
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 118 
 

ᕿᑎᖅᑰ, ᒫᑦᓯ 4, 2021 
 

 

ᖁᑉᐱᕐᓂᓖᑦ 7393ᒥᒃ 7450ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 4, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᐊᕋᒪ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑰᖅᐸᕗᑦ ᓄᓇᕗᒻᒥᐅᑕᐃᑦ 

ᑕᐅᑐᒃᑐᓪᓗ ᑐᓵᔪᓪᓗ. ᑐᓐᖓᓱᓚᐅᕐᒥᒋᑦᑎ 

ᒪᓕᒐᓕᐅᖅᑎᓯ ᑲᑎᒪᓂᐊᖅᑎᓪᓗᒋᑦ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕗᒻᒧᑦ 

ᓯᕗᓕᖅᑎᒋᔭᕗᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 572 - 5(2): 2020 

ᐅᑭᐅᖅᑕᖅᑐᒥ ᑲᔪᖏᖅᓴᐃᓂᕐᒧᑦ 

ᓵᓚᖃᐅᓯᐊᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᓂ $1 ᒥᓕᐊᓐᓂᒃ 

ᑮᓇᐅᔭᓂᒃ 2020-ᒧᑦ ᐅᑭᐅᖅᑕᖅᑐᒥ ᐱᒃᑯᓇᖅᑐᓄᑦ 

ᐱᒡᒍᒥᓯᐊᓄᖅ, ᐃᒫᒃ ᑕᐃᔭᐅᔪᒥᒃ, ᓄᑕᖅᑲᑦ 

ᐃᓅᓱᑦᑐᓪᓗ ᓂᔾᔭᐅᓯᔭᖅᐸᑦᓱᑎᒃ. ᓵᓚᒃᓴᖅᑐᑦ 

ᕖᕝᕗᐊᕆ 19 ᖃᕆᑕᐅᔭᒃᑯᑦ 

ᓇᓪᓕᐅᓂᖅᓯᐅᕈᑕᐅᓚᐅᖅᑐᑦ ᓵᓚᒃᓴᖅᑐᖅ. ᑕᒪᓐᓇ 

ᑐᓴᕐᓇᓵᕈᑎᐅᓗᐊᓚᕿᓚᐅᖅᑐᑦ.  

 

ᐃᒫᒃ ᑕᐃᔭᐅᔪᖅ, ᐱᒃᑯᒥᓇᓪᓚᕆᑦᑐᖅ ᐃᓕᖅᑯᓯᕐᒧᑦ 

ᐊᑦᑐᐊᓪᓗᓂ ᓂᔾᔭᐅᓯᔭᕐᓂᕐᒧᑦ ᐱᓕᒻᒪᒃᓴᕈᑕᐅᓪᓗᓂ 

ᓄᑕᖅᑲᓄᑦ ᓄᓇᕗᒻᒥ ᐱᕚᓪᓕᕈᑎᐅᑉᓗᓂᓗ 

ᐃᓕᓐᓂᐊᖅᑐᓕᕆᓂᐅᔪᒥᒃ ᓂᔾᔭᐅᓯᔭᕐᓂᕐᒧᑦ 

ᓄᓇᕗᒻᒥ. ᑖᓐᓇ ᐱᓕᕆᐊᑦᓴᖅ ᐱᕙᓪᓕᐊᖁᑉᓗᒋᑦ 

ᐊᔭᐅᖅᑐᐸᓪᓕᐊᖁᓪᓗᒋᓪᓗ ᐃᓄᐃᑦ ᐃᓅᓱᑦᑐᑦ 

ᒪᒃᑯᑦᑐᑦ ᓂᔾᔭᐅᓯᔭᖅᑏᑦ ᐊᒻᒪᓗ ᓄᓇᓕᖕᓂ 

ᓯᕗᓕᖅᑎᐅᔪᑦ ᓂᔾᔭᐅᓯᔭᕐᓂᕐᒥᒃ. 

 

ᐅᖃᖅᑏ, ᑖᓐᓇᑦᑕᐅᖅ ᓄᓇᕗᒻᒥ ᓂᕿᖃᖅᑯᑦ, 

ᑖᓐᓇᑦᑕᐅᖅ $451,000-ᓂᑦ ᓵᓚᑦᓴᓵᓚᐅᕐᒥᔪᑦ 

ᓂᕿᖃᖅᑐᑦ. ᓂᕿᖃᑦᓯᐊᓂᕐᒧᑦ ᐱᓇᓱᒃᑐᑦ 

ᑲᔪᓰᓐᓇᕈᓐᓇᖅᑐᒥᒃ ᐊᔾᔨᐅᓐᖏᑦᑐᒃᑯᓪᓗ 

ᐊᖑᓇᓱᒍᓐᓇᓂᕐᒥᒃ ᐃᓄᐃᑦ ᐱᖅᑯᓯᖏᓐᓂᒃ, ᐊᒻᒪᓗ 

ᐊᕙᑎᕗᑦ ᐊᕙᑎᑦᑐᖅ ᓴᐳᔾᔭᐅᓯᒪᖁᑉᓗᒍ.  

 

ᑲᑎᒪᔨᐅᖃᑎᒃᑲ ᖃᐅᔨᒪᒻᒪᑕ ᐅᑭᐅᖅᑕᖅᑐᒥ 

ᐱᒃᑯᓯᐊᖑᔪᖅ ᐊᕐᕌᒍᑕᒫᑦ ᑐᓂᔭᐅᓲᖑᔪᑦ 

ᐅᑭᐅᖅᑕᖅᑐᒥ ᐱᕚᓪᓕᖁᑉᓗᑎᒃ ᐃᓄᖁᑎᕗᓪᓗ. 

ᖁᓕᐅᓗᐊᖅᑐᑦ ᑲᑎᑦᑐᒋᑦ $3 ᒥᓕᐊᓐ ᑮᓇᐅᔭᐅᔪᑦ 

ᑐᓂᔭᐅᕙᑦᑐᑦ ᐊᕐᕌᒍᑕᒫᑦ. ᓄᓇᕗᑦ ᒐᕙᒪᒃᑯᑦ 

ᐃᓚᒋᔭᖃᑕᐅᕗᑦ ᐅᐱᒍᓱᑦᓯᐊᖅᓱᑎᑦ ᑕᒪᑐᒪᓐᖓ 

ᐅᑭᐅᖅᑕᖅᑐᒥ ᐱᒃᑯᓯᐊᕆᔭᐅᕙᑦᑐᒧᑦ ᐊᕐᕌᒍᑕᒫᓪᓗ 

$50,000-ᓂᒃ ᑐᓂᓯᕙᔅᓱᑕ.  

 

ᐅᖃᖅᑏ, ᑲᑎᒪᔨᐅᖃᑎᒃᑲ ᖁᔭᓐᓇᒦᖃᑎᒋᔪᒪᕙᒃᑲ 

ᐃᒫᒃ, ᐃᒪᐃᑦᑐᖅ, ᓂᕿᖃᑦᑐᓪᓗ ᐊᒻᒪᓗ ᑖᒃᑯᐊ 

ᑐᓂᔭᐅᓚᐅᖅᑐᑦ 2020-ᒥ ᐅᑭᐅᖅᑕᖅᑐᒥ 

ᐱᒃᑯᒥᓇᖅᑐᓄᑦ ᓵᓇᑦᓴᐅᓯᐊᓚᐅᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥᐅᑕᐅᓪᓗᑕ 

ᐅᐱᒋᖃᑦᑕᖅᐸᕗᑦ ᑕᒪᒃᑯᐊ ᐃᓕᑕᕆᔭᐅᖃᑦᑕᖅᑐᑦ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᓐᓂᖅᑑᕐᒥᐅᑦ ᐅᓪᓗᒃᑰᖅᐸᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓄᓇᕗᒻᒥᐅᓂᒃ 

ᐃᓚᐅᖃᑕᐅᖁᔨᓪᓗᖓ ᐅᖃᖅᑐᖓ ᑲᓇᑕᒥ 

ᐃᓪᓗᓕᕆᓂᕐᒥᒃ ᖃᐅᔨᓴᕐᓂᖃᕐᓂᐊᕐᒪᑕ 

ᑭᒡᓕᓯᓂᐊᖅᑎᒃᑯᓐᓄᑦ.  

 

ᑕᐃᒪᖃᐃ ᑐᓴᖅᓴᐅᓕᖅᐳᖔ? 

 

ᐅᖃᖅᑎ: ᐅᐊᑦᓯᐊᕈᐊᐃ. ᒪᒥᐊᓇᖅ. ᐃᒃᑯᐊ 

ᑐᓵᔾᔪᑏᑦ ᓈᒻᒪᓐᖏᓗᐊᕌᕐᔪᖕᒪᑕ. ᐅᓇᖃᐃ 

ᐋᖅᑭᒃᑕᐅᕗᖃᐃ. ᕼᐃ?  

 

ᒪᒥᐊᓇᖅ. ᒥᓂᔅᑕᐅᔪᖅ ᓄᓇᕗᒻᒧᑦ ᑲᒪᔨᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᒪᒥᐊᓇᖅ. ᑕᒪᒃᑯᐊ ᐅᐊᔭᕈᔪᐃᑦ 

ᓈᒻᒪᖏᓚᐅᐱᓪᓚᖕᒪᑕ. ᑲᔪᓯᓂᐊᕋᑦᑕ. ᒥᓂᔅᑕᐅᔪᒧᑦ 

ᐊᓯᐊᓄᐊᓚᐅᕐᓗᑕ ᐆᒃᑐᒃᑲᓐᓂᕐᓂᐊᖅᐳᒍᑦ 

ᒥᓂᔅᑕᒧᑦ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅ 

ᐃᖃᓪᓗᐊᖅ. 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 573 - 5(2): 

ᐱᓕᕆᔨᒻᒪᕆᐅᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐃᑲᔫᑎᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᓄᓇᕘᒥᐅᓪᓗ ᐱᓗᐊᖅᑐᒥᒃ 

ᓂᕈᐊᖅᑕᐅᕝᕕᒋᓯᒪᔭᓐᓂᒃ ᐃᖃᓗᒃᑑᑦᑎᐊᖅ.  

 

ᐅᖃᖅᑎ, ᑕᒪᒃᑯᐊ ᐱᔭᕆᑐᔪᓂᒃ ᐃᓕᓴᐅᑎᓂᒃ 

ᓯᓚᑦᑐᖅᓴᕐᕕᖕᒥ ᐃᑲᔪᖅᑐᐃᔫᖑᖕᒪᑕ ᓄᓇᕗᒻᒥᐅᓂᒃ 

ᐃᓄᖕᓂᒃ ᐅᑭᐅᖅᑕᖅᑐᒥᐅᓂᒡᓗ. ᑕᒪᒃᑯᐊ 

ᐱᔭᕆᑐᔪᓄᑦ ᐃᓕᓐᓂᐊᕈᓐᓇᖁᓪᓗᒋᑦ 

ᓴᓇᔨᒻᒪᕆᐅᓂᕐᒥᒃ ᑐᓴᐅᑎᓕᕆᓂᕐᒥᒃ ᐸᕐᓇᐃᓂᕐᒥᓗ 

ᓄᓇᓕᖕᓂᒃ ᓇᖕᒥᓂᖃᕐᓂᕐᒥᒃ ᐃᓕᓐᓂᐊᕐᓂᕐᒥᒃ 

ᖃᑦᑎᕆᓂᕐᒥᒡᓗ ᐱᑦᑕᐃᔭᕈᓐᓇᕐᓂᕐᒥᒃ 

ᓄᓇᓕᕆᓂᕐᒥᓪᓗ. 

 

ᐱᓕᕆᕝᕕᕗᑦ ᓄᓇᓕᕆᔩᑦ ᐱᓕᕆᐊᖃᓲᖑᕗᑦ 

ᑐᒃᓯᕋᕐᕕᐅᔭᕌᖓᑕ ᓯᕗᓪᓕᐅᔾᔨᓲᖑᓪᓗᑎᒃ 

ᓄᓇᕗᒻᒥᐅᓂᒃ ᐃᓄᖕᓂᒃ. ᒪᕐᕉᒃ ᑐᓂᔭᐅᓯᒪᕗᒃ 

ᐊᕐᕌᒍᑕᒫᑦ ᐅᑭᐊᒃᓵᒃᑯᑦ ᐊᒻᒪ ᐅᑭᐅᒃᑯᑦ. 

ᐱᓕᕆᐊᖑᔪᑦ ᑐᓴᒐᒃᓴᐅᓲᖑᔪᑦ ᓄᓇᓕᖕᒥᒃ 

ᑐᓴᒐᒃᓴᓂᒃ ᐊᒻᒪᓗ ᒐᕙᒪᒃᑯᑦ ᖃᕋᑕᐅᔭᖏᓐᓂᒃ 

ᐊᒻᒪᓗ ᑐᓴᐅᑎᑎᒍᑦ. 

 

2020-21 ᐊᑭᐊᒃᓵᖓᓂᒃ 12-ᖑᔪᑦ 

ᐃᑲᔪᖅᑕᐅᓚᐅᖅᑐᑦ ᐱᔭᕆᑐᔪᓄᑦ ᐃᓕᓐᓂᐊᖅᓱᑎᒃ 

ᐃᑲᔫᓯᐊᖅᑖᖅᓱᑎᒃ ᖁᓪᓕᓪᓗ ᐃᓄᐃᑦ $39,500 

ᐅᑭᐊᖅ ᐃᓕᓐᓂᐊᕆᐊᓕᕋᒥᒃ.  

 

ᓇᓗᖏᓚᒍᑦ ᑕᒪᒃᑯᐊ $40,500 ᐊᒥᐊᒃᑯᖏᑦ 

ᑐᖅᑯᖅᑕᐅᑦᓯᐊᕐᓂᐊᕐᒪᑕ ᑖᑦᓱᒪ ᐱᓕᕆᐊᖑᔫᑉ 

ᐊᑖᓂ. ᐊᒥᓱᑦ ᑐᒃᓯᕋᖅᓯᒪᓂᖏᓐᓄᑦ 

ᑐᓂᔭᐅᕙᒌᖅᓯᒪᓪᓗᑎᓪᓗ ᐱᔾᔪᓯᐊᖑᔪᒥᒃ 

ᑲᔪᓯᓂᐅᓴᓕᖅᑐᒥᒃ ᑐᓂᓯᒍᒫᕐᓂᐊᖅᑐᒃᓴᐅᕗᒍᑦ ᒫᑦᓯ 

ᕿᑎᖓᓂᒃ 2021. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 574 - 5(2): ᔭᐃᓐ 

ᐸᒥᐅᓕᒃ ᐃᓕᑕᕆᔭᐅᓂᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓪᓗᒃᑰᖅᐸᒃᑲ ᓄᓇᕗᒻᒥᐅᓕᒫᑦ 

ᒪᓕᒐᓕᐅᖅᑏᑦ.  

 

(ᑐᓵᔨᑎᒍᑦ) ᐅᖃᖅᑎ, ᐅᐱᒋᒐᒃᑭᑦ 

ᐱᓇᓱᐊᖅᓯᒪᓂᖏᑦ ᓱᖁᓯᔪᐃᑦᑑᓯᒪᓂᖏᓪᓗ 

ᐊᔪᐃᓐᓇᖅᖢᑎᒃ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ 

ᐃᓕᓐᓂᐊᖅᑐᓕᒫᑦ. ᐃᓕᓴᕆᔪᒪᒻᒪᕆᒃᐸᕋ 

ᑕᐃᓪᓚᑦᑖᕐᓗᒍ ᔭᐃᓐ ᐸᒥᐅᓕᒃ ᐱᓕᕆᓯᒪᓂᕆᔭᖓ.  

 

ᔭᐃᓐ ᐊᕐᕕᐊᕐᒥᐅᑕᐅᓪᓗᓂ 

ᐋᓐᓂᐊᓯᐅᑎᒃᓴᐅᓛᕐᓂᕐᒧᑦ ᐃᓕᓐᓂᐊᓛᕋᒥ 

ᐅᐸᓗᖓᐃᔭᐅᑎᒥᒃ ᐃᓕᓐᓂᐊᖅᑐᖅ 

ᓯᕗᓪᓕᐊᕈᑎᖓᓂᒃ ᓄᓇᑦᑕ ᓯᓚᑦᑐᖅᓴᕐᕕᖓᓐᓂ 

ᑕᒫᓂ ᐃᖃᓗᖕᓂ. (ᑐᓵᔨᑎᒍᑦ) 

ᐋᓐᓂᐊᓯᐅᖅᑎᐅᓂᕐᒧᑦ ᐃᖃᓗᓐᓂ ᑖᓐᓇ 

ᑎᒥᑦᓯᐊᕆᓐᓂᕐᒧᑦ ᐃᓕᓐᓂᐊᕈᑎᐅᑉ 

ᐃᑲᔪᖅᑐᕈᑕᐅᕙᑦᑐᖅ ᐃᓕᓐᓂᐊᖁᓪᓗᒋᑦ 

ᐱᔭᕆᑐᔪᓂᒃ ᑭᓱᑐᐃᓐᓇᓂᒃ ᖃᐅᔨᓴᕐᓂᕐᒥᒃ 

ᐅᐸᓗᖓᐃᖅᓯᓂᕐᒥᓪᓗ ᐱᕙᓪᓕᐊᑎᓪᓗᒋᑦ 

ᐃᓕᓐᓂᐊᕐᓂᕐᒥᒃ ᐋᓐᓂᐊᖅᑐᓕᕆᓂᕐᒥᒃ. ᔭᐃᓐ 

ᑐᕌᒐᕆᕙᐅᒃ bachelor of science-ᑖᓛᕈᒪᓪᓗᓂ 

ᓯᓚᑦᑐᖅᓴᕐᕕᖕᒥ ᐱᓇᓱᒃᑎᓪᓗᒍ ᓄᑕᖅᑲᓕᕆᓂᕐᒥᒃ 

ᑖᓐᓇᓗ ᓄᑖᖑᓪᓗᓂ ᓄᓇᕗᒥᐅᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᐅᐱᒍᓱᑦᑎᐊᖅᐳᖓ 

ᐅᖃᕆᐊᒃᓴᖅ ᑖᓐᓇ ᔭᐃᓐ 

ᐃᓕᓐᓂᐊᕈᒪᓕᓚᐅᖅᓯᒪᓂᖓᓂᒃ ᓄᓇᕗᑦ 

ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕐᕕᖁᑖᓂᒃ 

ᐱᔪᒪᓂᖃᕐᓂᕐᒥᓄᑦ. ᐃᓅᖃᑎᒋᔭᒥᓂᒃ 

ᐃᑲᔪᕈᒪᓪᓗᓂ ᓄᓇᓕᖓᑕ ᐋᓐᓂᐊᕕᖓᓂᒃ. 

ᐅᐱᒋᑦᑎᐊᖅᑕᕗᑦ ᐃᓕᓐᓂᐊᖅᑎᓕᒫᑦ 

ᐊᒃᓱᕉᑎᖃᕐᓂᖏᓐᓂᒃ ᓄᓇᖏᓐᓂᓪᓗ 

ᐃᑲᔪᕈᒪᓂᖃᕐᓂᖏᓐᓄᑦ ᑕᐃᒫᒃ 

ᐃᓕᓐᓂᐊᒃᑲᓐᓂᕈᑎᒋᓪᓗᓂᐅᒃ.  

 

(ᑐᓵᔨᑎᒍᑦ) ᐅᖃᖅᑎ, ᐃᓕᑕᕆᕙᕋ ᔭᐃᓐ 

ᐱᓗᐊᖅᑐᒥᒃ 

ᑐᓂᔭᐅᔾᔪᓯᐊᕋᑖᓚᐅᕐᒪᑦ ᐊᑕᐅᓯᐅᖏᑦᑐᒥᒃ 

ᐃᓕᓐᓂᐊᕈᑎᒃᓴᓄᑦ ᐊᔾᔨᒌᖏᑦᑐᓂᒃ ᑎᒥᐅᔪᓂᒃ. 

ᓄᓇᕗᑦ ᐃᓗᐊᓂ ᓯᓚᑖᓂᓗ ᑲᑎᖦᖢᒋᑦ ᔭᐃᓐ 

ᐱᔾᔪᓯᐊᖓ ᑐᓂᔭᐅᔪᖅ $10,000-ᖑᓚᐅᖅᐳᖅ, 

ᐅᐊᑲᓪᓚᖔ. ᐱᔾᔪᓯᐊᖏᑦ ᐅᑯᐊ:  

 

 CIBC-ᑯᑦ ᓯᕗᓂᒃᓴᒧᑦ ᐃᓕᓐᓂᐊᕈᑎᑦᓴᒧᑦ  

 ᐱᒃᑯᒥᓇᖅᑐᒥᒃ ᓯᕗᓂᖃᑦᓯᐊᕐᓂᕐᒧᑦ 

ᐃᓕᓴᐅᑎᒧᑦ  

 2020 ᐊᑐᖅᑐᐊᕐᕕᒃ ᑯᐊᐳᕇᓴᒃᑯᑦ ᓄᓇᕗᑦ 

ᓯᕗᓂᒃᓴᕗᑦ ᐃᓕᓐᓂᐊᕈᑎᒃᓴᒧᓪᓗ;  

 ᓄᓇᕗᑦ ᑐᓐᖓᕕᒃᑯᑦ ᐃᓕᓴᐅᑎᒃᓴᒧᓪᓗ 

ᐱᔾᔪᓯᐊᕐᓂᒃ  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, 

ᖃᐅᔨᔾᔪᑕᐅᔪᓐᓇᖅᑐᑦ ᑖᒃᑯᐊ 

ᐃᓕᓐᓂᐊᖅᑎᐅᓂᕐᒥᓂᒃ ᐊᒻᒪᓗ ᐱᔪᒪᓂᕆᕙᑦᑕᒥᓂᒃ 

ᐃᑲᔪᖅᑐᖅᓯᒪᓂᖓᓄᓪᓗ ᖃᐅᔨᓴᕐᓂᕐᒧᑦ 

ᐃᑲᔫᑎᒃᓴᓂᒃ. ᓇᓂᔪᓐᓇᖅᐸᑦ ᓇᓂᔪᓐᓇᖅᐳᑦ ᒫᓂ 

ᓯᓚᑦᑐᖅᓴᕐᕕᐅᑉ ᐃᑭᐊᖅᑭᕕᖓᓂ ᐊᒻᒪᓗ 

ᑲᔪᖏᖅᓴᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓕᒫᓪᓗ ᑖᒃᑯᐊ ᑕᑯᒋᐊᖁᓪᓗᒋᑦ 

ᓯᓚᑦᑐᖅᓴᕐᕕᐅᑉ ᐃᑭᐊᖅᑭᕕᖓᓂ 

www.arcticcollege.ca ᑖᓐᓇ ᐅᖃᓕᒫᕐᓗᒍ ᑖᓐᓇ 

ᐱᔪᒥᓇᑦᑎᐊᖅᑐᒥᒃ ᐅᓂᒃᑳᖅᑐᒥᒃ ᓴᖅᑭᔮᖅᑐᖃᕐᒪᑦ. 

 

ᐅᖃᖅᑎ, ᐃᓕᓴᖅᓯᖃᑎᒋᔪᒪᕙᔅᓯ ᔭᐃᓐ ᐸᒥᐅᓕᖕᒥᒃ 

ᐊᒃᓱᕈᕐᓂᖓᓄᑦ ᐊᒻᒪᓗ ᐃᓕᓐᓂᐊᖃᑕᐅᔪᓕᒫᑦ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ ᐊᒃᓱᕈᖅᑐᑎᒃ 

ᓯᕗᓂᒃᓴᓕᐅᕋᓱᖕᓂᖏᓐᓄᑦ 

ᐃᓕᓐᓂᐊᕈᑎᒋᔭᖏᑦᑎᒍᑦ. ᖁᔭᓐᓇᒦᒃ ᐅᖃᖅᑎ, 

ᒪ’ᓇᓗ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 575 - 5(2): ᑲᓇᑕᒥ 

ᐃᒡᓗᓕᕆᓂᕐᒥᒃ ᖃᐅᔨᓴᕐᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓐᓄᓴᒃᑯᑦ. 

http://www.arcticcollege.ca/

ᐅᖃᖅᑎᑦᑎᔨ, ᐅᓪᓗᒥ ᓄᓇᕘᒥᐅᑦ 

ᐃᓚᐅᖃᑕᐅᖁᔨᓪᓗᖓ ᐅᖃᖅᑐᖓ ᑲᓇᑕᒥ 

ᐃᓪᓗᓕᕆᓂᕐᒥᒃ ᖃᐅᔨᓴᕐᓂᖃᕐᓂᐊᕐᖓᑕ 

ᑭᓪᓕᓯᓂᐊᖅᑎᒃᑯᑦ ᑲᓇᑕᒥ ᖃᐅᔨᓴᕈᑕᐅᓂᐊᖅᑐᒥᑦ.  

 

ᒪᓕᒐᓕᐅᕐᕕᒻᒥᐅᑕᐅᖃᑕᐅᔪᑦ ᖃᐅᔨᒫᓂᒻᒪᑕ 

ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒻᒥᐅᑕᐃᑦ 

ᐊᒃᓱᕉᑎᖃᕐᓂᑦᑎᓐᓂᒃ 

ᐊᔭᐅᖅᑐᐃᓇᓱᒍᑎᖃᐃᓐᓇᖅᑎᓪᓗᑕ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕐᕕᒋᓇᓱᐊᖅᑐᒋᑦ. 

ᐋᖅᑭᒍᑎᐅᔪᓐᓇᕐᓂᐊᖅᑐᒥᒃ ᐃᓪᓗᑭᔅᓴᕐᓂᑦᑎᓐᓂ 

ᓄᓇᕘᒥ ᐃᑲᔫᑎᔅᓴᒥᑦ.  

 

ᒫᓐᓇ ᓈᓴᐃᓂᖅ ᖃᐅᔨᓴᕈᑕᐅᒻᒪᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓄᑖᖑᕆᐊᖃᖅᓯᒪᔾᔪᑕᐅᓕᕐᒪᑦ 

ᑐᓴᐅᒪᔭᖏᓐᓄᑦ ᐃᓪᓗᓕᕆᓂᐅᑉ ᒥᔅᓵᓄᑦ 

ᖃᑦᑎᓂᓪᓗ ᐱᔭᕆᐊᖃᕋᓗᐊᕐᒪᖔᑕ 

ᓄᓇᕗᒻᒥᐅᑕᐅᓪᓗᑕ. ᑭᓪᓕᓯᓂᐊᖅᑎᒃᑯᑦ ᑲᓇᑕᒥ 

ᑐᓴᕈᒪᒻᒪᑕ ᑲᓇᑕᐅᑉ ᐅᑭᐅᖅᑕᖅᑐᒥᐅᑕᖏᓐᓂᑦ 

ᑐᑭᓯᕚᓪᓕᕈᒪᓪᓗᑎᒃ ᖃᓄᑎᒋ 

ᐃᓪᓗᖃᖅᑎᒋᔭᕆᐊᖃᖅᑕᑦᑎᓐᓂᑦ. ᑕᒪᓐᓇ 

ᐱᒻᒪᕆᐅᔪᖅ ᐅᐱᓐᓇᕋᓂ ᐃᓪᓗᓕᕆᓂᕐᒧᑦ 

ᐱᓕᕆᐊᖑᕙᑦᑐᑦ ᖃᓪᓗᓈᓂᑦ ᑲᓇᑕᒥᓗ 

ᐊᑑᑎᖃᖅᐸᖏᒻᒪᑕ ᐅᑭᐅᖅᑕᖅᑐᒥᐅᑕᕐᓄᑦ. 

 

ᐅᖃᖅᑎᑦᑎᔨ ᑕᒪᓐᓇ ᓈᓴᐃᓂᖅ ᖃᐅᔨᓴᕈᑕᐅᔪᖅ 

ᐃᑲᔪᖅᓱᕐᔪᑎᒋᕙᕋ ᐃᓚᐅᖃᑕᐅᓪᓗᒋᑦ ᑕᒪᕐᒥᑦᑎᐊᖅ 

ᓈᓴᐃᓂᒃᑯᑦ ᖃᐅᔨᓴᕐᓂᕐᒥᑦ ᑎᑎᖅᑲᓂᐊᕐᕕᑎᒍᑦ 

ᑎᑭᑕᐅᒐᔭᖅᑐᑦ ᐱᔭᕇᖅᓯᒪᒋᐊᖃᖅᑐᑎᓪᓗ ᒫᑦᓯ 

31, 2021. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 576 - 5(2): ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐅᖃᐅᓯᓕᕆᓂᕐᒧᑦ ᑐᓐᓂᖅᑯᓯᐊᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᐃᓕᓴᕆᒃᑲᓐᓂᕋᕕᓐᖓ.  

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᒃᐳᖓ 

ᐅᓪᓗᑐᐃᓐᓇᐅᓚᐅᖅᑐᒥᒃ ᕕᑉᕗᐊᕆ 26 ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐃᓄᐃᑦ 

ᐅᖃᐅᓯᖓᓐᓂᒃ ᖁᕕᐊᓲᑎᖃᓚᐅᖅᓯᒪᖕᒪᑕ ᐊᒻᒪᓗ 

6 ᓵᓚᒃᓴᓚᐅᖅᖢᑎᒃ. 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᐅᑯᑎᒎᓇ, ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᒃᑯᑦ. ᐃᓕᓴᖅᓯᖃᑦᑕᖅᖢᑎᒡᓗ ᐃᓄᖕᓂᒃ 

ᓴᖅᑭᔮᖅᑎᑦᑎᒃᑲᓐᓂᖅᑐᓂᒃ 

ᓴᐳᒻᒥᐅᓯᖅᓯᒪᔪᖏᓐᓂᒡᓗ ᐃᓄᐃᑦ ᐅᖃᐅᓯᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᓵᓚᖃᓚᐅᖅᑐᑦ ᐃᓄᒃᑐᑦ 

ᐅᖃᐅᓯᕐᓄᑦ ᑐᓐᓂᖅᑯᓯᐊᖅᑐᑎᒃ ᐅᑯᐊᖑᓚᐅᖅᐳᑦ 

ᓗᕋᐃᓐ ᐳᕿᒃᓈᖅ ᐅᖅᓱᖅᑑᒥᑦ, ᓲᓯ ᐃᕝᔭᕈᑕᐃᓚᖅ 

ᖁᕐᓗᖅᑑᕐᒥᑦ, ᐋᓐᔨᓖᓐ ᑰᒻᒧᒃ ᐊᕐᕕᐊᓂᑦ, ᔭᓂᕗ 

ᑳᑦᔪᒃ ᓇᐅᔮᕐᒥᐅᖅ, ᐊᕐᓇᕈᓗᖑᐊᖅ ᐊᐅᓪᓚᓗᒃ 

ᐊᐅᓱᐃᑦᑐᕐᒥᑦ, ᐊᒻᒪᓗ ᐅᓖᐱᑲ ᐃᑭᓪᓗᐊᖅ 

ᐃᖃᓗᓐᓂᒥᐅᑕᖅ 

 

ᐅᖃᖅᑎᑦᑎᔨ, ᑖᒃᑯᐊ ᐃᓕᓴᕆᔭᐅᓯᒪᔪᑦ 

ᐅᐱᒋᑦᑎᐊᖅᐸᒃᑲ ᐊᒻᒪᓗ ᖁᕕᐊᓲᑕᐅᖁᕙᒃᑲ 

ᑕᕝᕙᓂ ᒪᓕᒐᓕᐅᖅᑎᐅᖃᑎᓐᓄᑦ 

ᓄᓇᕗᒥᐅᑕᕐᓄᓪᓗ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 820 - 5(2): 

ᑐᓴᒐᒃᓴᖅ ᓄᕙᕐᓇᕐᔪᐊᖅ-19 ᒥᒃᓵᓄᑦ 

ᐊᕐᕕᐊᓂ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᑉᓗᑦᓯᐊᖅ. 

ᒪᓕᒐᓕᐅᖅᑎᐅᖃᑎᒃᑲ. ᐊᕐᕕᐊᕐᒥᐅᑦ 

ᑎᑭᕋᕐᔪᐊᕐᒥᐅᑦ.  

 

ᐅᖃᖅᑎᑦᓯᔨ, ᓄᕙᖕᓇᕐᔫᑉ ᒥᒃᓵᓄᑦ ᓱᓕ 

ᐅᖃᐅᓯᒃᓴᖃᕋᒪ. ᓯᕗᓪᓕᖅᐹᒥᒃ ᒪ’ᓈᕈᑎᕙᒃᑲ 

ᐊᕐᕕᐊᕐᒥᐅᓪᓗ ᑎᑭᕋᕐᔪᐊᕐᒥᐅᓪᓗ. ᐃᑲᔪᖅᑐᐃᔪᑦ 

ᑐᒃᓯᐊᕐᓂᒃᑯᑦ ᐊᒻᒪᓗ ᐃᖅᑲᐅᒪᑦᑕᖅᑐᑦ 

ᐃᒃᐱᒋᔭᖃᑎᖃᖅᑕᖅᑐᑦ ᓄᓇᕗᒥᐅᑦ 

ᒪ’ᓈᕈᐊᖅᖢᒋᑦ.  

 

ᑕᐃᒪᓐᖓᓂᒃ ᓄᕙᖕᓇᕐᔪᐊᖅ ᓇᓂᔭᐅᓚᐅᖅᑎᓪᓗᒍ 

ᑕᒫᓂ ᓄᓇᓕᒋᔭᑦᑎᓐᓂᒃ. ᐃᑲᔪᖅᑐᖅᑕᐅᓯᒪᒐᑦᑕ 

ᐊᒥᓱᓄᑦ ᒪ’ᓈᖅᓯᒪᓪᓚᕆᒃᑐᒍᑦ. ᑭᓯᐊᓂ 

ᐅᖃᖅᑎᑦᓯᔨ, ᑕᒪᓐᓇ ᓄᕙᖕᓇᕐᔪᐊᖅ ᐱᔾᔪᑎᒋᑉᓗᒍ 

ᐊᕐᕕᐊᕐᒥᐅᑦ ᐊᒥᓱᑦ ᐊᒻᒧᒃᑎᕆᔪᓂᒃ 

ᑲᑕᒃᑎᕆᔪᓂᒡᓗ.  

 

ᑐᓴᖅᑕᖅᓯᒪᕗᑦ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ 

ᖃᕆᑕᐅᔭᒃᑯᓪᓗ ᑮᓇᕐᒥᒃ ᑮᓇᕐᒧᓪᓗ. ᑕᒪᓐᓇ 

ᐃᑲᔪᕐᓂᖃᖅᓯᒪᖏᑦᑐᖅ ᑲᑕᒃᓯᕆᓂᖅ ᐊᒻᒧᒃᑎᕆᓂᖅ 

ᐊᕐᕕᐊᕐᒥᐅᑕᓂᒃ. ᐊᒃᓱᕈᐱᒃᓯᖕᓇᖅᑎᓪᓗᒋᑦ ᓱᓕ 

ᐊᒃᓱᕈᖅᑎᑦᑎᒃᑲᓐᓂᖅᑕᕐᒪᑦ ᑕᒪᓐᓇ ᐊᒻᒧᒃᑎᕆᓂᖅ.  

 

ᑕᒪᓐᓇ ᐅᖃᖅᑎᑦᓯᔨ ᐊᑑᑎᖃᓐᖏᑎᖦᖢᒍ  

ᐊᑑᑎᖃᖏᓪᓚᕆᖕᒪᓂᓛᒃ ᖃᐅᔨᒪᓗᒃᑖᖅᑐᒍᑦ 

ᑭᓯᐊᓂᑦᑕᐅᖅ 

ᓄᓇᕐᔪᐊᕐᒥᑦ ᐊ’ᓂᐊᖅᑕᐃᓕᑎᑦᓯᔨᐅᓂᕐᒧᑦ 

ᑲᑐᔾᔨᖃᑎᒌᑦ ᖃᐅᔨᓴᖅᓯᒪᖕᒪᑕ ᓄᕙᖕᓇᕐᔪᑉ 

ᒥᒃᓵᓄᑦ ᖃᐅᔨᓯᒪᓂᕋᖅᑐᑦ ᑕᒪᓐᓇ ᐊᒻᒧᒃᑎᕆᓂᖅ 

ᑲᓐᖑᑦᑎᑖᕆᓂᖅ ᓄᕙᖕᓇᕐᔪᐊᕐᒥᒃ ᐱᔾᔪᓯᖅᓯᒪᓂᖅ 

ᐊ’ᓂᐊᖅᑕᐃᓕᑎᑦᓯᔨᐅᓂᕐᒥᒃ 

ᐊᒃᓱᕈᖅᑎᑦᓯᒃᑲᓐᓂᖅᑕᕐᒪᑦ. ᐊᒡᓛᒎᖅ 

ᐊᒥᓲᓂᖅᓴᕐᓂᒃ 

ᓄᕙᖕᓇᕐᔪᐊᖅᑖᕈᑕᐅᑦᑕᖅᓯᓐᓇᕆᐊᓕᒃ. ᑕᒪᓐᓇ 

ᑲᓐᖑᑦᑎᑖᕆᓂᖅ ᐊᒻᒧᒃᑎᕆᓂᖅ. 

 

ᐅᖃᖅᑎᑦᑎᔨ, ᐊᐱᕆᕗᖓ ᒫᓐᓇ, 

ᓄᓇᕗᒥᐅᑕᐅᖃᑎᒋᔭᑦᑎᓐᓄᑦ 

ᐊᑕᐅᓯᐅᖃᑎᒋᔭᐅᒍᐊᖅᖢᑕ 

ᐊᒻᒧᒃᑎᖅᑕᐅᒍᐊᖏᑦᑐᒍᑦ ᑲᓐᖑᑎᑖᒐᐅᒍᐊᖏᑦᑐᒍᑦ 

ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ ᐊᕐᕕᐊᕐᒥᐅᑕᑎᒍᑦ 

ᐊᒻᒪ ᐊᐱᕆᕗᒍᑦ ᐅᑕᖅᑭᒃᑲᓐᓂᐅᔭ’ᓈᕆᑦᓯ 

ᐅᖓᑕᕐᓂᓗᒃᑲᓗᐊᕋᑉᑎᒍᑦ ᑕᒪᓐᓇ ᓄᕙᖕᓇᕐᔪᐊᖅ. 

ᐊᑭᕋᕆᔭᐅᒋᐊᖃᖏᑦᑐᒍᑦ. ᐊᑕᐅᓯᕐᒥᒃ 

ᐊᑭᕋᖃᖅᐳᒍᑦ ᓄᓇᕗᒥᐅᑕᑎᒍᑦ, ᓄᕙᖕᓇᕐᔪᐊᖅ. 

ᑕᐃᑲ ᐊᑭᕋᕆᔭᕗᑦ.  

 

ᐅᖃᖅᑎᑦᓯᔩ, ᐅᖃᖃᑦᑖᓗᐊᓕᕐᓂᕈᒪ, ᐄᑯᓗᒃ. 

ᐃᓚᒃᑲᓂ’ᓈᕈᐊᖅᖢᒍ ᒪᓕᒐᓕᐅᖅᑎᐅᖃᑎᒃᑲ 

ᐊᖏᖅᑑᓗᐊᕐᓂᖅᐸᑕ, ᐊᐱᕆᕗᖓ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᑲᔪᓯᒃᑲᓐᓂᕈᒪᓪᓗᓂ ᐱᐊᓂᓐᖏᒻᒪᒍ ᐅᖃᐅᓯᒃᓴᖓ. 

ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ ᑲᔪᓯᔪᓐᓇᖅᐳᑎᑦ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᒫᓐᓇᐅᔪᖅ ᑕᒪᑐᒪᓂ ᐅᓪᓗᕐᒥ 

ᐅᑕᖅᑭᑦᑎᐊᕆᔅᓯ ᐃᑲᔪᖅᓱᖅᑕᐅᑕ ᓄᓇᕗᒻᒥᐅᓄᑦ 

ᖃᕋᓴᐅᔭᒃᑰᕋᓗᐊᖅᐸᑦ ᑮᓇᒨᕋᓗᐊᖅᐸᓪᓗ. ᐄ, 

ᐅᑉᐱᕆᔭᖃᕋᒪ ᐃᓚᖏᓂᒃᑯᐊ ᐸᓯᑦᓯᔪᑦ ᐅᕙᑦᑎᓐᓂᒃ 

ᑲᓐᖑᑦᑖᕆᔪᓪᓗ ᓴᒡᓗᑦᑕᖅᖢᑎᒃ 

ᑕᒪᓐᓇᓗ ᐱᐅᓐᖏᖦᖢᓂ ᖃᖓᑐᐃᓐᓇᑦᑎᐊᖅ. 

 

ᐅᖃᖅᑏ, ᑕᐃᒃᑯᐊ ᓄᓇᕐᔪᐊᕐᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᒥᖁᑎᒋᔭᐅᔪᑦ 

ᐅᖃᐅᓯᕆᓚᐅᖅᑕᖏᑦ ᒪᑐᔾᔪᑎᒋᓕᕐᓗᒍ. 

ᐊᑕᐅᓯᐅᔭᕆᐊᖃᖅᑐᒍᑦ ᓵᓐᖓᔭᐅᔭᕆᐊᖃᓐᖏᑦᑐᒍᑦ 

ᑕᒪᒃᑯᐊ ᐋᓐᓂᐊᑦ ᑭᓇᑐᐃᓐᓇᕐᒥᒃ ᐱᓲᖑᖕᒪᑕ, 

ᑭᓇᑐᐃᓐᓇᑦᑎᐊᕐᒥᒃ. 

 

ᐅᖃᖅᑏ, ᒪᑐᓕᕐᓗᒍ ᖁᔭᓐᓇᒦᕈᒪᔪᖓ ᐃᓘᓐᓇᖏᑦ 

ᑕᐃᒃᑯᐊ ᓯᕗᒃᑲᖅᑕᖅᑎᒋᔭᐅᔪᑦ ᓄᓇᕗᒻᒥ, 

ᒪᓕᒐᓕᐅᖅᑏᑦ, ᒐᕙᒪᒃᑯᓐᓃᑦᑐᓪᓗ 

ᐃᑲᔪᖃᑦᑕᖅᓯᒪᔪᑦ ᐅᕙᑦᑎᓐᓂᒃ. 

ᐃᑲᔪᖅᓱᖅᑕᐅᔪᓪᓚᕆᐊᓘᒐᑦᑕ ᑲᓐᖑᓵᖅᑕᐅᓂᖅ 

ᐅᓄᓐᖏᓐᓂᖅᓴᐅᓪᓗᑎᒃ. ᑭᓯᐊᓂ, ᑕᒪᓐᓇ 

ᐊᒃᓱᕉᑕᐅᒃᑲᓐᓂᑎᒋᔭᐅᓗᐊᖅᑐᖅ 

ᓄᕙᖕᓇᕐᔪᐊᖅᑕᖃᖅᑎᓪᓗᒍ. (ᑐᓵᔨᑎᒎᕈᓐᓂᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᕐᕕᐊᕐᒥᐅᑦ 

ᐃᑲᔪᖅᑐᑦᑎᐊᖃᑦᑕᖅᑕᕗᑦ ᖃᐅᑕᒫᑦᓯᐊᖅ, 

ᑐᒃᓯᐊᕐᓂᒃᑯᓪᓗ ᐊᓯᐊᒍᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 821 - 5(2): 

ᐃᖅᑲᓇᐃᔭᖅᑎᑦ ᐃᒡᓗᒃᓴᖏᓐᓄᑦ 

ᐱᓇᓱᐊᒐᖅ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᑎᑎᖅᑲᓂᒃ ᓴᖅᑭᑦᑎᓂᐊᖅᑐᖓ ᐅᐊᑦᑎᐊᕈ 

ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᖁᓪᓕᒃᑯᑦ 

ᐃᖅᑲᓇᐃᔭᖅᑎᖏᑦᑕ.  

 

ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᓂᒃ ᐅᓄᖅᑐᓂᒃ 

ᓇᓗᓇᐃᖅᓯᖃᑦᑕᖅᓯᒪᒐᑦᑕ ᐃᒡᓗᓕᕆᓂᖅ ᐱᓪᓗᒍ. 

ᐅᖃᖅᑏ, ᓇᓗᓇᐃᖅᓯᔪᒪᔪᖓ ᐃᓄᖕᒧᑦ ᐊᑕᐅᓯᕐᒧᑦ 

ᑎᒃᑯᐊᖅᑐᓐᖏᑦᑐᒍᑦ.  

 

 

ᑕᐃᒃᑯᐊ ᓇᓗᓇᐃᖅᓯᒪᔭᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ 

ᐅᖃᐅᓯᕆᔭᐅᖃᑦᑕᖅᓯᒪᔪᑦ ᐊᑕᐅᓯᐊᕐᓇᑎᒃ. 

ᐃᖅᑲᓇᐃᔭᖅᑏᓪᓗ ᐃᒡᓗᖏᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᑭᓇᒃᑯᑐᐃᓐᓇᖅ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᐊᑐᖅᑕᐅᔪᓐᓇᖅᑐᑦ 

ᐊᒻᒪᓗ $1,500 ᑖᒃᑯᐊ ᐊᑭᓪᓕᒋᐊᕈᑏᑦ 

ᓇᑉᐸᓪᓗᐊᖏᓐᓄᑦ ᐊᑐᖅᑕᐅᓪᓗᑎᒃ. ᐊᒻᒪ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓄᑦ ᐃᖅᑲᓇᐃᔭᖅᑏᑦ 

ᐱᓇᔪᒍᓐᓇᓐᖏᑦᑐᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓂᒃ ᐊᑐᖅᑐᐊᕈᒪᔪᓐᓇᕆᐊᖃᓐᖏᑦᑐᑦ.  

 

ᑖᓐᓇ $1,500 ᐊᑭᓪᓕᒋᐊᕈᑦ $400 

ᐊᑭᓕᖅᑕᐅᖃᑦᑕᖅᑐᖅ ᒐᕙᒪᒃᑯᑦ ᓇᑉᐸᓪᓗᐊᖏᓐᓄᑦ 

ᐊᑐᖅᑕᐅᔪᓐᓇᖅᖢᑎᒃ ᒐᕙᒪᒃᑯᑦ 

ᐃᒡᓗᖁᑎᖏᓐᓂᓐᖏᑉᐸᑦ. 

 

70% ᐊᑐᖅᑕᐅᔪᑦ ᒪᑯᓄᖓ 

ᑮᓇᐅᔾᔭᒃᓴᖕᓂᖅᐹᖑᔪᓄᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖃᑕᐅᔪᓄᑦ. ᐃᓄᐃᑦ ᓇᑉᐸᓪᓗᐊᕆᔭᖏᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐅᓄᕐᓂᖅᐹᖑᑎᓪᓗᒋᑦ 

ᐃᑲᔫᓯᐊᓐᖏᓐᓂᖅᐹᖑᓪᓗᑎᓪᓗ. ᐊᒻᒪ 

ᖄᒃᑲᓐᓂᐊᒍᑦ, ᐃᓄᐃᑦ ᐃᖅᑲᓇᐃᔭᖅᑎᓂᑦ 

ᓯᕗᒃᑲᖅᑕᖅᑎᖏᓐᓂᒃ ᐊᓪᓚᕕᖏᖕᓄᑦ 

ᑭᖑᓪᓕᐅᓪᓗᑎᒃ ᐊᑐᖅᑐᐊᕈᓐᓇᖅᑎᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ. 

 

ᑕᒪᓐᓇ ᐊᑕᐅᓯᐊᕐᓇᒍ ᐅᖃᐅᓯᕆᖃᑦᑕᖅᓯᒪᔭᕋ 

ᒐᕙᒪᒃᑯᓐᓄᑦ ᕿᒥᕐᕈᓇᒃᑕᐅᑦᑎᐊᒃᑲᓐᓂᖁᓪᓗᒍ 

ᐊᒻᒪᓗ ᓂᕆᐅᑦᑐᖓ ᑕᒪᓐᓇ 

ᐋᖅᑭᒃᑕᐅᓛᕐᒪᖔᖓᓂᒃ. 

 

ᐅᖃᖅᑏ, ᑕᐃᒪᑐᖅ ᓄᓇᕗᑦ ᒐᕙᒪᒃᑯᑦ 

ᐃᒡᓗᓕᕆᓂᖅ ᐱᓪᓗᒍ ᐃᓘᓐᓇᖏᖕᓄᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᐅᔪᓐᓇᖅᑑᔪᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 822 - 5(2): 

ᐆᑦᑑᑎ ᐃᓄᑐᖃᕐᓄᑦ ᐃᒡᓗᒋᔭᐅᒍᓐᓇᖅᑐᓄᑦ 

(ᓯᒪᐃᓚᒃ)  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ ᖃᒪᓂ’ᑐᐊᕐᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓱᒋᒐᒃᑭᑦ 

ᐃᓚᖏᑦ ᑕᐃᒃᑯᐊ ᐱᕙᓪᓕᐊᑎᑕᐅᔪᑦ ᐅᐊᓕᓂᕐᒥ 

ᓄᓇᓕᖕᓂ ᐃᒡᓗᓕᐅᖅᐸᓪᓕᐊᒻᒪᑕ ᐃᓐᓇᕐᓄᑦ 

ᑐᕌᖓᔪᓂᒃ.  

 

ᐅᖃᖅᑏ, ᖃᐅᔨᒪᓪᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ 

ᐸᖅᑭᕕᖕᓂᑦ ᓴᓇᓇᓱᒃᑐᑦ ᐃᒡᓕᖃᕈᓐᓇᕐᓂᐊᕐᒪᑕ 

ᐃᓐᓇᐃᑦ ᐸᖅᑭᔭᐅᔭᕆᐊᓖᑦ. ᐊᒻᒪᓗ ᖃᐅᔨᒪᓪᓗᖓ 

ᓲᕐᓗ ᐃᓱᒪᐃᕈᑎᓕᖅᑐᑦ ᐊᔾᔨᐅᓐᖏᑦᑐᑎᒍᑦ 

ᐱᔨᑦᑎᖅᑕᐅᔭᕆᐊᖃᕐᓂᖏᓐᓂᒃ. 

ᑕᐃᒪᒃᑲᓗᐊᖅᑎᓪᓗᒍ ᐃᓐᓇᖅᑕᖃᐅᖅᑐᖅ 

ᐊᖏᕐᕋᒥᓃᑦᑐᓐᓇᖅᑐᖅ ᓄᓇᒥᖕᓂᒃ 

ᐃᑲᔪᖅᑕᐅᒃᑲᓐᓂᐊᕐᔪᑯᓗᒃᑯᑎᒃ ᐃᒻᒥᓂᒃ ᓇᖕᒥᓂᖅ 

ᓄᓇᒥᓃᖏᓐᓇᕈᓐᓇᕐᓂᐊᖅᑐᑦ. 

 

ᐱᓇᓱᐊᕈᓯᐅᓯᒪᔪᓂᑦ ᓄᓇᑦᓯᐊᕐᒥ ᔫᑳᓐ-ᒥᓗ 

ᑐᑭᓯᓯᒪᓕᖅᑐᖓ ᐃᓐᓇᒃᑯᕕᓐᓂᒎᖅ ᓴᓇᔪᐃᑦ. 

ᐃᓐᓇᐃᑦ ᑕᒪᒃᑯᐊ ᐱᒡᒐᓐᖏᑦᑐᑦ 

ᑲᒪᒋᔭᐅᑦᑎᐊᖃᑦᑕᕐᓂᐊᕐᒪᑕ 

ᐃᑲᔪᖅᓱᖅᑕᐅᑦᑎᐊᕐᓗᑎᓪᓗ. ᑕᐃᒃᑯᐊ ᐃᒡᓗᑦ 

ᒪᔪᕋᐅᑎᖃᓐᖏᑦᑐᑦ, ᐹᖏᑦ ᓯᓕᓐᓂᖅᓴᐅᓪᓗᑎᒃ 

ᐊᒻᒪᓗ ᒪᔪᕋᕆᐊᖃᓐᖏᓪᓗᑎᒃ 

ᖁᕝᕕᓕᐊᕈᓐᓇᖅᖢᑎᒃ. ᓂᕿᖃᖅᑎᑕᐅᓂᕐᒧᑦ 

ᐱᔨᑦᑎᕈᑏᑦ ᑕᒪᒃᑯᐊᓗ ᐊᑐᐃᓐᓇᐅᔪᑦ 

ᓴᓗᒻᒪᖅᓴᖅᑕᐅᖃᑦᑕᖅᖢᑎᒃ. 

ᑕᐃᒪ ᒐᕙᒪᒃᑯᑦ ᕿᒥᕐᕈᓇᕆᐊᓖᑦ. ᐅᓄᖅᑐᑦ 

ᐃᓐᓇᐃᑦ ᐸᖅᑭᕕᖕᓃᑐᐃᓐᓇᕆᐊᖃᓐᖏᑦᑐᑦ. 

ᐃᑲᔪᖅᑕᐅᒃᑲᓐᓂᐊᕐᔪᑯᓗᒃᑯᑎᒃ ᑕᐃᒪᓐᓇ 

ᐃᓚᒥᓃᖏᓐᓇᕈᓐᓇᖅᑐᑦ ᓄᓇᒥᖕᓂᒃ ᖃᓂᒃᓴᕐᓗᑎᒃ 

ᐱᖃᓐᓇᕆᔭᒥᓂᒃ.  

 

ᖁᕕᐊᓇᖅᑐᐊᓘᓇᔭᖅᑐᖅ ᓄᓇᕗᒻᒥᐅᑦ ᑕᐃᒃᑯᐊ 

ᓄᓇᑦᓯᐊᕐᒥᐅᑎᑐᑦ ᔭᓗᓇᐃᑉ-ᒥᐅᑎᑐᑦ 

ᐃᓐᓇᒃᑯᕕᓕᐅᖅᐸᑕ ᓄᓇᖏᑦᑕ ᐃᓗᐊᓂ. 

ᑲᑐᔾᔨᖃᑎᒌᖕᓂᒃᑰᕆᐊᖃᖅᑐᒍᑦ ᑕᒪᓐᓇ 

ᐃᓱᒻᒥᐅᑎᒃᓴᓕᐅᕐᓗᑎᒃᑯᓪᓗ ᑕᒪᓐᓇ 

ᐱᒋᐊᕈᓐᓇᕐᓂᐊᕐᒪᑦ. ᐊᑏᒃᑯᐊ 

ᐅᑭᐅᖅᑕᖅᑐᒥᐅᑕᖃᑎᕗᑦ ᑲᑎᑕᐅᓕᑦ ᓇᓖᕌᕈᑎᓂᒃ 

ᐊᑐᐃᓐᓇᕈᐃᒃᑲᓐᓂᕐᓂᐊᕋᑦᑕ ᐃᓐᓇᐃᑦ 

ᐃᒡᓗᒃᓴᖏᓐᓂᒃ ᓄᓇᕗᑉ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 823 - 5(2): 

ᓇᓪᓕᓐᓂᖓ ᐃᕐᖑᑕᒥᓂᒃ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᓇᑦᑎᓕᖕᒥᐅᑕᐅᖃᑎᒃᑲ ᕼᐊᓘᖅᐸᒃᑲ 

ᐅᑉᓗᒃᑰᖅᐸᒃᑲᓪᓗ.  

 

ᐅᖃᖅᑎᑦᑎᔩ, ᐃᑦᑕᕆᑦᑐᒃᑰᓚᐅᖅᐸᒃᑲᓗᐊᕐᓗᑕ 

ᖁᖓᓐᓇᖅᑐᒃᑰᓚᐅᖅᐸᒋᐊᖃᕐᒥᒐᑉᒪ. ᑖᒻᓇ 

ᐅᖃᐅᓯᕆᔪᒪᔭᕋ ᐃᒃᐸᒃᓵᓂᓵᖅ 

ᐅᖃᖃᑎᖃᖅᑎᓪᓗᖓ ᐊᖏᓪᕋᑉᑎᒻᓂ ᐊᐃᑉᐸᖓᓂ. 

ᐅᖄᓚᐅᑎᖃᖅᖢᓂ ᐃᓐᖑᑕᓐᓄᐊᑦᑎᓐᓂᒃ.  

 

ᐅᖃᖅᑎᑦᑎᔩ, ᐊᐃᑉᐸᕇᓕᓵᖅᑎᓪᓗᑎᒃ ᐃᓄᐃᑦ 

ᓄᑕᕋᖅᑎᒃ ᓇᒡᓕᕐᓇᖅᑐᑦ ᓇᓗᓇᖃᑦᑕᓐᖏᒻᒪᑦ, 

ᓇᒡᓕᖕᓇᖅᑐᑑᓇᓱᒋᓪᓗᒍ ᐃᒪ’ᓇᖃᑦᑕ’ᒪᑦ. ᐅᕝᕙᓕ 

ᐅᑯᐊ ᓄᑕᕋᑦ, ᓄᑕᕋᖃᓕᕌᖓᑦᑕ ᐃᓐᖑᑕᑦ 

ᓱᓇᐅᒡᕙ ᓇᒡᓕᖕᓇᕐᓂᖅᓴᐅᓕᖃᑦᑕᕐᒥ’ᒪᑕ.  

 

ᑖᒻᓇ ᐳᓛᖃᑎᖃᖅᑯᖅ ᐊᓈᓇᒥᓂᒃ ᓂᖏᐅᕐᒥᓄᑦ. 

ᐅᐊᑦᑎᐊᖅ ᒪᓕᒐᓕᐅᖅᑎᐅᖃᑎᒐ ᒪᓂᕋᔭᖕᒧᑦ 

ᓇᖏᖅᓯᑎᓪᓗᒍ ᑎᐊ’ᓇ ᑏᕖ ᒥᒃᓯᒧᑦ 

ᓴᓐᓄᑦᓯᐊᕐᓂᕐᒪᑦ ᑕᐅᑐᓐᓇᖃᑦᑕᕐᓂᕐᒪᑦ. 

 

ᑖᒻᓇ ᐅᖃᒪᓚᑦᑎᓪᓗᒍ ᐅᖃᐅᓯᒃᓴᒥᓂᒃ 

ᒪᓕᒐᓕᐅᖅᑎᐅᖃᑎᒋᔭᕋ, ᑖᒻᓇᒎᖅ 

ᐃᓐᖑᓇᓐᓄᐊᖅᑯᑦ ᑏᕖᒃᑯᑦ ᑕᑯᒐᒥ ᖁᕕᐊᓱᒃᖢᓂ 

ᐊᒥᓱᐃᖅᑕᖅᖢᓂ ᑕᕐᕆᔭᐅᑎᒥᒍᑦ 

ᐊᔾᔨᓕᐅᕆᓕᖅᑯᖅ ᐅᕙᒻᓂᒃ ᑮ ᑕᐅᓇᓂ.  

 

ᐊᓈᓇᒥᓄᑦ ᑕᑯᔭᖅᑐᖁᕚᒎᖅ ᐊᓈᓇᐅᔪᖅ ᑕᕝᕗᖓ 

ᐅᕐᓂᒍᑎᒐᒥᒃ ᐅᐊᑦᑎᐊᓐᖑᖅᑎᓪᓗᒍ. (ᑐᓵᔨᑎᒍᑦ) 

“ᐊᓈᓇᐃᑦ ᑕᑯᑎᓚᐅᕈᒃ ᐊᔾᔨᓕᐅᖅᑲᐅᔭᕐᓂᒃ, 

ᐊᔾᔨᓕᐅᕈᑎᖕᓄᑦ.” “ᐱᓯᒪᓐᖏᑕᒃᑲᓕᐅᑯᐊ, 

ᐲᔭᖅᑲᐅᖕᒥᒐᒃᑭᑦ. ᐊᑖᑕ ᐊᔾᔨᓕᐅᕈᒻᒧᑦ 

ᑕᑯᓴᓚᐅᖅᑲᐅᓐᖏᒻᒪᑦ.”  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑕᕐᕆᔭᖃᑦᑕᖅᑐᑦ ᑐᓐᖓᓱᖃᑦᑕᕐᓕᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᒃᑑᑦᓯᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 824 - 5(2): 

ᐅᑲᓕᖅ ᐃᒡᓗ ᒪᑐᐃᖅᑕᐅᓂᖓ 

(ᐃᖃᓪᓗᐊᖅ)  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ 

ᖁᕕᐊᒋᔭᖃᕐᓂᕋᕈᒪᓪᓗᖓᐃᓛᒃ ᒪᕐᕉᓐᓂᒃ 

ᓄᓇᖅᑲᑏᓐᓂᒃ. ᓯᕗᓪᓕᖅᐹᖅ ᐃᖃᓗᒃᑑᑦᓯᐊᖅ 

ᒪᑐᐃᖅᓯᓚᐅᕐᖓᑕ ᐅᑲᓕᕐᒥᒃ ᒪᒃᑯᑦᑐᐃᑦ 

ᐃᓪᓗᖁᑎᒋᓂᐊᖅᑕᖓᓂᒃ. ᑖᓐᓇ 

ᐊᑦᑕᓇᓐᖏᑦᑐᑯᓘᓪᓗᓂ ᓇᔪᕋᔅᓴᐅᓂᐊᖅᑐᖅ 

ᒪᒃᑯᑦᑐᓄᑦ ᐊᑯᓂᐅᓐᖏᑦᑐᖅ, ᐊᒻᒪ 

ᓯᓂᑦᑕᕕᔅᓴᒻᒪᕆᐅᓗᓂ.  

 

ᐊᒻᒪ ᐅᐱᒋᔪᒪᒻᒥᔭᕋ ᐱᖃᑎᐊᓗᒋᓂᕋᓲᕋᓕ ᐊᒻᒪ 

ᓂᕈᐊᖅᑎᒋᓯᒪᓪᓗᒍ ᐊᑯᓂᐊᓗᒃ. ᐅᕙᓂ 

ᐃᖅᑲᓇᐃᔭᓕᖅᑐᖅ ᐊᕙᑎᓂᒃ ᐊᕐᕌᒎᓗᐊᖅᑐᓂᒃ. 

ᐱᔨᑦᑎᕋᖃᑦᑕᖅᓯᒪᒻᒪᑦ ᐱᒍᓐᓇᐸᓪᓚᐃᓐᖏᑕᓐᓂᓪᓖ, 

ᑐᓵᔨᐅᖃᑦᑕᖅᑐᓂ ᑐᑭᓕᐅᕆᔨᐅᖃᑦᑕᖅᑐᓂᓗ 

ᐅᐱᒋᓚᐅᕐᓚᕗᓄᓇ ᓇᒻᒥᓂᖅᐳᑦ ᔭᐃᒥᓯ ᐸᓂᐅᔭᖅ 

ᐱᔨᑦᑎᕋᖅᓯᒪᔪᐊᓘᒻᒪᑦ ᑕᕝᕗᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᐃᒫᑦᓯᐊᖅ ᑕᕝᕙᓂ 

ᐃᒡᓗᕐᔪᐊᑦᑎᓐᓂ ᑲᔪᓯᑦᑎᐊᖃᑦᑕᖅᑯᒍᑦ ᑐᓵᔪᒍᑦ 

ᐊᔪᓐᖏᓐᓂᖏᑦ ᐱᓪᓗᒋᑦ. ᐅᐱᒋᑦᑎᐊᖃᑦᑕᖅᐸᒃᑲ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᖓᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 825 - 5(2): 

ᐅᓖᐱᑲ ᐃᑭᓪᓗᐊᖅ ᐃᓕᑕᕆᔭᐅᓂᖓ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᕙᖓᑦᑕᐅᖅ ᓂᑯᕕᒍᑎᖃᕈᒪᕗᖓ 

ᐃᓕᓴᒍᒪᑦᓯᐊᖅᖢᒍ ᖁᔭᓐᓇᒦᕈᒪᓪᓗᒍ 

ᓇᑯᕐᒦᕈᒪᓪᓗᒍ, ᑕᕝᕙᓂ ᒪᓕᒐᓕᐅᕐᕕᒻᒥ 

ᑐᓵᔨᐅᖃᑦᑕᕐᓂᖓ ᐱᔾᔪᑎᒋᓪᓗᒍ. ᑖᓐᓇ 

ᐃᓕᓴᕆᒍᒪᑦᓯᐊᖅᓱᒍ ᐅᓖᐱᑲ ᐃᑭᓪᓗᐊᖅ.  

ᐅᖃᖅᑏ, ᑕᒪᓐᓇ ᓄᕙᒡᔪᐊᕐᓇᖅ-19 

ᐱᒋᐊᓚᐅᖅᓯᒪᒻᒪᓂᒃ ᐊᕐᕌᓂ, ᑕᒪᓐᓇ 

ᑐᑭᓯᐅᒪᔭᐅᑦᓯᐊᖁᓪᓗᒍ ᓄᓇᕗᒻᒥᐅᓄᑦ 

ᖃᓪᓗᓈᑎᑐᑦ ᐅᖃᕈᓐᓇᓐᖏᑦᑐᓄᑦ ᐱᓗᐊᖅᑐᒥᒃ. 

ᑖᓐᓇ ᐅᓖᐱᑲ ᑐᓵᔨᐅᓯᒪᓕᕐᒪᑦ ᖃᔅᓯᑲᓪᓛᓗᓐᓄᑦ 

ᑲᑎᒪᓂᐅᔪᓄᑦ. ᑕᒪᓐᓇᓗ ᐱᕙᓪᓕᐊᔪᓕᕆᓂᖅ 

ᐱᔾᔪᑎᒋᓪᓗᓂᐅᒃ. ᑖᓐᓇ 

ᑐᑭᓯᐅᒪᔭᐅᑦᓯᐊᕆᐊᖃᕐᒪᐃᓛᒃ, ᐊᒻᒪᓗ ᓱᓕ 

ᑕᒪᒃᑯᐊ ᑲᐴᑎᓕᕆᓂᖅ ᐊᒻᒪᓗ 

ᖃᓄᐃᓕᖓᔭᕆᐊᖃᕐᒪᖔᖅ ᓄᓇᕗᒻᒥᐅᑦ ᑕᒪᓐᓇ 

ᑲᔪᓯᕙᓪᓕᐊᑎᓪᓗᒍ. ᐅᖃᖅᑏ, ᐊᖏᔪᐊᓗᒻᒥᒃ 

ᐱᓕᕆᓯᒪᒻᒪᑕ ᑐᓵᔨᖁᑎᕗᑦ ᖁᔭᓐᓇᒦᕈᒪᑦᓱᒋᑦ.  

 

ᑭᓯᐊᓂ ᒫᓐᓇᐅᔪᖅᑕᐅᖅ ᑐᓴᖅᑎᒍᒪᓪᓗᒋᑦ 

ᑭᓐᖓᕐᒥᐅᑦ ᑲᐴᑎᓕᕆᒻᒪᑕ ᑕᕝᕙᓂ 

ᐱᓇᓱᐊᕈᓯᕆᔭᑦᑎᓐᓂ. ᐃᑉᐸᑦᓴᓂᑦ ᐱᒋᐊᖅᓱᑎᑦ 

ᖃᐅᑉᐸᑦ ᐱᔭᕇᕐᓂᖃᓛᖅᓱᑎᒃ ᑖᓐᓇ 

ᑐᓴᕋᑦᓴᕈᑎᑐᐃᓐᓇᖅᑲᕋ ᑭᓐᖓᕐᒥᐅᓄᑦ.  

 

ᑭᓯᐊᓂ ᑖᓐᓇ ᐅᓖᐱᑲ ᐊᑯᓂᑲᓪᓛᓗᒃ 

ᑐᓵᔨᐅᓯᒪᓂᖓ ᐃᓕᓴᕆᒍᒪᓪᓗᒍ 

ᑐᑭᓕᐅᕆᔨᐅᖃᑦᑕᖅᓯᒪᓪᓗᓂ. 

ᑭᒻᒥᕈᕐᒥᐅᑕᑦᓴᐅᒻᒪᐅᓇᑦ ᑖᓐᓇ 

ᐃᖃᓗᒻᒥᐅᑕᐅᓕᕋᓗᐊᖅᓱᓂ ᐃᓕᓴᕆᒍᒪᑦᓯᐊᖅᑕᕋ 

ᓇᓗᓇᓐᖏᑦᑐᑦ ᓄᓇᖅᑲᑎᑦᓴᔭᖏᓐᓄᑦ 

ᐅᐱᒋᔭᐅᑦᓯᐊᕐᒪᑦ ᐊᒻᒪᓗ ᐃᓕᓴᕆᔭᐅᓯᒪᓂᖓᓄᑦ 

ᑖᓐᓇ ᐃᓄᐃᑦ ᑕᐃᒎᓯᓕᐅᖅᑎᒃᑯᓐᓄᑦ 

ᓇᑯᕐᒦᖅᑲᕋᑦᑕᐅᖅ.  

 

ᑖᒃᑯᐊᓗ, ᐅᖃᖅᑏᑦ, ᒫᓐᓇᕋᑖᖑᓚᐅᖅᑐᖅ, ᐃᓛᒃ 

2020-ᒥ ᐊᕐᕌᒍᖓᑕ ᐃᓱᓕᓚᐅᖅᑳᖅᑎᓐᓇᒍ ᓱᓕ 

ᐱᕙᓪᓕᐊᔪᓕᕆᔩᑦ ᑖᔅᓱᒪᓐᖓᑦ ᐅᓖᐱᑲᒥ 

ᐅᓂᒃᑳᓚᐅᕐᒪᑕ ᖃᓄᐃᓕᐅᖃᑦᑕᕐᒪᖔᖅ ᐊᒻᒪᓗ 

ᑕᒪᒃᑯᓇᓐᖓᑦ ᓄᓇᕗᒻᒥᐅᓄᑦ ᑐᓴᖅᑎᑦᓯᒍᒪᓪᓗᓂ. 

ᖁᔭᓐᓇᒦᕈᒪᕙᕋᐃᓛᒃ ᐊᒻᒪᓗ ᑖᒃᑯᐊ ᓄᓇᕗᒻᒥᐅᑦ 

ᓇᓗᓇᓐᖏᑦᑐᑦ ᖁᔭᒋᒍᓱᒻᒪᑕ.  

 

ᐅᖃᖅᑏ, ᐅᐱᒋᕙᕗᑦ ᑖᓐᓇ ᐅᓖᐱᑲ ᐊᒻᒪᓗ 

ᑐᑭᓕᐅᕆᑦᓯᐊᖃᑦᑕᕐᓂᐊᕐᓂᖓ ᓂᕆᐅᒋᓇᖅᐳᖅ 

ᓯᕗᓂᑦᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐄᓛᑦᑎᐊᖅ ᐊᒥᓱᑎᒍᑦ 

ᓈᓚᖃᑦᑕᖅᑰᓚᐅᖅᑐᒍᑦ ᑕᐅᑐᖃᑦᑕᖅᑰᓚᐅᖅᑕᕗᑦ 

ᑕᒪᓐᓇ ᐅᖃᐅᓯᐅᕙᑦᑎᓪᓗᒍ ᓄᕙᖕᓇᕐᔪᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 826 - 5(2): 

ᐋᓕᒃᔅ ᕕᓕᐅᕋᑎ ᐊᒻᒪᓗ ᐴᓚ ᐊᐅᑦᕕᑎᖕ 

ᐃᓕᑕᕆᔭᐅᓂᖏᑦ (ᓯᐅᑎᐊᐱᒃ)  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᕐᕕᐊᑦ 

ᓂᑯᕕᖓᖃᑎᒋᕙᕋ ᐃᓄᐃᑦ ᐅᑉᐱᕆᔭᖏᑦ 

ᐃᓱᒪᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᐱᐅᓐᖏᑎᑦᓯᒐᓱᐊᕆᐊᖃᓐᖏᑦᑐᒍᑦᓚᖏᓐᓇᖃᑦᑕᔪᒻ

ᒪᑎᒃ ᐊᖓᔪᖅᑳᒃᑲᒃ. (ᑐᓵᔨᑎᒍᑦ) 

ᓇᖏᖃᑎᒋᕙᑦᑎᒋᑦ.  

 

ᑕᕝᕙᓂ ᐱᓇᓱᐊᕈᓯᑦᑎᓐᓂ ᐃᓛᓐᓂᒃᑯᑦ 

ᖁᔭᓕᓐᖏᓗᐊᕋᐃᒐᑦᑕ, ᖁᔭᓕᖃᑦᑕᕋᒪ 

ᐅᓪᓛᖅᑕᐅᖅ ᐅᖃᕐᓂᐊᖃᐅᔪᖓ ᖁᔭᓕᕗᖓ 

ᑐᓵᔨᓂᒃ. 

 

ᐅᖃᖅᑎᑦᑎᔨ ᐅᓪᓗᒥ ᓂᑯᕕᑦᑐᖓ 

ᓂᕈᐊᖅᑎᒋᓯᒪᔭᕋ ᐃᓕᓴᕆᒍᒪᓪᓗᒍ ᑕᐃᓐᓇᐃᓛᒃ 

ᐅᐱᒋᒐᒃᑯ ᔫᑳᓐᒥ ᐅᐱᒋᔭᐅᔪᒻᒥᒻᒪᑦ ᑕᐃᔭᐅᔪᒻᒥᒻᒪᑦ 

ᓇᒻᒥᓂᖃᐅᑎᖓ ᐴᓗ ᐊᐅᑦᕕᑎᖕ ᐊᐅᓪᓚᔾᔨᔩᑦ 

ᐋᓕᒃᔅ ᕙᓚᐅᕋᑎ ᓇᒻᒥᓂᖃᐅᑎᓕᓐᓄᒡᒎᖅ 

ᐱᒃᑲᐅᓛᖑᓐᓂᕐᖓᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᓲᖃᐃ ᐅᕙᒍᑐᐃᓐᓇᖅ 

ᓄᓇᕗᑐᐃᓐᓇᐅᖏᑦᑐᖅ ᐃᓕᓴᕆᔭᐅᑎᓪᓗᒋᑦ 

ᐱᒻᒪᕆᒃ ᑖᓐᓇ. (ᑐᓵᔨᑎᒍᑦ) ᐋᓕᒃᔅ 

ᐊᒃᓱᕈᓯᒪᓪᓚᕆᒃᑲᕕᑦ ᐊᖏᖅᓯᒪᓂᖃᓪᓚᕆᑦᑐᑎᓪᓗᒍ 

ᐊᐅᓚᑦᑎᐊᕈᓐᓇᓪᓚᕆᔅᓯᒪᕗᖅ ᐱᓕᕆᐊᑎᑦ 

ᐊᐅᓚᔾᔨᓂᕆᑐᐊᕆᖏᑕᐃᑦ ᐊᒻᒪᑦᑕᐅᖅ 

ᐊᖏᖅᓯᒪᑦᑎᐊᕐᓂᖃᕐᒥᒐᕕᑦ ᐃᓄᐃᑦ 

ᐅᒃᐱᕆᔭᖏᓐᓂᒃ ᐊᒻᒪᑦᑕᐅᖅ 

ᖃᓄᐃᖏᑦᑎᐊᕆᐊᖃᕐᓂᖏᓐᓂᒃ ᐃᓱᒪᒥᑎᒍᑦ 

ᑎᒥᒃᑯᓪᓗ ᐃᑲᔪᕐᓂᖃᕐᓂᖓᓂᒃ ᐊᐅᓪᓚᖅᓯᒪᓂᖅ 

ᓇᒥᕈᓘᔭᖅ.  

 

ᑕᐃᒃᑯᐊ ᐊᐅᓪᓚᐅᔾᔨᔨᒃᑯᑦ ᑭᒃᑯᑐᐃᓐᓇᕐᓂᒃ 

ᐊᐅᓪᓚᐅᔾᔨᒍᓐᓇᖃᑦᑕᖅᑐᑦ ᓄᓇᑦᑎᐊᕚᓗᑦᑕ 

ᓄᓇᑦᑎᐊᕚᓗᑦᑎᓐᓅᕈᔾᔭᐅᖃᑦᑕᕈᓐᓇᖅᑐᑎᒃ 

ᓄᓇᕗᒥ. ᑖᓐᓇ ᓇᒻᒥᓂᖃᐅᑏᑦ 

ᐊᑐᐃᓐᓇᐅᑎᑦᑎᖃᑦᑕᕐᖓᑦ ᐊᔾᔨᐅᖏᑦᑐᒥᒃ 

ᐱᒻᒪᕆᐊᓘᔪᒥᓪᓗ ᓄᓇᒨᕈᔾᔭᐅᒍᓐᓇᓂᕐᒥᒃ ᐊᒻᒪ 

ᐆᒻᒪᐅᒥᓐᓇᖅᑐᓂ ᑕᒪᓐᓇ.ᖁᕕᐊᒋᓪᓚᕆᑦᑕᕋᐃᓛᒃ 

ᓄᓇᕗᒻᒥ ᐊᑐᐃᓐᓇᖃᕋᑦᑕ.  

 

ᐱᐅᔪᕐᔪᐊᕌᓗᓐᓂᒃ ᒪᓕᓱᐊᖅᑕᐅᒍᒪᒻᒪᕆᑉᐳᑎᑦ 

ᐊᓯᔅᓯᓐᓄᑦ ᐊᓯᓐᓄᑦ ᐃᑲᔪᕐᓂᖃᓪᓚᕆᑉᐸᒃᑲᕕᑦ 

ᐃᓱᒪᖏᑎᒍᑦ ᑎᒥᖏᑎᒍᓪᓗ ᑕᐃᒃᑯᐊᖏᓛᒃ 

ᐊᐅᓪᓚᐅᔾᔭᐅᓪᓗᑎᒃ ᑲᒪᒋᔭᐅᓗᑎᒃ 

ᐊᐅᓪᓚᐅᔾᔭᐅᒍᒪᖃᑦᑕᖅᑐᓄᑦ. ᓄᓇᑦᑎᐊᕚᓗᑦᑎᓐᓂ 

ᑕᑯᔭᕆᐅᕐᓂᐊᕐᖓᑕ. ᑲᔪᓯᑦᑎᐊᖏᓐᓇᖁᓪᓚᕆᑉᐸᒋᑦ 

ᖁᔭᓐᓇᒦᒃ ᐋᓕᒃᔅ ᐊᒻᒪ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 827 - 5(2): 

ᐊᕐᓇᕈᓗᓐᖑᐊᖅ ᐊᐅᓪᓚᓗᒃ 

ᐃᓕᑕᕆᔭᐅᓂᖓ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐃᑉᐸᔅᓴᖅ 

ᓂᓪᓕᓚᐅᖏᓐᓇᒪ ᒪᒥᐊᓇᐅᒐᓗᐊᖅ ᑕᐃᓐᓇ 

ᐃᓚᓐᖓᖅᑐᑦ ᐃᒡᓗᓕᖕᒥ ᐃᓚᓐᖓᖃᓯᐅᑎᓚᐅᕋᑦᑕ 

ᐊᐅᓱᐃᑦᑐᕐᒥᑦ ᑕᑉᐹᓂ ᐃᖅᑲᓇᐃᔭᖅᓱᓂ 

ᐊᖓᔪᖅᑳᕆᓪᓗᑎᒍᓪᓗ ᐊᖓᔪᖅᑳᕆᓪᓗᒎᓚᐅᕐᒪᑦ 

ᐃᒃᐱᖕᓇᑦᑎᐊᖅᑐᖅ ᐃᓚᓐᖓᖅᑐᑦ. 

 

ᐅᓪᓗᒥ ᒪᑭᑉᐳᖓ ᑖᓐᓇ ᒥᓂᔅᑑᖃᑎᒪ 

ᐅᖃᐅᓯᕆᕋᑖᖅᑕᖓ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ 

ᐃᓕᓴᕆᔭᐅᓚᐅᖅᑐᑦ.  

 

ᑕᑉᐹᓂᒃ ᐊᐅᓱᐃᑦᑐᕐᒥᑦ ᐊᕐᓇᕈᓗᖑᐊᖅ ᐊᐅᓪᓚᓗᒃ 

ᐃᓕᓴᕆᔭᐅᔪᐊᓐᓅᓚᐅᕐᒪᑦ. ᖁᕕᐊᒋᓪᓗᒍ 

ᐅᐱᒋᓪᓗᒍ ᑖᓐᓇ ᐃᓕᓴᐃᔨᐅᖕᒪᑦ ᐃᓄᒃᑎᑐᑦ 

ᐃᓕᓴᐃᔨᒋᔭᐅᓪᓗᓂ ᑕᑉᐹᓂ ᖁᑦᑎᖕᓂᓕᖕᒥᑦ 

ᒥᑭᓛᓂᑦ 3-ᒧᑦ. ᑕᐃᒪᓐᓇᐃᑎᓪᓗᒍ ᐃᓄᒃᑎᑑᕐᓂᕐᒥᒃ 

ᐊᒃᓱᕉᓴᖃᑦᑕᕐᒪᑦ ᐊᒻᒪᓗ ᑖᓐᓇ ᐅᖃᖃᑦᑕᖅᓱᓂ 

ᑖᓐᓇ ᐃᓄᒃᑎᑑᕐᓂᖅ ᑲᓐᖑᓇᖏᑦᑎᐊᖅᑐᖅ 

ᐊᑐᑦᑎᐊᖃᑦᑕᖅᓯᐅᒃ.  

 

ᑕᐃᒪᓐᓇᐃᑎᓪᓗᒍ ᐅᐱᒋᑦᑎᐊᖅᑕᕋ ᒪᒃᑯᒃᑐᑯᓘᖕᒪᑦ 

ᐅᕙᓐᓄᓪᓕ, ᒪᒃᑯᒃᑑᑎᒃᑲᒃᑯ ᐊᕐᓇᕈᓗᖑᐊᖅ, 

ᓚᐅᕆᒃᑯᒃ ᐊᓂᒃᑯᒃ ᐸᓂᑯᓗᐊ ᑕᐃᖕᓇ. ᑭᓯᐊᓂ 

ᑖᓐᓇ ᒪᑭᑕᑎᑦᑎᖕᒪᑦ ᐃᓄᒃᑎᑑᕐᓂᕐᒧᑦ 

ᖁᔭᓐᓇᒦᕈᒪᓪᓗᒍ.  

 

ᐊᒻᒪᓗ ᐃᓕᓐᓂᐊᕐᕕᒻᒥᑦ ᑕᐃᑲᓂ 

ᐃᓕᓐᓂᐊᕐᕕᒋᓚᐅᖅᑕᖓᓂᒃ 

ᐱᔭᕇᕐᕕᒋᓚᐅᖅᑕᖓᓂᒃ ᐃᓕᓴᐃᓕᕐᒪᑦ. ᐊᒃᓱᐊᓗᒃ 

ᐅᐱᓐᓇᖅᑐᖅ ᑕᕝᕘᓇ ᖁᕕᐊᒋᓪᓗᒍ ᐊᒃᓱᐊᓗᒃ 

ᐅᐱᒋᔭᐅᖅᑲᐅᓂᖓᓂᒃ ᐅᐱᒋᖃᓯᐅᑎᔪᒪᕙᕋ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᑦ 

ᑕᒪᒃᑯᐊ ᐃᓕᑕᕆᔭᐅᔪᐃᑦ. ᐅᖃᐅᓯᓕᕆᓂᕐᒧᑦ 

ᐱᓗᐊᖅᖢᒍ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᐅᑎᖅᑎᑕᐅᔾᔪᑏᑦ 

ᓂᐱᒃᑯᑦ ᐊᐱᖅᑯᑕᐅᔪᕕᓂᕐᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. 

ᓈᓴᐅᑎᓕᒃ 6. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1202 - 5(2): ᑐᖁᖓᔪᒃᑯᕖᑦ 

ᓄᓇᓕᓐᓂ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᐅᓐᓄᓴᒃᑯᑦ ᐃᓘᓐᓇᓯ 

ᐅᖅᓱᖅᑑ3ᒥᐅᓕᒫᑦᑎᐊᑦ ᐅᖅᓱᖅᑑᕐᒥᐅᑦ 

ᑐᒃᓯᐊᕈᔾᔨᓚᐅᖅᑐᐃᑦ ᐊᕐᕕᐊᕐᒥᐅᓂᒃ ᐅᓐᓄᒃ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓐᓄᑦ.  

 

ᐊᐱᕆᓚᐅᖏᓂᓐᓂ ᐅᖃᓕᒫᖅᑳᑲᐃᓐᓇᕈᒪᒐᒪ. 

ᐱᕙᓪᓕᐊᔪᒃᑰᓚᐅᖅᑐᒥᒃ ᐅᖃᓕᒫᒐᒃᑯᑦ 

ᐱᕙᓪᓕᐊᔪᒃᑯᑦ ᐊᒃᑐᐸ 27-ᒥ 2020-ᑎᓪᓗᒍ 

ᐱᕙᓪᓕᐊᔪᒃᑰᓚᐅᖅᓯᒪᔪᒥᓂᖅ. ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂ ᐱᔨᑦᑎᕋᖅᑎᒃᑯᑦ ᐱᓯᒪᓕᕐᖓᑕᒎᖅ 

ᒪᕐᕉᓐᓃᒃ ᖁᐊᒃᑯᕖᓐᓂᒃ 

ᐊᐅᓪᓚᖅᑎᖃᑦᑕᕋᔅᓴᐅᔫᓐᓂᒃ ᓄᓇᓕᓐᓄᑦ 

ᐊᐅᓪᓚᖅᑎᖃᑦᑕᕋᔅᓴᐅᔫᓐᓂᒃ ᐱᔭᐅᒍᒪᓕᕋᐃᑉᐸᑕ. 

ᐃᑲᔪᖃᑦᑕᓂᐊᕐᖓᑕ ᑐᖁᖓᔪᒃᑯᕕᐅᖃᑦᑕᓂᐊᕐᖓᑕ 

ᐅᖃᖅᓯᒪᒋᓪᓗᓂ ᒪᓕᒐᓕᐅᕐᕕᒻᒥ ᐊᒃᑐᐸ 23-

ᖑᑎᓪᓗᒍᒎᖅ ᐅᖅᓱᖅᑑᑉ ᒪᓕᒐᓕᐅᖅᑎᖓ ᑑᓂ 

ᐋᖁᐊᖅ ᑐᔅᓯᕋᕐᓂᕐᖓᑦ ᑐᓴᖅᑎᑕᐅᒍᒪᓕᕐᓂᕐᖓᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇ. 

 

ᐅᖃᖅᑎ ᐊᐱᖅᑯᑎᒐ ᐱᑐᖄᓗᒻᒥᑦ ᐃᓱᒫᓗᓇᖅᑐᒥᒃ 

ᓴᖅᑭᖅᓯᔪᖓ ᓄᑖᒧᑦ ᒥᓂᔅᑕᒧᑦ. ᐅᖃᖅᑎ, ᒥᓂᔅᑕ 

ᑕᐃᒪ ᐃᖅᑲᐅᒪᒻᒪᑦ ᑕᒪᓐᓇ 

ᖃᐅᔨᒪᑦᑎᐊᕋᓱᒋᐊᖃᕐᓂᖅ ᓄᓇᓖᑦ ᓈᒻᒪᑦᑐᓂᒃ 

ᑐᖁᖓᔪᒃᑯᕕᖃᕋᓗᐊᕐᒪᖔᑕ 

ᐃᓱᒫᓗᒋᔭᐅᖃᑦᑕᖅᓯᒪᓕᕐᖓᑦ ᓴᖅᑭᖅᑕᐅᓪᓗᓂ 

ᒪᓕᒐᓕᐅᖅᑎᓄᑦ ᖃᑦᑎᒻᒪᕆᓐᓄᒃᑭᐊᖅ. 

 

ᑭᖑᓪᓕᖅᐹᒥᒃ ᑕᒪᓐᓇ ᓴᖅᑭᕋᒃᑯ ᐅᑭᐊᒃᓵᒥᒃ 

ᐃᔅᓯᕙᓂᕆᕋᑖᔪᔭᑦᑎᓐᓂ ᒥᓂᔅᑕᐅᖄᔪᔪᖅ 

ᑕᐃᓐᓇ ᓇᓗᓇᐃᖅᓯᔪᒻᒪᑦ ᑖᒃᑯᐊᒎᖅ 

ᐱᓕᕆᕕᕈᓘᔭᐃᑦ ᑲᑐᔾᔨᖃᑎᒌᑦᑐᑎᒃ 

ᐋᖅᑭᑦᑕᐅᓯᒪᒻᒪᑕ ᑐᑭᒧᐊᒍᑎᔅᓴᓕᐅᕐᓂᐊᕐᓗᑎᒃ 

ᓄᓇᓕᓐᓂ ᑐᖁᖓᔪᒃᑯᕕᔅᓴᓂᒃ ᑕᒪᓐᓇᒎᖅ 

ᐱᕙᓪᓕᐊᓯᒪᓕᖅᑐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖄ ᖃᓄᐃᓕᖓᓕᕐᒪᖔᖅ 

ᑕᒪᑐᒪ ᐱᓕᕆᐊᖑᓂᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ 

(ᑐᓵᔨᑎᒍᑦ) ᐊᒻᒪ ᒪᓕᒐᓕᐅᖅᑎ ᑕᐃᒪᓐᓇ 

ᐊᐱᕆᒻᒪᑦ ᖁᔭᒋᔭᕋ. ᐅᒡᒍᓇᖅᑑᒐᓗᐊᖅ 

ᖃᓄᐃᓕᖓᓕᕐᒪᖔᑕ ᐊᐱᖅᑯᑎᒋᕋᑖᖅᑕᖓᐃᓛᒃ 

ᑐᖁᖓᔪᒃᑯᕕᔅᓴᐃᑦ ᕿᓂᓚᐅᕐᓗᒋᑦ ᓇᓂᓚᐅᕐᓗᒋᑦ 

ᐅᑎᕐᕕᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᑭᐅᔾᔪᑎᖓᓂᒃ ᑎᑎᖅᑲᕆᔪᔭᓐᓄᑦ ᑎᑎᕋᕐᕕᒋᔪᒐᒃᑯ 

ᑕᒪᓐᓇ ᐱᓪᓗᒍ ᒥᓂᔅᑑᒋᐊᖅᑳᔪᔪᖅ 

ᓇᓗᓇᐃᖅᓯᔪᒻᒪᑦ ᐅᕙᓐᓄᑦ ᑖᓐᓇᒎᖅ ᐱᓕᕆᕕᖓ, 

ᐊᖏᖅᓯᒪᓂᖃᑦᑎᐊᖅᑐᖅ ᐃᑲᔪᕈᒪᓪᓗᓂ ᓄᓇᓕᓐᓂ 

ᕼᐊᒪᓚᓂᒃ. ᐊᑭᓖᔪᓐᓇᖅᑐᑎᒃ ᐃᓪᓗᒥᒃ 

ᐊᑐᖅᑕᐅᒍᓐᓃᖅᑐᒥᒃ ᑐᖁᖓᔪᒃᑯᕕᕈᕐᓂᐊᕐᖓᑦ ᐊᒻᒪ 

ᐳᓛᕆᐊᖅᑕᐅᕕᖃᕐᓗᓂ. ᐊᒻᒪ ᐊᑭᑐᔪᕋᓛᓄᒡᒎᖅ 

ᐊᑭᑐᔪᖅᑐᕈᑎᔅᓴᕋᓛᓄᑦ 

ᑮᓇᐅᔭᖃᖅᑎᑕᐅᒍᓐᓇᖅᑐᑎᒃ ᐃᓱᖃᖅᑐᓂᒃ 

$250,000-ᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᒃ ᓄᓇᓖᑦ 

ᓄᓇᕗᒻᒥ ᑐᔅᓯᕋᖅᓯᒪᓕᖅᑲᑦ ᑖᔅᓱᒧᖓ 

ᐱᓕᕆᕕᖓᓂᒃ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᑐᓴᐅᒪᖏᑦᑐᖓ ᑐᔅᓯᕋᐅᑎᓂᒃ 

ᖃᐃᑦᑎᔪᖃᖅᓯᒪᒻᒪᖔᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᑕᐃᒪᐃᑦᑐᓂᒃ ᑮᓇᐅᔭᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᒥᓂᔅᑕ 

ᑕᐃᒪ ᖃᐅᔨᒪᔪᔅᓴᐅᒻᒪᑦ ᑎᑎᕋᖃᑦᑕᖅᓯᒪᒐᒪ 

ᐅᖃᐅᓯᖃᖅᑐᓂᒃ ᖃᓄᐃᓐᓂᕆᓕᖅᑕᖓᓂᒃ 

ᐅᖅᓱᖅᑑᒥ. ᑕᐃᑲᓂ ᐱᑐᖃᕕᔾᔪᐊᕌᓗᒃ 

ᓈᒻᒪᖏᓪᓚᕆᑦᑐᖅ ᓯᕐᓗᐊᒥᓂᖅ ᐊᑐᖅᑕᐅᓕᕐᐊᑦ 

ᑐᖁᖓᔪᒃᑯᕕᐅᑎᑕᐅᓪᓗᓂ. ᑕᑯᒥᓇᖏᑦᑐᐊᓗᒃ. 

ᑕᑯᒍᔅᓯᐅᒃ ᐃᓗᐊ.  

 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᕕᖓ 

ᖃᐅᔨᒃᑲᐃᑎᓪᓗᓂᐅᒃ ᕼᐊᒪᓚᒃᑯᖏᓐᓂᒃ ᐅᖅᓱᖅᑑᒥ 

ᕼᐊᒪᓚᒃᑯᓪᓚᕆᖏᓐᓄᑦ ᓇᓖᕌᕋᔅᓴᓂᑦ 

ᐅᖃᐅᓯᖃᕐᓗᓯ ᓴᖅᑭᖅᑕᐅᔭᕆᐊᖃᕐᓂᖓᓃᓛᒃ 

ᐅᖃᐅᓯᖃᕐᓗᑎᒃ ᑐᖁᖓᔪᒃᑯᕕᔅᓴᖅ ᓄᓇᖓᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᐅᔪᖅ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑕᐃᒪ ᐅᖃᖅᑲᐅᒐᒪ 

ᐅᖃᖃᑦᑕᖅᓯᒪᒐᒪ ᑭᐅᔾᔪᑎᓐᓂ, ᐱᓕᕆᕝᕕᒃᐳᑦ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑦ 

ᐱᓕᕆᖃᑎᖃᕈᒪᔭᐃᓐᓇᖅᑐᖅ ᕼᐊᒪᓚᐅᔪᓂᒃ, 

ᐅᖃᖅᓯᒪᔪᓐᓇᖅᑐᖓ ᐱᓕᕆᖃᑎᒋᓂᐊᖅᑕᕗᑦ 

ᕼᐊᒪᓚᒃᑯᑦ ᐅᖅᓱᖅᑑᒥ 

ᑖᓐᓇ ᐋᖅᑭᒋᐊᖅᑕᐅᓂᐊᕐᒪᑦ ᑐᖁᖓᔪᒃᑯᕕᖓ 

ᓄᓇᓕᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1203 - 5(2): ᓄᕙᕐᓇᕐᔪᐊᖅ-19 

ᐊᒻᒪᓗ ᐊᒻᒧᒃᑎᕆᓂᖅ ᑲᓐᖑᑦᑎᑖᕆᓂᖅ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᖃᖅᑎᑦᓯᔨ 

ᐋ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓᑦ 

ᐊᐱᖅᑯᓱᐊᖅᖢᒍ ᓂᓪᓕᐊᖅᐳᖓ. 

ᓂᑯᕕᑉᐳᖔᓚᒍᐊᑦᓯᐊᒥᐊᖅᑕᕐᒪᓂᓛᒃ. 

 

ᐅᖃᖅᑎᑦᓯᔨ, ᐅᕙᑦᓯᐊᖅ ᑕᐃᒪ ᐅᖃᐅᓯᒃᓴᖃᓚᐅᕋᒪ 

ᑲᓐᖑᑦᑎᑖᕐᓂᐅᑉ ᐊᒻᒧᒃᑎᕆᓂᐅᑉ ᒥᒃᓵᓄᑦ. ᑕᒪᓐᓇ 

ᐊᑑᑕᐃᑦᑑᓇᓱᒋᒐᑉᑯ ᐊᒻᒪᓗ ᐃᓱᒪᒋᔭᑉᑯ ᑕᒪᓐᓇ 

ᐊ’ᓂᖅᑎᕆᓂᐅᖕᒪᑦ. ᐊ’ᓂᖅᑎᕆᓂᖅ. 

ᐅᖃᐅᓯᒃᑰᒐᓗᐊᖅᐸᑦ ᖃᕆᑕᐅᔭᑎᒎᕋᓗᐊᖅᐸᑦ 

ᑕᒪᓐᓇ ᓈᒻᒪᖏᓪᓚᕆᖕᒪᑦ. ᐊᒻᒧᒃᑎᕆᓂᖅ 

ᑲᓐᖑᑎᑖᕆᓂᖅ ᓄᕙᖕᓇᕐᔪᐊᕐᒥᒃ ᐱᔾᔪᓯᖅᓯᕙᒃᖢᑎᒃ. 

 

ᓯᕗᓪᓕᖅᐹᒥᒃ ᐊᐱᖅᑯᑎᒐ ᒥᓂᔅᑕᒧᑦ 

ᐊᖏᖃᑎᖃᕐᒪᖔᑦ ᐅᕙᒻᓂᒃ ᐃᓱᒪᒋᒻᓂᒃ 

ᐊᖏᖃᑎᖃᕐᒪᖔᑦ ᒥᓂᔅᑕ ᐊᐱᕆᕙᕋ. ᒪ’ᓇ 

ᐅᖃᖅᑎᑦᓯᔨ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᐅᖃᖅᑎᑦᓯᔨ 

ᐊᖏᖃᑎᒋᑐᐃᓐᓇᖏᑕᒋᑦ ᐊᕐᕕᐊᕐᒥᐅᑕᓗᒃᑖᑦ 

ᐊᖏᖃᑎᒋᔭᒃᑲ ᐊᒻᒧᒃᑎᕆᔭᕆᐊᖃᖏᓐᓇᑉᑕ 

ᐊᕐᕕᐊᕐᒥᐅᑕᓂᒃ. ᑕᒪᓐᓇ ᐱᔾᔪᑎᒋᑉᓗᒍ ᐊᒻᒪ 

ᑭᑐᒥᐊᑦ ᓄᓇᕗᒻᒥ ᑕᑉᓱᒥᖓ ᓄᕙᒡᔪᐊᕐᓂᖅᑖᖅᑐᑦ 

ᐊᒻᒧᒃᑎᖅᑕᐅᔭᕆᐊᖃᖏᑦᑐᑦ. 
 

>>ᐸᑦᑕᑐᖅᑐᑦ 
 

ᓄᕙᒡᔪᐊᕐᓂᖅ ᒫᓐᓇ ᑕᐃᑲᓃᑦᑑᒐᓗᐊᖅ ᑭᓯᐊᓂ 

ᓯᐊᒻᒫᓚᔪᒻᒪᕆᐊᓘᒻᒪᑦ ᑕᕆᐅᑉ ᐊᑭᐊᓂ 

ᐊᕙᓂᑲᓪᓛᓗᒃ ᐊᑕᐅᓯᑯᓗᖕᒥᒃ 

ᐱᖃᖅᑐᖃᓚᐅᖅᓯᒪᔪᖅ ᓯᓚᕐᔪᐊᕐᒥ 

ᓯᐊᒻᒪᒃᐸᓪᓕᐊᔪᖅ ᓱᓕ ᓇᓂᒥᐊᖅ 

ᐅᖃᖅᓯᒪᔪᖅᑕᖃᖏᑦᑐᖅ. ᑖᒻᓇ ᓄᕙᒡᔪᐊᕐᓂᖅ 

ᐃᖃᓗᖕᓄᐊᕋᔭᕐᓂᖓ 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7405 

ᑲᖏᖅᖠᓂᕐᒧᑦ ᐅᑎᕋᔭᕐᓂᖓ ᒥᑦᑎᒪᑕᓕᖕᒧᑦ 

ᓇᒧᒥᐊᖅ ᑎᑭᑦᑐᓐᓇᖅᑐᕐᖑᓇ ᐅᖃᖅᑎᑦᓯᔨ, 

ᑎᑭᖁᓐᓇᖏᖢᓂᓗ. ᓄᓇᕗᒻᒥᐅᑎᒍᑦ 

ᑎᒃᑯᐊᖅᑐᐃᑐᐃᓐᓇᖏᓪᓗᑕ 

ᐃᑲᔪᖅᑐᐃᔭᕆᐊᖃᖅᑐᒍᑦ.  

 

ᐅᖃᕐᓚᖓᓗ ᐃᒪᓐᓇ, ᐅᖃᖅᑎᑦᓯᔨ, 

ᐊᒥᓲᖅᑰᖏᑦᑐᑦ ᑕᐃᒪᓐᓇ ᐊᒻᒧᒃᑎᕆᓇᓱᒃᑐᑦ 

ᐊᕐᕕᐊᕐᒥᐅᓂᒃ ᑐᓴᖃᑦᑕᖅᑕᒃᑲᓕ ᐃᑲᔪᖅᑐᐃᔪᒍᑦ 

ᑕᒪᑉᑕ ᐊᕐᕕᐊᕐᒥᐅᓂᒃ, 

ᑕᐃᒪᐃᓐᓇᐃᑦᑐᒃᑰᕈᔨᓐᓇᖏᒻᒪᑦ ᑭᓇᒥᐊᕐᒥᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓈᖅᐸᕋ ᒥᓂᔅᑕ ᐃᑲᔪᖅᑐᖅᑕᐅᑉᓗᓂ 

ᐅᖃᐅᓯᒃᑯᑦ ᖁᕕᐊᓇᖅᑐᕐᔫᖕᒪᑦ. 

ᐊᒃᓱᕈᓪᓚᕆᖕᒪᑕᐃᓛᒃ ᐊᕐᕕᐊᕐᒥᐅᑦ ᒫᓐᓇᐅᔪᖅ 

ᑕᒪᓐᓇ ᑭᐅᔾᔪᑎᒋᔭᖓ ᒪ’ᓈᖅᐸᕋ. 

 

ᑐᒡᓕᐊ ᐊᐱᖅᑯᑎᒪ ᖃᐅᔨᓴᕈᑏᑦ ᓄᕙᖕᓇᕐᔪᐊᒧᑦ 

ᖃᐅᔨᓴᕈᑏᑦ rapid testing-ᓚᒐᐅᔪᑦ ᖃᑉᓗᓈᑐᑦ 

ᑕᐃᒪ ᐅᖃᐅᓯᐅᓚᐅᒐᔮᖕᒪᑕ ᒪᓕᒐᓕᐅᕐᕕᐅᑉ 

ᐃᓗᐊᓂ ᓴᓇᑦᑕᐃᓕᐊᕈᓯᐅᓚᐅᖅᑐᒥᒃ 

ᐊᐱᖅᑯᑎᒋᓕᖅᐸᕋ ᒥᓂᔅᑕᒧᑦ ᐅᑯᐊ ᖃᐅᔨᓴᕈᑏᑦ 

ᓄᑖᑦ ᓇᑭᖅᑐᑦ ᓱᒃᑲᔪᑦ rapid testing ᖃᑯᒍ 

ᐊᕐᕕᐊᓄᑦ ᐊᑐᐃᓐᓇᕈᖅᑎᑕᐅᔪᖃᕈᒫᕐᒪᖔᑦ ?? 

ᖃᐅᔨᓴᕈᑎᒥᒃ ᐊᐱᕆᕙᕋ, ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᐅᖃᖅᑎᑦᓯᔨ ᐃᓚᒋᐊᕌᓪᓚᒡᓚᒍ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐱᓕᕆᔨᒋᔭᖏᑦ 

ᓄᕙᒡᔪᐊᕐᓂᐅᑉ ᒥᒃᓵᓄᑦ ᐅᑉᓗᑕᒫᑦᓯᐊᖅ 

ᐊᒃᓱᕉᑎᖃᖅᑐᑦ ᐊᕐᕕᐊᕐᒥᐅᑕᐃᑦ ᓄᕙᒡᔪᐊᕐᓂᕐᒥᒃ 

ᐃᓱᓕᑦᓯᔪᓐᓇᖁᑉᓗᒋᑦ ᓴᐳᓕᕈᓐᓇᖏᑦᑐᑦ 

ᐅᖃᖅᑎᑦᓯᔨ, ᖁᔭᓐᓇᒦᖅᐸᒃᑲ. 

 

ᑖᒃᑯᐊ ᖃᐅᔨᓴᐅᑏᓂᓛᒃ ᐅᖃᐅᓯᕆᓚᐅᖅᑕᕗᑦ 

ᐃᑉᐸᒃᓵᓂ ᐊᐱᖅᓱᖅᑕᐅᑲᑕᑦᑎᓪᓗᖓ ᑕᒪᑐᒪᑉ 

ᒥᒃᓵᓄᑦ, ᑕᒪᒃᑯᐊ ᐆᑦᑐᖅᑕᐅᔪᑦ ᒫᓐᓇ ᐊᑐᖅᑕᐅᔪᑦ 

ᐃᖃᓗᖕᓂ ᐊᒻᒪ ᑲᖏᖅᖠᓂᕐᒥ 

ᐊᔾᔨᒌᓐᖏᐊᕐᔪᖕᒪᒋᑦ. ᖃᐅᔨᓴᕐᓂᕆᔭᖏᑦ ᐃᓛᓐᓂᑦ 

ᓈᒻᒪᓈᓐᖏᓐᓂᖅᓴᐅᕌᕐᔪᑯᓗᖃᑦᑕᖅᑑᒐᓗᐊᑦ 

ᖃᐅᔨᓴᖅᑕᐅᔪᑦ ᑕᒪᕐᒥᒃ 

ᖃᐅᔨᓴᖅᑕᐅᒃᑲᓐᓂᓲᖑᖕᒪᑕ ᑲᖏᖅᖠᓂᕐᒥ 

ᐅᕝᕙᓘᓐᓃᑦ ᐃᖃᓗᖕᓂ, ᐅᖃᖅᑎᑦᓯᔩ. 

 

ᑕᐃᒃᑯᐊ ᐅᖃᐅᓯᕆᓚᐅᖅᑕᕗᑦ ᐃᑉᐸᒃᓵᓂ ᒫᓐᓇ 

ᓱᓕ ᐱᓕᕆᐊᕆᓇᓱᒃᑕᕗᑦ ᖃᓄᖅ ᑕᐃᑯᖓ 

ᐊᕐᕕᐊᓄᑦ ᑎᑭᑉᐸᑕ ᓇᓂ ᐃᓂᓪᓚᒐᔭᕐᒪᖔᑕ 

ᖃᓄᖅ ᐱᓕᕆᐊᖑᓂᐊᕐᓂᖏᑦ ᑖᑉᑯᐊ ᓱᓕ ᒫᓐᓇ 

ᓇᓗᓇᐃᕋᓱᒃᑲᑉᑎᒍᑦ. ᓇᓗᓇᐃᖅᓯᒪᓕᑐᐊᖅᐸᑕ 

ᑕᐃᑯᖓ ᐱᖃᑖᓄᑦ ᑲᔪᓯᕙᓪᓕᐊᓇᔭᖅᑐᒍᑦ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ ᑕᒪᓐᓇ 

ᐃᑲᔪᖅᑐᕐᓇᕋᓗᐊᖅᐳᖅ, 

ᐃᑲᔪᖅᑐᕐᓇᕐᓚᕆᑉᐳᕐᖏᓛᒃ. ᑭᖑᓪᓕᖅᐹᒥᒃ 

ᐊᐱᖅᑯᑎᒃᓴᖃᖅᑐᖓ ᐋ’ᓂᐊᖅᑕᐃᓕᑎᑦᓯᔨᒃᑯᑎᒍᑦ 

ᐊᐅᑉᓚᖅᑎᑕᐅᑦᑕᖅᑐᓂᒃ ᑕᐅᓄᖓ ᒫᓂᑑᕙᒧᑦ, 

ᑕᑯᔭᐅᒋᐊᖅᑐᖅᑐᓂᓛᒃ.  

 

ᒥᓂᔅᑕ ᑐᑭᓯᑎᑦᓯᒃᑲᓐᓂᖅᑑᓪᓗᐊᕐᒪᖔᑦ 

ᐊᐱᕆᕼᐅᐊᒐᕋ ᖃᓄᖅ 

ᐃᓕᖅᑯᓯᖃᖅᑎᑕᐅᑦᑕ’ᒪᖔᑖ ᐊᕐᕕᐊᓃᓐᖔᖅᑐᑦ 

ᒫᓂᑑᕙᒧᓕᐊᕌᖓᑕ? ᑕᐃᑯᖓ ᒫᓂᑑᕙᒧᑦ 

ᐅᓕᒃᑳᕌᖓᑕᓪᓘᕝᕙᐃᒃᑯᐊ 

ᐃᓄᑑᑎᑕᐅᕝᕕᒻᒥᓯᐅᖅᑎᑕᐅᒋᐊᖃᔪᔪᑦ. 

ᐃᓄᑑᒋᐊᖃᑲᐃᓐᓇᓕᖅᑐᓪᓘᕝᕙᐃᒃᑯᐊ ᒫᓂᑑᕙᒧᑦ 

ᐃᑎᕌᖓᒥᒃ. ᑐᑭᓯᑎᑦᑎᓯᔫᓪᓗᐊᕋᔭᕐᒥᑉᐸᑦ 

ᒪ’ᓈᕋᔭᖅᖢᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᑉᑯᐊ ᐊᐱᖅᑯᑎᒋᓐᓂᖅᐸᒋᑦ 

ᒫᓂᑑᕙᓕᐊᖃᑦᑕᖅᑐᑦ ᐋᓐᓂᐊᕐᕕᓕᐊᕐᓂᕐᒧᑦ 

ᐱᔾᔪᑎᖃᖅᖢᑎᒃ. ᑕᐃᒃᑯᐊ ᐊᔾᔨᒌᓲᖑᓐᖏᒻᒪᑕ 

ᐃᓚᖏᑦ ᐊᓂᓐᖏᑕᐃᓐᓇᖅᖢᑎᒃ ᐃᖢᐊᖅᓴᐃᔨᓄᑦ 

ᖃᐅᔨᓴᖅᑕᐅᓚᐅᖅᖢᑎᒃ ᐅᑎᕆᐊᔭᑦᑐᓐᓇᖅᑐᑦ.  

 

ᐃᓚᖏᓪᓗ ᑕᐃᑲᓃᓚᐅᐱᓪᓚᒋᐊᖃᖅᑐᑦ 

ᐃᒡᓗᐊᓗᖕᒦᓚᐅᖅᖢᑎᒃ ᑕᐃᑯᖓ 

ᐊᓂᑦᑕᐃᓕᒡᕕᖕᒧᐊᓲᖑᖕᒪᑕ 

ᐅᑎᓚᐅᓐᖏᓐᓂᖏᓐᓂᒃ ᓄᓇᕗᒻᒧᑦ. ᑕᒪᒃᑯᐊ 

ᒪᓕᑦᑕᐅᑐᐃᓐᓇᖅᑐᑦ. ᐋᒃᑯᐊ ᐊᔾᔨᒌᓐᖏᑦᑐᑦ 

ᒪᓕᑦᑕᐅᕙᖕᒪᑕᑐᑦ ᐊᕐᕕᐊᕐᒥᐅᑕᐃᑦ ᒪᓕᑐᐃᓐᓇᖅᑐᑦ 

ᑲᖏᖅᖠᓂᕐᒥᐅᑕᓂᒃ ᐊᓯᖏᓐᓂᒡᓗ 

ᑭᕙᓪᓕᕐᒥᐅᑕᓂᒃ ᒫᓂᑑᕙᓕᐊᓲᓄᑦ. 

 

ᑭᓯᐊᓂᓕ, ᑕᐃᒃᑯᐊ ᒫᓂᑑᕙᓕᐊᖃᑦᑕᖅᑐᑦ 

ᐊᕐᕕᐊᓂ, ᓇᑭᒥᐊᕐᓗ ᒫᓂᑑᕙᒧᐊᕌᖓᑕ ᓯᓚᑖᓄᑦ, 

ᐋᓐᓂᐊᕐᕕᓕᐊᖅᓯᒪᓐᖏᑦᑐᑦ ᒫᓂᑑᕙᐅᑉ 

ᒪᓕᒐᖏᓐᓂᒃ ᐊᑐᕆᐊᖃᖃᑦᑕᖅᑐᑦ 

ᐋᓐᓂᐊᕐᕕᓕᐊᖅᓯᒪᓐᖏᑦᑐᓪᓕ ᑕᐃᒃᑯᐊ. ᑕᐃᒪᓐᓇ 

ᑭᐅᔪᓐᓇᖅᐸᕋ ᑲᑎᒪᔨᐅᖃᑎᒐ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐴᑦ. 

 

ᐊᐱᖅᑯᑦ 1204 - 5(2): ᓴᓂᑭᓗᐊᕐᒥ 

ᑭᓈᓗᖃᕐᕕᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᓄᓇᕗᒻᒥᐅᓄᓪᓗ.  

 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ 

ᐱᔾᔪᑎᖃᖅᑐᓂ ᓴᓂᑭᓗᐊᕐᒥ ᑭᓈᓗᒃᑯᕕᖓᓂᒃ.  

 

ᒥᓂᔅᑕ ᑕᐃᒪ ᐃᖅᑲᐃᒪᓂᐊᕐᒪᑦ 

ᐊᔭᐅᕈᑎᒋᓯᒪᒻᒪᕆᒃᑲᑦᑎᒍᑦ ᐊᑯᓂᐊᓗᒃ ᓯᕕᑐᔪᒃᑯᑦ 

ᑭᓈᓗᒃᑯᕕᐅᑉ ᑲᒪᒋᔭᐅᓂᖓᓂ ᓴᓂᑭᓗᐊᕐᒥ.  

 

ᒫᑦᓯ 2020 ᒥᓂᔅᑕᐅᑉ ᐱᓕᕆᕝᕕᖓ ᑳᓐᑐᕌᒃᑦ-

ᑖᕈᖕᒥᑦ ᑐᒃᓯᕋᐅᔾᔨᓯᐅᓚᐅᕐᒪᑦ ᑭᓈᓗᒃᑯᕕᒻᒥ 

ᖃᐅᔨᓴᖅᑐᒃᓴᓂᑦ. ᑐᑭᓯᐅᒪᒐᒪ ᑳᑐᓐᕌᒃᑦ 

ᑐᓂᔭᐅᓚᐅᕐᒪᑦ ᓄᓇᒥ ᔅᑖᓐᑎᐊᒃᑯᓐᓄᑦ ᐊᐅᔭᖓᓂ 

2020. ᑖᒃᑯᐊ ᑳᓐᑐᕌᒃᑦ-ᑕᐅᓂᕐᒧᑦ ᑐᒃᓯᕋᖅᑐᑦ 

ᐅᖃᖅᓯᒪᖕᒪᑕ ᑖᓐᓇ ᐱᔭᕇᖅᓯᒪᔭᕆᐊᖃᓚᐅᖅᑐᖅ 

ᐊᒃᑑᕝᕙ 2020-ᒥ. 

 

ᒥᓂᔅᑕ ᐅᓪᓗᒥ ᐅᖃᕆᐊᕈᓐᓇᖅᐹ 

ᖃᓄᐃᓕᖓᓕᕐᓂᖓᓂᒃ ᐱᓕᕆᐊᖑᔪᖅ? ᐊᒻᒪᓗ 

ᐅᖃᖅᓯᒪᔪᓐᓇᖅᐹ ᑖᒃᑯᐊ ᐊᔾᔨᖓᓂᒃ ᐅᓂᒃᑳᖓᑕ 

ᑭᓈᓗᓕᕆᓂᕐᒧᑦ ᖃᐅᔨᓴᕈᑎᕕᓂᕐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᖏᓐᓄᓪᓗ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᓪᓗ ᒪᓕᒐᓕᐅᖅᑎᑉ 

ᐊᐱᖅᑯᑎᖓᓄᑦ. ᑖᓐᓇ ᓴᓂᑭᓗᐊᕐᒥ ᑭᓈᓗᒃᑯᕕᖕᒧᑦ 

ᓄᑖᓐᖑᕆᐊᖅᑕᐅᓂᖅ ᐱᔾᔪᑎᖃᖅᑐᑎᑦ 

ᓄᕙᖕᓇᕐᔪᐊᕐᒥ ᑭᖑᕙᕆᐊᖅᑐᓂ, ᓯᓚᒧᓪᓗ 

ᓱᕋᓐᓂᕆᓚᐅᖅᑕᖏᖕᓂᑦ ᑐᔪᕐᒥᕕᒻᒥ. ᑖᓐᓇ 

ᖃᐅᔨᒪᔪᑎᑦ ᐱᔭᕇᕈᓐᓇᓚᐅᓐᖏᒻᒪᑦ 2020 

ᐊᐅᔭᖓᓂ. 

ᓂᕆᐅᑦᑐᑦ ᐱᔭᕇᕐᓂᐊᕆᐊᒃᓴᒧᑦ ᐊᐅᔭᐅᓂᐊᖅᑐᒥ 

2021. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐅᐃᒍᕆᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕᑉ ᐅᖃᐅᓯᖓᓄᑦ. ᑖᒃᑯᐊ 

ᑳᑐᓐᕌᒃᑦ-ᑖᕋᓱᐊᖁᔨᔾᔪᑏᑦ ᑐᒃᓯᕋᐅᑏᑦ 

ᐅᖃᖅᓯᒪᖕᒪᑕ ᐱᔾᔪᑎᖓᒎᖅ ᑖᓐᓇ ᐸᕐᓇᐅᑎᖓᑕ 

ᐃᒫᖑᖕᒪᑦ, “ᐊᑐᓕᖁᔨᓗᓂ ᓇᓖᕌᕋᒃᓴᒥᒃ ᓴᓂᕋᔭᐅᑉ 

ᕼᐊᒻᓚᒃᑯᑦ ᑭᓈᓗᖃᕐᕕᒻᒧᑦ ᖃᓄᖅᑑᕈᑎᖓᓂᒃ 

ᐊᕙᑎᑦ ᐊᕐᕌᒍᑦ ᐊᑯᓂᐅᓂᖃᕈᓐᓇᕐᓗᓂ. 

ᐱᔭᕇᖅᑕᐅᓯᒪᔪᖅ ᐱᓕᕆᐊᖃᕈᒪᓂᕐᒧᑦ 

ᓇᓗᓇᐃᔭᖅᓯᒪᓂᖏᑦ ᐅᓂᒃᑳᑦ 

ᖃᐅᔨᓴᖅᑕᐅᒐᔭᖅᑐᖅ ᓄᓇᓕᓐᓂ ᒐᕙᒪᓂᓪᓗ 

ᐱᔨᑦᑎᖅᑎᒃᑯᖏᖕᓄᑦ ᓇᓗᓇᐃᖅᑕᐅᖁᓪᓗᒍ 

ᑮᓇᐅᔭᖅᑎᒍᑦ ᒪᑭᒪᒍᓐᓇᕋᔭᕐᒪᖔᖅ 

ᖃᓄᐃᑦᑑᓂᖏᑦ ᒪᓕᓪᓗᒋᑦ 

ᐋᖅᑭᓱᖅᑕᐅᓯᒪᓂᕆᒐᔭᕐᓂᖓᓄᑦ ᖃᓄᖅᑑᕈᑎ 

ᐋᖅᑭᓱᖅᑕᐅᑦᑎᐊᖅᓯᒪᓕᕐᓂᕆᒐᔭᖅᑕᖓᓄᑦ.” 

 

ᒥᓂᔅᑕ ᖃᐅᔨᒪᓂᐊᕐᒪᑦ ᑕᒪᓐᓇ ᐊᑯᓂᐊᓗᒃ 

ᐱᓕᕆᐊᕆᔭᐅᒻᒪᑦ ᐊᒻᒪᓗ 

ᑮᓇᐅᔭᖅᑐᕈᑎᒃᓴᕆᒋᐊᓐᖓᓚᐅᖅᓯᒪᔭᖏᑦ ᑖᔅᓱᒧᖓ 

ᐱᓕᕆᐊᒃᓴᒧᑦ ᐃᒪᓐᓇᐸᓘᓚᐅᖅᓯᒪᔪᑦ $6.4 ᒥᓕᐊᓐ 

ᑮᓇᐅᔭᑦ. ᐊᒻᒪᓗ ᑐᑭᓯᐅᒪᒐᒃᑯᑦ ᐱᓕᕆᕝᕕᒃᑯᑦ 

ᑕᐃᑲᓐᖓᑦ ᓄᑖᕐᒥᒃ ᑭᓈᓗᖃᕐᕕᒻᒥ 

ᓴᓇᓂᐊᓚᐅᖅᓯᒪᔫᒐᓗᐊᑦ, ᒫᓐᓇᓕ 

ᓄᑖᕈᕆᐊᖅᑎᑕᒻᒪᕆᐅᓂᐊᓕᖅᐳᖅ. 

 

ᒥᓂᔅᑕᐅᑉ ᑐᓴᕆᐊᖅᑎᔪᓐᓇᖅᐹᑎᒍᑦ 

ᓂᕆᐅᓐᓂᕆᔭᐅᒐᔭᕐᓂᖓᓂᒃ ᐊᑭᖏᑕ 

ᑭᓈᓗᖃᕐᕕᒃᓴᐅᒐᔭᖅᑐᖅ ᐱᓕᕆᐊᖑᓂᖓ 

ᓴᓂᑭᓗᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑮᓇᐅᔭᖅᑐᕈᑎᒋᒐᔭᖅᑕᖏᑦ 

ᑖᔅᓱᒧᖓ ᐱᓕᕆᐊᕐᒧᑦ ᑮᓇᐅᔭᖃᖅᑎᑕᐅᔪᖅ 

ᒑᓯᒧᑦ ᑖᒃᓯᔅ ᑮᓇᐅᔭᖃᕐᕕᖓᓂᒃ, ᑲᑎᓕᒫᖅᑐᒋᑦ 

$778,656 ᐅᓪᓗᒥᒧᑦ ᐊᑐᖅᑕᐅᓯᒪᓕᖅᑐᑦ. 

ᖄᖓᒍᒃᑲᓐᓂᖅ $249,000 ᓴᓂᕐᕙᖅᑕᐅᓯᒪᕗᑦ 

ᐱᔭᕇᖅᑕᐅᖁᓪᓗᒍ ᑭᖑᓪᓕᖅᐹᒥᒃ 

ᐱᔭᕇᖅᑕᐅᓂᒃᓴᕆᒐᔭᖅᑕᖓᓄᑦ ᐱᓕᕆᐊᑉ 

ᐸᕐᓇᐅᑕᐅᓯᒪᓂᖓ ᒪᓕᑦᑕᐅᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᖅ 

ᐊᐱᖅᑯᑎᖕᓄᑦ ᐅᐃᒍᒋᐊᕈᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕᑉ ᓈᓴᐅᑎᓂᑦ 

ᐅᖃᐅᑎᔪᓐᓇᕐᒫᑎᒍᑦ. ᑖᓐᓇ ᓈᓴᐅᑎ, ᑖᓐᓇ $5 

ᒥᓕᐊᓐᓂᒃ ᑮᓇᐅᔭᓂᒃ ᓱᓕ ᑕᐃᒪ ᑮᓇᐅᔭᓂᒃ 

ᐱᑕᖃᕐᒪᑦ ᒫᓐᓇ. ᑕᐃᒪ ᒥᓂᔅᑕ 

ᖃᐅᔨᒪᓂᐊᖅᑐᒃᓴᐅᕗᖅ ᐊᖅᑯᑎᖓ ᑖᓐᓇ 

ᓄᓇᓕᖕᓂ ᑭᓈᓗᒃᑯᕕᒃ ᑖᓐᓇ 

ᐱᐅᓐᖏᑦᑐᒻᒪᕆᐅᖕᒪᑦ. ᐃᓱᒪᒋᓪᓗᒍ ᑖᓐᓇ 

ᐱᓕᕆᐊᖅ ᓄᑖᒥᒃ ᓴᓇᓂᐊᓚᐅᕋᓗᐊᖅᑐᑎᒃ 

ᓄᑖᓐᖑᖅᑎᑕᐅᓕᖅᖢᓂ ᒫᓐᓇ ᑭᓈᓗᒃᑯᕕᒃ. ᒥᓂᔅᑕ 

ᐅᖃᖅᓯᒪᔪᒪᕚ ᑖᓐᓇ ᐋᖅᑭᒃᓱᖅᓯᒪᓂᖓ 

ᐱᓕᕆᐊᒃᓴᒧᑦ ᐱᖃᓯᐅᔾᔨᓂᐊᕐᒪᖔᑦ 

ᓴᓇᔭᐅᓂᖓᓄᑦ ᐊᖅᑯᑎᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᒫᓐᓇᐅᔪᖅ ᑖᒃᑯᐊ ᐊᖅᑯᑎᓄᑦ 

ᓴᓇᔭᐅᒋᐊᕈᑎᒃᓴᖏᑦ ᐃᓚᒋᔭᐅᒐᔭᕐᒪᖔᖅ 

ᐱᓕᕆᐊᕐᒧᑦ ᑭᓯᐊᓂᓕ ᐃᖅᑲᓇᐃᔭᖅᑎᒃᑲ 

ᖃᐅᔨᓴᒃᑲᓐᓂᖁᒍᓐᓇᖅᑕᒃᑲ ᐅᖃᐅᔾᔭᐅᒍᒪᓗ 

ᒪᓕᒐᓕᐅᖅᑎ ᐅᖃᐅᑎᔪᓐᓇᕋᔭᖅᑕᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1205 - 5(2): ᓄᖅᑲᖅᑎᑦᑎᒐᓱᐊᕐᓂᖅ 

ᐅᕕᓂᖃᑎᒌᓐᖏᑦᑐᓂᒃ ᐱᐅᑦᓴᓐᖏᓐᓂᕐᒥᒃ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔪᖓ 

ᐅᓇ ᐅᕕᓂᖕᒥᒃ ᓇᕐᕈᓂᖅ ᐃᓄᒃᑎᑐᑦ ᐃᓄᐃᑦ 

ᐃᓕᖅᑯᓯᖓᓄᑦ ᖃᓄᖅ ᑐᑭᖃᑦᑎᐊᕋᔭᕐᒪᖔᖅ 

ᐅᕙᒍᑦ ᐃᓄᒃᑎᒍᑦ ᖃᐅᔨᒪᓗᐊᖅᑰᓐᖏᓐᓇᑦᑕ 

ᐊᒥᓲᓂᖅᓴᐅᒐᑦᑕ ᐃᓅᓪᓗᑕ ᓄᓇᕗᒻᒥ, ᑭᓯᐊᓂ 

ᑕᒪᒃᑯᐊ ᑎᑎᕋᕐᕕᖕᒥ ᐃᓂᓪᓚᒃᓴᖅᓯᒪᔪᑦ.  

 

ᖃᑉᓗᓇᐅᔭᕐᓂᐊᕋᒪ ᑐᑭᓯᔭᐅᑦᑎᐊᕈᒪᒐᒪ ᑖᔅᓱᒥᖓ 

ᐅᕕᓂᖕᒥᒃ ᓇᕐᕈᓂᕐᒥᒃ ᐅᖃᐅᓯᖃᕐᓗᖓ, ᐅᖃᖅᑏ.  

 

ᓯᕗᓪᓕᕐᒥᒃ ᐃᒡᓗᓕᒑᕐᔪᒃ ᐊᒻᒪ ᑲᖏᖅᓯᓂᕐᒥᐅᑕᐃᑦ 

ᐅᑉᓗᒃᑰᖅᐸᒃᑲ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᒐ 

ᑐᕌᖅᑎᒍᒪᕙᕋ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᐃᖅᑲᐅᒪᒐᔭᕋᕕᑦ ᐅᖃᐅᓯᕆᓚᐅᕋᒃᑯ 

ᐅᕕᓂᐅᑉ ᐊᒥᐊᖃᑎᒌᓐᖏᓐᓂᖓᓄᑦ ᐊᑭᕋᖅᑐᓲᑦ 

ᐊᒻᒪᓗ ᐃᓚᐃᓐᓈᖃᑦᑕᓲᑦ ᐃᓚᖏᓐᓄᑦ ᐃᓄᖕᓄᑦ 

ᐃᖅᑲᓇᐃᔭᖅᑐᓄᑦ ᓄᓇᕗᑦ ᒐᕙᒃᑯᓐᓄᑦ 

ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᖅᑖᕋᓱᐊᖅᑐᓄᑦ. ᐅᖃᓚᐅᖅᐳᖓ 

ᐃᓚᖏᑦ ᐃᓄᐃᑦ ᖃᐃᓯᒪᒻᒪᑕ ᐊᖏᕐᕋᓐᓄᑦ 

ᐅᖃᓪᓚᒋᐊᖅᑐᖅᖢᑎᒃ ᐃᓱᒫᓘᑎᖏᓐᓂᒃ. ᑕᒪᒃᑯᐊ 

ᐃᓄᐃᑦ ᐃᓕᕋᓱᒃᓯᒪᒐᒥᒃ ᐊᖓᔪᖅᑳᒡᒍᑎᓄᑦ 

ᒐᕙᒪᒃᑯᓐᓂ.  

 

ᐊᐱᖅᑯᑎᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕ ᑭᐅᓚᐅᕐᒫᖓ, ᐊᒻᒪᓗ ᐅᖃᓕᒫᕐᓂᐊᖅᐳᖓ 

ᑲᑎᒪᔾᔪᑎᕕᓂᕐᒧᑦ ᒫᑦᓯ 2, 2021-ᖑᑎᓪᓗᒍ. 

“ᐅᖃᐅᓯᕆᔪᓐᓇᖅᐸᕋ 1010 ᓈᑎᕆᐊᓕᒃ 

ᐆᑦᑑᑎᒋᓗᒍ. ᐃᓄᐃᑦ ᐅᓐᓂᕐᓘᑎᖃᕈᓐᓇᖅᑐᑦ 

ᐊᑎᖏᑦ ᑎᑎᖅᓯᒪᓐᖏᓪᓗᑎᑦ ᐊᑐᖅᑕᒥᖕᓂᒃ 

ᐅᓂᒃᑲᐅᓯᖃᕐᓗᑎᒃ.” ᑕᒪᓐᓇ ᑐᓴᕈᒥᓇᖅᐳᖅ. 

ᑭᓯᐊᓂᓕ ᐃᑲᔪᖅᑕᐅᖁᓪᓗᒋᑦ ᓂᕈᐊᖅᑎᖁᑎᒃᑲ 

ᐊᒻᒪᓗ ᑭᒃᑯᑐᐃᓐᓇᐃᑦ ᖃᐅᔨᔪᒪᒐᔭᖅᑐᑦ 

ᓱᖅᑯᐃᖅᑎᑕᐅᒋᐊᒃᑲᓐᓂᕈᒪᒐᓗᐊᕋ. 

ᕿᒥᕐᕈᓪᓗᒍ ᐅᓐᓂᕐᓘᑎᖃᕐᓂᕐᒧᑦ ᓈᑎᕆᐊᓕᒃ, 

ᓄᓇᕗᑦ ᒐᕙᒪᖏᑦᑕ ᐃᑭᐊᖅᑭᕕᖓᓃᑦᑐᖅ, 

ᐅᐃᒍᖓ ᐃ 1010 ᑐᑭᒧᐊᒍᑎ 

ᐸᕝᕕᓴᑦᑕᐅᔭᕆᐊᖃᓐᖏᑦᑑᓪᓗᑎᒃ 

ᐊᓪᓚᒡᕕᖃᕆᐊᖃᕐᓂᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᐊᒐᖓᓂ, ᓱᖅᑯᐃᕐᓇᑦᑎᐊᖅᐳᖅ ᓯᕗᓪᓕᖅᐹᖅ 

ᑎᑎᕋᖅᓯᒪᓂᖓ ᑎᑎᕋᖁᔨᓯᒪᖕᒪᑦ ᐅᓐᓂᕐᓗᒃᑐᑉ 

ᐊᑎᖓᓂᒃ. ᐃᓱᐊᓂᓗ ᓈᑎᕆᐊᓕᐅᑉ, 

ᓱᖅᑯᐃᓐᓇᑦᑎᐊᕆᕗᖅ ᑎᑎᕋᖅᓯᒪᒐᒥ 

ᑎᑎᕋᖁᔨᓯᒪᓪᓗᓂ ᐊᑎᖓᓂᒃ ᐊᒻᒪᓗ 

ᐊᑎᓕᐅᕈᓯᖓᓂᒃ ᑎᑎᕋᕆᐊᖃᖅᖢᓂ 

ᐅᓐᓂᕐᓘᑎᓕᐅᑉ.  

 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᕿᒥᕐᕈᓇᓐᓂᐊᕋᒥᒃ 

ᐅᓐᓂᕐᓘᑎᓕᐅᕈᒪᔾᔪᑎᒥ ᑖᓐᓇ 1010 ᓈᑎᕆᐊᓕᒃ 

ᑐᓂᔭᐅᒐᓗᐊᕈᓂ ᐊᑎᖏᑦ ᑎᑎᕋᖅᓯᒪᓐᖏᓪᓗᑎᑦ 

ᐅᓐᓂᕐᓗᒃᑐᒥᓂᐅᔫᑉ ᐊᑎᖓ ᐊᑎᓕᐅᕈᓯᖓᓗ 

ᑎᑎᕋᕆᐊᖃᕋᔭᓐᖏᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᖓ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, 

ᒪᓕᒐᓕᐅᖅᑎᐅᖃᑎᒐ ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐅᖃᓚᐅᕐᒪᑦ 

ᑖᔅᓱᒧᖓ, ᐊᑎᖓ ᑎᑎᕋᖅᓯᒪᓐᖏᓪᓗᒍ 

ᓈᑎᕆᔪᓐᓇᕐᒪᑕ ᑕᐃᔅᓱᒥᖓ ᐊᑎᖓ 

ᑎᑎᕋᖅᓯᒪᓐᖏᓪᓗᒍ. ᑐᓂᒐᔭᕆᓪᓗᓂᐅᒃ 

ᐱᓕᕆᕝᕕᑦᑎᓐᓄᑦ ᕿᒥᕐᕈᒐᔭᕋᑦᑎᒍᑦ. 

ᑕᐃᒪᐃᖔᕈᒪᒐᔭᕋᓗᐊᕋᔭᕋᑦᑕᓕ ᐊᑎᖃᕐᓗᑎᒃ 

ᑭᐅᕝᕕᒋᔪᓐᓇᕋᔭᕋᑦᑎᒍᑦ ᖃᐅᔨᔭᕕᓂᐅᔪᓂᑦ 

ᖃᐅᔨᓴᖅᑐᖃᓚᐅᖅᑎᓪᓗᒍ ᐊᒻᒪᓗ 

ᖃᓄᐃᓕᐅᖅᓯᒪᓕᕐᒪᖔᑦᑕ 

ᐋᖅᑮᒋᐊᖅᓯᒪᓕᕐᓂᑦᑎᓐᓂᒃ.  

 

ᑕᐃᒪᐃᒻᒪᑦ, ᑖᒃᑯᐊ ᐊᔾᔨᒌᓐᖏᓗᐊᕈᑎᒋᓲᖏᑦ, 

ᐊᑎᖏᑦ ᐅᖃᖅᓯᒪᓐᖏᑦᑕᕌᖓᑕ, 

ᑭᐅᔪᓐᓇᖃᑦᑕᓐᖏᓐᓇᑦᑎᒍᑦ ᑕᐃᔅᓱᒧᖓ ᐃᓄᖕᒧᑦ 

ᐅᓐᓂᕐᓗᒃᑐᕕᓂᐅᔪᒧᑦ. ᐋᖅᑭᒍᑏᑦ, 

ᐋᖅᑭᒋᐊᖅᑕᐅᔭᕆᐊᖃᕈᑎᑦ, ᐋᖅᑭᒍᑎᖃᕋᔭᖅᑐᒍᑦ 

ᑭᓯᐊᓂᓕ ᑭᐅᔪᓐᓇᕋᔭᓐᖏᑦᑐᒍᑦ ᑕᐃᔅᓱᒧᖓ 

ᐃᓄᖕᓄᑦ ᐊᑎᖓᓂᑦ ᑎᑎᖅᓯᓯᒪᓐᖏᑦᑐᕕᓂᐅᑎᓪᓗ 

ᐅᓐᓂᕐᓗᒃᑐᕕᓂᕐᒧᑦ. ᑕᒪᓐᓇ ᐊᔾᔨᒌᓐᖏᔾᔪᑎᒋᔭᖓ 

ᐊᑎᖏᓐᓂᒃ ᐅᖃᖅᓯᒪᓐᖏᑦᑐᕕᓂᐅᑎᓪᓗᒋᑦ 

ᓈᑎᕆᓪᓗᑎᒃ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᑭᐅᑦᑎᐊᕐᒪᑦ ᒥᓂᔅᑕ ᖁᔭᒋᕙᕋ. ᑖᓐᓇ ᐅᕕᓂᖕᒥᒃ 

ᓇᕐᕈᓂᖅ ᐃᓄᒃᑎᑐᑦ ᓇᓗᓇᒐᓚᖕᒪᑦ. ᑭᓯᐊᓂᓕ 

ᐃᓕᑕᖅᓯᔪᖓ ᓇᓗᓇᐃᖅᑐᖃᕌᖓᑦ 

ᐱᑦᑎᐊᖅᑕᐅᖃᑦᑕᖅᓯᒪᓐᖏᓐᓂᕐᒧᑦ 

ᐅᓐᓂᕐᓗᔾᔪᑎᒋᔭᐅᒃᐸᑦ ᐅᕕᓂᕐᒥᒃ ᓇᕐᕈᓂᖅ 

ᐱᒻᒪᕆᐊᓘᖕᒪᑦ. ᐊᒻᒪᓗ ᖁᕕᐊᓱᑦᑎᐊᖅᑐᖓ 

ᒐᕙᒪᒋᔭᖅᐳᑦ ᒫᓐᓇᐅᔪᒥᒃ ᐊᑐᐊᒐᒃᓴᕐᒥᒃ ᑕᒪᑐᒥᖓ 

ᓴᖅᑭᑦᑎᑎᑦᑎᖕᒪᑕ. ᑖᓐᓇ ᖁᔭᓕᓇᖅᑐᖅ. 

 

ᑭᓯᐊᓂ ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᖃᔅᓯᑦ 

ᐅᓐᓂᕐᓗᒃᓯᒪᕙᑦ ᐅᕕᓂᖏᑦ ᓇᕐᕈᓂᕐᒧᑦ? ᐊᒻᒪ 

ᖃᑕᓐᖑᑎᒌᓂᒃ ᓴᓇᓕᖅᑎᑦᑎᓂᕐᒧᑦ 

ᑐᕌᖅᑐᖃᕌᖓᑦ? ᑖᓐᓇ ᐊᑐᖅᓱᒍ ᐊᑐᐊᒐᒃᓴᖅ 

1010 ᒐᕙᒪᒃᑯᑦ ᐸᕝᕕᓵᕆᑦᑕᐃᓕᓂᕐᒧᑦ ᐃᓗᐊᓂ 

ᐱᓕᕆᕝᕕᐅᑉ ᐊᑐᐊᒐᖓᑕ ᐃᓗᐊᓃᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᖃᑦᑎᐊᕈᒪᒐᓗᐊᖅᐳᖓ.  

 

ᓲᕐᓗ ᒫᓐᓇᐅᔪᖅ ᑕᕝᕙᓐᖓᑦ ᐄᐳᕈᓪ 2020-ᒥ, 

ᔮᓐᓄᐊᕆ 31, 2021-ᒧᑦ, ᒫᓐᓇᐅᔪᖅ ᑖᒃᑯᐊ 

ᖃᓄᖅ, ᐸᕝᕕᓴᑦᑕᐅᓂᐅᓂᕋᖅᑕᐅᔪᑦ, ᑖᓐᓇ 

ᐃᓚᒋᔭᐅᖃᑕᐅᒻᒪᑦ ᓲᕐᓗ ᐅᕕᓂᖏᑦ ᐊᒥᐊᖏᑦ 

ᐱᓪᓗᒋᑦ ᓇᓕᒧᒌᓐᖏᑐᒃᑯᑦ ᑲᒪᒋᔭᐅᓂᖏᑦ 

ᐱᖃᓯᐅᑎᔭᐅᓯᒪᒻᒪᑦ.  

 

ᑖᓐᓇ ᐃᓗᐊᓃᑦᑐᑦ ᑖᒃᑯᐊ 

ᑲᑎᑎᖅᓯᒪᔪᐃᓐᓇᐅᓪᓗᑎᑦ ᒫᓐᓇᒧᑦ ᑎᑭᔅᓱᒍ 42-

ᓂᑦ ᑕᐃᒪᓐᓇ ᑐᓂᔭᐅᓯᒪᔪᒍᑦ 

ᖃᐅᔨᓴᕆᐊᖃᖅᑕᑦᑎᓐᓂᑦ. ᒫᓐᓇᒧᑦ 

ᑕᐃᒪᓐᓇᐃᓪᓕᖓᓪᓗᑎᑦ ᑖᒃᑯᐊ ᑐᓂᓯᓯᒪᔪᐃᑦ 

ᓇᑭᑐᐃᓐᓇᖅ ᑕᕝᕙᓐᖓᑦ ᐃᖅᑲᓇᐃᔭᕐᕕᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪ 

ᒥᓂᔅᑕ ᑭᐅᔾᔪᑎᒋᔭᕐᓄᑦ. ᐅᖃᖅᑎ 

ᑐᑭᓯᐅᒪᑦᓯᐊᖅᐳᖓ ᑕᒪᒃᑯᐊ 

ᐃᒃᐱᖕᓇᖅᑐᒻᒪᕆᐅᖕᒪᑕ ᐊᒻᒪᓗ ᐊᑲᕐᕆᔪᖃᔾᔮᖏᒻᒪᑦ 

ᐊᐅᖃᑎᒋᖏᑕᒥᓂᒃ ᓈᒻᒪᒃᓴᖏᓐᓂᖅᑕᖃᖅᑎᓪᓗᒍ 

ᐱᐅᓯᕆᕙᑦᑕᒥᒍᑦ ᐃᓱᒪᓕᐅᖅᐸᑦᑕᒥᒍᑦ ᑭᓯᐊᓂ 

ᐱᑕᖃᖏᑦᑑᓚᒍᓐᓇᖏᓐᓇᑦᑕ ᐊᒡᓚᕝᕕᒻᒥ 

ᐊᐅᖃᑎᒋᖏᑕᒥᓂᒃ ᓈᒻᒪᒃᓴᖏᓐᓂᖅ ᐊᓪᓛᒃ ᐅᕙᓂ 

ᐃᓪᓗᒥ, ᐅᖃᕈᒥᓇᖏᑦᑑᒐᓗᐊᖅ. 

ᖁᕕᐊᒋᖏᑕᕋᓗᐊᕋ ᐅᕙᖓᐅᔪᓐᓇᕐᒥᔪᖅ ᐃᒻᒪᖃ 

ᑕᐃᒪᐃᒋᕗᖓ ᐃᒻᒥᓂᒃ ᐊᐱᖅᓱᕆᐊᖃᕐᒥᒐᒪ. 

ᑭᓯᐊᓂ ᐊᒃᑐᐃᓯᒪᖕᒪᑦ ᐃᓄᐃᑦ ᐃᓅᓯᖏᓐᓂᒃ.  

 

ᒥᓂᔅᑕᐅᔪᖅ ᐊᖏᕐᓂᐊᖅᐸ ᐊᒃᓱᕈᕆᐊᒃᑲᓐᓂᕐᓗᓂ 

ᑐᓴᐅᒪᑎᑦᓯᒋᐊᒃᑲᓐᓂᕐᓗᓂ ᐊᐅᖏᑦ 

ᓈᒻᒪᒃᓴᖏᓐᓂᐅᔪᒥᒃ ᐱᐅᓯᐅᕙᒃᑐᓂᓪᓗ ᐊᒻᒪ 

ᐱᔾᔪᑕᐅᖃᑦᑕᖏᓪᓗᓂ ᐃᓄᐃᑦ 

ᐃᖅᑲᓇᐃᔭᖅᑎᑕᐅᖏᓐᓂᖏᓐᓄᑦ 

ᐃᓅᖏᑦᑐᓪᓘᓐᓃᑦ ᑕᒪᑐᒧᖓ ᓄᓇᕘᓗᒃᑖᒥ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎᑦᑎᔨ 

ᖁᔭᓐᓇᒦᖅᐸᕋ ᑖᓐᓇ ᓴᖅᑭᒻᒪᒍ ᑕᒪᓐᓇ 

ᐱᑕᖃᕆᐊᖃᖏᑦᑑᒐᓗᐊᖅ ᓄᓇᕐᔪᐊᕐᒥ ᑭᓯᐊᓂ 

ᐱᑕᖃᕐᒪᑦ ᖃᓄᕐᓕ ᐱᓕᕆᓂᐊᖅᐱᑎᒍᑦ 

ᒐᕙᒪᑦᑎᓐᓂ, ᑎᓴᐅᒪᕗᑦ ᐃᖅᑲᓇᐃᔭᖅᑎᐅᔪᑦ 

ᐅᓐᓂᕐᓗᒍᑎᖃᕈᓐᓇᖅᑐᑦ, ᓄᓇᕗᒻᒥ ᑭᒃᑯᓕᒫᓄᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔩᑦ ᒪᓕᒐᑎᒍᑦ 

ᒪᓕᒐᑦᓯᐊᕙᑎᒎᕈᓐᓇᕐᒪᑦ. 

 

ᐃᖅᑲᓇᐃᔭᖅᑎᐅᒍᕕᑦ ᑖᒃᑯᓄᖓ ᐱᐅᓯᐅᕙᑦᑐᓄᑦ 

ᐅᓐᓂᕐᓗᒍᓐᓇᕐᒥᔪᑎᑦ 

ᕿᒥᕐᕈᒍᓐᓇᕆᓪᓗᑎᒃ ᐊᒻᒪᓗ ᑖᔅᓱᒧᖓ 

ᑐᖏᓕᕆᔭᐅᔪᒧᑦ ᑕᕝᕙᓂ ᐅᖃᕈᓐᓇᖅᓱᑎᑦ ᐅᕝᕙᓗ 

ᐊᓯᐊᓄᓪᓘᓐᓃᑦ ᑐᖏᓕᕆᔭᐅᔪᒧᑦ 

ᐃᓱᐊᖅᓴᖏᒃᑯᕕᑦ ᑖᑦᓱᒪᖓᑦ ᑐᖏᓕᖓᓂᒃ 

ᐅᓐᓂᕐᓗᒡᕕᒋᒐᔭᕈᕕᐅᖏᓛᒃ.  

 

ᐊᔾᔨᒌᖏᑦᑐᑦ ᐊᖅᑯᑎᒋᔪᓐᓇᖅᑕᑎᑦ. 

ᑐᓴᐅᒪᑎᑦᓯᒐᓱᐃᓐᓇᖅᐸᑦᑐᒍᑦ ᑕᒪᒃᑯᐊ ᑭᒃᑯᓕᒫᓄᑦ 

ᓯᐊᒻᒪᑎᒐᓱᑦᑐᑎᒍᑦ ᐃᖅᑲᓇᐃᔭᖅᑎᑦᑎᓐᓄᓪᓗ, 

ᐱᓗᐊᖅᑐᒥᓪᓗ ᐃᖅᑲᓇᐃᔭᖅᑎᓕᒫᑦ ᐅᕙᒍᓪᓗ. 

ᐅᕙᒍᑦᑕᐅᖅ ᐱᖅᑯᓯᖃᕐᒥᒐᑦᑕ ᐱᓐᓇᕆᔭᑦᑎᓐᓂᒃ 

ᐃᖅᑲᓇᐃᔮᖅᑕᖅᑐᑦ ᒐᕙᒪᒃᑯᓐᓂᒃ ᐱᐅᓯᐅᒋᐊᓕᖕᓂᑦ 

ᒪᓕᒐᖃᕐᒥᖕᒪᑦ ᒪᓕᑦᑕᐅᔭᕆᐊᓕᓐᓂᒃ. ᐃᒫᒃ 

ᓈᒻᒪᒋᔭᐅᖏᓪᓚᕆᓐᓂᖓᓂᒃ ᐊᐅᖃᑎᒋᖏᑕᒥᒃ 

ᓈᒻᒪᒃᓴᖏᓐᓂᕐᒥᒃ ᖃᓄᐃᑦᑐᑐᐃᓐᓇᕐᒥᓪᓘᓐᓃᑦ 

ᓈᒻᒪᒃᓴᖏᓐᓂᐅᖃᑦᑕᖅᑐᒥᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1206 - 5(2): ᑮᓇᐅᔭᐃᑦ 

ᖃᓄᐃᓕᖓᓂᖏᓐᓄᑦ ᑐᓴᒐᒃᓴᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐊᐱᖅᑯᑎᒐ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓐᓄᑦ.  

 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕᐅᔪᖅ ᓴᖅᑮᒻᒪᑦ 

ᑮᓇᐅᔭᖅᑑᑎᔅᓴᓂᒃ ᓈᒻᒪᒃᑐᓂᒃ ᐅᖃᐅᓯᖃᓚᐅᖅᑐᖅ:  

 

“…ᑕᒫᓂ ᐊᕐᕌᒍᒋᔭᑦᑎᓐᓂ ᐃᓂᓪᓚᖓᑦᓯᐊᖅᑐᒍᑦ”;  

 

ᑖᓐᓇᓗᒎᖅ “ᐊᒥᐊᒃᑯᖃᕐᓂᐊᕐᒪᑕ ᓄᕙᒡᔪᐊᕐᓇᖅ 

ᐱᔾᔪᑕᐅᓚᐅᕐᓂᖓᓄᑦ”;   

 

“…ᖃᓄᖅ ᑮᓇᐅᔭᖅᑐᕈᑎᑦ ᓲᖑᐃᓐᓇᖅᑐᖅ 

ᐊᒃᓱᕈᕐᓇᕋᓗᐊᖅᑎᓪᓗᒍ ᑕᐃᒪᓐᓇ ᐱᒃᑯᒥᒋᔭᐅᕗᒍᑦ 

ᑲᓇᑕᒥ.”  

 

“…ᑲᔪᓰᓐᓇᕐᓂᐊᖅᐳᒍᑦ ᑕᒪᑦᓱᒪᖓᑦ ᑮᓇᐅᔭᓂᒃ 

ᑲᒪᑦᓯᐊᕐᓂᕐᒥᒃ.”  

 

ᑕᒪᒃᑯᐊ ᑐᓴᕈᒥᓇᖅᑐᑦ ᑕᒪᒃᑯᐊ ᐊᑭᓕᒃᓴᕗᑦ 

ᒥᑭᔫᓪᓗᓂ ᐊᒻᒪᓗ ᐊᒥᐊᒃᑯᖃᐃᓐᓇᓲᑐᖃᐅᓪᓗᑕ. 

ᐅᖃᖅᑎ, ᑕᒪᒃᑯᓂᖓ ᑮᓇᐅᔭᖅᑎᒎᖅᑐᓂᒃ 

ᐱᑕᖃᐅᑦᓯᐊᖅᑐᑕ ᐊᖏᔪᒥᒃ.  

 

ᑕᒪᒃᑯᐊ ᐊᑭᑭᑦᑑᓂᖏᑦ ᐊᑭᓕᒃᓴᕗᑦ ᑐᑭᖃᖅᑐᖅ 

ᐃᒻᒥᒍᑦ ᑖᒃᑯᐊ ᒐᕙᒪᒃᑯᑦ ᐊᕐᕌᓂ 

ᐊᒥᐊᒃᑯᖃᓚᐅᕐᒪᑕ $81,000,000 ᐊᒡᓛᑦ 

ᐊᕐᕌᒍᑕᒫᑦ ᓇᓪᓕᐊᒃᑯᒫᖃᖅᐸᒃᓱᑎᒃ 

ᑕᓪᓕᒪᒋᓕᖅᑕᖓᓂᒃ ᑲᑎᒪᓂᕐᒥᒃ $112 

ᒥᓕᐊᓐᓅᖅᓯᒪᓕᖅᑐᑦ. 

 

ᐅᖃᓚᐅᕋᕕᑦ ᑮᓇᐅᔭᖅᑑᑎᒃᓴᓂᒃ ᐅᓂᒃᑳᖅᑎᓪᓗᑎᑦ 

ᓂᕆᐅᖕᓂᕐᓂᒃ ᐃᓂᓪᓚᖓᑦᓯᐊᕐᓂᑦᓯᓐᓂᒃ 

ᑮᓇᐅᔭᖅᑎᒍᑦ, ᑐᑭᓯᐅᒪᑦᓯᐊᖅᐳᖓ ᐊᒥᓲᒻᒪᑕ 

ᐅᑭᐅᑉ ᐃᓱᐊᓂ ᐋᖅᑭᒋᐊᖃᓲᖑᖕᒪᑕ ᒫᑦᓯ 31 

ᐊᓂᒍᖅᓯᒪᓕᖅᑎᓪᓗᒍ. ᓇᓕᒧᓪᓗᐊᖅᐸᖏᑦᑑᒍᓗᐊᑦ 

ᑭᓯᐊᓂ ᖃᐅᔨᒪᔪᒃᓴᐅᕗᑎᑦ 

ᒥᒃᓴᐅᓯᐸᓗᖃᑦᑕᕐᓂᖏᓐᓂᒃ. ᐊᐱᕆᔪᒪᕗᖓ 

ᐃᓱᓕᒻᒪᑦ ᐅᓪᓘᓚᐅᖅᑐᓂᒃ ᑮᓇᐅᔭᖅᑑᑎᑦ 

ᐊᕐᕌᒍᖓ. ᐊᐱᕆᔪᒪᕗᖓ ᓂᕆᐅᖕᓂᐊᕐᒪᖔᔅᓯ 

ᒥᒃᓴᐅᐸᓗᒃᒥᒃ $112 ᒥᓕᐊᓐᓂ ᐅᕝᕙᓗ 

ᖃᑦᓯᒐᓚᑐᐃᓐᓇᕐᓂᒃ ᒥᓕᐊᓐᔅᖏᓐᓃᑦᑐᓂᒃ 

ᑮᓇᐅᔭᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᒥᑭᔪᑯᓗᖕᒥᑦ ᐊᑭᓕᒃᓴᖃᕐᓂᐊᖅᑐᒍᑦ 

ᒫᓐᓇᒧᑦ ᑎᑭᑦᓱᒍ ᑕᐃᒪᐃᓕᖓᕗᖅ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐊᐱᖅᑯᑎᖕᓄᑦ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᒡᓗ ᒥᓂᔅᑕ. ᐅᖃᖅᑲᐅᒐᒪ ᑕᕝᕙᓂ 

ᒪᓕᒐᓕᐅᕐᕕᖕᒥ ᓄᓇᕗᑦ ᒐᕙᒪᒃᑯᑦ 

ᐃᓂᓪᓚᖓᑦᓯᐊᕐᖓᑕ ᑮᓇᐅᔭᑎᒍᑦ $112 

ᒥᓕᐊᓐᓂᒃ ᐊᒥᐊᒃᑯᖃᖅᐸᓚᐅᖅᖢᑕ ᐃᓱᒪᒋᓪᓗᒋᑦ 

ᐊᑐᖅᑕᐅᖃᑦᑕᖅᓯᒪᔪᑦ 

ᑮᓇᐅᔭᑭᓗᐊᖃᑦᑕᖅᓯᒪᓂᐅᔪᖅ 1999ᒥᓂᑦ 

ᐊᕐᕌᒍᑕᒫᑦ $80 ᒥᓕᐊᓐᒦᑉᐸᓚᐅᖅᓯᒪᔪᑦ ᐊᒥᐊᒃᑯᑦ. 

ᐊᕐᕌᒍᑕᒫᑦ ᐊᒥᐊᒃᑯᐃᑦ ᓲᕐᓗ $2.8 ᒥᓕᐊᓐᓂᒃ 

ᐊᒥᐊᒃᑯᖃᕈᑎᐅᓕᖅᓯᒪᕗᑦ. ᐃᒫᒃ ᑐᑭᖃᔾᔭᖏᑦᑐᖅ 

$2.8 ᒥᓕᐊᓐᓂᑕᖃᓕᖅᑐᖅ ᑮᓇᐅᔭᒃᑯᕕᖕᒥ 

ᐊᒥᓲᖕᒪᑕ ᑮᓇᐅᔭᒨᓕᖓᖏᑦᑐᑦ 

ᓇᓕᐊᓐᓄᕋᖅᐸᒻᒪᑕ. ᐊᐃᑉᐹᓄᑦ 

ᐊᐱᖅᑯᑎᖃᓕᖅᐳᖓ ᐊᖏᔫᓂᖓ ᑕᒪᒃᑯᐊ 

ᑮᓇᐅᔭᐃᑦ ᑮᓇᐅᔭᑎᑑᖅᑐᓪᓗ ᐊᖏᔫᑎᓪᓗᒋᑦ.  

 

ᐊᕐᕌᒍᑕᒫᑦ ᐊᒥᐊᒃᑰᕙᑦᑐᑦ ᑮᓇᐅᔭᑎᒎᖅᑐᑎᒃ 

ᐅᓂᒃᑳᕆᔭᐅᕋᑖᓚᐅᖅᑐᑦ $600 

ᒥᓕᐊᓐᒦᒋᐊᖏᓐᓂᒃ $700 ᒥᓕᐊᓐᒦᒋᐊᖏᓐᓂᒃ 

ᑖᒃᑯᐊ ᑯᐊᐳᕇᓴᐅᔪᑦ ᐱᖃᓯᐅᑎᒐᔭᕈᑦᑎᒍᑦ. ᑖᒃᑯᐊ 

ᑮᓇᐅᔭᐃᑦ ᑮᓇᐅᔭᒃᑯᕕᖕᒥ ᐊᑭᑐᔫᑎᓄᑦ 

ᑐᕌᖓᓪᓗᐊᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ.  

 

ᐅᖃᖅᑎ ᒪᓕᒐᓕᐅᖅᑎ ᖃᐅᑕᒫᑦ ᑕᕝᕙᓂ 

ᒪᓕᒐᓕᐅᕐᕕᖕᒥ ᐊᒃᓱᕈᖁᔨᒃᑲᓐᓂᕋᓗᐊᖅᐳᑦ 

ᐱᓕᕆᓂᖅᓴᐅᖁᓪᓗᖏᑦ ᓄᓇᓕᑦᑎᓐᓂ 

ᐃᒡᓗᖃᕐᓂᖅᓴᐅᓕᕐᓗᓂ ᐱᓕᕆᐊᒃᓴᖃᕐᓂᖅᓴᐅᓗᓂ 

ᒪᒃᑯᒃᑐᓄᑦ ᐱᓂᕐᓗᖕᓂᖃᓗᐊᖅᐸᒍᓐᓃᖁᓪᓗᒍᓗ 

ᐃᓚᒌᓂᒃ. ᑖᓐᓇ ᒥᓂᔅᑕ ᐃᒪᐃᒍᒪᓂᕋᕋᓗᐊᖅᓱᓂ 

ᑮᓇᐅᔭᖃᖏᓐᓂᕋᐃᖃᑦᑕᓲᖑᖕᒪᑦ.  

 

ᐊᐱᕆᔪᖓ, ᒥᓂᔅᑕᐅᔪᖅ ᐸᕐᓇᒃᐹ, ᖃᓄᖅ 

ᐸᕐᓇᐅᑎᒋᓂᐊᖅᐸᖏᑦ ᐊᒥᐊᒃᑯᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐊᒻᒪ ᐃᒃᓯᕙᐅᑕᐅᔪᖅ ᑮᓇᐅᔭᓕᕆᔩᑦ 

ᑲᑎᒪᔨᖏᓐᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐅᖃᖅᑎ ᖃᐅᔨᒪᑦᑎᐊᕋᔅᓯ ᑲᑎᒪᔩᑦ 

ᐱᐅᓯᕆᕙᒃᑕᖏᓐᓂᒃ ᑲᑎᒪᔨᕋᓛᑦ ᐅᕙᒍᑦ 

ᑮᓇᐅᔭᖅᑐᓕᕆᓂᕐᒥᒃ ᐋᖅᑮᑎᓪᓗᑕ 

ᐱᓕᕆᖃᑎᖃᕆᐊᖃᕐᒪᑕ ᖃᐃᑕᔭᕌᖓᑕᓗ 

ᑮᓇᐅᔭᐃᑦ ᑕᒪᒃᑯᐊ ᓈᓴᐅᑏᑦ ᑐᓂᔭᐅᔪᑦ 

ᐊᑐᖅᑕᐅᔪᒫᕐᓂᐊᓲᖑᔪᑦ ᑖᒃᑯᓄᖓ ᐱᓕᕆᕕᐅᔪᓄᑦ. 

 

ᑮᓇᐅᔭᓪᓚᑦᑖᖑᓂᐊᕈᑎᒃ ᐊᔾᔨᒌᖏᑦᑐᓂᒃ 

ᐊᖏᕈᑎᑎᒍᓪᓘᓐᓃᑦ ᓲᕐᓗ ᒐᕙᒪᑐᖃᒃᑯᓐᓂᑦ 

ᐊᖏᕈᑎᑎᒍᑦ ᐊᒃᑐᐃᓲᖑᖕᒪᑕ ᐊᒥᐊᒃᑯᑦᑎᓐᓂᒃ. 

ᐊᒻᒪᑦᑕᐅᖅ ᐅᖃᖅᑎ, ᑮᓇᐅᔭᓕᐅᕈᑎᒋᓲᕆᖕᒥᔭᕗᑦ 

ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᖏᑦᑐᑦ ᖃᐅᑕᒫᑦ 

ᓂᐅᕕᕈᑎᐅᔪᓐᓇᖅᑐᑦ ᐅᖅᓱᐊᓗᖕᒥᓘᓐᓃᑦ. 

 

ᑕᐃᒪ ᖃᐅᔨᒪᑦᑎᐊᕐᒥᒐᔅᓯ ᐃᒪᐃᓚᐅᕋᑦᑕ 

ᐊᒥᐊᒃᑯᖃᖅᓱᑕ ᐊᒃᓱᕈᖅᐸᓚᐅᖅᑐᒍᑦ ᐊᓪᓛᑦ 

ᐱᖁᔭᒃᓴᖃᕐᓂᐊᖅᑐᖅ ᑕᕝᕙᓂ ᑕᒪᑦᓱᒪᖓᑦ 

ᐃᓱᓕᑎᑦᓯᑐᐃᓐᓇᔾᔭᖏᑦᑐᖅ, ᑭᓯᐊᓂᑦᑕᐅᖅ 

ᑐᕌᕈᑕᐅᓂᐊᕐᒪᑦ ᐱᒻᒪᕆᐅᔪᒧᑦ 

ᐃᓪᓗᑕᖃᒃᑲᓐᓂᕆᐊᖃᕐᓂᑦᑎᓐᓄᑦ 

ᐱᔾᔪᑎᖃᓪᓗᐊᕐᒥᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᒋᓕᕐᓗᒍ 

ᒫᓐᓇᕈᓘᓚᐅᖅᑐᖅ 

ᑎᑎᖅᑲᑎᒍᑦ ᐊᐱᖅᑯᑎᖃᓚᐅᖅᓯᒪᒐᒪ ᓄᓇᕗᑦ 

ᒐᕙᒪᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ 

ᑮᓇᐅᔭᖅᑐᕈᑎᖏᑦ ᑮᓇᐅᔭᓪᓗ, ᑲᑎᓐᖓᔪᓪᓗ 

ᑮᓇᐅᔭᖁᑎᖏᑦ $668 ᒥᓕᐊᓐᖑᓚᐅᖅᑐᑦ ᒫᑦᓯ 

31, 2020-ᒥ. ᒥᓂᔅᑕ ᐊᐱᕆᔪᒪᔭᕋ ᐅᓪᓗᒥ 

ᖃᔅᓯᐅᓕᖅᐸᑦ ᐊᒻᒪᓗ ᑖᒃᑯᐊ 100 

ᒥᓕᐊᖏᓐᓃᑦᑐᐊᓗᐃᑦ ᑮᓇᐅᔭᑦ ᖃᓄᖅ 

ᕿᑐᕐᖏᐅᖅᑎᑕᐅᓂᐊᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᑕᐅᓯᐅᖏᑦᑐᖅ ᐅᖃᐅᓯᕆᖕᒪᒍ. ᑮᓇᐅᔭᑦ 

ᐸᕐᓈᕆᑦᑎᐊᕐᓗᑎᒍᑦ ᐋᖅᑭᒃᓯᖃᑦᑕᕆᐊᖃᖅᑐᒍᑦ 

ᒪᑯᐊ ᑮᓐᓇᐅᔾᔭᒃᓵᑦ ᐊᓯᖏᓪᓗ 

ᐊᑭᓕᖅᓱᖃᑦᑕᕆᐊᖃᕐᓂᐊᕋᑦᑎᒍᑦ ᑕᖅᑭᒥ ᐊᒻᒪᓗ 

ᐃᓕᓯᒪᑲᐃᓐᓇᕐᓂᐊᖅᑐᓂᒃ ᕿᑐᕐᖏᐅᖅᑐᒃᓴᓂᒃ 

ᐋᖅᑭᒃᓯᖃᑦᑕᖅᑐᒍᑦ. 

ᑮᓇᐅᔭᖅᑐᓗᐊᖏᒃᑲᓗᐊᖅᑎᓪᓗᒋᑦ ᑭᓯᐊᓂ 

ᑮᓇᐅᔮᓗᖕᓂᑦ 

ᑮᓇᐅᔭᒃᑯᕕᒃᑎᓐᓃᑎᑦᑎᔪᒪᖃᑦᑕᖏᑦᑐᒍᑦ.  

 

ᐄ, ᑕᖅᑭᑕᒫᑦᑎᐊᖅ ᑕᐃᒃᑯᐊ ᐅᓄᕐᓂᖏᑦ 

ᐊᓯᔾᔨᖃᑦᑕᖅᑐᑦ ᐊᒻᒪᓗ ᐊᖏᕈᑏᑦ ᑕᐃᒃᑯᐊ 

ᐱᓯᒪᔭᕗᑦ ᑮᓇᐅᔭᑦ ᑕᐃᒃᑯᐊ 

ᑎᑭᑉᐸᓪᓕᐊᓕᑕᐃᓐᓇᖅᑐᑦ ᐊᖏᕈᑎᒋᔭᐅᔪᕕᓃᑦ 

$800 ᒥᓕᐊᓐᖑᓪᓗᑎᒡᓗ ᑮᓇᐅᔭᑦ 

ᑮᓇᐅᔭᒃᑯᕕᑦᑎᓐᓃᑦᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒥᔅᑕ 

ᕿᓐᖑᖅ. 

 

ᐊᐱᖅᑯᑦ 1207 - 5(2): ᓴᓇᔭᐅᒋᐊᒃᑲᓐᓂᖅᑐᑦ 

ᑰᒑᕐᔫᑉ ᐋᓐᓂᐊᕕᖓᓂ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐅᑉᓗᒃᑰᖅᐸᒃᑲ 

ᓇᑦᓯᓕᖕᒥᐅᑕᐅᖃᑎᒃᑲ ᐅᑉᓗᒃᑰᑦᑎᐊᖏᓐᓇᑉᑭᑦ. 

ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᐊᐱᖅᑯᑎᒋᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᑦᑐᒪᔭᕋ.  

 

ᐅᖃᖅᑎ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ 

ᐅᓂᒃᑳᕐᕕᐅᔪᒪᓚᐅᖅᓯᒪᔪᖓ ᑰᒑᕐᔫᑉ ᐋᓐᓂᐊᕕᖓ 

ᖃᓄᖅ ᐸᕐᓈᕆᔭᐅᓯᒪᖕᒪᖔᑦ 6 ᑕᖅᑭᑦ 

ᐊᓂᒍᖅᓯᒪᓕᖅᑐᑦ ᓱᓖᓛᒃ ᓄᑖᓂᒃ ᑐᓴᒐᒃᓴᓂᒃ 

ᐱᑎᑕᐅᓚᐅᖏᑦᑐᒍᑦ, ᑰᒑᕐᔪᖕᒦᓐᓇ ᐋᓐᓂᐊᕕᒃ 

ᒫᓐᓇ ᐃᖅᑲᓇᐃᔭᖅᑎᓄᑦ ᐃᓂᒃᖠᐅᖅᑎᑦᑎᓗᐊᕐᒪᑦ 

ᐊᒻᒪᓗ ᑕᑯᔪᓐᓇᖅᑕᖏᑦ 

ᐅᓐᓄᖏᑦᑑᔭᕆᐊᖃᓲᖑᓪᓗᑎᒃ 

ᓄᑖᖑᕆᐊᖅᑕᐅᔭᕆᐊᖃᖅᖢᓂᓗ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᓱᑭᑦᑎᐊᓃᓕᕐᒪᖔᑦ ᑕᐃᓐᓇ ᑰᒑᕐᔪᖕᒥ ᐋᓐᓂᐊᕕᐅᑉ 

ᓄᑖᖑᕆᐊᖅᑎᑕᐅᓂᖓ ᓴᓇᔭᐅᒃᑲᓐᓂᕐᓂᐊᕐᓂᖓᓗ 

ᐊᑭᑐᔪᖅᑐᕈᑎᑎᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ, ᐸᕐᓇᐃᓂᖅ ᐊᒻᒪᓗ 

ᐋᓐᓂᐊᕕᒃ ᑰᒑᕐᔪᖕᒥᐅᓂᒃᑯᐊ ᐸᕐᓈᕆᔭᐅᓂᐊᕐᓂᖏᑦ 

ᑎᑎᕋᐅᔭᖅᑕᐅᓂᖓᓗ 2023-ᒥ ᐱᒋᐊᕐᓂᐊᕐᒪᑦ.  

 

ᒪᑯᐊ ᓄᑖᖑᕆᐊᖅᑎᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ 

ᑕᒪᑐᒪ ᐊᐅᔭᖅ ᓴᓇᔭᐅᓂᐊᖅᑐᖅ, ᑖᓐᓇ 

ᒪᓕᑐᐃᓐᓇᕐᓗᒍ ᓄᕙᖕᓇᕐᔪᐊᖅ 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7413 

ᐊᒻᒪᓗ ᑕᐃᓐᓇ ᐊᓯᔾᔨᖅᑕᐅᓗᓂ ᓯᓚᒧᑦ 

ᐊᓂᕆᓯᐅᑖ. ᐊᐅᔭᖅ ᑕᐃᒪᐃᓕᐅᖅᑕᐅᓂᐊᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒥᖓ. ᑖᓐᓇ 2023ᒥ 

ᐱᒋᐊᖅᑕᐅᓂᐊᕐᓂᖓ ᐅᖃᐅᓯᕆᖕᒪᒍ 

ᑐᑭᓯᓐᓇᑦᓯᐊᕐᒪᑦ. ᐃᓄᖁᑎᒻᓄᑦᑕᐅᖅ 

ᑐᑭᓯᔭᐅᑦᓯᐊᕆᐊᖃᕐᓂᐊᕐᒥᖕᒪᑦ ᖃᓄᐃᑦᑑᓂᐊᓕᕐᒪᑦ 

ᑐᒡᓕᐊ ᑭᖑᓪᓕᕐᒥᐅᓂᐊᖅᑐᖅ.  

 

(ᑐᓵᔨᑎᒍᑦ) ᐅᖃᖅᑎ, ᐄ, ᖁᔭᓕᖃᑦᑕᖅᑐᖓ 

ᑕᐃᓐᓇ ᑰᒑᕐᔪᑉ ᐋᓐᓂᐊᕕᖓ ᐃᖅᑲᓇᐃᔮᕆᔭᐅᖕᒪᑦ 

ᐊᒻᒪᓗ ᐱᔭᕇᖅᑕᐅᓴᕋᐃᔾᔮᖏᖦᖢᓂ. ᑭᓯᐊᓂ 

ᑕᐃᒪᐃᑦᑑᒐᓗᐊᖅᑎᓪᓗᒍ ᐅᑭᐊᒃᓵᖅ 

ᐊᑐᕈᒫᕐᓂᐊᖅᑐᑦ ᐊᑭᑐᔪᖅᑐᕈᑎᒃᓴᐃᑦ 

ᐊᖏᖅᑕᐅᖕᒪᑕ ᒪᑯᐊ ᑲᑎᒋᔭᐅᖏᓐᓇᕆᐊᓖᑦ 

ᒪᓕᒡᓗᒋᑦ ᑰᒑᕐᔪᖕᒥ ᐋᓐᓂᐊᕕᐅᑉ ᐊᓄᕆᓯᐅᑖ 

ᓄᑖᖑᕆᐊᖅᑎᑕᐅᓂᐊᓚᐅᖅᑐᖅ 

ᓴᓇᔭᐅᒃᑲᓐᓂᕐᓗᓂᓗ ᑎᑎᕋᕐᕕᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᖓ ᑖᒃᑯᐊ 

ᐱᔭᕇᖅᑕᐅᓂᐊᕐᒪᖔᖏᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖅᑕᐃᓕᓂᕆᓂᕐᒧᑦ, 

ᒥᓂᔅᑕᐅᔪᖅ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔨ ᐄ, 

ᑭᐅᓵᕋᓗᐊᕋᒃᑯ ᐸᕐᓇᐅᓯᐅᖅᓯᒪᔪᒍᑦ ᐊᒻᒪᓗ 

ᐱᓕᕆᐊᕆᔭᐅᔪᓐᓇᕐᓂᐊᕈᓂ ᑕᐃᓐᓇ ᐊᓄᕆᓯᐅᑦ 

ᑕᐃᑲᓂ ᐱᓕᕆᐊᕆᔭᐅᓂᐊᖅᑐᖅ ᐊᐅᔭᖅ ᐊᒻᒪᓗ 

ᑕᐃᒃᑯᐊ ᓴᓇᒃᑲᓐᓂᒐᓚᒋᐊᓖᑦ. ᐊᐅᔭᖅ 

ᐱᒋᐊᕐᓂᐊᖅᑐᖅ, ᐅᖃᖅᑏ. ᐊᒻᒪᓗ ᕿᓚᒥᕈᓗᒃ 

ᐱᔭᕇᖅᑕᐅᓂᐊᖅᑐᒃᓴᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᓪᓗ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐅᕈᑎ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐊᐅᔭᖅ 

ᐃᓚᖏᑦ ᐱᕙᓪᓕᐊᒋᐊᕐᓂᐊᕐᒪᑕ ᑐᓴᖅᖢᒍ 

ᖁᕕᐊᓇᖅᑐᖅ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᑭᖑᓪᓕᖅᐹᖅᓯᐅᓕᕋᑦᑕ 

ᒪᓕᒐᓕᐅᖅᑎᐅᔪᒍᑦ. ᐊᒻᒪᓗ ᑕᐃᒪᐃᑦᑑᖕᒪᑦ 

ᕿᒥᕐᕈᓇᒍᓐᓇᓛᕈᓐᓂᖅᑕᕗᑦ ᒐᕙᒪᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ ᐅᑭᐊᒃᓵᖅ. 

ᑭᖑᓪᓕᖅᐹᕆᓪᓗᑎᒃᑯᑦ ᕿᒥᕐᕈᓇᒍᓐᓇᕐᓂᐊᖅᑕᕗᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐸᕐᓇᐅᓯᐅᖅᓯᒪᒃᑲᓐᓂᕐᒪᖔᑦ ᑰᒑᕐᔫᑉ ᐋᓐᓂᐊᕕᖓ, 

ᐊᒻᒪᓗ ᑲᑎᑦᑐᓐᓇᖅᐱᑖ ᐅᑭᐊᒃᓵᒃᑯᑦ 

ᑲᑎᒪᕐᔪᐊᓚᐅᓐᖏᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐸᕐᓇᐅᓯᐅᖅᓯᒪᔪᒍᑦ ᑕᐃᔅᓱᒪᑉ 

ᐸᕐᓈᕆᔭᐅᓂᖓ ᑎᑎᕋᐅᔭᖅᑕᐅᓂᖓᓗ 2023-ᒥ 

ᑭᓯᐊᓂ ᐱᒋᐊᖅᑕᐅᓛᖅᑐᖅ. ᓯᕗᕙᓯᓗᐊᕐᓂᐊᖅᑐᒍᑦ 

ᐅᑭᐊᒃᓵᒧᑦ ᐋᖅᑭᒋᐊᕈᑦᑕ. 2023-ᒥ ᑭᓯᐊᓂ 

ᐱᒋᐊᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1208 - 5(2): ᐊᖓᔪᖅᑲᐅᑏᑦ 

ᑎᒃᑯᐊᖅᑕᐅᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ. (ᑐᓵᔨᑎᒍᑦ) 

ᐊᑯᐊ ᓯᕗᓕᖅᑎᒧᑦ ᐊᐱᖅᑯᑎᒋᔪᒪᔭᒃᑲ 

ᐱᔾᔪᑎᓖᑦ ᐊᖓᔪᖅᑲᐅᑎᓄᑦ ᑎᒃᑯᐊᖅᑕᐅᖃᑦᑕᖅᑐᑦ 

ᒐᕙᒪᐃᑦ ᐃᓗᐊᓂ. 

 

ᐅᖃᖅᑏ, ᑕᒪᓐᓇ ᑭᖑᓪᓕᕐᒥᒃ ᓂᓪᓕᐅᑎᒋᒐᒃᑯ 

ᐅᑭᐊᒃᓵᖅ ᑲᑎᒪᕐᔪᐊᖅᑎᓪᑕ ᖃᐅᔨᓚᐅᖅᑐᖓ ᑕᒫᓂ 

6 ᐃᓐᓄᒃᑕᐅᓯᒪᓐᖏᒻᒪᑕ ᐊᖓᔪᖅᑲᐅᑎᓃᑦᑐᑦ 

ᐃᖅᑲᓇᐃᔮᑦ ᐃᓂᖏᑦ ᒐᕙᒪᐃᑦ ᐃᓗᐊᓂ.  

 

ᓈᓴᐅᓯᕆᓂᕋ ᑕᐃᒫᑦᑎᐊᖑᑉᐸᑦ, ᐅᓪᓗᒥ ᑕᒪᓐᓇ 

ᐱᐅᓯᒃᑲᓐᓂᓐᖏᒻᒪᑦ, ᒪᕐᕉᒃ ᐅᑭᐅᖅᑕᖅᑐᒥ 

ᑯᐊᐳᕇᓴᓐ ᐃᒃᑯᐊᒃ 

ᐊᖓᔪᖅᑳᖑᑲᐃᓐᓇᑐᐃᓐᓇᖅᑐᓄᑦ ᐃᓐᓄᒃᑕᐅᓯᒪᔫᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᖓᔪᖅᑲᐅᑎᖏᑦ ᐃᓐᓄᑦᑕᐅᓯᒪᓐᖏᖦᖢᑎᒃ, ᐊᒻᒪ 

ᓄᓇᓕᖕᓂ ᒐᕙᒪᒃᑯᖏᓪᓗ ᒥᓂᔅᑕᐃᑦ 

ᑐᖏᓕᓕᒫᖏᓐᓂᑦ ᔭᒐᐃᔪᑦ, ᐊᒻᒪᓗ 

ᐃᑲᔪᖅᑎᖏᓐᓂᒃ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓇᒥᒃ 

ᑭᑭᒃᑎᒻᒪᖔᕐᒪ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᑭᑦᑎᒻᒪᖔᖅ ᖃᐅᔨᒪᓐᖏᑦᑐᖓ ᑭᓯᐊᓂ 

ᐊᑕᐅᓯᖅ ᑯᐊᐳᕇᓴᓐ ᑐᖏᓕᖃᓐᖏᒻᒪᑦ. ᐄ, 

ᐊᖓᔪᖅᑲᐅᑏᓂᒃᑯᐊ ᓄᖅᑲᖅᐸᓪᓕᐊᔪᖅ. ᐄ, 

ᓱᓕᔪᖅ ᑕᒪᓐᓇ ᑭᓯᐊᓂ ᒪᐅᖓᑦᑎᐊᖅ 

ᐋᖅᑭᒃᓱᐃᓯᒪᔪᒍᑦ ᑕᐃᒃᑯᐊ 

ᐃᓐᓄᒃᑕᐅᓯᒪᓚᐅᑲᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓈᓴᐅᓯᕆᒃᑲᕈᓘᔭᐅᕗᖓ.  

 

ᐅᖃᖅᑏ, ᑭᖑᓪᓕᕐᒥᒃ ᑕᒪᓐᓇ ᓂᓪᓕᐅᑎᒋᒐᒃᑯ 

ᐊᐱᕆᓚᐅᖅᓯᒪᔭᕋ ᑖᓐᓇ ᓯᕗᓕᖅᑎ ᖃᔅᓯ ᒫᓐᓇ 

ᒥᓂᔅᑕᐃᑦ ᑐᖏᓕᖏᑦᑕ ᐃᑲᔪᖅᑎᖏᑦ 

ᑎᒃᑯᐊᖅᑕᐅᓂᒃᑯᑦ ᐃᓐᓄᒃᑕᐅᓯᒪᒻᒪᖔᑦ, ᐊᒻᒪᓗ 

ᐅᓪᓗᒥ ᖃᑦᓯᐅᓕᕐᒪᖔᑦ ᑖᒃᑯᐊ 

ᓇᓗᓇᐃᕈᓐᓇᖅᐸᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᒋᔭᕗᑦ ᓄᓇᕗᒻᒥ, 

ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᓈᓴᐅᑎᓪᓚᕆᖏᑦ 

ᐱᓯᒪᓐᖏᒃᑲᓗᐊᖅᑕᒃᑲ. ᒥᓂᔅᑕᐃᑦ ᑐᖏᓕᑦᑕ 

ᐃᑲᔪᖏᑦ ᐃᓐᓄᒃᑕᐅᓯᒪᔪᑦ ᑎᒃᑯᐊᖅᑕᐅᓯᒪᓪᓗᑎᒃ 

ᐅᓄᓐᖏᑦᑐᑯᓗᐃᑦ. ᐄ, ᐃᓚᖏᑦ 

ᑎᒃᑯᐊᖅᑕᐅᓯᒪᓪᓚᕆᒃᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᕆᐊᕋᒪ ᓯᕗᕐᖓᓂ ᐅᖃᐅᓯᕆᖅᑲᐅᔭᒃᑲ 

ᐊᑕᐅᓯᖅ ᐱᓕᕆᕝᕕᒃ ᓄᓇᓕᖕᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᑐᖏᓕᓕᒫᒥᓂᒃ ᐃᑲᔪᖅᑎᖏᓐᓂᓪᓗ 

ᔭᒐᐃᕙᓪᓕᐊᔪᑦ, ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᑦ 

ᐅᓐᓄᐊᖏᓐᓇᖅ ᐃᓐᓄᒃᑕᐅᔪᓐᓇᓐᖏᑦᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓕᓯᒪᑲᐃᓐᓇᖅᑐᓂᒃ 

ᐋᖅᑭᒃᓯᓂᐊᕐᒪᖔᖅ ᐅᕝᕙᓘᓐᓃᑦ 

ᑎᒃᑯᐊᖅᓯᓂᐊᕐᒪᖔᖅ ᒫᓐᓇᕈᓗᒃ ᑖᒃᑯᐊ ᐃᓛᒃ, 

ᐃᖏᕐᕋᑦᑎᐊᕐᓂᖅᓴᐅᓕᖁᓪᓗᒋᑦ ᐱᓕᕆᕕᒃ 

ᓯᕗᒃᑲᖅᑕᖅᑎᖏᑦ ᐊᑭᑦᑐᕋᐅᑎᓂᒃᑯᓪᓗ ᑕᐃᒃᑯᐊ 

ᓴᖅᑭᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ 

ᓯᕗᓕᖅᑎ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐊᒻᒪᓗ ᐄ, ᐊᒻᒪᓗ ᐄ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐃᓕᓯᒪᑲᐃᓐᓇᕐᓂᐊᖅᑐᒥᒃ ᐋᖅᑭᒃᓯᓯᒪᔪᒍᑦ 

ᓄᓇᓕᖕᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕕᐊᓄᑦ ᐊᒻᒪᓗ ᒥᓂᔅᑕᐅᑉ 

ᑐᖏᓕᕆᑲᐃᓐᓇᕐᓂᐊᖅᑕᖓᓂᒃ. ᑖᓐᓇᓗ 

ᑎᒃᑯᐊᖅᓯᓂᐊᖅᖢᓂ ᐃᑲᔪᖅᑎᒋᓂᐊᖅᑕᒥᖕᓂᒃ. 

ᐊᒻᒪᓗ, ᑕᐃᒃᑯᐊ ᐃᖅᑲᓇᐃᔮᑦ 

ᐃᓐᓄᒃᑕᐅᓂᐊᖅᖢᑎᒃ ᑕᖅᑲᐅᓐᖓᖅᑕᐅᓗᑎᒃ 

ᐆᑦᑐᖅᑐᓄᑦ ᐱᓇᔪᒃᑕᐅᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᐊᐱᖅᑯᑦ 1209 - 5(2): ᐃᒡᓗᐃᑦ 

ᓴᓇᔭᐅᓯᒪᓂᖏᓐᓄᑦ ᒪᓕᒐᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᐃᓕᑕᕆᔭᐅᖅᑲᐅᔪᖅ ᔨᐊᓂᐳ ᑲᒡᔪᒃ ᓇᐅᔮᕐᒥᐅᑕᖅ 

ᐊᒃᓱᒦᑉᐸᕋ, ᐅᐱᒋᕙᒋᑦ.  

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᒐᕙᒪᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓱᕐᓂᐊᕋᒃᑯ 

ᓇᖏᖅᓯᕗᖓ ᑖᒃᑯᐊ ᐃᒡᓗᓕᕆᓂᕐᒧᑦ, ᐃᒡᓗᐃᑦ 

ᐊᑦᑕᓇᖅᑕᐃᓕᒪᓂᖏᓐᓄᑦ ᒪᓕᒐᖅ, ᑕᐃᒪ 

ᐊᐱᖅᓱᓚᐅᖅᓯᒪᒐᒃᑯ. ᑕᒪᒃᑯᐊ ᓇᒻᒥᓂᖃᖅᑎᐃᔪᐃᑦ, 

ᓇᖕᒥᓂᖃᖅᑏᑦ, ᐅᖅᓴᒡᕕᒻᒥᓂᒃ ᐊᓯᔾᔩᒍᒪᓕᕐᓂᕈᑎᒃ 

ᐱᔪᓐᓇᐅᑎᖃᕆᐊᖃᓕᕐᒪᖔᑕ ᐊᐱᖅᓱᓚᐅᕋᒃᑯ 

ᐃᒪᓐᓇᐃᓕᓚᐅᕐᒪᑦ, ᑕᒡᕙᓐᖓᑦ 

ᑭᐅᔾᔪᑎᒋᓚᐅᖅᑕᖓ ᐋᒃᑳᖅᖢᓂ. 

 

(ᑐᓵᔨᑎᒍᑦ) ᐅᖃᖅᑏ, ᕿᒥᕐᕈᓇᒃᑎᓪᓗᑎᒃᑯᑦ 2021-

2022 ᐊᑐᕈᒫᕐᓂᐊᖅᑐᑦ ᓄᓇᓕᖕᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑎᓄᑦ, 

ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᓄᓇᕗᒻᒥᐅᑕᐃᑦ 

ᓇᖕᒥᓂᖅ ᐃᒡᓗᓖᑦ ᐱᔪᓐᓇᐅᑎᑖᕐᓗᑎᑦ ᑭᓯᐊᓂ 

ᓄᑖᓂᒃ ᐅᖅᓱᐊᓗᖃᐅᑎᓂᒃ ᐃᓕᓯᓂᐊᕐᒪᖔᑦ. 

ᐊᒻᒪᓗ ᑕᐃᒃᑯᐊ ᕿᒥᕐᕈᓇᖦᖢᒋᑦ 

ᐱᓕᕆᕕᖓᖕᓃᓐᖔᖅᑐᑦ ᑐᑭᓯᓯᒪᓕᖅᑐᖓ 

ᓇᖕᒥᓂᖅ ᐃᒡᓗᓖᑦ, ᐄ, ᐊᑭᓖᕆᐊᓖᑦ 

ᐊᓯᔾᔨᖅᓯᓂᐊᕈᑎᑦ ᖃᑦᑕᐅᔭᕐᒥᓂᒃ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᓄᐃᒻᒪᑦ ᑕᒪᓐᓇ 

ᓄᑖᖅ ᓴᖅᑭᑕᐅᓚᐅᕐᒪᖔᖓ ᑭᓱᒥᒃ 

ᐱᔾᔪᑎᖃᖅᖢᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᒃᑯᑦ 

ᐱᔨᑦᓯᕋᖅᑎᖁᑎᖏᖕᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᓇᖕᒥᓂᖅ ᐃᒡᓗᓖᑦ ᐊᓯᔾᔨᖅᓯᓕᕌᖓᒥᒃ 

ᖃᑦᑕᐅᔭᒥᓂᒃ ᐊᕙᑎᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᖢᑎᒃ ᐊᒻᒪᓗ ᕼᐊᒻᓚᒃᑯᓐᓂᒃ. 

ᑕᐃᒃᑯᐊ ᐃᓕᔭᐅᓂᖏᑦ ᐊᑦᑕᓇᓐᖏᑦᑐᒥᒃ 

ᐃᓕᔭᐅᔭᕆᐊᖃᓲᖑᖕᒪᑕ ᐃᓕᔭᐅᔪᖃᕐᓂᐊᖅᐸᑦ 

ᖃᑦᑕᐅᔭᕐᒥᒃ ᐊᔾᔨᒋᓇᔭᓐᖏᒻᒪᒍ ᓲᕐᓗ 

ᐃᒡᓗᓕᐅᖅᑕᐅᖃᑦᑕᖅᑐᓂᒃ ᓇᖕᒥᓂᕆᔭᐅᒻᒪᓪᓕ 

ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑐᑭᓯᑦᑎᐊᓐᖏᑕᕋ 

ᑖᓐᓇ ᑭᐅᔾᔪᑎᒋᔮ. ᑭᓯᐊᓂ (ᑐᓵᔨᑎᒍᑦ) ᑕᐃᒪ 

ᓄᑖᒥᒃ ᖃᑦᑕᐅᔭᖅᑖᕐᓂᐊᕈᓂ ᖃᐅᔨᓴᖅᑕᐅᖅᑳᕐᓗᓂ 

ᑭᓯᐊᓂ ᐱᓕᕆᐊᕆᔭᐅᓕᕈᓐᓇᕐᓂᐊᖅᑐᖅ. 

ᐄ, ᐅᕙᓂ ᐊᔪᕐᓇᓐᖏᑦᑐᒃᓴᐅᒐᓗᐊᖅ ᐃᖃᓗᖕᓂ 

ᑭᓯᐊᓂ ᓄᓇᑦᑎᓐᓂ ᐱᔭᕐᓂᕐᔮᓐᖏᑦᑐᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ 

ᖃᐅᔨᓴᖅᑕᐅᖅᑳᖃᑦᑕᕆᐊᖃᖅᐸᑦ ᐃᓕᓯᓂᐊᕈᑎᒃ 

ᓄᑖᓂᒃ ᖃᑦᑕᐅᔭᓂᒃ, ᐃᓛᒃ, 

ᐅᖅᓱᐊᓗᖃᐅᑎᖃᕐᕕᖕᓂᒃ ᐊᖏᕐᕋᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ 

ᑐᔅᓯᕌᕆᔭᖏᑦ ᐅᕙᖓ ᓵᖓᓃᓐᖏᒻᒪᑕ ᒫᓐᓇ. 

ᕿᓂᕈᓐᓇᖅᑕᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖑᓕᕐᓗᓂ 

ᐊᐱᖅᑯᑎᕕᑦ ᐃᓚᒋᐊᕈᑖ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᑖᒃᑯᐊ ᓄᑖᑦ ᒪᓕᑦᑕᐅᔭᕆᐊᓖᑦ 

ᐱᑕᖃᕆᐊᖃᖅᑐᒋᓐᖏᓇᒃᑭᑦ. ᐊᒻᒪᑦᑕᐅᖅ 

ᐱᐅᓯᓇᒋᑦ ᐊᖏᕐᕋᓕᓐᓄᑦ ᓇᒻᒥᓂᖅ. ᒥᓂᔅᑕᐅᑉ 

ᕿᒥᕐᕈᒍᓐᓇᓂᐊᖅᑲᐅᒃ ᑕᒪᓐᓇ? ᐊᒻᒪ ᐅᑎᕐᓗᓂ 

ᒪᓕᒐᓕᐅᕐᕕᒻᒧᑦ ᐃᔅᓯᕙᓂᕗᑦ ᐅᑭᐅᒃᑯᑦ 

ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᓄᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ, ᐊᖏᕈᓐᓇᖅᑐᖓ 

ᕿᒥᕐᕈᓂᐊᕐᓂᕐᓗᖓ. ᐅᓇ ᐃᔅᓯᕙᓐᓇ 

ᐃᓱᓕᓚᐅᖅᑎᓐᓇᒍ ᓇᓂᓂᐊᕆᐊᖓ 

ᖃᐅᔨᒪᓐᖏᑕᒃᑲ ᑭᓯᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 

ᐲᑐᓴᓐ. 

 

ᐊᐱᖅᑯᑦ 1210 - 5(2): ᓇᓗᓇᐃᒃᑯᑕᖅ 

ᓄᕙᕐᓇᕐᔪᐊᖅ-19-ᒧᑦ ᑲᐱᔭᐅᓯᒪᓂᕐᒧᑦ 

(ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᐃᓘᓐᓇᓯ. ᐅᐱᒍᓱᒍᒪᒐᑦᑕᐅᖅ ᓲᓯ 

ᐊᔭᒍᑕᐃᓚᖕᒥᒃ, ᐱᓕᕆᐊᖓ ᑕᑯᓯᒪᒐᒃᑭᑦ.  

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ ᑐᕌᖅᑎᒍᒪᔭᒃᑲ ᐊᐱᖅᑯᑎᒃᑲ.  

 

ᐅᖃᖅᑏ, ᓂᕈᐊᖅᑎᒋᓯᒪᔭᒃᑲ ᑕᐃᒪ ᖃᐅᔨᒪᒻᒪᑕ 

ᑲᐱᔭᐅᒍᒪᓚᐅᕋᒪ ᐱᓕᕆᖃᑕᐅᑦᑎᐊᕈᓐᓇᕐᓂᐊᕋᒪ 

ᓂᕈᐊᖅᑎᒋᓯᒪᔭᒃᑲ ᖃᓄᐃᖁᓇᒋᑦ, ᐃᓚᒃᑲᓗ, 

ᐅᕙᖓᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᑎᑎᕋᖃᑦᑕᕐᒪᖔᖅ ᓄᓇᕗᒻᒥ ᑭᒃᑯᑦ ᐅᓪᓗᒥᒧᑦ 

ᑲᐱᔭᐅᓯᒪᒻᒪᖔᑕ ᓄᕙᓐᓇᕐᔪᐊᖃᕐᓇᓐᖏᑦᑐᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, 

ᒪᓕᒐᓕᐅᖅᑎᐅᖃᑕᐅᖃᑎᒐᐅᓇ 

ᑲᐱᔭᐅᕈᓘᔭᕐᓂᕐᖓᑦ ᖁᕕᐊᓇᖅᑯᖅ. 

ᓄᓇᕗᒻᒥᐅᓕᒫᓪᓗ ᑕᐃᒪᐃᖁᓇᕐᒥᔫᒐᓗᐊᑦ.  

 

ᐅᖃᖅᑏ, ᑖᓐᓇ ᑖᒃᑯᐊ ᓄᕙᓐᓇᕐᔪᐊᕐᒥ ᐱᓕᕆᔨᕗᑦ 

ᖃᐅᔨᒪᑦᑎᐊᕋᓱᓪᓚᕆᑦᑐᑦ ᖃᑦᑎᐅᒻᒪᖔᑕ 

ᑲᐱᔭᐅᖃᑦᑕᖅᑐᐃᑦ, ᑭᒃᑰᒻᒪᖔᑕᓗ, ᓯᕗᓪᓕᖅᐹᒥᒃ 

ᐊᐃᑉᐹᓂᓪᓗ 

ᑲᐱᔭᐅᒋᐊᖃᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᑯᓯᒪᒐᒪ ᑕᐃᒪ ᐃᓚᖏᓐᓂᒃ 

ᒐᕙᒪᖃᕐᕕᐅᔪᓂᒃ ᐅᖃᐅᓯᖃᖃᑦᑕᕐᖓᑕ 

ᑲᐱᔭᐅᓯᒪᒐᕕᑦ ᓇᓗᓇᐃᒃᑯᑕᒥᒃ ᑎᑎᕋᖅᓯᒪᔪᒥᒃ 

ᑕᑯᑎᑦᑎᖃᑦᑕᕈᒪᒻᒪᑕ 

ᐊᐅᓪᓚᖅᑐᖃᓚᐅᓐᖏᓐᓂᖓᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᒫᒃ 

ᐃᓱᒪᓯᒪᒻᒪᖔᑕ ᓇᓗᓇᐃᖅᓯᔾᔪᑎᒥᒃ 

ᑲᐱᔭᐅᓯᒪᒻᒪᓄᓇ ᓇᓗᓇᐃᖅᓯᔾᔪᑎᒥᒃ 

ᓄᓇᕗᒻᒥᐅᓄᑦ ᑲᐱᔭᐅᓯᒪᓕᑦᑐᓄᑦ 

ᑐᓂᓯᖃᑦᑕᕆᐊᔅᓴᖅ ᐃᓱᒪᓯᒪᒻᒪᖔᑦᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᓄᕙᓐᓇᕐᔪᐊᓕᕆᔨᕗᑦ 

ᑕᐃᒪᐃᑦᑐᓕᕆᖃᑦᑕᓐᖏᑦᑐᐃᑦ ᓱᓕ. ᓱᓕ 

ᑲᐱᓯᖃᑦᑕᑐᐃᓐᓇᖅᑐᐃᑦ ᓄᓇᕗᒻᒥᐅᑕᕐᓂᑦ 

ᓄᓇᓕᓕᒫᕌᓗᐃᑦ ᓱᓕ ᑎᑭᓚᐅᓐᖏᓇᑦᑎᒍᑦ, 

ᑎᑭᐅᑎᓚᐅᓐᖏᓇᑦᑎᒍᑦ. 

 

ᑕᐃᒪᓕ ᑕᐃᑲᓂ ᑭᓯᐊᓂ ᓄᓇᓕᓕᒫᑦ 

ᐅᐸᔅᓯᒪᓕᕈᑦᑎᒍᑦ ᑲᐱᔭᐅᓯᒪᔪᒐᓚᐅᓂᖅᓴᐅᓕᖅᑲᑕ, 

ᐊᐃᑉᐹᓂᓪᓗ ᑲᐱᔭᐅᓯᒪᓕᕐᓗᑎᑦ 

ᑲᐱᔭᐅᒍᓐᓇᖅᑐᐃᑦ ᑕᐃᑲᓂ ᑭᓯᐊᓂ ᑖᒃᑯᐊ 

ᑲᐱᓯᖃᑦᑕᖅᑎᕗᑦ ᑕᒪᒃᑯᓂᖓ 

ᑐᑭᓯᒃᑲᓐᓂᕈᑎᕈᓘᔭᕐᓂᒃ ᓴᖅᑭᐸᓪᓕᐊᔪᓂᒃ 

ᑲᐱᓯᖃᑦᑕᐸᓪᓕᐊᑎᓪᓗᒋᑦ ᑲᑎᑎᕆᓛᕐᖓᑕ. 

ᖃᓪᓗᓈᓂᓕ ᑕᒪᓐᓇ ᐱᓕᕆᐊᖑᕙᓪᓕᐊᓕᖅᑐᑦ. 

ᖃᐅᔨᓴᖅᑎᕈᓘᔭᐃᑦ, ᖃᐅᔨᓴᖅᐸᓕᐊᒻᒪᑕ ᑕᐃᒪ 

ᒫᓐᓇ. ᑕᒪᓐᓇ ᐃᖏᕐᕋᕙᓪᓕᐊᑎᓪᓗᒍ 

ᐊᓯᔾᔨᐸᓪᓕᐊᑎᓪᓗᒍᓗ ᑖᒃᑯᐊ 

ᓄᕙᓐᓇᕐᔪᐊᓕᕆᔨᕗᑦ 

ᖃᐅᔨᒪᒐᓱᐊᖏᓐᓇᖃᑦᑕᓂᐊᖅᑐᐃᑦ ᐊᒻᒪ 

ᖃᖓᑭᐊᕐᖓᐃ ᐅᐱᕐᖔᖃᐃ, ᐅᐱᕐᖓᔅᓵᖅ 

ᐊᐃᑉᐹᓂᒃ, ᐃᓛᒃ, ᑭᖑᓪᓕᕐᒥᒃ ᐱᓕᕆᒋᐊᕐᓂᕗᑦ 

ᓇᒧᓐᖓᕐᓂᐊᓕᕆᕕᑕᓕ ᑕᐃᒪ 

ᐃᓱᒪᒋᒋᐊᕈᓐᓇᓛᕋᑦᑎᒍᑦ. ᒫᓐᓇ ᓱᓕ ᑕᐅᕗᖓ 

ᑎᑭᐅᑎᓐᖏᓐᓇᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐅᕈᑎ ᐊᐱᖅᑯᑎ, ᒥᔅ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᑭᐅᒻᒪᑦ. ᐱᖓᔪᒐ 

ᐊᐱᖅᑯᑎᒐ ᑭᐅᒌᕋᑖᕐᖓᒍᐃᓛᒃ. ᑖᒃᑯᐊ 

ᐅᐱᒋᓂᕋᕈᒪᒐᒃᑭᑦ ᓄᕙᓐᓇᕐᔪᐊᓕᕆᔨᖁᑎᓯ 

ᐱᓕᕆᑦᑎᐊᖅᑐᕕᔾᔪᐊᕌᓘᕙᓪᓚᐃᒻᒪᑕ ᓄᓇᕗᒻᒥ 

ᐱᐅᔪᑐᐊᕐᒥᒃ ᑐᓴᕐᕕᒋᕙᒃᑲᑦᑎᒍᑦ ᐅᖃᐅᓯᐅᑎᓪᓗᒋᑦ. 

ᐊᐱᖅᓱᖅᑐᖃᕋᐃᒻᒪᓪᓗ ᑭᐅᔾᔪᑎᔅᓴᖃᑦᑎᐊᐸᑦᑐᑎᒃ 

ᓄᕙᓐᓇᕐᔪᐊᖅ ᐱᔾᔪᑎᖃᖅᑐᒥᒃ ᑲᐴᑎᖏᓐᓂᓪᓗ 

ᐱᔾᔪᑎᖃᖅᑐᓂᑦ. ᐅᐱᒋᕙᔅᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1211 - 5(2): ᐃᓄᑐᖃᕐᓄᑦ ᐃᒡᓗᐃᑦ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑑᔪᒧᑦ ᑲᒪᔨᐅᔪᒧᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐅᖃᐅᓯᕐᓂ 

ᐅᖃᐅᓯᖃᖅᑲᐅᒐᒪ ᑕᒪᒃᑮᒃ ᐅᑭᐅᑦᑕᖅᑐᒥ 

ᓴᓂᓪᓕᕗᑦ, ᓇᓖᕌᕋᔅᓴᓂᓪᓕ ᓴᖅᑭᔅᓯᓯᒪᒻᒪᑕ 

ᐃᓐᓇᑐᖃᕐᓄᑦ ᑐᕌᖓᔪᓂᒃ ᐃᓪᓗᓂᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐆᒥᖓ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ 

ᓄᑖᓂᒃ ᓇᓖᕌᕋᔅᓴᐅᔪᓂᒃ ᐃᓐᓇᑐᖃᕐᓄᑦ 

ᑐᕌᖓᒐᔭᖅᑐᓂᒃ ᐃᓪᓗᓕᐅᕐᓂᕐᒥᑦ ᓄᓇᕘᑦ 

ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᕆᔨᕐᔪᐊᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑐᓴᖅᓴᐅᕚ? 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᐊᐱᖅᑯᑎᒋᒐᕕᐅᒃ. ᑕᐃᒃᑯᐊ ᒫᓐᓇᓕ ᖃᐅᔨᒪᔭᒃᑯᑦ 

ᓴᓇᔭᐅᒋᐊᕐᓂᐊᖅᓯᒪᔫᒐᓗᐊᑦ, 

ᐱᔭᕇᖅᑕᐅᕙᒌᖅᓯᒪᖏᑉᐸᑦ ᐊᕐᕕᐊᕐᒥ 

ᐃᓐᓇᒃᑯᕕᐅᔪᖅ. 

ᓴᓇᒋᐊᕌᔪᒋᐊᖃᕐᓂᐊᖅᓯᒪᔪᑦ 2020, 2021. ᐊᒻᒪᓗ 

(ᑐᓵᔨᑎᒍᑦ) ᓴᓇᒋᐊᖅᑕᐅᑲᓐᓂᓛᕆᓪᓗᓂᒎᖅ 

ᐋᓐᓂᐊᖃᕐᓇᓐᖏᑐᓕᕆᔨᒃᑯᑦ ᐊᐅᓪᓛᖅᓯᒍᓐᓇᖅᑲᑕ 

ᓇᔪᖅᑐᓂᒃ ᑕᐃᑲᓂ. ᑖᓐᓇ ᑕᐃᒪᓕᖓᔪᖅ 

ᐊᕐᕕᐊᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ ᑕᐃᒫᒃ. ᐅᖃᖅᑏ, 

ᐃᓚᖏᑦ ᑕᐃᒪ ᓄᓇᓖᑦ ᑖᒃᑯᐊ ᐃᖃᓗᐃᑦ, 

ᕿᑭᖅᑕᕐᔪᐊᕐᓗ ᐱᖃᑕᐅᓪᓗᑏᒃ, ᖃᒪᓂᑦᑐᐊᕐᓗ? 

ᐃᓪᓗᖁᑎᖃᕐᖓᑕ ᑐᕌᖓᓪᓚᕆᑦᑎᑕᐅᔪᓂᒃ 

ᐃᓐᓇᒻᒪᕆᓐᓄᑦ. ᒥᓂᔅᑕ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᖅᑲ, ᖃᑦᑎᑦ 

ᓄᓇᕗᒻᒥ ᓄᓇᓖᑦ ᐃᓐᓇᓪᓚᕆᓐᓄᑦ ᑐᕌᖓᔪᓂᒃ 

ᐃᓪᓗᖁᑎᐊᕆᕙᑦ?  

 

ᐅᖃᖅᑎ ᖁᔭᓐᓇᒦᒃ. ᒥᓂᔅᑕ ᑲᒪᔨᐅᓪᓗᓂ 

ᐃᒡᓗᕆᔨᕐᔪᐊᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

(ᑐᓵᔨᑎᒍᑦ) ᐅᑯᓇᖓᑦ 25-ᓂᑦ ᓄᓇᓕᓐᓂ 

ᓄᓇᕗᒻᒥ, 18 ᓄᓇᓖᑦ 178-ᓂᑦ ᐃᓐᓇᑐᖃᕐᓄᑦ 

ᑐᕌᖓᓕᖅᑎᑕᐅᓯᒪᔪᓂᒃ ᐃᓪᓗᓖᑦ 

ᐃᑲᔪᖅᓯᖅᑕᐅᕕᐅᔪᐃᓐᓇᖅᑐᓂᒃ 

ᐃᓐᓇᕈᖅᐸᓪᓕᐊᑎᓪᓗᒋᑦ, 46 ᕿᑎᕐᒥᐅᓂ, 29 

ᑭᕙᓪᓕᕐᒥ, ᐊᒻᒪ 103 ᕿᑭᖅᑖᓗᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ ᖁᔭᓐᓇᒦᒃ. ᐊᐃᑉᐹᓂᒃ ᐊᖕᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ, ᑭᐅᔾᔪᑎᒋᕋᑖᖅᑕᓐᓄᑦ. ᑕᒪᓐᓇ 

ᑐᓴᕈᒥᓇᕕᐅᑎᑦᑐᖅ. 

ᑲᒪᒋᔭᐅᑦᑎᐊᖅᑐᒐᓚᐅᒻᒪᑕᐃᓛᒃ ᐃᓐᓇᑐᖃᐃ 

ᐊᖏᕐᕋᖃᕆᐊᖃᕐᓂᖏᑎᒍᑦ.  

 

ᐅᖃᖅᑏ, ᑕᒪᓐᓇᐃᓛᒃ ᓈᒻᒪᒋᓪᓚᕆᒃᑲᒃᑯ 

ᐃᓐᓇᑐᖃᐃᑦ ᐃᓪᓗᖃᖅᑎᐅᑕᓂᖔ, ᑭᓯᐊᓂ 

ᐃᓚᖏᑦ ᐃᓐᓇᑐᖃᐃᑦ ᐃᑲᔪᖅᑕᐅᑲᓐᓂᐊᕐᔪᑉᐸᑕ 

ᓇᒻᒥᓂᖅ ᐊᖏᕐᕋᕐᒥᓃᖏᓐᓇᕈᓐᓇᖃᑦᑕᕋᓗᐊᕐᖓᑖ. 

ᐊᐳᑕᐃᔭᐃᔨᖃᖃᑦᑕᖅᑲᑕ ᐊᒻᒪ ᐊᖏᕐᕋᖏᓐᓄᑦ 

ᐃᑲᔪᕆᐊᖅᑕᐅᖃᑦᑕᖅᑲᑕ. ᐊᒻᒪ ᐃᓯᕐᕕᖏᑦᑕᐅᖅ 

ᐃᓯᕋᓐᓂᕐᓗᑎᒃ, ᐊᓇᕐᕕᖏᓪᓗ 

ᐋᖅᑭᒋᐊᖅᑕᐅᓯᒪᓗᑎᒃ. ᐃᑲᔪᓪᓚᕆᒃᑲᔭᖅᑐᖅ. 

 

ᒥᓂᔅᑕ ᐱᓕᕆᖃᑎᖃᕈᓐᓇᖅᑲ 

ᐋᓐᓂᐊᖃᕐᓇᓐᖏᑦᑐᓕᔨᒃᑯᓐᓂᒃ 

ᐃᓄᓕᕆᔨᒃᑯᓐᓂᓪᓗ, ᓇᓖᕌᕋᔅᓴᓂᒃ ᓴᖅᑭᑎᕆᓗᓯ 

ᐃᓐᓇᑐᖃᕐᓄᑦ ᑐᕌᖓᔪᓂᒃ ᐃᓪᓗᓕᐅᖅᑎᑦᑎᓗᓯ. 

ᐊᑐᕐᓗᒋᑦ ᑕᐃᒃᑯᐊ ᓴᓂᓪᓕᕆᔭᑦᑕ ᐅᑭᐅᖅᑕᖅᑐᒥ 

ᐊᑐᖅᐸᑦᑕᖏᑦ ᒪᓕᑦᑕᐅᒋᐊᕐᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᐃᒡᓗᕆᔨᕐᔪᐊᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᐅᖃᐅᓯᕆᓯᓐᓈᕋᑖᖏᓇᒃᑭᑦ ᑕᒫᓂ ᒪᕐᕉᒃ 

ᐃᓐᓇᒃᑯᕖᒃ ᑲᒪᒋᔭᐅᒻᒥᔫᒃ ᐃᖃᓗᓐᓂ ᐊᒻᒪ 

ᐊᕐᕕᐊᕐᒥᑦ. ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᐱᓕᕆᐊᑎᖃᓲᖑᒻᒪᑕ, ᐃᓐᓇᒃᑯᕖᑦ ᐃᓪᓗᒋᔭᐅᔪᐃᑦ 

ᐋᖅᑭᒋᐊᕆᐊᖃᕐᓂᖅᑲᑕ ᐃᓐᓇᑐᖃᕐᓂᒃ 

ᑲᒪᖃᑦᑕᖅᑐᐃᑦ ᖃᐅᔨᒃᑲᖅᑕᐅᔪᓐᓇᓲᑦ, ᑕᐃᒃᑯᐊ 

ᐃᓐᓇᕐᓂᑦ ᑲᒪᖃᑦᑕᖅᑐᐃᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ. ᖃᓄᖅᑑᕈᑎᔅᓴᑲᓐᓂᕐᓂᒃ 

ᑖᒃᑯᓄᖓ ᐃᑲᔫᑎᐅᒍᓐᓇᖅᑐᓂᒃ. ᑖᓐᓇ ᐅᓪᓗᒥᒧᑦ 

ᑲᔪᓰᓐᓇᖅᑐᖅ ᖃᓄᖅᑑᕈᑎᔅᓴᑲᓐᓂᕐᓂᒃ ᐃᓐᓇᐃᑦ 

ᐊᑲᐅᔪᒥᒃ ᓇᔪᒐᖃᕈᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ, ᑕᐃᕕᑦ 

ᖃᒪᓂᖅ. 

 

ᐱᒋᐊᖅᑎᑕᖅ 108 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒪᓕᒃᖢᒋᑦ 

ᒪᓕᒐᐃᑦ 39(7), ᐱᒋᐊᖅᑎᑦᑎᓪᓗᖓ 

ᐊᐃᑉᐱᖅᑕᐅᓪᓗᖓ ᓴᓂᕋᔭᖕᒧᓪᓗ ᐊᒥᑦᑐᕐᒧᓪᓗ 

ᒪᓕᒐᓕᐅᖅᑎᒧᑦ. ᑖᓐᓇ ᐊᐱᖅᓱᕐᓂᖅ 

ᐅᖓᕙᕆᐊᖅᑕᐅᑯᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ ᐊᒻᒪᓗ 

ᓈᒻᒪᒃᖢᓂᓗ, ᐊᕙᔭᐅᔪᓐᓇᖏᖦᖢᓂᓗ. 

ᓈᒻᒪᒃᓴᖅᑐᑦ? ᓈᒻᒪᒃᓴᖏᑦᑐᑦ. ᓅᑦᑎᒋᐊᕈᑎ 

ᑲᔪᓯᕗᖅ. ᐊᒻᒪᓗ ᐊᐱᖅᓱᖃᑦᑕᕐᓂᖅ 

ᐃᓚᒋᐊᒃᑲᓐᓂᖅᐳᖅ ᐃᑲᕐᕋᐅᑉ ᐊᕝᕙᖓᓂᒃ.  

 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐊᒥᑦᑐ’ᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1212 - 5(2): ᓄᓘᔮᓂ ᐊᐃᑉᐹᓂᒃ 

ᐱᓕᕆᐊᕆᔭᐅᔪᒪᔪᒧᑦ ᓈᓚᓐᓂᖃᕐᓂᖏᑦ 

(ᖃᐃᕐᓂᖅ) 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᐅᔭᕋᕐᓂᐊᓂᕐᒧᑦ, 

ᐅᔭᕋᕐᓂᐊᖅᑐᓕᕆᓂᕐᒧᑦ.  

 

ᒥᓂᔅᑐ ᑕᐃᒪ ᖃᐅᔨᒪᒻᒪᑦ ᐊᒥᑦᑐᖅᑕᐅᖅ 

ᐊᑦᑐᖅᑕᐅᖃᑕᐅᓯᒪᓕᕐᒥᒻᒪᑦ ᓄᓘᔮᓕᕆᔨᒃᑯᑦ 

ᐅᔭᕋᕐᓂᐊᕐᓂᖓᓄᑦ. ᐅᖃᖅᑏ, ᓯᕗᓪᓕᖅᐹᖅ 

ᐊᐱᖅᑯᑎᒐ, ᑕᖅᑭᕆᓚᐅᖅᑕᑎᓐᓃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐃᑉᐹᓂᒃ 

ᐱᓕᕆᓂᐅᒍᒪᔪᒥᒃ ᓈᓚᓐᓂᖃᑦᑎᑦᑎᓚᐅᕐᖓᑕ 

ᓄᓘᔮᓕᕆᔨᒃᑯᑦ ᐱᓕᕆᓂᕆᒍᒪᔭᖓᓂ ᐊᐃᑉᐹᓂᒃ. 

 

ᓯᕗᓪᓕᖅᐹᖅ ᐊᐱᖅᑯᑎᒐ, ᖃᐅᔨᒍᒪᑐᐃᓐᓇᖅᑐᖓ 

ᑕᐃᒃᑯᐊ ᐱᖑᒪᔪᐃᑦ ᐊᒻᒪᑦᑕᐅᖅ 

ᓄᖅᑲᑎᑦᑎᒐᓱᑦᑐᐃᖅᑲᐃ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᓈᓚᓐᓂᖃᕐᓂᖓᓃᓚᐅᕐᖓᑕ. 

ᖃᐅᔨᒍᒪᑐᐃᓐᓇᖅᑐᖓᓕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑦ. ᖃᓄᖅ 

ᐅᔭᕋᕐᓂᐊᖅᑐᓕᕆᔨᖏᑦ ᑕᑯᓐᓈᓂᖅᑳ ᖃᓄᖅ, 

ᐱᑦᑎᐊᕋᓱᒃᑑᔮᕐᓂᖅᑳᑦ ᐊᕙᑎᓕᕆᔨᒃᑰᑦ 

ᐃᑲᔪᖅᓯᖅᑕᐅᒍᒪᔪᓂᒃ ᐊᒻᒪᓗ ᐊᑭᕋᖅᑐᖅᑐᓂᒃ. 

ᖃᓄᕐᓕ ᑖᒃᑯᐊ ᐅᖃᐅᓯᕆᒍᓐᓇᖅᑭᓯᐅᒃ, ᖃᓄᖅ 

ᑕᑯᓐᓈᓂᕐᒪᖔᔅᓯᐅᒃ ᓈᓚᓐᓂᐅᓚᐅᖅᑐᒥᒃ 

ᐊᕙᑎᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᑕᒪᒃᑯᓄᖓ ᐅᔭᕋᕐᓂᐊᖅᑎᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ ᒪᓕᒐᓕᕆᔨᐅᔪᑦ 

ᒪᓕᒐᕐᓂᒃ ᑲᒪᔨᐅᔪᐃᑦ, ᐃᑉᐱᒋᑦᑎᐊᖅᑕᕗᓪᓗ. 

ᑎᑯᐊᖅᓯᖃᑦᑕᖅᑐᒍᑦ ᒪᕐᕉᓐᓂᒃ 

ᐃᓚᒋᔭᐅᓂᐊᖅᑑᓐᓂᒃ ᑲᑎᒪᔨᓄᑦ. ᑲᑎᒪᔩᓪᓗ 

ᕿᒥᕐᕈᖁᓲᕗᑦ. ᑖᒃᑯᐊ ᑭᒃᑯᓕᒫᑦ ᐱᓕᕆᖃᑕᐅᔪᐃᑦ 

ᑕᑯᓐᓈᖅᑕᖏᑦ ᐃᓱᒪᒋᔭᐅᒋᐊᕐᓗᑏᒃ ᐊᒻᒪᑦᑕᐅᖅ 

ᓄᓇᖃᖅᑎᐅᔪᐃᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑖᒃᑯᐊ 

ᕿᑎᓪᓗᐊᑯᓗᐊᓃᖃᑦᑕᖅᑐᐃᑦ, ᕿᒥᕐᕈᓗᑎᒃ 

ᐊᐃᑉᐹᓂ ᐱᓕᕆᐊᖑᔪᒪᓂᖓᓂᒃ ᓄᓘᔮᑯᓐᓄᑦ, 

ᑕᒪᓐᓇᓗ ᐃᑉᐱᖏᑦᑎᐊᖅᑕᕗᑦ, ᐅᑉᐱᕆᔭᕗᑦ. 

ᒐᕙᒪᕗᓪᓘ, ᐊᖓᔪᖅᑳᒡᒍᑎᖁᑎᕗᑦ 

ᐃᖅᑲᓇᐃᔭᖅᑎᑎᓐᓂ ᑲᑎᒪᔭᖅᑐᖃᑕᐅᑎᓲᕗᑦ, 

ᐱᕙᓪᓕᐊᑎᑕᐅᔪᓄᑦ ᑲᔪᓯᑎᒐᔅᓴᐅᔪᓄᑦ 

ᑲᑎᒪᔨᕋᓛᑦᑎᓃᖔᖅᑐᐃᑦ. ᑕᒪᒃᑯᓄᖓ 

ᑐᑭᓯᔭᕐᓂᖏᑦᑐᐊᓗᓐᓄᓂᓛᒃ ᐱᔭᕆᐊᑐᔪᐊᓗᓐᓄᑦ 

ᓄᓘᔮᓕᕆᔨᒃᑯᓐᓄᑦ ᑲᒪᒋᔭᐅᔪᓄᑦ, 

ᐱᖃᑕᐅᖃᑦᑕᖅᑐᒍᑦ ᐃᓕᐅᖅᑲᐃᖃᑕᐅᖃᑦᑕᖅᑐᑖ. 

ᑖᓐᓇ ᓈᓚᓐᓂᖅ ᓱᓕ ᑲᔪᓯᒻᒪᑦ.  

 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᐅᑉᐱᕆᓪᓗᒋᑦ ᑲᑎᒪᔩᑦ 

ᐱᔭᕆᐊᑐᔪᕕᔾᔪᐊᕌᓗᒻᒥᒃ ᒫᓐᓇ 

ᐃᖅᑲᓇᐃᔮᖃᖅᑎᑕᐅᒻᒪᑕ. ᐊᒻᒪ ᑕᑯᓯᒪᒍᔅᓯᐅᒃ 

ᐱᕙᓪᓕᐊᓯᒪᓂᖓᐃᓛ ᓈᓚᓐᓂᖃᖅᑎᓪᓗᒋᑦ 

ᑕᕝᕙᓂ. ᐊᖏᔪᐊᓗᒻᒥ ᐃᖅᑲᓇᐃᔮᔅᓴᖃᕐᖓᑕ ᐊᒻᒪ 

ᐅᐱᒋᔭᒃᑲᐃᓛᒃ. ᐊᒻᒪ ᓂᕆᐅᑦᑎᐊᖅᑐᖓ 

ᑕᑯᓛᕆᐊᔅᓴᖅ ᐱᔭᕇᖅᑲᑕ ᑭᓯᐊᓂ ᑕᒪᓐᓇ 

ᕿᒥᕐᕈᓂᖅ ᑲᔪᓯᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ. ᐃᓱᒪᓪᓗᖓ, ᐱᓕᕆᕝᕕᖃᐃ 

ᑖᓐᓇ ᓇᒻᒪᑑᓱᕆᓪᓗᓂᐅᒃ.  

 

ᐅᖃᖅᑏ, ᐅᖃᓚᐅᕋᒪ ᑕᐃᒫ ᑭᒡᒐᖅᑐᖅᑕᕋ 

ᐊᑦᑐᖅᑕᐅᓯᒪᖕᒪᑦ. ᑖᒃᑯᐊ ᓄᓘᔮᓂ 

ᐃᖅᑲᓇᔭᖃᑦᑕᖅᑐᑦ  ᑮᓇᐅᔭᓕᐅᕈᑕᐅᔪᒻᒪᕆᐅᖕᒪᑦ 

ᓄᓇᓕᒻᒥ.  

 

ᐅᖃᖅᑏ, ᐊᐱᖅᑯᑎᒃᑲᓐᓂᕆᓕᕐᒥᔭᕋᓕ, ᐱᕙᓪᓕᐊᔪᑦ 

ᑕᑯᓈᖅᐸᑕ ᑭᖑᕙᕆᐊᖅᑕᐅᓕᕐᒪᑦ. 

ᐊᐱᖅᑯᑎᒃᑲᓐᓂᖅ, ᐄᓘᓐᓃᒃ ᐋᒃᑲᓘᓐᓃᑦ? 

ᐱᓕᕆᕝᕕᒃ ᐃᑲᔪᖅᓱᐃᕚ ᑕᖅᑭᐅᓂᐊᖅᑐᒥ 

ᑲᑎᒪᓂᐅᓂᐊᖅᑐᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐃᑲᔪᖅᓱᖅᐹᑦ 

ᑲᑎᒪᓂᐅᓂᐊᖅᑐᒥ ᑕᖅᑭᐅᓂᐊᖅᑐᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᑦᓂᕐᒥᒃ, ᒥᔅᑕ ᐊᕿᐊᕈᖅ.  

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᓯᕗᓕᐅᖅᑎ (ᐃᔪᖅᑐᖅ) ᐊᖏᕐᓗᖓ. 

ᐅᖃᕆᐊᒃᑲᓐᓂᕐᓗᖓᓗ. 

 

>>ᐃᒡᓚᖅᑐᑦ 

 

ᓄᓇᕘᒥ ᐊᑦᑐᐃᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ 

ᑐᓴᖅᑎᑦᓯᔾᔪᑎᓂᒃ ᓴᖅᑭᖅᓯᕋᑖᓚᐅᕐᒪᑕ ᒫᑦᓯ 1-

ᖑᑎᓪᓗᒍ, 7-ᓄᑦ ᐊᑦᑐᖅᑕᐅᓯᒪᔪᓄᑦ ᑕᒡᓕᒪᓂᒃ 

ᑲᑎᒪᔭᖅᑐᖁᔨᒡᓗᑎᒃ ᓄᓇᓕᒻᒦᖔᕐᓗᑎᒃ 

ᐊᑕᐅᓯᕐᒥᒃ. ᑕᒪᓐᓇ ᑲᑎᒪᓂᖅ ᐊᐅᓚᑕᐅᕙᒻᒪᑦ 

ᑕᐃᓇ ᓄᓇᕘᒥ ᐊᑦᑐᐃᓂᕐᒧᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᑲᒪᒋᔭᐅᖕᒪᑦ. ᐊᒻᒪᓗ ᓄᓇᓕᖕᓂ 

ᑐᓴᖅᐸᑕᑦᑐᑦ. ᑖᓐᓇ ᐱᕕᒃᓴᑦᑎᐊᕙᐅᖕᒪᑦ 7-ᓄᑦ 

ᓄᓇᓕᓕᒫᓄᑦ ᑕᒫᓂ ᐊᕙᑖᓂᑦᑐᓂ 

ᓂᓪᓕᕐᕕᐅᔪᓐᓇᕐᓗᓂ ᐊᒻᒪᓗ ᑲᔪᖏᖅᓴᖅᐸᒃᑲ 

ᕼᐊᒻᓚᑯᑦ, ᐆᒪᔪᓕᕆᔨᒃᑯᓪᓗ ᑲᑎᒪᔨᖏᑦ, ᐊᒻᒪᓗ 

ᑭᒃᑯᑐᐃᓐᓇᐃᑦ ᑲᑎᒪᔭᖅᑐᕐᓂᐊᖅᑐᓂᑦ 

ᑭᒡᒐᖅᑐᐃᔨᒋᓂᐊᖅᑕᒥᖕᓂᑦ ᑎᓕᓯᓗᑎᒃ ᓄᓇᓖᒻᒥᓂ 

ᑭᒡᒐᖅᑐᐃᓂᐊᖅᑐᓂᒃ ᑲᑎᒪᖃᑕᐅᓂᐅᓛᖅᑐᒧᑦ. 

ᒐᕙᒪᒃᑰᓪᓗᑕᓕ ᐱᓕᕆᐊᕆᖏᓇᑦᑎᒍ. ᓄᓇᕘᒥ 

ᐊᑦᑐᐃᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦ ᑐᓴᕈᒪᒻᒪᑕ 

ᓄᓇᓕᒻᒥᐅᖑᔪᓂᒃ ᑕᒪᑐᒪ ᒥᒃᓵᓄᑦ 

ᐅᖃᐅᓯᒃᓴᖏᓐᓂᑦ, ᐊᒻᒪᓗ ᐸᒃᑕᖅᑐᖅᐸᒃᑲ 

ᑕᐃᒪᐃᓕᐅᖅᑎᒡᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐸᑦᑕᖅᑐᖅᐸᒋᑦ ᑭᐅᔾᔪᑎᖕᓄᑦ. ᐃᓱᒪᒐᓗᐊᖃᖅᐳᖓ 

ᓄᕙᖕᓇᕐᔪᐊᖅ ᐊᑦᑐᖅᓯᒐᔭᓐᖑᐊᖏᒃᑲᓗᐊᖅᐳᖅ 

ᑲᑎᒪᔭᖅᑐᖅᑐᓂ.  

 

ᐅᖃᖅᑏ, ᑭᖑᓪᓕᖅᐹᒡᓕ ᐊᐱᖅᑯᑎᒐ, 

ᐅᖃᖅᑲᐅᒐᒪ, ᑕᑯᓐᓈᖃᑦᑕᖅᓯᒪᒐᑭᑦ ᐱᕙᓪᓕᐊᔪᑦ 

ᐊᒻᒪᓗ ᓄᓇᑦᓯᐊᒥ ᐱᕙᓪᓕᐊᔪᓂ ᐅᖃᓕᒫᖅᐸᑦᑐᒋᑦ, 

ᑕᐃᒃᑯᐊ ᓄᓘᔮᒥ ᓴᐳᒻᒥᔩᑦ ᑎᑎᕋᖅᓯᒪᖕᒪᑕ, 

ᑕᐃᓐᓇ ᓄᓘᔮᓅᖅᓯᒪᓚᐅᖅᑎᒡᓗᒋᑦ. ᖃᐅᔨᔪᒪᔪᖓ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᒡᓗ, 

ᖃᐅᔨᔪᒪᑐᐃᓐᓇᖅᑐᖓ, ᓇᓃᒻᒪᑕ? ᑖᒃᑯᓂᖓ 

ᓴᐳᒻᒥᑦᓯᔨᓂᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ 

ᑎᒥᐅᔪᓂ, ᓲᕐᓗ ᓄᓇᕘᒥ 

ᐊᑦᑐᐃᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ, ᖃᓄᕈᓇ 

ᐱᓕᕝᕕᒃᓰ? ᕿᑎᖓᓃᑐᐃᓐᓇᖅᐱᓰ, ᖃᓄᖅ 

ᐱᓕᕆᕝᕕᓐᓂ ᑖᓐᓇ ᑲᒪᒋᔭᐅᒻᒪᖔᑦ, ᑲᔪᓰᓐᓇᖅᑐᖅ 

ᓈᒻᒪᒃᓴᖏᓐᓂᐅᔪᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓘᓐᓃᑦ ᖃᓄᐃᓕᐅᖅᑕᖏᑦ? 

ᖃᐅᔨᔪᒪᑐᐃᓐᓇᖅᑐᖓ ᖃᓄᐃᓕᖓᕙ 

ᐱᓕᕆᕝᕕᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᐅᒪᔭᒃᑯᑦ ᑖᓐᓇ 

ᒥᓂᔅᑐᒧᑦ ᑐᕌᖓᔪᖅ. ᒥᓂᔅᑕ ᐅᔭᕋᖕᓂᐊᓂᕐᒧᑦ 

ᑲᒪᒋᔭᖃᖅᑐᖅ, ᒥᔅᑕ ᐊᕿᐊᕈᖅ.  

  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᒃ. ᐅᖃᖅᑏ, ᖁᔭᓐᓇᒦᖅᐸᕋ 

ᐅᖃᒡᓚᑦᑎᑲᓐᓂᕈᓐᓇᕐᒪᖓ ᒫᓐᓇ 

ᖃᓄᐃᓕᖓᓂᖓᓂᒃ. ᑕᒪᓐᓇ ᓈᓚᓐᓂᖅ ᓇᓕᐊᓐᓂ 

ᓄᓇᓕᑦᑎᓐᓂ ᐱᑕᖃᖏᒻᒪᑦ ᓇᓕᐊᓐᓂᓘᓐᓂᑦ 

ᐱᕙᓪᓕᖅᓯᒪᔪᓂᒃ ᐱᔪᓐᓇᐅᑎᖃᖅᑎᑕᐅᔪᓂᒃ ᐊᒻᒪᓗ 

ᒪᓕᒋᐊᓕᖃᖅᑐᑦ.  

 

ᑭᓯᐊᓂᓕ ᐅᖃᒃᑲᓐᓂᕈᒪᔪᖓ ᓯᕗᓕᖅᑎᐅᑉ 

ᐅᖃᐅᓯᕆᖅᑲᐅᔪᓂᒃ ᓯᕗᓪᓕᖅᐹᒥᒃ 

ᐊᕙᑎᓕᕆᓂᕐᒧᑦ ᒥᓂᔅᑑᓪᓗᓂ. ᒫᓐᓇ ᐊᑐᖅᑕᐅᔪᑦ 

ᐃᓄᐃᑦ ᐱᖁᑎᒋᒻᒪᒍ ᐃᓄᐃᑦ ᑎᒥᖁᑎᖏᑦᑎᒍᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ 

ᑕᐃᒃᑯᐊ ᐅᖃᕋᓱᒃᑐᑦ ᑐᓵᔭᐅᓐᖏᓐᓂᕋᖅᓱᑎᒃ 

ᐅᑉᐱᕆᑦᑎᐊᕋᒃᑯ ᑕᐃᓐᓇ ᑲᑐᔾᔨᖃᑎᒌᑦ 

ᐅᑉᐱᕆᑦᑎᐊᕋᒃᑯ ᐃᓅᖃᑎᑦᑎᓐᓄᑦ. ᑕᒪᑐᒧᖓ 

ᑖᒃᑯᐊ ᐊᖏᖃᑎᒌᓐᖏᓐᓂᐅᔪᑦ ᐋᖅᑭᒐᓱᒋᐊᖅ 

ᒫᓐᓇ ᑕᐃᒃᑯᐊ ᐊᑐᖅᑕᐅᔪᑦ.  

 

ᑖᓐᓇᐅᒻᒪᑦ ᒐᕙᒪᐅᓪᓗᑕ ᑖᒃᑯᐊ ᐋᖅᑭᖁᔭᕋᓗᐊᕗᑦ 

ᑖᒃᑯᓂᖓ ᓴᓐᑎᒦᔪᓂᒃ ᑖᒃᑯᐊ ᓄᓇᖄᑕᐅᓯᒪᔪᑦ 

ᑕᕝᕙᓂ ᓄᓇᑖᕈᑎᓂ. ᓄᓇᕗᒻᒥ ᓄᓇᑖᕐᓂᕐᒧᑦ 

ᐱᔪᓐᓇᕈᑕᐅᒻᒪᑦ ᑖᓐᓇ ᐃᒃᐱᒋᑦᑎᐊᕋᒃᑯ ᐊᑐᓂ 

ᐱᔭᒃᓴᖃᕋᑦᑕ 

ᑖᓐᓇ ᐋᖅᑭᑦᑕᐅᒐᔭᓐᖑᐊᕋᓗᐊᖅᐳᖅ ᑕᐃᑰᓇ ᑖᓐᓇ 

ᐱᒻᒪᕆᐅᒻᒪᑦ ᓈᒻᒪᑦᑎᐊᖅᑐᒥᒃ ᓄᓇᓕᖁᑎᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᖃᒪᓂᖅ.  

 

ᐊᐱᖅᑯᑦ 1213 - 5(2): ᓄᕙᕐᓇᕐᔪᐊᖅ-19 

ᒥᒃᓵᓄᑦ ᖃᐅᔨᒃᑲᐃᓂᖅ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ.  

 

ᑕᐃᒪ ᐊᐱᕆᔪᒪᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ.  

 

ᑕᐃᒪ ᑕᒪᓐᓇ ᓄᕙᓐᓇᕐᔪᐊᕐᓇᖅ 19 

ᐱᒋᐊᖅᐸᓪᓕᐊᓕᖅᑎᓪᓗᒍ ᐊᕐᕌᓂ ᒫᑦᓯᒥ, 

ᖃᖓᑦᑎᐊᖑᓚᐅᖅᑐᒧᑦ ᑎᑭᖦᖢᒍ ᒐᕙᒪᒃᑯᓐᓄᑦ 

ᓯᕗᓕᐅᖅᑎ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ ᐅᕙᓂ ᒪᓕᒐᓕᐅᕐᕕᖕᒥ 

ᐅᖃᓪᓚᖃᑦᑕᓚᐅᕐᒪᑕ ᑕᒪᓐᓇ ᓄᕙᒡᔪᐊᕐᓇᖅ 19 

ᐱᔾᔪᑎᒋᓪᓗᒍ. ᒪᑯᓇᓐᖓᓪᓗ ᓇᑭᑐᐃᓐᓇᖅ 

ᐊᐱᖅᓱᕈᒪᔪᓂᒃ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐅᖃᓪᓚᕇᕌᖓᑕ ᐊᐱᖅᓱᖅᑕᐅᔪᓐᓇᖅᐸᒃᖢᑎᒃ 

ᐱᓚᐅᕐᒪᑕ. ᑖᒃᑯᐊ ᒥᓂᔅᑕᐅᔪᐃᑦ ᐱᔭᒃᓴᖏᓐᓂᒃ 

ᐊᓯᔾᔨᖅᓱᖅᑕᐅᖕᒪᑕ ᓄᖅᑲᖅᑰᔨᓚᐅᕐᒪᑦ ᑕᒪᓐᓇ 

ᑐᓴᐅᒪᑎᑦᑎᓂᐅᓚᐅᖅᑑᒐᓗᐊᖅ ᓄᓇᕗᒻᒥᐅᓂᒃ 

ᓄᕙᖕᔪᐊᕐᓇᖅ 19 ᐱᔾᔪᑎᒋᓪᓗᒍ. 

 

ᑕᒪᓐᓇ ᑲᔪᓯᒃᑲᓐᓂᕐᓂᐊᖅᐹ ᑭᒃᑯᑐᐃᓐᓇᕐᓂᖅ 

ᑐᓴᐅᒪᑎᑦᑎᕙᓪᓕᐊᓂᖅ 

ᑲᐴᕋᖅᑕᐅᕙᓪᓕᐊᓕᖅᑎᓪᓗᒋᑦ ᓄᓇᕗᒻᒥᐅᑦ 

ᑐᓴᐅᒪᔪᒥᓇᕋᓗᐊᕐᒪᑦ ᑕᒪᑐᒥᖓ. 

ᓄᖅᑲᖅᑐᒪᓐᓇ ᐱᒋᐊᒃᑲᓐᓂᔾᔮᒍᓐᓃᖅᑐᒪᓐᓈ 

ᑐᓴᐅᒪᑎᑦᑎᓂᖅ ᓄᓇᕗᒻᒥᐅᓂᒃ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 

ᐋᓐᓂᐊᖅᑕᐃᓕᓂᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᓄᖅᑲᓚᐅᓐᖏᑦᑐᖅ. 

ᐃᖏᑎᓪᓗᖓ ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ, 

ᑐᓴᐅᒪᑎᑦᓯᖃᑦᑕᐃᓐᓇᓚᐅᖅᑐᒍᑦ. ᑕᕝᕙᓂ 

ᑲᑎᒪᕝᕕᐅᑉ ᐃᓗᐊᓂ ᑐᓴᐅᒪᑎᑦᓯᓂᖅ ᐊᔪᓕᖅᑐᒍᑦ 

ᑲᑎᒪᓕᕋᑦᑕ. ᑲᑎᒪᕝᕕᒃ ᐃᖏᕐᕋᓂᖓ 

ᐊᐅᓪᓛᖅᑎᓪᓗᒍ ᑕᕝᕙᓂ ᑐᓴᐅᒪᑎᑦᓯᓂ 

ᐊᔪᓕᖅᑐᒍᑦ.  

 

ᑭᓯᐊᓂ ᐅᕝᓗᑕᒫᑦᓯᐊᖅ ᐅᖃᖅᑎᑦᑎᔩ 

ᐅᕝᓗᑕᒫᑦᓯᐊᖅ ᑐᓴᒐᒃᓴᓂᒃ ᓴᖅᑭᖅᑐᖃᖃᑦᑕᖅᑐᖅ. 

ᖃᕆᑕᐅᔭᑎᒍᑦ ᑐᓴᖅᑐᓕᕆᔨᓄᓪᓗ 

ᐊᐅᓪᓚᖅᑎᑕᐅᕙᒃᖢᓂ ᐅᓪᓗᑕᒫᑦ. ᑕᒪᑐᒪ 

ᐱᕙᓪᓕᐊᓂᕆᔭᖓᓂᒃ. ᑖᒻᓇ ᑲᔪᓯᔪᖅ.  

 

ᐊᒡᓛᑦ ᐊᐱᕆᒐᕕᑦ ᖁᕕᐊᓱᒃᐳᖓ ᐅᓪᓗᒥ. 

ᐅᕙᑦᓯᐊᕈ ᑕᐃᒪ ᓄᖅᑲᖓᓚᐅᐱᓪᓚᓕᕈᑦᑕ, 

ᓂᒡᓕᓐᓂᐊᕐᒥᒐᑦᑕ ᐅᕝᓗᒥ ᓈᒻᒪᓈᖅᐳᑎᑦ. ᑕᐃᒃᑯᐊ 

ᐱᕙᓪᓕᐊᔪᓕᕆᔩᑦ ᐊᐱᖅᓱᕈᒪᔪᑦ 

ᐊᐱᖅᓱᕈᓐᓇᕐᓂᐊᕐᒪᑕ ᐅᓪᓗᒥ. ᐋᒃᑲ, 

ᓄᖅᑲᓐᖏᑦᑎᐊᖅᑐᖅ ᑭᓯᐊᓂ ᑕᕝᕙᓂ ᑲᑎᒪᕝᕕᒻᒥ 

ᑲᑎᒪᑎᓪᓗᑕ ᒫᓐᓇ ᐱᓕᕆᐊᕆᔪᓐᓇᓐᖏᓐᓇᑦᑎᒍ 

ᑲᑎᒪᕝᕕᐅᑉ ᑏᕕᒃᑰᕐᓂᖓ ᑲᑎᒪᓂᕐᒧᑦ 

ᐊᐅᓚᑕᐅᒻᒪᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ 

ᑲᐱᔭᐅᑲᑕᓐᓂᐊᓕᕐᒪᑕ ᑲᐱᔭᐅᑲᑕᒃᐸᓪᓕᐊᓪᓗᑎᒡᓗ 

ᑕᐃᑲᓂᓗ 

ᓄᓇᓕᖕᓂ ᐊᕐᕕᐊᓂᑐᐊᖅ ᓄᕙᖕᓇᕐᔪᐊᖅᑐᖃᖅᖢᓂ 

ᒫᓐᓇ ᑕᐃᒪᐃᓕᖓᖕᒪᑦ. ᑕᒪᓐᓇ 

ᓄᕙᒡᔪᐊᕐᓇᖅᑕᖃᕐᓂᓕᒫᖓᓂᒃ 

ᑲᐳᖅᑕᐅᕙᓪᓕᐊᓂᓕᒫᖏᓐᓄᓪᓗ 

ᐱᔭᕇᕋᓱᖕᓂᖏᓐᓂᒃ ᑲᐳᖅᑕᐅᔪᑦ 

ᓈᓚᐅᑎᒃᑰᖃᑦᑕᕐᓂᐊᖅᑐᑦ.  

 

ᑭᖑᓪᓕᖅᐹᒥᖃᐃ ᑖᓐᓇ ᐊᐱᖅᑯᑎᒋᒍᒃᑯ 

ᖃᓄᐃᖅᑰᖏᑦᑐᖅ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑐᓴᖅᑕᐅᔪᖅᑕᖃᕆᐊᖃᕐᓂᓕᒫᖓᓂᑦ 

ᑕᒪᑐᒪ ᓄᕙᒡᔪᐊᕐᓂᐅᑉ ᒥᒃᓵᓄᑦ. ᓄᕙᒡᔪᐊᕐᓂᐅᑉ 

ᑐᓴᒐᒃᓴᓂᒃ ᓴᖅᑭᖅᑐᖃᖃᑦᑕᕐᓂᐊᖅᑐᖅ ᐅᑉᓗᑕᒫᑦ. 

ᑐᓴᖅᑕᐅᔪᖃᕐᓂᓗᑦᑖᖓᓂ 

ᑐᓴᐅᒪᔭᐅᔭᕆᐊᖃᖅᑐᓪᓗ ᐅᑎᖅᑕᕐᓗᑎᒍ 

ᐅᖃᕆᐊᖃᕈᑉᑎᒍᑦ ᐅᑎᖅᑕᕐᓗᑎᒍ 

ᐅᖃᖃᑦᑕᕐᓂᐊᖅᐸᕗᑦ ᐅᖃᖅᑎᑦᓯᔩ 

ᐱᔭᕆᐊᖃᕐᓂᓕᒫᓂᖓᓂ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 

ᓈᓴᐅᑎᓕᖕᒧᑦ 7-ᒧᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 

ᐅᑎᕈᑏᑦ ᑎᑎᖅᑲᒃᑯᑦ ᐊᐱᕆᔭᐅᔾᔪᑎᕕᓂᕐᓂᒃ. 

ᑭᐅᔾᔪᑏᑦ ᒪᒃᐱᓕᓵᖅᑎᓪᓗᒍ ᐅᖃᐅᓯᕕᓂᕐᓄᑦ. 

ᐊᑎᓕᐅᖅᑕᐅᔪᕕᓃᑦ. ᑭᐅᔾᔪᑏᑦ 

ᐊᑎᓕᐅᖅᑕᐅᔪᕕᓂᕐᓄᑦ. (ᑐᓵᔨᑎᒍᑦ) ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᓪᓗ 

ᒪᓕᒐᒃᓴᓄᑦ ᐊᓯᖏᓐᓂᓪᓗ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᔅᑕ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 360 - 5(2): 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ 

ᑐᓂᐅᖅᑲᖅᑕᐅᓯᒪᓂᖏᓐᓄᑦ ᐅᓂᒃᑳᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᐅᖅᑎ ᐅᖃᖅᓱᓂ ᐅᓂᒃᑳᒥᒃ ᓴᖅᑭᑦᑎᓗᓂ 

ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑏᑦ ᓄᓇᕗᑦ ᒐᕙᒪᒃᑯᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐃᓪᓗᖃᖅᑎᑕᐅ.  

 

ᐅᖃᖅᑎ, 19-ᓂᒃ ᒪᑉᐱᒐᖃᕐᒪᑦ ᐊᒻᒪᓗ 

ᐊᒡᒍᖅᑐᖅᓯᒪᓪᓗᓂ ᐱᓕᕆᕝᕕᓐᓄᑦ. ᑖᒃᑯᐊ 

ᒥᓂᔅᑕᐃᑦ ᐊᑐᓂ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᓪᓗᖏᑦᑕ ᑐᓂᐅᖅᑲᖅᑕᐅᑦᑎᐊᖃᑦᑕᖏᓐᓂᖏᑦ. 

ᒥᓂᔅᑕ ᑖᒃᑯᓂᖓ ᐊᑐᕋᔭᓐᖑᐊᕋᓗᐊᖅᐳᑦ 

ᐃᑲᔫᑎᓂᒃ ᑖᒃᑯᓄᖓ ᐃᓄᓐᓄᑦ ᐃᖅᑲᓇᐃᔭ 

ᑮᓇᐅᔾᔭᒃᓴᖏᓐᓂᖅᓴᓄᓪᓗ ᐃᖅᑲᓇᐃᔭᖅᑐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᔅᑕ ᓇᑦᑎᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 361 - 5(2): ᐊᔾᔩᑦ 

ᓇᐅᔮᑦ ᓄᓇᓯᐅᑎᒃᑯᕕᐊᓂ (ᓇᑦᓯᖅ) 

 

ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᐊᔾᔩᑦ 

ᖃᐃᑕᐅᓚᐅᖅᑐᑦ ᓇᐅᔮᑦ ᓇᐅᔮᓂ 

ᕼᐋᒻᒪᓚᒃᑯᖏᓐᓂ ᑖᓐᓇ ᓄᓇᓯᐅᑎᖏᑦᑕ 

ᐃᓂᒋᖃᑦᑕᖅᑕᖓ ᐸᖕᒥᐅᓗᐊᓕᖅᖢᓂ 

ᓄᑕᐅᓐᖏᓗᐊᓕᖅᖢᓂᓘᖕᒪᑦ ᑕᐃᒃᑯᐊ 

ᐅᖁᒪᐃᑦᑐᐃᑦ ᐃᖏᕐᕋᔾᔪᑎᖏᑦ ᐊᓃᖃᑦᑕᕐᒪᑕ 

ᐅᑭᐅᕌᓘᑎᓪᓗᒍ.  

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᕿᒥᕐᕈᐊᑦᑎᐊᖁᕙᒃᑲ 

ᑖᒃᑯᐊ ᓴᖅᑭᓚᖓᔭᒃᑲᓂ ᐊᒻᒪ ᐊᐱᖅᓱᕐᓇᖅᓯᖕᒥᒃᐸᑦ 

ᐃᒻᒪᖄ ᐱᓇᓱᐊᕈᓯᐅᓛᖅᑐᒥ ᐊᐱᖅᑯᑎᒋᔪᒫᕋᒃᑭᑦ 

ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑦᑎᓂᖅ ᑎᑎᖅᑲᓂᒃ. 

ᑲᔪᓯᓗᑕ. (ᑐᓵᔨᑎᒍᑦ) ᐱᖁᔨᕗᖔᕐᓂᐊᕐᓂᕐᒧᑦ 

ᑐᓴᖅᑎᑦᓯᔾᔪᑏᑦ. ᒪᓕᒐᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 68 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ, 

ᓈᓴᐅᑎᖓ 2 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᓕᒫᖅᑕᐅᔪᓂᒃ ᑐᓴᖅᑎᑦᑎᕗᖓ 

ᐅᓪᓗᑐᐃᓐᓇᐅᓕᖅᐸᑦ ᒫᑦᓯ 5, 2021 ᑖᓐᓇ 

ᒪᓕᒐᒃᓴᖅ 60 ᒪᓕᒐᖅ ᐋᖅᑭᒋᐊᕈᑎ ᑮᓇᐅᔭᐃᑦ 

ᐅᑎᖅᑎᑦᑐᓄᑦ ᒪᓕᒐᐅᑉ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕐᓂᐊᕐᓂᕐᒧᑦ ᑐᓴᖅᑎᑦᑎᔪᐃᑦ 

ᓯᕗᓪᓕᖅᐹᖏᓐᓄᑦ ᒪᓕᒐᒃᓴᐃᑦ. ᐱᖁᔨᕗᖔᕈᑎᑦ. 

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. (ᑐᓵᔨᑎᒍᑦ) 

ᐃᓱᒪᒃᓴᖅᓯᐅᕈᑎᖏᑦ ᑲᑎᒪᔨᑦ ᑖᓐᓇ ᒪᓕᒐᒃᓴᖅ 

ᐊᓯᖏᓪᓗ. ᒪᓕᒐᒃᓴᑦ 58, 59, 60, ᐊᒻᒪᓗ 61. ᒥᔅ 

ᐊᕐᓇᒃᑲᖅ ᐃᒃᓯᕙᐅᑕᕐᒦᓪᓗᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20-

ᒥᓂᑦᔅ ᓄᖅᑲᖓᑲᐃᓐᓇᕐᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 15:29ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᔨᕋᓛᑦ ᑲᑎᒪᓯᒋᐊᖅᑐᑦ 15:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᑕᑯᒃᓴᐅᕕᑖ? 

ᑕᑯᒃᓴᐅᕗᒍᑦ. ᐅᓐᓄᓴᒃᑯᑦ, ᐃᓘᓐᓇᓯ. ᑲᑎᒪᓂᖅ 

ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 58, 59, 60, 

ᐊᒻᒪᓗ 61. ᖃᓄᐃᑦᑐᒪᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᒍᒪᕗᒍᑦ 

ᕿᒥᕐᕈᓂᑦᑎᓐᓂ 2021-2022 ᑮᓇᐅᔭᖅᑑᑎᔅᓴᓄᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂ. ᓄᓇᕗᑦ 

ᐃᒡᓗᓕᕆᔨᒃᑯᑦ ᑲᒋᓂᐊᕐᓗᑎᒍ ᑭᖑᓂᑦᑎᐊᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐸᑎᑯᓗᒃ ᐊᕐᓇᒃᑲᖅ)(ᑐᓵᔨᑎᒍᑦ): 

ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐊᖏᖃᑎᒌᑉᐱᑖ ᒪᓕᒐᒃᓴᖅ 

59 ᑲᒪᒋᖅᑳᕐᓂᐊᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐱᓕᕆᔨᖏᑦ ᓵᔅᓯᓐᓃᖁᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ. ᐄ, 

ᑕᐅᕙᓃᒌᖅᑐᖅ ᑕᑯᑲᐅᑎᒋᕗᒍᑦ. ᐃᒻᒪᖃ ᑖᒃᑯᐊ 

ᒥᓂᔅᑕ ᔪᐊᓇᓯᒧᑦ ᑖᒃᑯᐊ ᐃᖅᑲᓇᐃᔭᖅᑎᑎᑦ 

ᑭᓇᐅᖕᒪᖔᑕ ᐊᓪᓚᔅᓯᒪᓂᐊᕐᒪᑕ ᑕᐃᒍᕕᒋᒃ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᕙᓃᖃᑎᒋᔭᒃᑲ ᑐᖏᓕᕋ, 

ᑳᑎ ᐅᒃᐱᒃ, ᐊᒻᒪᓗ ᑐᖏᓕᐊ ᕇᐱᑲ ᕼᐊᐃᓐᓄ 

ᐊᒻᒪᑦᑕᐅᖅ ᑐᖏᓕᒃᑲᓐᓂᖓ, ᒥᐊᓚᓂ ᐋᐸᑦ ᐊᒻᒪᓗ 

ᑮᓇᐅᔭᓕᕆᓂᕐᒧᑦ ᑐᑭᒧᐊᒃᑎᑦᑎᔨ, 

ᐊᐃᐳᕆᕼᐃᒻ ᓲᓕᒪᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ, ᒥᓂᔅᑕ 

ᔪᐊᓇᓯ. ᑕᐃᒪ ᑕᒫᓂᓕᕋᑦᑕ G-10, K-12 ᐃᓕᓴᕖᑦ 

ᐊᐅᓚᑕᐅᓂᖏᑦ. ᐊᐱᖅᑯᑏᑦ? ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒐ K-12-ᒧᑦ ᐃᓕᓐᓂᐊᕐᓂᐅᕙᑦᑐᖅ 

ᐊᐅᓚᓂᖏᑦ. ᑐᓂᔭᐅᓂᐊᕋᓱᒋᒐᒪ ᐊᖏᔪᑲᓪᓚᒻᒥᒃ 

ᐃᓚᒋᐊᖅᓯᒪᓂᐊᖅᓱᑎᑦ 2021-2022-ᒧᑦ. ᑭᑐ 

ᐱᓪᓗᒍ ᐅᓄᖅᓯᒋᐊᖅᐸᑦ ᑮᓇᐅᔭᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᓐᓄᑦ. 

ᑖᒃᑯᐊ ᐱᓗᐊᖅᑐᑦ ᐊᓯᔾᔨᓯᒪᓂᖏᓐᓄᑦ ᖃᓄᖅ 

ᑕᐅᑐᑦᑕᐅᓂᖏᑦ ᐃᓕᓐᓂᐊᖅᑏᑦ ᐊᒥᓲᑎᒋᓂᖏᑦ 

ᐃᓕᓴᐃᔨᐅᕙᑦᑐᑦ $4-ᒥᓕᐊᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᓱᓕ ᐊᐱᖅᑯᑎᔅᓴᖃᕋᒪ. ᑕᒪᓐᓇ 

ᑮᓇᐅᔭᖅᑑᑎᓄᑦ ᒪᒃᐱᒐᖓᓂ G-1, 2020-2021 

ᑮᓇᐅᔭᖅᑑᑎᔅᓴᓄᑦ 71.6 ᐃᖅᑲᓇᐃᔮᖑᔪᓐᓇᖅᑐᓄᑦ 

K-12 ᐊᐅᓚᔾᔪᑎᖏᓐᓄᑦ ᐱᔪᒥᒃ. ᑭᓱᑦ ᓄᑖᑦ 

ᐃᓚᔭᐅᓂᐊᕐᒪᑕ ᐃᖅᑲᓇᐃᔮᑦ? ᖃᑦᑎᓪᓗ ᑖᒃᑯᐊ 

ᐃᓐᓄᑦᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᓐᓄᑦ. 

ᐊᕐᕌᒍᓂᐊᖅᑐᒧᑦ 

ᑕᐅᑐᑉᐳᒍᑦ ᐅᓄᖅᓯᒋᐊᕋᔭᖅᓱᑎᒃ ᐃᑲᔪᖅᓱᐃᕙᑦᑐᑦ 

ᐃᓕᓴᐃᔩᑦ 42-ᓂᒃ ᐃᓂᒋᔭᐅᓂᐊᖅᑐᓄᑦ. 

ᖄᒃᑲᓐᓂᐊᒍᓪᓗ ᑖᒃᑯᐊ ᐊᕐᕌᒍᑕᒫᑦ 

ᐃᓚᒋᐊᒐᔪᓐᓂᖏᑦ ᐃᓕᓴᐃᔩᑦ ᒪᓕᒐᖓ ᒪᓕᑦᑐᒍ. 

ᐃᓚᓯᒃᑲᓂᕐᓂᐊᖅᑐᒍᑦ ᐃᓕᓴᕐᕕᑎᓐᓂ 

ᐱᐅᓯᕆᖃᑦᑕᖅᓯᒪᔪᑦ ᓯᕗᓂᑦᑎᓐᓂ 

ᐃᖅᑲᓇᐃᔭᖅᑎᓄᑦ ᑖᓐᓇ ᑲᔪᓰᓐᓇᖅᑐᓂ 

ᐃᖅᑲᓇᐃᔭᖅᑎᑦᑖᐸᓐᓂᕗᑦ ᐊᑭᑦᑐᕋᐅᑎᓯᓂᕗᑦ 

ᒪᓕᑦᑐᒍ ᐱᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᓐᓄᑦ ᒥᓂᔅᑕ. ᑭᖑᓪᓕᖅᐹᖅ 

ᐊᐱᖅᑯᑎᒐ. ᑖᓐᓇ ᓄᕙᔾᔪᐊᖅ ᐱᓪᓗᒍ ᖃᐅᔨᒪᕕᑖ 

ᖃᓄᑎᒋ ᐊᒃᑐᖅᑕᐅᓂᖃᕐᓂᐊᕐᒪᖔᑦᑕ 

ᓄᕙᓐᓇᕐᔪᐊᕐᒧᑦ ᐃᓕᓐᓂᐊᖅᑎᖁᑎᕗᑦ 

ᐃᓱᒪᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᕆᓯᒪᒐᑦᑎᒍ 

ᐊᓯᐅᓃᒐᓚᒃᓯᒪᓂᐊᖅᑐᖅ ᐃᓕᓐᓂᐊᖅᑕᒥᓂᒃ. ᑕᐃᒪ 

ᑕᐅᑐᓪᓗᐊᑕᓐᓂᐊᖅᐳᒍᑦ ᑖᒃᑯᐊ 

ᐃᓕᓐᓂᐊᖅᑎᒋᕙᓐᓂᖏᑦ ᑲᔪᓯᓂᓇᕆᐊᕐᓗᒋᑦ 

ᐃᓕᓐᓂᐊᖅᑏᑦ ᐊᖑᒻᒪᖁᓪᓗᒋᑦ ᐊᖑᒪᒋᐊᓕᒥᓂᒃ 

ᐃᓕᓐᓂᐊᖅᑕᒥᓂᒃ ᑲᔪᓯᑦᑎᐊᓂᐊᕈᑎᒃ 

ᖁᕝᕙᓯᓐᓂᓕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. 

ᐊᑎᖁᑎᖃᕈᓐᓃᕋᒪ. ᐆ, ᒥᔅᑕ ᒪᐃᓐ. ᒥᔅᑕ ᒪᐃᓐ 

ᐃᕝᕕᑦ.   

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᐅᑉᓗᑦᓯᐊᖅ. 

(ᑐᓵᔨᑎᒍᑦ) ᒥᔅ ᑕᐅᑐᓐᖏ ᐊᐱᖅᑯᑎᖓᓄᑦ 

ᐅᑎᕈᓐᓇᕈᒪ ᑮᓇᐅᔭᖅᑑᑎᔅᓴᑦ $9-ᒥᓕᐊᓐᓂᒃ 

ᐅᓄᖅᓯᒋᐊᕐᒪᑕ ᑮᓇᐅᔭᖅᑑᑎᔅᓴᑦ ᑕᕝᕙᓂ. $4-

ᒥᓕᐊᓐᓂᒃ ᐅᖃᖅᑲᐅᒻᒪᑦ ᐃᓕᓐᓂᐊᖅᑎᓄᑦ 

ᐊᒥᓲᑎᒋᓂᖏᑦ ᐃᓕᓴᐃᔨᐅᕙᓐᓂᐊᖅᑐᑦ. 

ᖃᑦᑎᓂᓪᓕ ᑮᓇᐅᔭᓂᒃ ᐱᓂᐊᕐᒪᑕ ᓄᑖᑦ ᓇᐅᒃ 

ᑕᐃᒪ? ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐊᓯᔾᔨᕈᑎᐅᓕᖅᑐᑦ 

ᓄᑖᑦ ᑖᓐᓇ ᐃᓕᓐᓂᐊᖅᑐᑦ ᐃᓕᓴᐃᔩᓪᓗ 

ᐊᒥᓲᑎᒋᓂᖏᑦ. ᒫᓐᓇ ᐋᖅᑭᓯᒪᒍᑎᐅᔪᖅ ᓯᕗᓂᐊᓂ 

ᐊᑐᓚᐅᖅᓯᒪᔭᕗᑦ ᐱᖃᓯᐅᔾᔨᓂᐊᕐᒪᑦ $3.7-

ᒥᓕᐊᓐᓂᒃ ᐱᒃᑲᓐᓂᕈᑎᐅᑕᓂᐊᕐᒪᑦ ᐊᒻᒪ 

ᕚᓯᖃᖅᑎᑦᑎᓂᕐᒧᑦ $2-ᒥᓕᐊᓐᒨᑲᑕᖕᓂᐊᖅᑐᑦ 

ᐃᓚᒋᐊᖅᑕᐅᓂᐊᖓ ᐊᒻᒪᓗ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᓐᓄᓪᓗ ᐱᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᓪᓗ 

ᒥᓂᔅᑕ. ᑕᐃᒪ ᓄᕙᔾᔪᐊᕐᓇᖅ 19 ᐱᓪᓗᒍ ᐊᕐᕕᐊᓂ 

ᑐᓴᖅᑎᑕᐅᓯᒪᒐᒪ ᖃᓄᐃᑦᑐᑕᖃᓚᐅᕐᓂᖓᓂ 

ᐃᓕᓴᐃᔩᑦ ᐃᓕᓴᕐᕕᒻᒨᕈᓐᓇᓐᖏᓐᓂᖏᓐᓂᒃ 

ᑭᑐᑭᐊᖅ ᐱᓪᓗᒍ ᐃᓕᓴᐃᔩᑦ 

ᐃᓯᕈᓐᓇᖅᐸᓚᐅᓐᖏᑦᑐᑦ ᐃᓕᓴᕐᕕᓐᓄᑦ ᑕᖅᑭᑦ 

ᐱᖓᓱᓂᒃ ᑕᒫᓂᐸᓗᒃ.  

 

ᒥᓂᔅᑕᖃᐃ ᐅᖃᕆᐊᒃᑲᓐᓂᕈᓐᓇᖅᐸ ᑭᑐᑦ ᐱᓪᓗᒍ 

ᑐᓗᖅᓯᒪᐅᑎᐅᓚᐅᖅᐸ ᐃᓯᕈᓐᓇᖅᖢᑎᒃ ᐃᓕᓴᐃᔩᑦ 

ᐱᓕᕆᔭᕆᐊᖃᖅᑕᒥᓄᑦ ᐸᕐᓇᒋᐊᖃᕐᓂᒥᓄᓪᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑕᐅᓗᐊᓚᐅᖅᑐᖅ 

ᐋᓐᓂᐊᖅᑐᓕᕆᔨᒃᑯᑦ ᑎᓕᓯᓂᖏᓐᓄᑦ 

ᑭᓪᓕᓕᐅᕆᓚᐅᕐᓂᖏᓐᓄᑦ ᐅᕙᒍᑦ ᒪᓕᑦᑎᐊᖁᓪᓗᑕ 

ᐋᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖓᓂ ᐊᒻᒪᓗ 

ᐅᖃᐅᓯᕆᓯᒪᒻᒥᔭᕘᒐᓗᐊᖅ ᑕᒪᓐᓇ ᐊᕐᕕᐊᑦ 

ᓯᕗᓪᓕᐅᑎᓚᐅᖅᓯᒪᓪᓗᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᔅᑕ 

ᒪᐃᓐ ᓱᓕ?  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᒍᒪᒐᓗᐊᖅᐳᖓ ᓱᒻᒪᑦ ᐱᔾᔪᑎᖃᕋᔭᕐᒪᖔᑕ 

ᑕᕝᕙᓂ. ᓱᓕ ᐃᖅᑲᓇᐃᔭᕆᐊᖅᐸᑦᑐᑦ 

ᐱᔭᕆᐊᖃᓪᓚᕆᓐᓂᕋᖅᑕᐅᔪᑦ ᓲᕐᓗ ᐃᒥᖅᑕᖅᑏᑦ 

ᑭᓈᓗᑦᑏᑦ ᐱᓪᓗᐊᑕᕆᔭᐅᔪᓄᑦ ᐃᓪᓗᓄᑦ 

ᐃᓪᓗᓕᕆᔨᒃᑯᑦ ᓴᓇᒋᐊᖃᖅᐸᑦᑐᑦ ᐱᓪᓗᒋᑦ. ᑭᑐ 

ᐱᔾᔪᑕᐅᓗᐊᓚᐅᖅᐸ ᐃᓕᓴᐃᔩᑦ ᐃᓕᓴᕐᕕᓐᓄᑦ 

ᐃᓯᕈᓐᓇᓐᖏᓐᓂᖏᑦ ᐱᓪᓚᕆᐅᑎᑕᐅᓚᐅᓐᖏᒻᒪᑖ? 

ᑭᑐᑭᐊᖅ ᐱᔾᔪᑕᐅᓗᐊᑕᓚᐅᕐᒪᑦ? ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓪᓗᒍ ᐃᓕᓴᐃᔩᑦ 

ᐱᓪᓗᐊᑕᕆᔭᐅᓂᕋᖅᑕᐅᓚᐅᓐᖏᒻᒪᑕ. 

ᑕᐃᒪᐃᖅᑰᖅᑐᓂᓗ ᓱᓕ ᒫᓐᓇ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙ 

ᖃᓄᑎᒋ ᑕᒪᓐᓇ ᖃᓄᑎᒌᕈᒫᕐᓂᐊᖅᓯᒪᒻᒪᑦ? 

ᐄ, ᐋᖅᑭᑦᑕᐅᓯᒪᓕᖅᑑᒐᓗᐊᖅ ᐊᓕᐊᓇᐃᑦ. ᑭᓯᐊᓂ 

ᖃᓄᑎᒌᑦᑕᓚᐅᖅᐸ? ᐊᒻᒪᓗ ᑕᐃᒫᒃ ᐋᖅᑭᑦᑕᐅᒻᒪᑦ 

ᑖᒃᑯᐊ ᓂᕆᐅᖅᑰᓚᐅᕐᒪᑕ ᐊᓪᓚᕝᕕᓯ 

ᐊᕕᑦᑐᖅᓯᒪᔪᓂᓪᓗ ᐱᓕᕆᒐᔭᕐᓂᖏᓐᓂᒃ ᑭᑐᓂᒃ 

ᐋᖅᑭᔅᓱᐃᔪᒫᕐᓂᐊᓚᐅᕐᒪᑕ? 

ᐅᓂᒃᑳᑲᓐᓂᐊᕐᔪᒍᓐᓇᖅᑮᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑭᓕᒫᖑᓕᖅᑐᖅᑲᐃ 

ᐅᑎᖅᓯᒪᒍᓐᓇᖅᓯᓯᒻᒪᑕ ᐃᓕᓴᐃᔩᑦ 

ᐃᓕᓐᓂᐊᕐᕕᓐᓄᑦ. ᓈᓴᐅᓰᓪᓗ ᓈᒻᒪᑉᐸᑕ 

ᐊᕕᑦᑐᖅᓯᒪᔪᓂ ᐊᓪᓚᕕᑦᑎᓐᓂᓪᓗ 

ᐃᑲᔪᖅᑐᐃᖃᑦᑕᖅᓯᒪᓪᓗᑎᒃ ᐃᓕᓴᕐᕕᖏᓐᓂ 

ᐊᕐᕕᐊᑦ ᑕᒪᓐᓇ ᐱᓕᕆᐊᖑᓂᓕᒫᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ ᓱᓕ?  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᑕᐃᒪ ᑖᒃᑯᐊ ᐅᖓᓯᑦᑐᒧᑦ ᐃᓕᓴᕈᑎᐅᔪᑦ 

ᐊᕕᑦᑐᖅᓯᒪᔪᓂᒃ ᐃᓕᓴᕐᕖᑦ ᐃᓚᐅᒃᑲᓂᖅᐳᑦ 

ᐃᓕᓴᐃᔩᑦ ᐃᓚᐅᒍᓐᓇᖅᓯᑦᑕᕆᕗᑦ ᐅᑎᕈᓐᓇᖅᓯᒐᒥ 

ᐃᓕᓴᕐᕕᓐᓄᑦ. ᑕᕝᕙ ᐊᔾᔨᒌᓐᖏᑦᑐᑎᒃ ᐊᑐᖅᑕᐅᔪᑦ 

ᓲᕐᓗ Edsby-ᒦᔅᓱᑎᒃ ᐊᖏᔪᑦᑎᐅᓂᖅᐹᑦ ᐊᓯᖏᑦ 

ᑖᒃᑯᐊ ᐃᓕᓴᐅᑎᓅᖓᔪᑦ ᐅᖓᓯᑦᑐᒧᑦ. ᑖᒃᑯᐊ 

ᐃᓕᓴᐅᑏᑦ ᖃᑦᑎᑦ ᑕᒪᒃᑯᐊ ᖃᑦᑎᒥᒃᑭᐊᖅ %-

ᖏᓐᓂᒃ ᐅᑎᖅᑎᑕᐅᓯᒪᕙᑦ ᐃᓕᓴᕐᕕᓐᓄᑦ ᓲᕐᓗ 

ᑭᐅᔭᐅᒍᓐᓇᖁᓪᓗᒋᑦ ᐃᓕᓐᓂᐊᖅᑏᑦ ᖃᓄᖅ 

ᐱᔪᓐᓇᖅᓯᓯᒪᑦᑎᒋᓂᖏᓐᓂᒃ? ᒪ’ᓇ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐃᓐᓇᖃᑦᑕᕋᑦᑕ 

ᐃᓕᓴᐅᑏᑦ ᐅᖓᓯᑦᑐᒥ ᒫᓐᓇ 

ᕿᒥᕐᕈᔭᐅᒐᔭᓐᖑᐊᓕᖅᑯᑦ ᖃᐅᔨᓴᖅᑕᐅᓗᑎᑦ 

ᐱᒋᐊᕐᓂᖓᓂ ᓄᕙᕐᔪᐊᕐᓇᖅ 

ᑕᐃᒪᐃᑕᐅᓗᐊᓚᐅᓐᖏᒻᒪᑕ ᐃᓕᔅᓯ. ᑕᒪᓐᓇ ᓱᓕ 

ᐃᖅᑲᓇᐃᔮᕆᕙᓪᓕᐊᔭᕗᑦ ᑐᑭᓯᒐᓱᑦᓯᐊᖅᖢᑕ 

ᖃᓄᖅ ᐱᕙᓪᓕᐊᑎᒋᒻᒪᖔᑦᑕ. ᐃᒻᒪᖃ ᑖᓐᓇ 

ᑐᖏᓕᒻᒪ ᒥᔅ ᐅᒃᐱᒃ ᑭᐅᒋᐊᒃᑲᓐᓂᕈᓐᓇᖅᐸᒍ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᐅᓯᖃᕌᖓᑦᑕ ᑭᕙᓪᓕᕐᒥ ᐃᓕᓐᓂᐊᕐᕕᖏᓐᓂ 

ᐃᑲᔪᖃᑦᑕᕐᓂᕗᓪᓗ ᐊᓪᓚᕕᑦᑎᓐᓂ 

ᐱᓕᕆᖃᑎᒌᓪᓗᐊᑲᓪᓚᓚᐅᕋᑦᑕ ᑖᒃᑯᓇᓐᖓᑦ 

ᐊᕕᑦᑐᖅᓯᒪᔪᓂᒃ ᐱᖓᓱᓂᒃ. ᐃᓕᓴᐅᑏᑦ ᑖᒃᑯᐊ 

ᐃᓕᓐᓂᐊᖃᑎᒌᔅᓯᒪᒐᓱᒃᖢᑕ ᓇᒻᒥᓂᖅᓱᖏᖦᖢᑕ 

ᑕᒫᓂ ᐊᓪᓚᕝᕕᑦᑎᓐᓂ ᐊᒻᒪᓗ ᖃᒪᓂᑦᑐᐊᕐᒥ 

ᐊᕕᑦᑐᖅᓯᒪᔪᑦ ᐊᓪᓚᕝᕕᖁᑎᖓᓐᓂ. 

ᐃᖅᑲᓇᐃᔭᖅᑎᕗᑦ ᐊᔾᔨᓕᐅᕆᕙᓚᐅᖅᑐᑦ 

ᐃᓕᓴᐅᑎᓂᒃ ᐊᐅᓪᓚᑎᑦᓱᑎᒍ ᐊᕐᕕᐊᓄᑦ. ᑕᐃᒪ 

ᒫᓐᓇ ᐃᓕᓴᐃᔩᑦ ᐅᑎᕈᓐᓇᖅᓯᓕᕐᒪᑕ 

ᐱᓕᕆᐊᖃᖅᐸᓕᐊᓪᓗᑎᒃ.  

 

ᐃᓚᖏᑦ ᑐᓗᖅᓯᒪᐅᑎᖃᕐᕙᓗᓚᐅᖅᑐᑦ ᐃᓕᓴᐅᑏᑦ 

ᐊᐃᔭᐅᑎᑕᐅᔭᕆᐊᖃᓚᐅᕐᓂᖏᓐᓂᒃ ᐃᓕᓴᐃᔨᓂᒃ. 

ᑭᓯᐊᓂ ᐅᑉᓛᖅ ᐊᑐᓕᖅᑎᑕᕗᑦ ᕚᓯᓕᕆᔨᒃᑯᑦ 

ᐊᕐᕕᐊᓂ ᑖᒃᑯᓂᖓ ᐃᓕᓴᐅᑎᓂᒃ 

ᑐᓂᓯᐅᖅᑲᐃᒍᓐᓇᕐᓗᑎᑦ ᑖᒃᑯᐊ ᐅᓯᔭᐅᕙᑦᑐᑎᒃ 

ᑐᓂᔭᐅᕙᓐᓂᐊᕐᖓᑕ ᐃᓪᓗᓄᑦ ᐱᓪᓗᐊᖅᑐᓄᑦ 

ᐃᓕᓴᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᔾᔨᐅᓐᖏᑦᓱᓂ ᑐᓴᓪᓗᐊᖅᓯᒪᓐᖏᓐᓇᒪ ᕚᓯᒥᒃ 

ᐃᓕᓴᐃᔨᖃᐅᖅᑐᓂᒃ. ᓄᑖᐸᓘᓪᓗᓂ ᑕᒪᓐᓇ 

ᑲᔪᓯᑦᑎᐊᖁᓇᖅᐳᖅ. ᐊᒻᒪᓗ ᓄᕙᕐᔪᐊᕐᓇᖅ ᓱᓕ 

ᐃᓱᒪᒋᓪᓗᒍ, ᐱᓕᕆᕝᕕᓯ ᒫᓐᓇᐅᔪᖅ ᖃᓄᖅ 

ᒫᓐᓇᐅᔪᖅ ᐊᑐᐊᒐᖃᖅᐱᓯ ᑕᒪᒃᑯᐊ 

ᒪᑐᐊᖅᓯᒪᖃᑦᑕᕆᐊᖃᕐᓂᖏᑦ ᐃᓕᓴᕐᕕᓃᑦᑎᓪᓗᒍ? 

ᐅᖃᐅᓯᖃᖅᐳᖓ ᐃᓕᓴᕐᕕᓐᓂ 

ᒪᑐᐃᖓᓪᓚᑦᑖᖅᑐᓂᒃ. ᓄᓇᓕᓐᓂ ᓲᕐᓗ 

ᐱᖓᔪᐊᓐᓂ ᖁᑦᑎᓐᓂᒦᓐᓂᕋᖅᑕᐅᔪᒥᒃ 

ᐅᓗᕆᐊᓇᖅᑐᒥᒃ ᑭᒃᑯᑦ ᒪᑐᐊᖅᓯᒪᒋᐊᖃᓲᖑᕙᑦ 

ᖃᖓᒃᑯᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓕᖁᔨᓚᐅᕐᓂᖓ 

ᐋᓐᓂᐊᖅᑐᓕᕆᔨᒻᒪᕆᒻᒥᒃ ᑖᒃᑯᐊ 

ᒪᑐᐊᖅᓯᒪᒋᐊᖃᕐᓂᖅ ᐃᓕᓴᕐᕕᓂ 

ᐊᑐᕆᐊᑐᓐᖏᑦᑐᑦ ᑭᓯᐊᓂ ᐃᓕᓴᐃᔩᑦ 

ᐃᓕᓐᓂᐊᖅᑏᓪᓗ ᐊᑐᕈᒪᑉᐸᑕ 

ᖃᓄᐃᒋᔭᐅᓐᖏᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᓇᑦᑎᐊᓂᐊᕐᒪᑦ ᐱᖓᔪᐊᓐᓂ 

ᖁᑦᑎᓂᕐᒦᓕᕋᓗᐊᕈᕕᑦ ᑕᐃᒪᐃᑦ 

ᐊᑐᕆᐊᑐᓐᖏᑦᑑᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓕᓐᓂᐊᖅᑏᑦ 

ᐃᓕᓴᕐᕕᒻᒦᕌᖓᑕ 

ᐃᓕᓐᓂᐊᕐᕕᒻᒦᓐᖏᑎᓪᓗᒋᓪᓘᓐᓃᑦ 

ᐊᖏᕐᕋᖅᓯᒪᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᑭᓇᑐᐃᓐᓇᖅ ᒪᑐᐊᖅᓯᒪᔪᒪᓐᖏᒃᑯᓂ 

ᒪᑐᐊᖅᓯᒪᓐᖏᑦᑑᔪᓐᓇᖅᑐᖅ. ᑕᐃᒪ ᒪᑐᐊᕐᓂᒃ 

ᐱᑕᖃᖅᐹ ᐃᓕᓴᖅᑎᒥᒃ ᒪᑐᐊᖅᓯᒪᔪᖃᕈᒪᒃᐸᑦ 

ᓇᒃᓴᕆᐊᖃᖅᐸᔾᔫᒃ ᐊᖏᕐᕋᒥᓂᒃ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖕᒥ ᐊᑐᐃᓐᓇᐅᕙᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕖᑦ ᑕᒪᕐᒥᒃ 

ᐱᖃᕆᐊᓖᑦ ᐊᒻᒪᓗ ᓇᖕᒥᓂᖅ ᐱᒥᓂᒃ 

ᐊᑐᕈᓐᓇᕆᓪᓗᑎᑦ. ᐊᒻᒪᓗ ᐊᒡᒑᖅᑕᖃᐅᖅᖢᓂ 

ᑕᐃᒪᐃᑦᑐᓂᒃ ᐱᑕᖃᐅᖅᑐᖅ. ᐃᓕᓐᓂᐊᕐᕕᒃ 

ᐱᖃᓐᖏᑉᐸᑦ ᐊᕕᑦᑐᖅᓯᒪᔪᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐱᔪᓐᓇᖅᑐᑦ 

ᐅᕝᕙᓘᓐᓃᑦ ᒫᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᖁᕕᐊᓇᖅ. ᓄᕙᖕᓇᕐᔪᐊᖅ ᐊᓯᐊᓂᒃ 

ᐊᐱᖅᑯᑎᖃᕈᒥᓇᖅ. ᓄᕖᕝᕙᐅᓚᐅᖅᑐᕐᓗ 

ᐊᐱᖅᑯᑎᓚᐅᖅᓯᒪᒐᒪ ᐃᖅᑲᓇᐃᔭᓕᒻᒪᒃᓴᕐᓂᕐᒥᒃ 

ᐃᓕᓐᓂᐊᖁᓪᓗᒋᑦ, ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᑦᑎᖁᓪᓗᒋᑦ. ᐊᒻᒪᓗ ᖁᔭᓐᓇᒦᒃ 

ᑭᐅᓚᐅᕋᕕᑦ ᑎᑎᕋᓚᐅᖅᑕᓐᓄᑦ. ᓂᕆᐅᑉᐳᖓ 

ᓄᓇᓖᑦ ᐊᒡᒍᖅᑐᖅᑕᐅᓯᒪᓗᑎᒃ ᓇᓗᓇᐃᔭᐃᓯᒪᔪᓂᒃ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐃᓕᓐᓂᐊᕈᑏᑦ 

ᖃᓄᐃᑦᑐᑦ ᐊᑐᐃᓐᓇᕈᖅᑎᑕᐅᓯᒪᖕᒪᖔᑦ ᓄᓇᓕᖕᓂ 

ᐊᑐᓂ. 

ᖃᖓ ᑕᐃᒃᑯᐊ ᐱᓛᖅᐱᑎᒍᑦ? ᓄᓇᓕᒃ 

ᐊᒡᒍᖅᑐᖅᓯᒪᓗᑎᒃ ᖃᓄᐃᑦᑐᓂᒃ 

ᐃᓕᓐᓂᐊᕈᑎᒃᓴᓂᒃ ᐃᖅᑲᓇᐃᔭᓕᒻᒪᒃᓴᕐᓂᕐᒨᖓᔪᓂᒃ 

ᐱᖃᕐᒪᖔᖏᑦ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑕᐃᒃᑯᐊ 

ᖃᕋᓴᐅᔭᒃᑰᖅᑎᑕᐅᓯᒪᔪᑦ ᐊᔪᕐᒪᑕ ᒫᓐᓇ 

ᐊᒧᑦᓴᐅᑎᒋᔪᓐᓇᓐᖏᑕᕗᑦ. ᑭᓯᐊᓂ ᑲᑎᒪᔨᕋᓛᑦ 

ᖃᐅᔨᒃᑲᕈᓐᓇᖅᑕᕗᑦ ᑕᐃᒃᑯᐊ ᐊᑐᐃᓐᓇᐅᓕᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑭᖑᓪᓕᖅᐹᖅ ᑎᑎᖅᑲᑎᒍᑦ ᐊᐱᖅᑯᑎᒋᓚᐅᖅᓯᒪᔭᕋ 

ᒥᓂᔅᑕᐃᑦ, ᐃᓛᒃ, ᐱᓕᕆᕝᕕᓯ 

ᓇᓗᓇᐃᔭᐃᓚᐅᖅᓯᒪᖕᒪᑕ ᖃᓄᐃᑦᑐᓂᒃ 

ᐱᓇᐃᓗᑕᓂᒃ ᐊᖅᑯᓵᖅᓯᖃᑦᑕᕐᒪᖔᑦ 

ᐃᖅᑲᓇᐃᔭᓕᒻᒪᒃᓴᕐᓂᕐᒥᒃ ᐃᓕᓐᓂᐊᕐᓂᖅ ᐱᓪᓗᒍ. 

ᒪᑯᐊ ᐊᐅᓚᔾᔪᑏᑦ ᒪᑭᒪᐅᑎᓄᓪᓗ ᐊᑐᖅᑐᑦ 

ᑮᓇᐅᔭᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓃᑦᑐᑦ. ᓴᓇᕐᕈᑏᑦ 

ᑕᒪᒃᑯᐊ ᐱᔭᕆᐊᖃᖦᖤᕆᕗᑦ ᐊᒻᒪᓗ ᐃᓕᓴᐃᔩᑦ 

ᑕᐃᒪᐃᑦᑐᓕᕆᔩᑦ. ᐅᓄᒃᑲᓐᓂᖅᑐᓂᒃ 

ᐱᓕᒻᒪᒃᓴᐅᑎᓂᑦ ᓴᖅᑭᑦᑎᓐᓂᕈᔅᓯ ᑭᓱᓂᒃ 

ᓯᕗᓪᓕᖅᐹᒥᒃ ᐱᔭᕆᐊᖃᖅᐱᓯ ᖃᓄᖅ 

ᐊᑭᑐᔪᖅᑐᕈᑎᒃᓴᓂᒃ ᐅᓄᑲᓪᓚᑦᑐᓂᒃ 

ᐱᔭᕆᐊᖃᕐᓂᐊᖅᐱᓯ ᑕᒪᓐᓇ 

ᐃᖅᑲᓇᐃᔭᓕᒻᒪᒃᓴᕐᓂᖅ ᐃᓕᓐᓂᐊᕈᑦ ᓴᖅᑭᓐᓂᐊᕐᒪᑦ 

ᐅᕝᕙᓘᓐᓃᑦ ᐊᐅᓚᔾᔪᑏᑦ ᒪᑭᒪᐅᑏᑦ 

ᑮᓇᐅᔭᑲᓪᓚᓂᒃ ᐃᓚᒋᐊᖃᕐᓂᐊᖅᐸᑦ 

ᐃᓕᓴᐃᔨᑖᕈᓐᓇᕐᓂᐊᕋᔅᓯ 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒥᒃ ᐃᓕᓴᐃᔨᓂᒃ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᕕᖓ ᒥᔅ 

ᐅᒃᐱᒃ ᑐᖏᓕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᐱᓇᐃᓗᑕᐃᑦ ᒪᑯᐊ ᐱᓗᐊᕐᓗᒋᑦ ᐃᓕᓐᓂᐊᕐᕕᑦ 

ᐃᓚᖏᖕᓂ, ᒫᓐᓇ ᓄᓇᓕᖕᓂᒃ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ 

ᐅᖃᓪᓚᖃᑎᒋᓪᓗᒋᑦ, ᓯᕗᓪᓕᐅᔾᔭᐅᔪᒃᓴᓂᖏᒃᑯᐊ 

ᓇᓗᓇᐃᔭᐃᔪᓐᓇᖅᐸᑕ ᓲᕐᓗ ᐊᐅᖅᑮᕕᖕᒥᒃ 

ᐱᔪᒪᒍᑎᒃ ᐃᒃᑯᐊ ᓄᑕᐅᓐᖏᓐᓂᖅᓴᐃᑦ 

ᐃᓕᓐᓂᐊᕐᕖᑦ ᑕᐃᒪᐃᑦᑐᓕᕆᔾᔪᑎᖃᓐᖏᒻᒪᑕ. 

ᕿᒥᕐᕈᓇᒐᔭᖅᑕᕗᑦ ᐊᐅᖅᑮᕕᖕᒥ ᐱᑖᕈᒪᓐᓂᖅᐸᑕ.  

 

ᐊᒻᒪᓗ ᐱᓇᐃᓗᑕᕆᖃᑦᑕᕐᒥᔭᕗᑦ ᐃᓄᐃᑦ 

ᑕᐃᒃᑯᓂᖓ ᐊᐅᐸᖅᑐᓂᒃ ᓇᓗᓇᐃᒃᑯᑕᓖᑦ. 

ᐃᓕᓐᓂᐊᕈᑎ ᑖᓐᓇ ᖃᐅᑕᒫᑦ ᓴᖅᑭᔮᕐᓂᐊᖅᐸᑦ. 

ᑕᐃᒪᐃᑦᑐᒥᒃ ᐆᑦᑑᑎᖃᖅᖢᑕ 

ᐱᒋᐊᖅᑎᑦᑎᓚᐅᖅᓯᒪᔪᒍᑦ ᖁᕐᓗᖅᑐᕐᒥ. 

ᖁᕝᕙᓯᓐᓂᓕᒃ 12 ᑕᐃᒪᐃᑦᑐᓂᒃ ᐃᓕᓐᓂᐊᕈᒪᒐᑎᑦ 

ᐱᕕᖃᖅᑎᑕᐅᓪᓗᑎᒃ ᕿᔪᓕᕆᓂᕐᒥᒃ ᐊᒻᒪᓗ ᒪᑯᐊ 

ᓈᓴᐅᓯᕆᓃᑦ ᐊᑐᕆᐊᖃᖅᑐᑦ 

ᕿᔪᓕᕆᔨᐅᓂᐊᕐᓗᓂ, ᐃᓕᓴᐃᔩᑦ 

ᓇᓗᓇᐃᒃᑯᑕᖏᑦ, ᑕᒪᒃᑯᐊ.  

 

ᐊᑲᐅᓐᖏᓕᐅᕈᑎᒋᒐᓚᐅᖅᓯᒪᔭᕗᑦ ᐊᖏᓂᖅᐹᖅ 

ᓲᕐᓗ ᐊᐅᐸᖅᑐᒥᒃ ᓇᓗᓇᐃᒃᑯᑕᓕᒃ ᓴᓇᔨᓪᓚᕆᒃ 

ᑕᐃᒪ ᖃᐅᔨᒪᓪᓗᑕ ᓄᓇᓕᖕᓂ ᐅᓄᓐᖏᓗᐊᕐᒪᑕ 

ᑕᒪᒃᑯᐊ ᐃᓕᓐᓂᐊᖅᓯᒪᓪᓚᕆᑦᑐᑦ. 

ᐊᒻᒪᓘᓐᓃᑦ ᐃᖅᑲᓇᐃᔭᕐᓗᓂ 

ᐃᓕᓐᓂᐊᖅᓯᓐᓈᕐᓗᓂᓗ ᐃᓕᓐᓂᐊᖅᑐᑦ. 3-1 ᓲᕐᓗ 

ᐱᖓᓱᓂᒃ ᐱᓕᒻᒪᒃᓴᖅᓯᓐᓈᕐᓗᑎᒃ ᐃᓕᓐᓂᐊᖅᑐᓂᒃ 

ᐱᔪᓐᓇᕋᑦᑕ. ᐊᒻᒪᓗ ᐃᓐᓇᐃᑦ ᐅᓄᒃᑲᓐᓂᖅᑐᓂᒃ 

ᐊᑐᕈᓐᓇᕐᒪᑕ. ᐄ, ᑕᒪᓐᓇ 

ᐃᖅᑲᓇᐃᔮᕆᒃᑲᓐᓂᕆᐊᖃᖅᑕᕗᑦ ᐱᖃᑎᒋᓗᒋᑦ 

ᐃᓄᓕᕆᔨᒃᑯᑦ ᖃᓄᕐᓗ ᖃᐅᔨᒪᖃᑦᑕᕐᒪᖔᑦ ᑭᒃᑯᑦ 

ᐊᐅᐸᖅᑐᓂᒃ ᓇᓗᓇᐃᒃᑯᑕᖃᕐᒪᖔᑦ ᓴᓇᔨᓪᓚᕇᑦ. 

 

ᓄᓇᕗᒻᒥ ᐃᓕᓐᓂᐊᓯᓐᓈᖅ ᐃᖅᑲᓇᐃᔭᖅᑐᑦ 

ᐊᕐᕌᒍᒐᓴᖕᓄᑦ ᐱᔪᓐᓇᐃᓪᓕᐅᖅᑲᓯᒪᒐᑦᑕ 

ᐊᐅᐸᖅᑐᒥᒃ ᓇᓗᓇᐃᒃᑯᑕᓕᖏᖕᒃᑦ 

ᐃᓕᓐᓂᐊᖅᑎᑦᑎᓂᐊᖅᑐᓂᒃ ᓄᓇᓕᖕᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᑭᐊᖅ 

ᐃᒃᓯᕙᐅᑖᖅ, ᑕᑯᔪᓐᓇᕋᒃᑭᑦ ᐅᑯᓄᖓ 

ᓯᕿᓐᖑᔭᕈᓗᖕᒧᑦ ᑎᒃᑯᐊᖅᑐᐃᓐᓇᕋᕕᑦ 

ᐱᕕᑭᑦᑑᖅᑰᓕᕋᒪ. ᖁᔭᓐᓇᒦᒃ.  

 

ᐊᑕᐅᓯᖅ ᑭᖑᓪᓕᖅᐹᕆᓕᕐᓗᒍ ᐱᓕᒻᒪᒃᓴᖅᓯᓐᓈᑦ 

ᐃᓕᓐᓂᐊᖅᑐᑦ ᒥᒃᓵᓄᑦ. ᐅᖃᖅᑲᐅᒐᕕᑦ ᐅᕙᓂ 

ᓯᕗᓪᓕᖅᐹᖅ ᐊᐱᖅᑯᑎᒋᓚᐅᖅᑕᕋ ᓄᓇᓖᑦ 

ᐃᓕᓐᓂᐊᕐᕕᖕᓂ ᑭᓱᓂᒃ 

ᐃᓕᓐᓂᐊᖅᑎᑦᑎᖁᔨᖕᒪᖔᑦ.  

 

ᐆᑦᑑᑎᒋᓗᒍ ᑎᑭᕋᕐᔪᐊᖅ, ᓴᓇᔨᓪᓚᕆᓐᖑᖅᓴᕐᓂᕐᒧᑦ 

ᑐᕌᖓᔪᒥᒃ ᐃᓕᓐᓂᐊᕈᒻᒥᒃ ᐱᔪᒪᒍᑎᒃ 

ᖃᓄᐃᖅᑳᕆᐊᖃᖅᐸᑦ? ᑲᑎᒪᔩᑦ ᑎᑎᕋᕆᐊᖃᖅᐸᑦ 

ᐃᓕᔅᓯᖕᓄᑦ, ᑕᑕᑎᕆᐊᓕᖕᓂᓪᓘᓐᓃᑦ ᐱᑕᖃᖅᐸ, 

ᖃᓄᐃᓕᐅᖅᑳᕆᐊᖃᖅᐸᑦ ᑕᐃᒪᐃᑦᑐᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔪᒪᒍᑎᑦ 

ᐃᓕᓐᓂᐊᕐᕕᖕᒥᖕᓂ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ 

ᓇᓗᓇᐃᖅᓯᔪᖅ ᐋᖅᑭᒃᓯᒪᓪᓚᕆᑦᑐᑯᓗᖕᒥᒃ 

ᐱᑕᖃᓐᖏᑦᑑᒐᓗᐊᖅ. ᑭᓯᐊᓂ ᑕᐃᒃᑯᐊ 

ᐃᓕᓐᓂᐊᕈᑏᑦ ᓲᕐᓗ ᐃᓕᓐᓂᐊᕐᕕᒃ ᑕᐃᒪᐃᑦᑐᒥᒃ 

ᑕᑯᔪᒪᒍᑎᒃ ᐱᕙᓪᓕᐊᔾᔪᓯᕐᓂᒃ ᐊᑐᕆᐊᓕᖕᓂᑦ 

ᐱᑕᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. 2 ᒥᓂᔅᓯᖃᖅᑐᑎᑦ 

ᓱᓕ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓄᑖᖅ ᐊᑐᖅᖢᒋᑦ 

ᐃᓗᓕᖃᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᒪᑯᓂᖓ ᐃᑲᔪᖅᓲᑎᓂᒃ ᓴᖅᑮᖁᓪᓗᒋᑦ ᐅᕝᕙᓘᓐᓃᑦ 

ᐱᐅᓯᒃᑲᓐᓂᖅᑎᑕᐅᔾᔪᑎᒃᓴᓂᒃ ᐱᑕᖃᕐᒪᒡᒎᖅ. ᖃᖓ 

ᑕᐃᒪ ᑮᓇᐅᔭᑦ ᑖᒃᑯᓄᖓ ᐊᑐᖅᑐᒃᓴᐃᑦ ᓄᓇᓕᖕᓂ 

ᐃᓕᓐᓂᐊᖅᑐᓕᓂᕆᔨᒃᑯᑦ 

ᑲᑎᒪᔨᖏᖕᓄᐊᖅᐸᓪᓕᐊᓂᐊᖅᐸᑦ? ᓲᕐᓗ ᐅᓇ 

ᐱᐅᓯᒋᐊᖅᑕᐅᒃᑲᓐᓂᕆᐊᓕᒃ, ᒪᑯᐊᓘᓐᓃᑦ ᓱᓇᒃᑯᑖᑦ 

ᓴᓇᕐᕈᑏᑦ ᓴᓇᔨᓪᓚᕆᖕᓄᑦ ᐊᑐᖅᑕᐅᖃᑦᑕᖅᑐᓄᑦ, 

ᐊᑐᖅᑐᒃᓴᐃᑦ ᖃᖓᓕ ᐱᓛᖅᐱᑎᒍᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᐅᑎᑎᒎᕋᔭᖅᑐᑦ 

ᓲᕐᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑐᒃᓯᕋᐅᖕᒥᒃ ᐋᖅᑭᒃᓱᐃᖦᖤᖅᐳᑦ 

ᓇᓗᓇᐃᔭᐃᖦᖤᖅᐳᑦ ᑭᓱᓂᑦ ᐱᔭᕆᐊᖃᕐᒪᖔᕐᒥᓂᒃ 

ᕿᒥᕐᕈᔭᐅᖦᖤᖅᐳᖅ, ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᓕᕐᓗᓂ ᖃᓄᖅ 

ᐱᒋᐊᖅᑎᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇᖃᐃ 

ᑭᖑᓪᓕᖅᐹᖑᑎᓪᓗᒍ ᓂᕿᖃᖅᑎᑦᑎᓂᖅ 

ᐅᕝᕙᓘᓐᓃᑦ ᓂᕿᓕᐅᕐᓂᖅ. 

ᐃᑉᐸᒃᓴᐅᖅᑰᖅᑐᕐᖏᓐᓇ ᒥᔅᑕ ᓚᐃᑦᓯᑑᓐ 

ᓂᓪᓕᐅᑎᒋᓚᐅᕐᒪᒍ.  

 

ᐱᕐᔪᐊᒻᒪᕆᐊᓘᓪᓗᓂᓗ ᐃᓕᓴᖅᑐᓄᑦ. ᑐᓴᕈᒪᔪᖓ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎ 

ᐊᑭᓕᖅᓱᖅᑕᐅᒻᒪᖔᖅ ᐃᓛᓐᓂᒃᑯᓂᒃᑯᐊ 7-ᒥ 

ᐅᓪᓛᒃᑯᑦ ᐃᓕᓐᓂᐊᕐᕕᖕᒧᐊᓐᖓᐅᖃᑦᑕᖅᑐᑦ 

ᓂᕿᓕᕆᓂᐊᕋᒥᒃ. ᖃᓄᖅ ᐊᑭᓕᖅᑕᐅᖃᑦᑕᖅᐹᑦ 

ᓂᕿᓕᕆᔾᔪᑎᒋᔭᒥᓄᑦ? ᐅᕝᕙᓘᓐᓃᑦ 

ᐊᑭᓕᖅᓱᖅᑕᐅᓐᖏᖦᖢᓂ ᑕᐃᒪᓐᓇ ᐱᔪᖅ 

ᓇᓕᐊᖕᓅᖅᐸ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᑯᓘᖅᑰᖅᑐᕐᖏᓐᓇ ᐃᓕᓐᓂᐊᕐᕕᒃ. ᐃᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᓂᒃ 

ᐱᓚᐅᖅᓯᒪᖕᒪᑕ ᐊᒻᒪᓗ ᐃᖅᑲᓇᐃᔭᖅᑎᖃᖅᖢᑎᒃ 

ᑕᐃᒃᑯᐊ ᑲᑎᒪᔩᑦ ᓂᕿᓕᕆᔨᓂᒃ ᐱᑕᖃᕐᓂᕐᒥᒃ 

ᐃᓕᓐᓂᐊᕐᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒫᖅᑮᑦ, ᒥᔅᑕ 

ᒪᐃᓐ? ᒥᔅᑕ ᓇᑦᓯᖅ, ᐃᕝᕕᐅᓕᕐᒥᔪᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᕐᓂᐊᕋᒪ ᒪᕐᕉᖕᓂᒃ.  

 

ᒪᑉᐱᖅᑐᒐᖅ 129, ᑐᒡᓕᐊ ᓴᒃᑯᓐᖑᐊᑯᓗᒃ. 

ᐱᐅᔪᓂᒃ ᐃᓕᓐᓂᐊᕈᑎᒃᓴᓂᑦ 

ᐱᑕᖃᕐᓂᐊᕐᓂᕐᒥᒃ ᐱᔾᔪᑎᓕᒃ ᓄᓇᕗᑦ 

ᐃᓕᓐᓂᐊᕐᕕᖏᓐᓂ.  

 

ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᖃᖅᓯᒪᖕᒪᑦ 

ᐃᓕᓐᓂᐊᕐᓂᓕᕆᓂᖅ ᐃᓕᓐᓂᐊᕐᕖᒃ ᐃᓛᒃ, 

ᐃᓐᓇᕐᓄᑦ ᐃᓕᓐᓂᐊᕐᕕᒃ ᐅᖃᖅᓯᒪᖕᒪᑕ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᖅ ᑭᑭᑦᑎᓯᒪᖕᒪᑦ ᐊᒻᒪᓗ 

ᑕᐃᒪᐃᓐᓂᖓᓄᑦ ᐃᓐᓇᕐᓄᑦ ᐃᓕᓐᓂᐊᕐᕕᖕᓂ 

ᐊᓂᒍᐃᔪᓐᓇᖃᑦᑕᓐᖏ-, ᐃᓛᒃ, 

ᐱᔭᕇᖅᓯᔪᓐᓇᖃᑦᑕᓐᖏᒻᒪᑕ ᑮᓇᐅᔭᑭᒃᓴᕐᓂᖅ 

ᐱᔾᔪᑎᒋᓪᓗᒍ. 

 

ᑕᐃᒪᐃᓕᓚᐅᖅᓯᒪᔪᕐᖏᓐᓇ ᑕᒻᒪᖅᓯᒪᔪᖅᓯᐅᖅᑎ 

ᐅᓂᒃᑳᓕᐅᕋᒥᒃ. ᓂᕈᐊᖅᑕᐅᕝᕕᓐᓂᓕ ᐃᓱᓕᑦᑎᕋᒥᒃ 

ᐃᓕᓐᓂᐊᕐᕕᐊᓗᖕᒥ ᓯᓚᑦᑐᖅᓴᕐᕕᖕᒨᕋᓱᓕᓲᖑᖕᒪᑕ. 

ᐊᒻᒪᓗ ᑕᐃᓐᓇ ᓯᓚᑦᑐᖅᓴᕐᕕᒃ ᑲᓇᑕᒥ 

ᐊᑐᖅᑕᐅᔪᓕᒫᓂᒃ ᒪᓕᒐᓂᑦ ᐊᑐᖃᑦᑕᕐᒪᑕ. ᑖᓐᓇ 

ᑕᒻᒪᖅᓯᒪᐅᔪᖅᓯᐅᖅᑎ ᑕᒪᓐᓇ ᑐᑭᓯᓚᐅᖅᑕᖓ. 

ᖃᓄᖅᑑᕈᑎᒋᔭᐅᕙᓕ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᓪᓗᒥᒧᑦ ᑎᑭᖦᖢᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᒪᓐᓇ 

ᐊᐱᖅᑯᑎᒋᒐᖕᓂ. ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᑦ ᐃᓛᒃ, ᐊᖏᖃᑎᒋᔭᕗᑦ 

ᐃᓕᓐᓂᐊᖅᑐᓕᕆᔨᐅᓪᓗᑕ. ᐊᑕᐅᓯᐅᓐᖏᑦᑐᑦ 

ᑕᐃᒃᑯᐊ ᓇᓗᓇᐃᓚᐅᖅᑕᖏᑦ ᐊᒻᒪᓗ 

ᐊᑐᓕᖁᔭᐅᓕᐊᖏᑦ ᑕᒪᒃᑯᐊ 

ᐊᑐᓕᖅᑎᑉᐸᓪᓕᐊᓇᓱᒃᑕᕗᑦ. ᖃᐅᑐᐃᓐᓇᒧᑦ 

ᐋᖅᑭᒃᑕᐅᔪᓐᓇᓐᖏᒻᒪᑕ. ᐱᕕᑐᔪᑲᓪᓚᐅᓂᐊᖅᑰᕐᒪᑦ. 

ᐃᓕᓐᓂᐊᕐᕕᐊᓗᖕᒥ ᑕᐃᒃᑯᐊ ᐃᓕᓐᓂᐊᖅᑐᑦ 

ᑕᒪᒃᑯᓂᖓ ᐃᓱᓕᑦᑎᔾᔪᑎᓂᑦ 

ᓈᓴᖅᑕᐅᕙᓪᓕᐊᕙᒃᑐᓂᑦ ᓈᒪᔪᓂᒃ 

ᐱᔪᒥᓇᖅ ᖁᕝᕙᓯᓐᓂᖅᓴᒧᑦ 

ᐃᓕᓐᓂᐊᕆᐊᕈᒪᓂᐊᕈᑎᑦ ᐅᕝᕙᓘᓐᓃᑦ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᓵᖔᕈᒪᒍᑎᒃ.  

 

ᐱᓕᕆᕕᒃᐳᑦ ᐃᒪᐃᓕᐅᖅᓯᒪᔪᑦ, ᐃᓚᖏᑦ ᑕᐃᒃᑯᐊ 

ᐊᒡᒍᖅᑐᖅᓯᒪᔪᖁᑎᕗᑦ ᐃᓕᓴᖅᑎ 

ᐱᔭᕇᖅᐸᓪᓕᐊᓂᖏᖕᓅᖓᔪᑦ ᑕᐃᒃᑯᓂᖓ 

ᐊᑐᓕᖁᔭᓂᒃ ᐋᖅᑭᒃᓱᐃᔨᐅᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕈᓘᓂᐊᖅᑐᖅ ᐃᓕᓴᖅᑏᑦ ᐃᓕᓐᓂᐊᕐᕕᐊᓗᖕᒥ 

ᐱᐊᓂᒃᑯᓂ, 

ᓯᓚᑦᑐᖅᓴᕐᕕᒻᒧᐊᑦᑕᐅᑎᒋᔪᓐᓇᓕᕋᔭᖅᑑᑦ? 

ᐃᓕᓐᓂᐊᖃᑕᐅᓕᕐᓗᓂ ᐃᒪᐃᓕᒡᒍᒻᒪᑕ, 

ᐃᓕᓐᓂᐊᕐᓂᖓ ᖁᕝᕙᕆᐊᖅᑕᐅᑲᓐᓂᓚᐅᕐᓗᓂ 

ᑭᓯᐊᓂ ᐃᒃᑯᓂᖓ ᐃᓕᓐᓂᐊᕈᓐᓇᖅᓯᓂᐊᖅᑐᖅ, 

ᑕᐃᒪᐃᒡᒍᒻᒪᑦ. ᒫᓐᓇᕈᓘᒃ ᑕᐃᒪᐃᔾᔮᕈᓐᓃᖅᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕌᒐᖃᖅᑐᒍᑦ 

ᑕᐃᒪᐃᑦᑐᓐᖑᕈᒪᓪᓗᑕ 

ᖃᖓᓚᒍᓐᓇᓐᖏᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑭᖑᓪᓕᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᐊ ᐃᓕᓐᓂᐊᖅᑐᖁᕗᑦ ᓄᓇᓕᓐᓂ ᐅᕙᓂ 

ᐃᓕᓐᓂᐊᖅᑎᑕᐅᖦᖤᖅᐳᑦ ᒪᐅᖓ ᓄᓇᓕᓐᓄᑦ 

ᐊᖏᓂᖅᓴᓄᑦ 

ᐃᓕᓐᓂᐊᕆᐊᖅᑐᕕᓂᐅᓐᓂᕌᖓᑕ ᑕᕝᕙᓂ 

ᖁᑦᑎᑦᑑᓚᐅᕋᓗᐊᖅᓱᓂ ᐅᕗᓐᖓᕌᖓᒥᒃ ᓄᓇᓕᐅᑉ 

ᐊᓯᐊᓄᑦ ᑐᑭᓯᓕᖃᑦᑕᕐᒪᑕ ᑖᒃᑯᐊ 

ᐊᔾᔨᒌᓐᖏᓐᓂᑯᖏᓐᓄᑦ ᐃᓕᓐᓂᐊᖅᑎᑕᐅᔪᐃᑦ. 

ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᓕᖅᓱᓂ.  

 

ᐅᕙᓂ ᖁᕝᕙᓯᓐᓂᓕᒻᒦᓚᐅᖅᑑᒐᓗᐊᖅ, ᐃᒻᒪᖄ 

ᖁᕝᕙᓯᓐᓂᓕᒃ 6-ᑐᐃᓐᓇᕐᒥᒃ ᐃᓕᓐᓂᐊᕈᑎᖃᖅᓱᓂ. 

ᐃᓕᓐᓂᐊᕈᑎᖓ ᑕᕝᕙᓂ ᑕᒫᓂᑐᐃᓐᓇᕐᓂᐊᖅᑐᒍ, 

ᐊᒥᓱᖅᑲᐃ ᖃᐅᔨᔭᐅᖃᑦᑕᖅᐸᑦ ᑕᐃᒪᐃᑦᑐᐃᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ 

ᖃᐅᔨᒪᔭᖃᓐᖏᑦᑐᖓ ᐃᓛᒃ, ᓈᓴᐅᑎᒻᒪᕆᒻᒥᒃ ᓲᕐᓗ 

ᖃᔅᓯᐅᒻᒪᖔᑕ ᑕᐃᒪᓐᓇ ᐃᑉᐱᒋᔭᖃᖅᓯᒪᑕᓕᓐᓂ. 

ᑭᓯᐊᓂ ᐃᒃᓯᕙᐅᑖᖅ, ᑕᒪᓐᓇ ᓲᕐᓗ ᐃᓕᓐᓂᐊᕐᕖᑦ 

ᓄᓇᓖᓪᓗ ᐊᔾᔨᒌᑎᓐᓇᒋᑦ ᑭᓯᐊᓂ ᑕᐅᕙᓂ 

ᖁᕝᕙᓯᓐᓂᖅᐹᖓᓂᒃ ᐃᓕᓐᓂᐊᕐᓂᕐᒥ 

ᑲᔪᓯᑎᑕᐅᒐᓱᐊᖃᑦᑕᖅᑐᐃᑦ ᖁᕝᕙᓯᓐᓂᖏᑦ 

ᒪᓕᓪᓗᒋᑦ ᐅᑭᐅᖏᓪᓗ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᑐᒃᓯᖅᑰᕋᒃᑯ ᐃᒃᓯᕙᐅᑖᖅ, 

ᑕᐃᒪᓐᓇᐃᓕᔫᔭᕐᒪᑦ. ᑕᐃᑲᓂ ᓴᓪᓕᓂ 

ᐃᓕᓐᓂᐊᕋᔭᕈᒪ ᖁᕝᕙᓯᓐᓂᓕ 12-ᒦᓪᓗᖓ ᑖᓐᓇ 

ᐃᓕᓐᓂᐊᕈᑎᒋᔭᕋ ᑕᒫᓂ ᐃᖃᓗᓐᓂᓘᓐᓃᑦ 

ᓄᓇᓕᐅᑉ ᐊᓯᖏᓐᓂᒃ, ᐊᔾᔨᒋᔭᐅᔫᖅ? 

ᑕᐃᒪᐃᓕᔫᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᒐᓱᐊᖏᓐᓇᐅᔭᖅᑐᑦ 

ᓲᕐᓗ ᖁᕝᕙᓯᓐᓂᓕ 9-ᒥ ᐃᓕᓐᓂᐊᕈᒪ ᓴᓪᓕᕐᒥ 

ᑕᒫᓂᑦᑕᐅᖅ ᖁᕝᕙᓯᓐᓂᓕᒃ 9-ᒥ 

ᐃᓕᓐᓂᐊᖅᑕᐅᔪᖅ ᐃᖃᓗᓐᓂ 

ᐊᓯᔾᔨᒌᒐᓱᐊᖏᓐᓇᐅᔭᖅᑎᑕᐅᓲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᖑᓪᓕᖅᐹᕐᓕ 

ᐊᐱᖅᑯᑎᒐ ᒪᑉᐱᒐᖓ 130-ᒦᑦᑐᖅ. ᑕᕝᕙᓂ 

ᐊᐃᑉᐹᓂ ᑐᓐᓂᓐᖑᐊᕐᒥ ᐃᑲᔪᖅᓰᖏᓐᓇᕐᓂᐊᖅᑐᐃᑦ 

ᐅᐸᖃᑦᑕᕐᓂᕐᒥ ᐃᓚᖏᓪᓗ 

ᐱᖃᑕᐅᑎᑕᐅᒐᓱᓐᓂᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑎᒍᑦ.  

 

ᐱᔭᕇᖅᐸᓪᓕᐊᒐᓱᑦᑐᒍᑦ ᐃᓕᓐᓂᐊᖅᑐᓕᕆᔨᒃᑯᓂᓛᒃ 

ᐋ, ᐹ, ᑳ-ᒥᑦ ᐱᔭᕇᕋᓱᑦᑐᒍᑦ ᐃᓚᒌᓂᑦ 

ᐃᓚᐅᑎᑦᑎᒐᓱᓐᓂᕐᒧᑦ ᖃᕋᓴᐅᔭᒃᑯᑦ ᐃᑭᐊᖅᓯᒃ. 

ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑭᐅᒃ ᑭᓲᒻᒪᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ 

ᐅᖃᐅᓯᒐᓛᓚᐅᖅᑕᕘᒐᓗᐊᖅ ᑭᓯᐊᓂ ᑖᓐᓇ 

ᐃᑭᐊᖅᑭᕕᒻᒥᑦᑕᐅᖅ ᐱᕙᓪᓕᐊᒐᓱᐊᕐᒥᒐᑦᑕᑦᑕᐅᖅ 

ᑖᓐᓇ ᐊᑐᐃᓐᓇᖃᕐᕕᐅᑎᑕᐅᒍᒪᓂᐊᖅᓱᑎᒃ 

ᐊᖓᔪᖅᑳᕆᔭᐅᔪᑦ ᓄᓇᓕᓐᓂ. ᑭᓱᓂ 

ᐊᑐᐃᓐᓇᐅᒍᓐᓇᖅᑎᑕᐅᒻᒪᖔᑦᑕ 

ᐃᓕᓐᓂᐊᖅᑎᖁᑎᕗᑦ ᐊᒻᒪᓗ ᐃᓕᓴᐃᔩᓪᓗ.  

 

ᑕᒪᓐᓇ ᐃᓕᓐᓂᐊᕐᕕᒻᒧᑦ ᐅᐸᖃᑦᑕᕐᓂᖅ 

ᐱᕕᔾᔪᐊᖑᑎᑕᐅᒐᓱᐊᖅᑎᓪᓗᒍ ᐊᒻᒪᓗ 

ᖃᐅᔨᒪᒐᑦᑕᖅ ᐅᐸᒍᑎᓂᖅᓴᐅᑐᐊᕈᑎᒃ ᓲᕐᓗ 

ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕈᑎᖏᑦ 

ᑲᔪᓯᓂᖅᓴᐅᓲᖑᓂᓐᓂ. ᑕᐃᒪᓐᓂᑯᖓᓄᑦ 

ᐊᔾᔨᒌᖏᑦᑐᓂ ᑕᒪᒃᑯᐊ 

ᖃᓄᖅᑑᕈᑎᖃᖅᐸᓪᓕᐊᒐᓱᐊᖅᑐᒍᑦ ᑎᒥᐅᔪᓂ, 

ᐊᑐᔾᔨᖃᑎᒌᑦ ᐃᓚᖃᖅᓱᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑮᑦ ᒥᔅᑕ ᓇᑦᓯᖅ? ᒥᔅᑕ 

ᓚᐃᑦᓯᑑᓐ, ᐃᕝᕕᐅᓕᕐᒥᔪᖅ. 

 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᐅᓪᓘᑉ ᐊᐃᑉᐸᖓᓄᑦ ᑐᓐᖓᓱᒋᔅᓯ 

ᐱᔭᕇᕈᒥᓇᖅᑑᒐᓗᐊᖅ ᐅᓪᓗᒥ.  

 

ᐊᐱᖅᑯᑎᖃᕈᒪᔪᖓ ᒥᔅᑕ ᓇᑦᓯᐅᑉ 

ᐊᐱᖅᑯᑎᒋᕋᑖᖅᑕᖏ ᐃᓚᒋᐊᕐᓗᒋᑦ. ᑖᒃᑯᐊ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑳᓕᐊᓂᖏᓐᓂ, ᖁᑦᑎᓂᖅᓴᒥᒃ ᐃᓕᓴᐃᔪᓄᑦ. 

ᑕᐃᔅᓱᒪᓂ ᑏᕖᒃᑯᑦ ᓈᓚᓐᓂᖃᖅᑎᓪᓗᑕ 

ᖃᐅᔨᓚᐅᖅᓯᒪᒐᑦᑕ ᑕᒪᖅᓯᒪᔪᖅᓯᐅᖅᑎᐅᑉ 

ᓇᓗᓇᐃᓚᐅᖅᓯᒪᒻᒪᒋᑦ ᐃᑲᔪᖅᑎᑭᓗᐊᕐᖓᑕᒎᖅ 

ᐃᓕᓴᕕᐅᑉ ᐃᓗᐊᓂ. 2019-ᖑᑎᓪᓗᒍ 

ᐱᖓᓲᓐᓂᕐᖓᑕ ᐃᑲᔪᖅᑏᑦ ᒪᑯᓄᖓ 

ᓯᕗᓂᔅᓴᖏᓐᓄᑦ ᐃᓕᓐᓂᐊᖅᑎᓂᒃ ᐃᑲᔪᓲᑦ. 

 

ᒥᓂᔅᑕ ᓱᓕᓐᖏᒃᑯᒪᐃᓛᒃ ᓱᓕᔪᖔᒥ 

ᐅᖃᕈᓐᓇᖅᑐᖅ, ᖃᓄᐃᓕᖓᓕᕐᒪᖔᖅ 

ᓇᓗᓇᐃᖅᓯᒍᓐᓇᕆᕙᑦᑕᐅᖅ? ᖃᑦᑎᐅᒻᒪᖔᑕ 

ᐃᑲᔪᖅᑎᐅᔪᐃᑦ ᐃᓕᓐᓂᐊᖅᑎᓄᑦ 

ᓯᕗᓂᕆᓛᖅᑕᖏᓐᓂ ᐋᖅᑭᑦᑎᕆᑎᓪᓗᒋᑦ. 

ᐊᕐᕌᒎᖑᓱᑦᑐᒧᑦ ᖃᑦᑎᐅᓂᐊᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ ᑕᐃᒫᒃ 

ᐊᐱᕆᒻᒪᑦ ᒪᓕᒐᓕᐅᖅᑎ. ᒫᓐᓇ ᑎᓴᒪᐅᔪᐃᑦ 

ᐃᑲᔪᖅᑏᑦ ᐃᓕᓴᕕᐅᑉ ᐃᓗᐊᓂ, ᐃᓕᓐᓂᐊᖅᑎᓂᒃ. 

ᑕᐃᒪᓕ ᓄᑖᑦ ᐃᓕᓴᕖᑦ ᓄᑖᓂᒃ 

ᓈᓴᐃᔾᔪᓯᖃᕐᓂᐊᓕᕋᑦᑕ ᖃᑦᑎᓂᒃ ᐃᓕᓴᐃᔨ 

ᐃᓕᓐᓂᐊᖅᑎᖃᕆᖃᕐᓂᐊᕐᒪᖔᑕ ᐃᓕᓴᐃᔩᑦ. 

ᑕᐃᒫᒃ ᐃᓚᒋᐊᕈᓐᓇᓂᐊᖅᑐᐃᑦ ᑮᓇᐅᔭᖏ 

ᐊᖏᖅᑕᐅᑉᐸᑕᐃᓛᒃ. ᐃᓕᓴᕕᓕᒫᑦ 

ᑕᐃᒪᐃᑦᑐᓖᓐᓇᐅᓕᖁᓛᕋᓗᐊᕋᑦᑎᒍ ᐃᑲᔪᖅᑎᒥ 

ᐃᓕᓐᓂᐊᖅᑎᓄᑦ.  

 

ᓇᓗᓇᐃᑦᑎᐊᕐᓗᒍᓗ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 

ᐊᒻᒪᑦᑕᐅᖅ ᐃᑲᔪᖅᑎᑐᐃᓐᓇᐃᑦ ᑕᐃᒃᑯᐊ 

ᐃᓱᒪᓕᕆᔨᐅᑎᑕᐅᓐᖏᒻᒪᑕ, ᑭᓯᐊᓂ 

ᐃᓕᓴᐃᔨᒧᑦ ᐃᓕᓴᐃᔨᐅᔭᕆᐊᓖᑦ, 

ᓇᓗᓇᐃᒃᑯᑎᖃᕐᓗᑎᒃ ᐃᓕᓴᕆᔭᐅᔾᔪᑎᖃᕐᓗᑎᒃ 

ᐊᓯᖏᓐᓂᓪᓗ ᐱᔪᓐᓇᐅᑎᖃᕐᓗᑎᒃ 

ᐃᓕᓐᓂᐊᖅᑐᓕᕆᓂᕐᒥᒃ. ᐃᑲᔪᕐᓂᕐᒥᒃ 

ᑐᑭᒧᐊᒐᓱᑦᑎᓪᓗᒋᑦ ᐃᓕᓐᓂᐊᖅᑏᑦ. ᑭᓇᑐᐃᓐᓇᖅ 

ᐃᓕᓐᓂᐊᖅᑎ ᓇᓕᐊᑐᐃᓐᓇᖅ ᐃᓱᒪᒃᑯᑦ 

ᐃᑲᔪᖅᑕᐅᒋᐊᖃᕐᓂᖃᓪᓘᓐᓃᑦ, ᑕᐃᒃᑯᐊ 

ᓯᕗᓂᔅᓴᖏᓐᓄᑦ ᐃᑲᔪᖅᑏᑦ ᐃᓱᒪᓕᕆᔨᒧᑦ 

ᐃᓕᓐᓂᐊᖅᑎᑕᐅᓯᒪᓐᖏᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐᖓ ᑕᐃᒫᒃ. 

ᑐᓴᕈᒥᓇᖅᑐᖅ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐱᓕᕆᐊᖑᒐᓱᐊᕐᖓᑦ. ᐃᓕᓴᕕᓕᒫᑦ 

ᐃᑲᔪᖅᑎᑖᖅᑎᑕᐅᒐᓱᑦᑐᑎᒃ ᐃᓕᓐᓂᐊᖅᑏᑦ 

ᓯᕗᓂᖏᓐᓂᒃ ᐋᖅᑭᑦᑎᕆᒐᓱᑦᑎᓪᓗᒋᑦ. 

ᐊᕐᕌᒍᓄᖅᑲᐃᑦ ᐱᖓᓱᓂᒃ ᐊᒡᒋᖅᑐᓂ ᓯᕗᒻᒧᖅᑲᐃ 

ᐃᓱᒪᒋᖔᕐᓗᒍ. ᑕᐃᒫᒃ ᑲᔪᓯᑦᑎᐊᖁᓇᖅᑑᒐᓗᐊᖅ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᑎᑕᐅᖁᓇᖅᑑᒐᓗᐊᑦ.  

 

ᐊᓯᐊᓄᖔᖅ ᓅᒋᐊᕐᓗᖓ, ᑕᕝᕗᖓ ᐅᑎᒃᑲᓂᕐᓗᖓ 

ᓰᐲᓰᒃᑯᑦ ᐅᓂᒃᑳᖑᓚᐅᖅᑐᓄᑦ, ᐃᓕᓴᕕᒻᒥᒎᖅ 

ᑲᑉᐱᐊᓵᕆᓂᐅᖃᑦᑕᖅᑐᓂ. ᖃᐅᔨᒪᒍᒪᓚᐅᕋᒪ 

ᑕᐃᓐᓇ ᐅᓂᒃᑳᖅ ᓇᓗᓇᐃᖅᓯᓯᒪᓚᐅᕐᖓᓂᓛᒃ 

ᐅᓂᒃᑳᖑᔪᖅ, ᖃᑦᑎᒃᑭᐊᕐᖓᐃ ᒪᑯᓂᖓ 

ᓲᖑᓵᖃᑦᑕᖅᑐᓂ ᐱᕋᔭᑐᐃᓐᓇᖃᑦᑕᖅᑐᓂ 

ᐱᔾᔪᖃᖅᑳ? ᐃᓛᒃ, ᖃᐅᔨᒪᒐᓗᐊᖅᑐᖓ 

ᑭᐅᔭᕐᓂᖏᑦᑐᖅ ᑖᓐᓇ. ᐃᓛᒃ, ᖃᐅᔨᒐᓱᒃᑲᒪᐃᓛᒃ 

ᖃᑦᑎᑦ ᐃᓕᓐᓂᐊᖅᑎᒥᑦ ᐃᓕᓐᓂᐊᖅᑎᐅᖃᑎᒥᓂᒃ 

ᐱᑦᑎᐊᖃᑦᑕᖏᑦᑐᐃᑦ ᑲᑉᐱᐊᓵᕆᖃᑦᑕᖅᑐᐃᑦ, 

ᖃᑦᑎᐅᖃᑦᑕᕐᒪᖔᑕ? ᖃᑦᑎᐅᓂᖅᑲᑦ 

ᐃᓕᓐᓂᐊᖅᑏᑦ ᓴᓐᖏᓂᖅᓴᐃᑦ ᒥᑭᔫᑕᐅᓂᖅᓴᓂ 

ᐱᕋᔭᖃᑦᑕᖅᑐᑦ ᖃᑦᑎᐸᓘᓐᓂᖃᒃᑭᐊᕐᖓᐃ? 

ᖁᔭᓐᓇᒦ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑦᑎᐊᖔᒃᑲᓂᕐᓗᖓ 

ᑕᐃᒃᑯᐊ ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐃᓕᓴᕕᓕᒫᒥ 

ᐱᖃᖁᓛᕋᑦᑎᒎᓚᖅᑲᐅᒐᒪ, 

ᐅᖃᑦᑎᐊᕐᓗᖓ ᖁᑦᑎᓂᖅᓴᒥ ᐃᓕᓴᕕᓕᒫᑦ 

ᑕᐃᒪᐃᑦᑐᖃᖁᓛᕋᑦᑎᒍ ᐃᖅᑲᓇᐃᔭᖅᑎᒥᒃ 

ᐃᑲᔪᖅᑎᐅᔪᒥᒃ ᓯᕗᓂᖏᓐᓂ ᐋᖅᑭᑦᑎᕆᑎᓪᓗᒋᑦ 

ᐃᓕᓐᓂᐊᖅᑏᑦ. ᖁᑦᑎᓂᖅᓴᒥᒃ ᐃᓕᓴᕕᓖᑦ 

ᐊᑕᐅᓯᕐᒥᒃ ᐱᑎᑕᐅᒐᓱᓛᖅᑐᑦ. 

 

ᑕᐃᓐᓇ ᐊᐱᖅᑯᑎᖓᓕ ᐊᐃᑉᐹ, ᐱᓯᒪᓐᖏᓇᒃᑭᑦ 

ᑖᒃᑯᐊ ᖃᐅᔨᒐᓱᐊᖅᑕᖏᑦ ᐃᓗᓕᖏᑦ. 

ᑕᐃᒪᐃᑦᑐᓂᒃ ᒫᓐᓇ ᓵᑦᑎᓃᑦᑐᖃᓐᖏᒻᒪᑦ ᓈᓴᐅᑏᑦ 

ᑐᔅᓯᕌᕆᕋᑖᖅᑕᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓᐃᓛᒃ ᑖᓐᓇ ᑭᐅᔭᕐᓂᖏᒻᒪᑦ 

ᐊᐱᖅᑯᑎᒋᕋᑖᖅᑕᕋ. ᑭᓯᐊᓂᓕ ᓲᖑᓵᖃᑦᑕᕐᓂᖅ 

ᐃᓕᓴᕕᐅᑉ ᐃᓗᐊᓂ ᐊᑯᓂᐊᓗᒃ 

ᐅᖃᐅᓯᓕᖅᑭᑦᑖᓕᕐᖔ ᐊᕐᕌᒍᒐᓛᓘᓐᓂᒃ 

ᒪᓕᒐᓕᐅᖅᑎᐅᓂᓕᒫᑦᑎᓐᓂᓗ. ᐊᒻᒪᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᐃᓛᒃ ᐊᐅᑦᑎᔾᔪᓯᖏᑦ 

ᖃᐅᔨᒪᔾᔪᑎᖏᓪᓗ ᐱᑕᖃᑦᑎᐊᖅᑑᔮᖏᒻᒪᑖ. ᒥᓂᔅᑕ 

ᓴᖅᑭᓯᓛᕐᓂᐊᖅᑳ ᐋᖅᑭᔅᓯᓛᓂᐊᖅᑲᓘᓐᓃᑦ 

ᐃᓚᓕᐅᔾᔨᓛᓂᐊᖅᑲ, ᖃᐅᔨᒪᔾᔪᑎᐅᒐᔭᖅᑐᓂᒃ 

ᐅᓂᒃᑳᓕᐊᕆᖃᑦᑕᖅᑕᔅᓯᓐᓄ ᐃᓚᓕᐅᑎᓗᒍ? 

ᓲᖑᓵᖃᑦᑕᓂᕐᒧᑦ ᐊᑲᐅᓐᖏᓕᐅᕈᑎᑕᖃᕐᒪᖔᖅ 

ᓇᓗᓇᐃᖅᑐᐃᖃᑦᑕᕐᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑕᖅᑭᑲᐃᓐᓇᕆᔅᓯᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᓕ ᐱᓪᓗᒍ ᓄᑖᑦ 

ᐅᓂᒃᑳᓕᐅᕐᓂᕆᖃᑦᑕᕐᓂᐊᖅᑕᕋ 

ᐅᖃᐅᓯᕆᓚᐅᖅᑕᕋᐃᓚᒃ ᒪᓕᒐᓕᐅᕐᕕᒻᒥ. 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᑦ 

ᐱᓕᕆᖃᑎᖃᖅᑐᒍᑦ ᐋᖅᑭᒐᓱᑦᑐᒍ. 

ᒪᓕᔅᓴᕋᕐᓂᓂᖅᓴᐅᑎᒐᓱᐊᖅᑐᒌᑦ 

ᖃᐅᔨᒪᒐᕐᓂᓂᖅᓴᐅᑎᒐᓱᐊᖅᑐᒋᑦ 

ᓇᐃᓈᕐᔫᒥᑎᒐᓱᑦᑐᒋᓪᓗ 

ᖃᐅᔨᓴᕋᐃᒍᑎᔅᓴᐅᑎᒋᒐᓱᐊᖅᑐᒋᑦ. ᑖᓐᓇ 

ᐊᑐᕐᓗᑎᒍ ᑖᒃᑯᐊ ᓲᖑᓵᖃᑦᑕᕐᓃᑦ 

ᖃᐅᔨᓴᐅᖃᑦᑕᕋᔭᕐᖓᑕ ᑎᑎᕋᖅᑕᐅᓗᑎᓪᓗ ᐊᒻᒪ 

ᓈᓴᖅᑕᐅᖃᑦᑕᕈᓐᓇᓕᕐᓗᑎᒃ 

ᑕᒪᐅᖓ ᑕᐃᒪᐃᓕᐅᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᒐᑦᑕ ᓲᖑᓵᖃᑦᑕᕐᓂᖅ ᐊᔅᓱᑦ 

ᐱᐅᓐᖏᑦᑐᐊᓗᒃᑯᑦ ᐊᑦᑐᐃᒍᓐᓇᕐᖓᑕ ᐃᓱᒪᖏᓐᓂ 

ᐃᓅᓯᖏᓐᓂᓪᓗ. ᑭᖑᓪᓕᖅ ᐊᐱᖅᑯᑎᒐ ᖃᓄᕐᓕ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖃᑦᑕᖅ 

ᓲᖑᓵᖃᑦᑕᕐᓂᐅᔪᓂᒃ ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕆᐊᑭᓐᖏᒻᒪᓂᓛᒃ 

ᑕᒪᓐᓇ ᑲᒪᒋᔭᕐᓂᖏᒻᒪᑦ ᐊᔾᔨᒌᖏᑦᑐᕈᓘᔮᓗᓐᓄᑦ 

ᐃᓚᐅᕕᐅᒋᐊᖃᖅᑐᓂ ᐊᒻᒪᑦᑕᐅᖅ ᐃᓛᓐᓂᒃᑯᑦ 

ᐃᓕᓴᐃᕕᐅᑉ ᐃᖅᑲᓇᐃᔭᖅᑎᖏᑦ ᐃᓕᓴᐃᔩᓪᓘᓐᓃᑦ 

ᖃᐅᔨᒪᓐᖏᒐᐃᒻᒪᑕ ᑕᐃᒪᐃᓕᐅᖅᑐᖃᖃᑦᑕᕆᐊᖓ. 

ᑕᐃᒪᓕ ᓱᒋᐊᕈᓐᓇᕋᔭᖏᓚᒍᑦ. ᑭᓯᐊᓂᓕ 

ᐊᔾᔨᒌᓐᖏᑦᑐᓂᒃ ᐱᓕᕆᔾᔪᑎᖃᖅᑐᒍᑦ 

ᐱᒋᐊᖅᑎᑕᐅᓯᒪᔪᓂᓪᓗ 

ᓴᖅᑭᔮᖅᑎᑦᑎᒋᐊᕐᓂᐅᔪᓂᓪᓗ ᑕᐃᓐᓇᓗ 

ᐱᐅᓛᖑᕙᓪᓚᐃᖃᑦᑕᖅᑐᖅ ᓴᖅᑭᔮᖅᑎᖃᑦᑕᓲᕗᑦ. 

ᐊᔾᔨᒌᓐᖏᑦᑐᓂᒃ ᐋᖅᑭᑦᑎᕆᓯᒪᔪᒍᑦ 

ᐱᓕᕆᔾᔪᑎᓴᓂᒃ ᖃᓄᖅ ᑕᒪᓐᓇ 

ᓄᖅᑲᖅᑎᔾᔫᒥᒐᓱᒍᓐᓇᕐᒪᖔᑦᑎᒍ, 

ᓲᖑᓵᕐᓂᐅᖃᑦᑕᖅᑐᖅ. ᖃᐅᔨᒃᑲᐃᒐᓱᖃᑦᑕᖅᑐᒍᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑎᓐᓂᓪᓗ 

ᓱᒍᓐᓇᕐᒪᖔᑕ ᑕᐃᒪᐃᓕᐅᖅᑕᐅᑉᐸᑕ ᖃᓄᕐᓗ 

ᑲᒪᒐᓱᒍᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋ ᒥᓂᔅᑕ ᓴᖅᑭᔮᖅᑎᑦᑎᒐᓱᐊᕐᓂᖅ 

ᑖᓐᓇ ᐅᖃᐅᓯᕆᕋᑖᕐᖓᒍ ᐱᐅᓪᓚᕆᒻᒪᑦ ᑕᐃᓐᓇ. 

ᐊᒻᒪ 

ᒥᓂᔅᑕᓗ ᐃᓚᒃᑲᓐᓂᖁᔭᕋᓗᐊᕋ ᐊᐅᐸᕈᔪᑦᑐᓂᒃ 

ᐅᕕᓂᕈᖅᓯᒪᒋᐊᖃᖃᑦᑕᑎᓪᓗᓯ ᐊᕐᕌᒍᑦ 

ᐅᑕᐅᓯᐊᑐᐃᓐᓇᖃᑦᑕᖏᓪᓗ 

ᒪᕐᕈᐊᑎᒻᒪᕆᖃᑦᑕᕐᓗᒍᖃᐃ ᐅᑭᐅᔅᓵᑯᓪᓗ 

ᐅᓪᓗᖃᖃᑦᑕᕐᒥᓗᓂ.  

 

ᓲᖑᓵᖃᑦᑕᕐᓂᖅ ᐱᕋᔭᖃᑦᑕᕐᓂᖅ 

ᐃᓕᓐᓂᐊᖅᑎᐅᖃᑎᖏᓐᓂᒃ 

ᑭᖑᓪᓕᖅᐹᕆᓂᐊᖅᑕᕋᐃᓛᒃ. ᐃᓕᓴᕕᐅᑉ 

ᐊᖓᔪᖅᑳᓕᒫᖏᑦ ᖃᐅᔨᒪᔮᖃᕐᖓᑕ 

ᐃᓕᓐᓂᐊᖅᑎᖁᑎᖏᓐᓂᒃ ᖃᐃᖁᔭᐅᔾᔮᔪᐊᓘᓲᓂᒃ 

ᐊᖓᔪᖅᑳᑉ ᐊᓪᓚᕝᕕᖓᓄᑦ, ᐊᕐᕌᒎᑉ ᐃᓗᐊᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᔭᖃᖅᑭᓰ 

ᖃᐅᔨᒪᕕᓰ ᖃᑦᑎᐅᕙᒻᒪᖔᑕ ᐃᓕᓐᓂᐊᖅᑏᑦ 

ᑕᐃᒪᐃᑦᑐᑦ ᐊᒻᒪ ᐃᓕᓴᕕᐅᑉ ᐊᖓᔪᖅᑳᖏᑦ 

ᖃᑦᑎᓂᒃ ᐅᖃᖃᑦᑕᖅᑲᑦ ᐃᓕᓐᓂᐊᑏᖑᑯᐊ 

ᖃᐃᖁᔭᐅᖏᓐᓇᕆᐊᖃᓲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᒪᓕᒐᓕᐅᖅᑎ 

ᐊᐱᖅᑯᑎᒥᓄᑦ ᐅᖃᒃᑲᓐᓂᕈᓐᓇᖅᐸᑦ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᓗᑕ ᓯᐊᓕᓵᖃᖃᑦᑕᕐᓂᖅ 

ᓇᓗᓇᐃᑦᑎᐊᑯᓗᒐᒃᓴᐅᖏᒻᒪᑦ ᐃᓕᓐᓂᐊᕐᕕᒃ 

ᐊᒻᒪᓗ ᐊᔪᕐᓇᐃᓕᖅᑲᕗᖓ ᐃᓕᓐᓂᐊᖅᑐᓕᕆᔨᒃᑯᑦ 

ᓈᓴᐅᑎᖏᑦ ᓯᐊᓕᓵᖃᑦᑕᖅᑐᓂᒃ 

ᐃᓕᓐᓂᐊᕐᕕᑦᑎᓐᓂ. ᑕᒪᒃᑯᐊ ᐃᓕᓐᓂᐊᕐᕕᑦ 

ᐊᖓᔪᖅᑳᖏᑦ ᐃᓕᓐᓂᐊᖅᑎᖁᑎᖃᖅᑐᒃᓴᐅᒻᒪᑕ 

ᑕᑯᒐᔪᑦᑕᒥᓐᓂᒃ. ᐊᐱᖅᑯᑎᒋᕋᑖᖅᑕᕋ ᑖᓐᓇ ᒥᓂᔅᑕ 

ᐱᓕᕆᕝᕕᖓᓘᓐᓃᑦ ᐅᖃᖃᑎᖃᓲᖑᕚᑦ 

ᐃᓕᓐᓂᐊᕐᕕᑦ ᐊᖓᔪᖅᑳᖏᑦ ᓇᓗᓇᐃᕋᓱᒡᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᑦ 

ᐊᖓᔪᖅᑳᖏᑦ ᑕᖅᑭᑕᒫᑦ ᐅᓂᒃᑳᓲᖑᒻᒪᑕ 

ᐊᕕᑦᑐᖅᓯᒪᔪᓂ ᐃᓕᓐᓂᐊᕐᕕᓐᓄᑦ ᐊᐅᓚᓂᖏᓐᓄᑦ. 

ᐊᔾᔨᒌᓐᖏᑦᑐᓂᒃ ᐱᓕᕆᔾᔪᑎᒃᓴᖃᕐᒪᑕ 

ᐊᑐᐃᓐᓇᐅᔪᑦ ᐃᓕᓐᓂᐊᕐᕕᓐᓄᑦ. 

ᐱᓕᒻᒪᒃᓴᐃᓂᒃᑯᓪᓘᓐᓃᑦ, ᐅᖃᓕᒫᒐᖅᑕᖃᕐᒥᓗᓂ 

ᐊᒃᑕᕐᓇᖏᑦᑐᒥᒃ ᐃᑉᐱᒍᓱᑦᑐᒥᒃ 

ᐃᓕᓐᓂᐊᕐᕕᖃᕐᓂᕐᒧᑦ. Red Cross-ᑯᑦ 

ᐱᓕᕆᖃᑎᒋᖃᑦᑕᖅᑕᕗᑦ ᕿᓂᖃᑎᒋᓪᓗᑎᒍ 

ᖃᓄᖅ ᑲᒪᒋᔪᓐᓇᕐᒪᖔᑦᑎᒍ ᓯᐊᓕᓵᖅᑐᓂᒃ 

ᐃᓅᓯᕗᑦ ᐊᓐᓂᕐᓇᖅᑐᑦ ᐱᒋᐊᖅᑎᑕᐅᓯᒪᔪᖅ.  

 

ᐊᔾᔨᒌᓐᖏᑦᑐᓂᒃ ᐱᓕᕆᔾᔪᑎᒃᓴᐃᑦ ᑖᒃᑯᐊ 

ᐃᓕᓐᓂᐊᕐᕕᑦ ᐊᖓᔪᖅᑳᖏᓐᓂᒃ 

ᐊᑐᕈᓐᓇᖅᑕᖏᓐᓂᒃ. ᑕᐃᒫᒃ ᐊᑐᓂᑦ 

ᑕᑯᕙᓪᓕᐊᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᒪ ᓯᐊᓕᓵᖃᑦᑕᕐᓂᖅ ᐃᓱᒻᒪᑦ 

ᐃᓱᒪᒃᑯᑦ ᐊᑦᑐᖅᓯᓂᖃᖃᑦᑕᕐᒪᑦ ᓯᐊᓕᓵᖑᔪᓄᑦ 

ᑭᓯᐊᓂ ᓯᐊᓕᓵᖃᖃᑦᑕᖅᑐᑦ ᐃᓅᓯᕐᒥᓂᒍᑦ 

ᐊᑲᐅᓐᖏᓕᐅᕈᑎᖃᕐᒥᒻᒪᑕ 

ᑕᐃᒪᐃᓕᐅᖃᑦᑕᕐᓂᖏᑦᑎᒍᑦ.  

 

ᖃᐅᔨᒪᔪᖓ ᑖᓐᓇ ᒥᓂᔅᑕ ᐃᑉᐸᒃᓴᖅ 

ᐅᖃᐅᓯᖃᓚᐅᕐᒪᑦ ᐱᓕᕆᖃᑎᖃᕐᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ 

ᑕᒪᑐᒧᖓ ᑕᐃᒫᒃ ᐅᖃᑦᑎᐊ 

ᐅᖃᕆᐊᒃᑲᓐᓂᕈᑕᐅᔪᖅ ᑕᒪᒃᑯᐊ ᓂᐊᖁᓕᕆᔩᑦ 

ᐱᓕᕆᖃᑎᖃᕐᓗᑎᒃ ᐃᓕᓐᓂᐊᖅᑎᓂᒃ 

ᐃᑲᔪᖅᑕᐅᔭᕆᐊᖃᓪᓚᑦᑖᕐᒪᑕ. 

ᐋᓐᓂᖅᓯᑲᓐᓂᓚᐅᓐᖏᓐᓂᖏᓐᓂᒃ ᐊᓯᓂ 

ᐃᓕᓐᓂᐊᖅᑎᓂᒃ ᑖᓐᓇᐅᓚᐅᖅᑎᓪᓗᒍ, ᒥᓂᔅᑕ 

ᐊᑐᖅᓯᒪᔭᖏᑦ ᐅᖃᖃᑎᖃᓚᐅᖅᓯᒪᕚ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᓐᓂᒃ 

ᖃᓄᖅ ᑕᐃᒪᐃᓯᒪᖏᒃ ᖃᓄᖅ ᐸᕐᓇᒃᓯᒪᕕᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᒥᒃ 

ᐱᓕᕆᖃᑎᖃᕐᓂᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑖᒃᑯᐊ 

ᐃᓱᒪᖏᑎᒍᑦ ᐃᓂᑖᕆᐊᖃᓂᕐᒧᑦ ᐃᑲᔪᖅᑐᐃᑦ 

ᐃᓕᓐᓂᐊᕐᕕᓐᓂ ᐅᖃᓪᓚᐅᔾᔨᖃ ᑖᒃᑯᐊ 

ᐱᓕᕆᔾᔪᑎᕐᔪᐊᒻᒪᕆᐅᒻᒪᑕ ᐃᓕᓐᓂᐊᕐᕕᑦᑎᒍᑦ 

ᐅᖃᐅᔾᔨᒋᐊᖅᑎᐅᓪᓗᑎᒃ ᖃᓄᕐᓗ ᐃᓕᓐᓂᐊᖅᑎᓂᒃ 

ᐅᖃᖃᑎᖃᖅᐸᓪᓗᑎᒃ.  
 

ᐊᐱᖅᑯᑎᖓᓄᓪᓕ ᒪᓕᒐᓕᐅᖅᑎᐅᑉ 

ᓂᐊᖁᓕᕆᔨᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓕᕆᖃᑎᖃᕐᓂᖅ ᓇᒻᒥᓂᖅ 

ᐅᖃᖃᑎᒋᓯᒪᓐᖏᑕᖓ ᐋᓐᓂᐊᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ ᐅᖃᖃᑎᒋᓚᐅᓐᖏᑕᕋ ᓱᓕ. ᑭᓯᐊᓂᓕ 

ᒥᓂᔅᑕᐅᑉ ᑐᖓᓕᖏᓐᓂᒃ ᑲᑎᒪᔨᕋᓛᖃᕐᒪᑕ 

ᑲᒪᒋᔭᖃᑦᑕᖅᑐᑦ ᑕᐃᒪᐃᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  
 

ᖃᒪᓂᖅ: ᖁᔭᓐᓇᒦᒃ. ᒥᓂᔅᑖ, ᑐᓐᖓᓱᒋᑦ 

ᐱᓕᕆᔨᑎᓪᓗ.  
 

ᑕᕝᕙᓂ 130-ᒥ ᓈᓴᐅᑎᐅᓕᖕᒥᒃ ᖁᓪᓕᖅᐹᖅ ᑖᓐᓇ 

ᕿᕐᓂᖅᑕᒧᑦ ᓇᓗᓇᐃᒃᑯᑦᑎᖅᓯᒪᔪᖅ 

ᑲᔪᓰᓐᓇᕐᓂᐊᕐᒪᑕᒎᖅ ᐃᑲᔪᕋᓱᐊᕐᓗᑎᒃ 

ᖃᐅᔨᓴᕐᓗᑎᓪᓗ ᑕᒪᓐᓇ ᐃᓕᓐᓂᐊᖅᑎᑦᓯᓂᕐᒧᑦ 

ᐊᑐᖅᑕᐅᖃᑦᑕᖅᑐᖅ ᑲᔪᓯᓂᖃᑦᑎᐊᕋᓗᐊᕐᒪᖔᑦ 

ᖃᐅᔨᓴᕐᓗᑎᒡᓗ ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ 

ᐃᓕᓐᓂᐊᖅᑎᓄᑦ ᐃᑲᔪᕈᑕᐅᖃᑦᑕᖅᑐᑦ ᓄᓇᕘᒥ 

ᐃᓕᓐᓂᐊᕐᕕᔪᓂ. ᑕᑲᓇᓂ ᓇᓗᓇᐃᖅᓯᓕᕆᓪᓗᓂ 

ᐃᓕᓐᓂᐊᕐᕕᒡᒎᖅ ᐳᓛᕆᐊᖅᑕᐅᖃᑦᑕᕐᒪᑕ ᑕᒪᒃᑯᐊ 

ᑲᔪᓯᓂᖃᑦᑎᐊᕋᓗᐊᕐᒪᖔᑕ ᐃᓕᓴᐃᔨᓂᒃ 

ᐃᓕᓐᓂᐊᖅᑎᓯᔾᔪᑕᐅᔪᑦ ᖃᐅᔨᓴᐅᑕᐅᔪᓪᓗ 

ᑲᔪᓰᓐᓇᕐᒪᑕ. ᐊᒻᒪ ᐅᖃᓕᕆᓪᓗᓂ 

ᐃᓕᓐᓂᐊᖅᑎᑦᑎᕙᓪᓕᐊᓂᖅ ᑕᒪᐅᓇ 

ᑲᑎᒪᕐᔪᐊᕐᓂᖅᑎᒍᓪᓗᑭᐊᕈᓇ ᑐᑭᓯᑦᑎᐊᕈᒃᑯ 

ᑲᑎᒪᕐᔪᐊᖅᑎᑦᑎᕙᓪᓗᑎᒃ 

ᐃᓕᓐᓂᐊᖅᑎᑦᑎᕙᓪᓗᑎᓪᓗ ᐃᓕᓐᓂᐊᓯᓐᓈᓪᓗ 

ᑲᑎᒪᓂᖃᖅᐸᓪᓗᑎᒃ ᐅᓪᓗᓂᒃ ᑎᓴᒪᓂᒃ ᑖᒃᑯᐊ 

ᓴᓂᕐᕙᒃᑕᐅᓯᒪᓪᓗᑎᒃ ᐃᓕᓐᓂᐊᕐᓇᐅᑉ ᐊᕐᕌᒍᐊ 

ᐊᑐᖅᑎᓪᓗᒍ. ᑐᑭᓯᔪᖓ ᑲᑎᒪᕐᔪᐊᖅᑎᑦᑎᕙᒡᓗᑎᒡᓗ 

ᑲᑎᒪᓯᓐᓈᕐᓗᑎᒡᓗ ᐃᓕᓐᓂᐊᖅᑎᑦᑎᕙᓪᓗᑎᒃ 

ᐅᓪᓗᓂᒃ ᑎᓴᒪᓂᒃ ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᐅᖃᐅᓯᖃᖅᑐᖅ ᐄ, ᑖᒃᑯᐊ ᐃᓕᓴᐃᔩᑦ 

ᐱᓕᒻᒪᒃᓴᖅᑎᑕᐅᖃᑦᑕᕐᒥᒻᒪᑕ ᑕᕝᕙᓂ 

ᐃᓕᓐᓂᐊᕐᓇᐅᑉ ᐅᓪᓗᖅᓯᐅᑎᖏᓐᓂ ᑕᐃᒪ 

ᓄᖅᑲᖓᑎᑕᐅᑲᐃᓐᓇᖃᑦᑕᓲᖑᕗᑦ 

ᐃᓕᓐᓂᐊᖅᑎᖁᕗᑦ ᐃᓕᓴᐃᔨᖏᑦ 

ᐱᓕᒻᒪᒃᓴᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᑖᓐᓇ 

ᐅᖃᐅᓯᕆᔭᐅᔪᖅ ᑕᕝᕙᓂ ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᖃᒪᓂᖅ.  
 

ᖃᒪᓂᖅ: ᖁᔭᓐᓇᒦᒃ ᐊᒻᒪ ᐊᑎᑦᑎᐊᖓᓃᑦᑐᖅ 

ᑖᓐᓇ ᑲᔪᓰᓐᓇᕐᓗᑎᒃ ᐃᑲᔪᕋᓱᐊᕐᓗᑎᒃ 

ᐃᓕᓐᓂᐊᕐᕕᖕᒧᑦ ᐅᐸᖃᑦᑕᕐᓂᖅ ᐊᒻᒪ 

ᐊᖓᔪᖅᑳᕆᔭᐅᔪᑦ ᐸᖅᑭᒃᖠᖅᑎᐅᔪᑦ 

ᐱᓕᕆᖃᑎᒋᔭᐅᓇᓱᐊᖏᓐᓇᕐᓗᑎᒃ ᐊᒻᒪᓗ ᑖᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒋᔭᐅᕙᒡᓗᑎᒃ. ᐊᑎᑦᑎᐊᖓᓃᑦᑐᒥᒃ 

ᑖᓐᓇ ᓇᓗᓇᐃᖅᓯᓕᕆᓪᓗᓂ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒥᒃ ᒥᓂᔅᑕᐅᕕᐅᔪᖅ 

ᐋᖅᑭᒃᓱᐃᕙᓪᓕᐊᖕᒪᑦ ᐊᐸᑲᑖ ᐸᖅᑭᖠᖅᑎᐅᔪᓂᒃ 

ᐃᓚᐅᑎᑦᓯᕙᓪᓕᐊᓂᖅ ᖃᕋᓴᐅᔭᒃᑯᑦ 

ᐊᑐᖅᑕᐅᔪᓐᓇᕐᓂᐊᖅᑐᖅ. ᑖᓐᓇ ᖃᕋᓴᐅᔭᒃᑯᑦ 

ᐊᑐᖅᑕᐅᔪᓐᓇᕐᓂᐊᖅᑐᖅ ᑖᒃᑯᓇᓐᖓᑦ ᓄᓇᓕᖕᓂ 

ᑲᑎᒪᔨᖏᓐᓂᒃ ᐃᑲᔪᕐᓂᐊᕐᒪᑕ ᐃᓕᓐᓂᐊᕐᕕᖕᓂᒃ 

ᐊᖓᔪᖅᑳᕆᔭᐅᔪᑦ ᐸᖅᑭᖠᖅᑎᐅᔪᓪᓗ 

ᐃᓚᐅᖃᑦᑕᐅᔪᓐᓇᖅᓯᔪᓐᓇᖁᓪᓗᒋᑦ 

ᐊᖏᒡᓕᕙᓪᓕᐊᑎᓐᓇᓱᐊᕐᓗᒋᓪᓗ ᐃᓕᓐᓂᐊᖅᑏᑦ 

ᐅᐸᖃᑦᑕᕐᓂᖏᑦᑕ ᖁᕝᕙᓯᑦᑎᐸᓪᓕᐊᓇᓱᐊᕐᓗᒋᑦ 

ᐃᓕᓐᓂᐊᖅᑏᑦ ᐅᐸᖃᑦᑕᕐᓂᕆᔭᖏᑦ 

ᐃᓕᓐᓂᐊᕐᕕᖕᓄᑦ. ᑖᓐᓇ ᖃᕋᓴᐅᔭᒃᑯᑦ 

ᐋᖅᑭᒃᓱᖅᑕᐅᕙᓪᓕᐊᔪᖅ ᑕᕝᕙᓂ ᐊᖓᔪᖅᑳᒃᑯᕕᖕᒥ 

ᐋᖅᑭᒃᓯᒪᓂᐊᖅᑑᖅ ᐅᕝᕙᓗ ᑖᒃᑯᓇᓂ ᐱᖓᓱᓂᒃ 

ᐊᕕᒃᑐᖅᓯᒪᔪᓂ ᕿᑎᕐᒥᐅᑦ, ᑭᕙᓪᓕᖅ 

ᕿᑭᖅᑖᓗᖕᒥᓗ ᐊᑐᐃᓐᓇᐅᑎᑕᐅᓂᐊᖅᑐᖅ. 

ᑖᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐃᑲᔪᖅᓱᐃᓇᓱᓐᓂᐊᕐᓂᖓ ᐱᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐸᑕᑳ ᐃᓚᒌᓄᑦ 

ᓄᓇᖅᑲᑎᒌᓄᑦ ᐃᑭᐊᖅᑭᕕᒻᒥ 

ᐊᑐᐃᓐᓇᖃᖅᑎᑦᑎᒐᓱᐊᕐᓂᐊᖅᑐᒍᑦ ᑖᒃᑯᐊᓗ 

ᐊᔾᔨᒌᓐᖏᑦᑐᐃᑦ ᓲᕐᓗ ᐊᖓᔪᖅᑳᕆᔭᐅᑉᐸᑦ 

ᐅᕝᕙᓘᓐᓃᑦ ᐃᓕᓴᐃᔨᐅᒐᓗᐊᖅᐸᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑎᐅᒐᓗᐊᖅᐸᑦ ᑭᓱᓂᒃ ᐊᑐᕈᓐᓇᕐᒪᖔᑦᑕ 

ᑖᓐᓇ ᐃᑭᐊᖅᑭᕕᒃ ᓴᓇᒪᒐᔭᖅᑐᖅ ᑕᒪᒃᑯᓇᓐᖓᑦ 

ᐊᒻᒪᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᑲᔪᖅᓱᖃᑎᒋᒍᒪᒐᑦᑎᒍ ᐃᓕᓐᓂᐊᖅᑎᖁᑎᕗᑦ 

ᐅᐸᐃᓐᓇᖃᑦᑕᖁᓪᓗᒋᑦ ᐃᓕᓐᓂᐊᕐᕕᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᐅᑐᓐᖑᐊᓕᕈᒪᒐᓗᐊᖅᖢᒍ 

ᑕᐅᑐᓐᖑᐊᓕᕈᓐᓇᑦᑎᐊᓐᖏᓚᐅᑲᒃᓯᒪᒐᒃᑯ ᑕᕝᕙᓂ 

ᐃᓕᓐᓂᐊᕐᕕᖕᒥ ᐃᓱᒪᖃᖅᖢᖓ 

ᐋᖅᑭᒃᓯᒪᓂᐊᖅᑐᖅ. ᑕᒪᒃᑯᐊ ᐊᖏᕐᕋᕆᔭᐅᔪᑦ 

ᐃᓚᖏᑦ ᖃᕋᓴᐅᔭᖃᓐᖏᒻᒪᑕ ᓲᖃᐃᒻᒪ ᐃᓚᖏᑦ 

ᐋᒃᑲᐅᒐᓗᐊᖅ. ᑖᓐᓇ 

ᓇᓗᓇᐃᑦᑎᐊᒃᑲᓐᓂᕈᓐᓇᖅᐱᐅᒃ ᐃᓕᓐᓂᐊᕐᕕᖕᒥ 

ᑕᕝᕙᓂ ᖁᑦᑎᖕᓂᖅᓴᓂᓗ ᐊᑦᑎᕐᓂᖅᓴᓂᓗ 

ᐃᓕᓐᓂᐊᕐᕕᐅᔪᓂᒃ ᐋᖅᑭᒃᓯᒪᓂᐊᖅᑐᖅ 

ᑕᐃᒪᓐᓇᐅᓇ ᓇᓗᓇᐃᖅᓯᒪᓇᓱᒃᑐᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑕᒪᓐᓇ 

ᐃᓚᖓᒍᑦ ᐄ, ᑕᐅᑐᓐᖑᐊᕋᓱᐊᕆᐊᖅ 

ᓇᓗᓇᐃᖅᓯᖃᑦᑕᕐᒪᑦ ᑭᓯᐊᓂ ᑖᓐᓇ 

ᐃᑭᐊᖅᑭᕕᐅᒐᔭᖅᑐᖅ ᑭᓯᐊᓂ ᑐᕌᖓᒐᔭᖅᖢᓂᓗ 

ᓄᑲᖅᓯᐅᓂᖅᓴᓄᓪᓗ ᐊᖓᔪᒃᓯᐅᓂᖅᓴᓄᓪᓗ 

ᐃᓕᓐᓂᐊᖅᑎᖁᑎᑦᑎᓐᓄᑦ ᑐᕌᖓᒍᓐᓇᕐᓂᐊᖅᑐᖅ. 

ᑭᓯᐊᓂ ᑖᒃᑯᐊ ᐊᑐᕋᑦᓴᐅᓂᐊᖅᑐᐃᑦ 

ᐃᑲᔫᑎᒃᓴᐅᓂᐊᖅᑐᐃᑦ ᑕᒪᒃᑯᓄᖓ 

ᐊᔾᔨᒌᓐᖏᑦᑐᓄᑦ ᐊᑐᐃᓐᓇᕈᖅᑎᑕᐅᒐᓱᐊᖅᑐᐃᑦ 

ᐃᑭᐊᖅᑭᕕᒥᐅᒐᓗᐊᖅᐸᑦ ᑭᓯᐊᓂᑦᑕᐅᖅ 

ᐃᓕᓐᓂᐊᕐᕕᖕᒥᑦᑕᐅᖅ ᓇᓗᓇᓐᖏᑦᑐᖅ 

ᐊᑐᐃᓐᓇᐅᒐᔭᕐᒥᔪᑦ ᐃᑭᐊᖅᑭᕕᖃᓐᖏᑦᑐᓄᑦ 

ᖃᕋᓴᐅᔭᖃᓐᖏᑦᑐᓄᓪᓘᓐᓃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖃᐃᒻᒪᑦ 

ᖃᓪᓗᓈᑎᑐᓪᓗ ᐃᓄᒃᑎᑐᓪᓗ 

ᑎᑎᕋᖅᓯᒪᖃᑦᑕᕐᓂᐊᖅᑐᒃᓴᐅᓪᓗᑎᒃ ᐅᕝᕙᓘᓐᓃᑦ 

ᖃᓪᓗᓈᑎᑐᑐᐊᖅ ᑎᑎᕋᖅᓯᒪᖃᑦᑕᕋᔭᕐᒪᖔᑕ 

ᓇᓗᓇᐃᕈᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐸᑕᑳᓕᕆᒻᒪᑦ 

ᐃᓄᑦᑎᑑᖓᒐᔭᕐᒥᔪᖅᑕᐅᖅ ᐃᑦᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓪᓗᐊᕋᑖᖅᑕᕋᓗᐊᕋ ᐊᐸᑕᑳ ᑭᓲᖕᒪᖔᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐊᑎᑦᑎᐊᖓᓃᑦᑐᖅ ᑖᓐᓇ 

ᐊᐱᖅᑯᑎᒋᒍᒪᓕᕐᒥᒐᒃᑯ. 

ᑲᔪᓯᑎᑦᑎᕙᓪᓕᐊᓇᓱᖕᓂᕆᔭᖏᑦ ᑕᒪᓐᓇ 

ᑎᑎᕋᕈᓐᓇᕐᓂᖅ ᐱᒋᐊᓕᓵᖅᑎᓪᓗᒋᑦ 

ᐃᓕᓐᓂᐊᖅᑏᑦ ᑕᑉᐱᑯᖓ 12-ᒧᑦ ᑎᑭᓪᓗᒍ 

ᐸᕐᓇᐅᓯᐅᕐᒪᑕ. ᖄᑲᓐᓂᐊᒍᑦ ᐊᑐᖅᑕᐅᔪᓐᓇᖅᑐᓂᑦ 

ᐃᓄᒃᑎᑐᑦ ᑎᑎᖅᑭᕆᓂᖅ ᐱᔾᔪᑎᒋᓪᓗᒍ 

ᐋᖅᑭᒃᓱᖅᑕᐅᕙᓪᓕᐊᒻᒪᑕ 2020-ᒥ 2021-ᒥᓗ 

ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᖅ ᑕᒪᑐᒪᓂ ᐊᕐᕌᒍᒥ 

ᓇᓗᓇᐃᖅᑰᔨᓐᖏᖦᖢᓂ ᐃᓄᒃᑎᑐᑦ ᐅᖃᐅᓯᕐᒧᑦ 

ᐊᑐᕐᓗᑎᒃ ᐃᓕᓐᓂᐊᕈᑎᒃᓴᐃᑦ ᑐᑭᓯᑦᑎᐊᕈᒃᑯ. 

ᑕᐃᒪ ᒪᕐᕉᖕᓂᒃ ᐅᖃᐅᓰᖕᓂᒃ 

ᐊᑐᖅᐸᓪᓕᐊᑎᑕᐅᓇᓱᖅᑰᕐᒪᑕ ᐃᓕᓐᓂᐊᕐᕕᖕᓂ 

ᐃᓄᒃᑎᑐᓪᓗ ᖃᓕᐅᔮᖅᐸᐃᑎᑐᓪᓗ ᑕᒻᒪᓐᖏᒃᑯᒪ. 

ᑕᐃᒪᓐᓇ ᐅᓇ ᑐᕌᒐᖃᕋᓱᐊᖅᑑᖅ ᐅᕝᕙᓘᓐᓃᑦ 

ᖃᓕᐅᔮᖅᐸᐃᑎᑐᑐᐃᓐᓇᖅ ᐅᖃᐅᓯᖅ 

ᐊᑐᖅᑕᐅᓗᓂ ᐋᖅᑭᓱᖅᑕᐅᕙᓪᓕᐊᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐸᑕᑳ 

ᐃᑭᐊᖅᑭᕕᒃᑰᕈᓐᓇᐅᑎ ᐱᕙᓪᓕᐊᒐᓱᐊᖅᑕᕗᑦ 

ᓯᑕᒪᓂᒃ ᐅᖃᐅᓯᕐᓂᒃ ᐊᑐᕈᓐᓇᕐᕕᖃᕐᓂᐊᖅᑐᐃᑦ 

ᐊᑐᐃᓐᓇᐅᓕᕐᓂᖅᐸᑦ ᐃᓄᐃᓐᓇᖅᑐᓪᓗ 

ᐅᐃᕕᑎᑐᓪᓗ ᐃᓚᐅᒐᔭᕐᒥᔪᑦ.  

 

ᑭᓯᐊᓂ ᐊᐱᖅᑯᑎᖓᓄᑦ ᑖᓐᓇ ᖃᓕᐅᔮᖅᐸᐃᑦ 

ᖃᓂᐅᔮᖅᐸᐃᑦ, ᒫᓐᓇ ᑖᒃᑯᐊ ᐊᑐᖅᐸᑦᑕᕗᑦ 

ᑕᐃᒪᐃᓕᖓᑦᓴᐃᓐᓇᖅᑐᑦ ᐊᒻᒪ ᑐᑭᑖᕐᓂᕈᑦᑕ 

ᐃᒻᒪᖄ ᑕᐃᒎᓯᓕᐅᖅᑎᒃᑯᑎᒍᑦ ᐅᕙᓂ ᓄᓇᕗᒻᒥ 

ᖃᓄᐃᑦᑐᒥᒃ ᑎᑎᕋᐅᓯᕐᒥᒃ ᐊᑐᖁᔨᑐᐊᕈᑎᑦ 

ᑕᐃᒃᑯᐊ ᑐᑭᓕᐅᖅᓯᔨᐅᒻᒪᑕ 

ᐃᓱᒪᓕᐅᕆᔨᐅᑎᓪᓗᒋᑦ. ᑖᒃᑯᐊ ᐊᑐᕐᓂᐊᖅᑕᕗᑦ 

ᑕᐃᒪᐃᓕᖓᐃᓐᓇᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑖᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᑰᔨᓪᓗᓂ ᐃᓄᒃᑎᑐᑦ ᑎᑎᕋᕈᓐᓇᕐᓂᖅ 

ᐊᑐᖅᑕᐅᔪᓐᓃᖅᐸᓪᓕᐊᓗᓂ 

ᖃᓕᐅᔮᖅᐸᐃᑎᑐᑐᐃᓐᓇᖅ ᓯᕗᓂᒃᓴᑦᑎᓐᓂ 

ᑎᑎᕋᖃᑦᑕᓕᕈᒫᖅᑐᑦ. 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐅᖃᐅᓯᕆᔭᑎᑦ, ᐅᖃᑐᐊᖅᐸᑕ ᐃᒪᓐᓇ 

ᐅᓇᑐᐊᖅ ᐊᑐᖅᑕᐅᖃᑦᑕᓕᕐᓕ ᐃᓕᓐᓂᐊᕐᕕᖕᓂ. 

ᒪᓕᒐᓕᐅᖅᑏᑦ ᐊᐱᕆᔭᐅᒐᔭᖅᑐᒃᓴᐅᒐᓗᐊᖅᐳᑦ 

ᐊᖏᖃᑕᐅᒻᒪᖔᑕ ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ 

ᐃᓕᓐᓂᐊᖁᔨᓕᖅᐸᑕ ᐃᒪᐃᑦᑐᑐᐃᓐᓇᕐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᑖᓐᓇ 

ᑎᓕᐅᖅᑑᑎᒋᔭᐅᖔᕈᓐᓇᕋᔭᖅᑐᖅ 

ᑕᐃᒎᓯᓕᐅᖅᑎᒃᑯᓐᓄᑦ ᑲᑎᒪᔨᖏᓐᓄᓘᓐᓃᑦ ᑖᒃᑯᐊ 

ᒪᓕᒐᓕᐅᖅᑏᑦ 

ᑐᑭᓯᐅᒪᖃᑦᑕᐅᑎᒐᓱᐊᕈᓐᓇᕐᓂᐊᖅᐸᑕ 

ᖃᓄᐃᓕᖓᓂᐊᕐᓂᕐᒥᓂᒃ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑐᑭᓯᕚᓪᓕᕋᒪ ᑖᒃᑯᓂᖓ 

ᐱᓕᕆᐊᕆᔭᐅᓇᓱᐊᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖏᖕᓂ.  

 

ᐊᓯᐊᓄᐊᕈᑦᑕ ᐊᓯᐊᓂᒃ ᐊᓯᐊᓄᐊᕈᑦᑕ 

ᐊᐱᖅᓱᖔᕐᓂᐊᓕᕆᕗᖓ ᑖᒃᑯᐊ G-10-ᒥᑦᑐᑦ 

ᐊᐱᖅᑯᑎᒋᔪᒪᖅᑲᐅᔭᒃᑲ ᐃᓱᓕᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᒋᐊᒃᑲᓐᓂᐊᕐᔪᑐᐃᓐᓇᕐᓗᒍᖃᐃ 

ᑖᒃᑯᐊ ᑎᑎᖅᑭᕆᓂᖅ ᑖᒃᑯᐊ 

ᖁᕝᕙᓯᓐᓂᖅᓴᓄᑦᑕᐅᖅ ᐱᕙᓪᓕᐊᒐᓱᐊᖅᑎᓪᓗᑕ 

ᐃᓕᓐᓂᐊᕈᑎᑦᓴᓕᐅᓂᕐᒥᒃ ᑖᒃᑯᐊ 

ᑕᐃᒎᓯᓕᐅᖅᑎᒃᑯᓐᓃᓐᖔᖅᓯᒪᔪᓂᑦ 

ᑭᒡᒐᖅᑐᖅᑎᖃᕐᒥᔪᑦ ᐱᕙᓪᓕᐊᒐᓱᐊᖅᑕᑦᑎᓐᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) G-10-ᒦᒃᑲᑉᑕ. 

ᓄᑲᑦᑎᖅᐹᓂ ᖁᕝᕙᓯᓐᓂᓕᒃ 12-ᒧᑦ 

$186,183,000 ᐊᖏᕈᑕᐅᕚᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): G-11-ᒦᓕᖅᐳᒍᑦ. 

ᐃᓕᓐᓂᐊᖅᑐᓕᕆᓂᖅ ᐃᓕᓴᐃᔨᓂᒃ 

ᐱᕙᓪᓕᐊᕆᓂᖅ ᐊᐱᖅᑯᑎᒃᓴᖃᕐᕕᐅᕙ? ᓴᐃᒪᓐ. 

ᓯᒪᐃᓚᒃ.  

 

>>ᐃᒡᓚᖅᑐᑦ 

 

ᒪᒥᐊᓇᖅ. ᑕᒻᒪᑲᐃᓐᓇᕋᒪ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ...ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

  

ᐅᓪᓗᑯᑖᖑᓕᕇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ.   

 

ᑖᓐᓇ ᓱᖏᐅᑎᑕᐅᒐᓱᑉᐸᓪᓚᐃᔪᖅ ᓄᑖᑦ 

ᐃᖅᑲᓇᐃᔭᖅᑏᑦ ᑐᑭᓯᓇᖅᑎᒃᑲᓐᓂᖁᒐᑉᑯ ᑖᑉᑯᐊ 

ᑭᑐᓂᒃ ᓱᖏᐅᓕᒻᒪᒃᓴᕐᓂᖏᑦ ᓄᓇᕗᒻᒥ 

ᐃᖅᑲᓇᐃᔭᓕᕐᓂᕐᒨᑦ ᐅᕝᕙᓗ 

ᓱᖏᐅᑎᕙᓪᓕᐊᒍᓐᓇᖁᑉᓗᒋᑦ? ᓲᕐᓗ ᐱᐅᓯᕗᖅᑲᐃ 

ᒪᓕᖦᖢᒍ ᐊᔾᔨᒌᓐᖏᓐᓂᖃᐅᓪᓚᕆᒻᒥᒻᒪᑦ ᓄᓇᕗᒻᒥ 

ᖃᓪᓗᓈᑦ ᓴᓂᐊᓂ. ᓯᕗᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒪᒥᐊᓇᖅ ᐊᑏᑦ 

ᐳᐃᒍᑲᐃᓐᓇᕋᑉᑯ ᐅᓪᓗᑯᑖᖑᓕᕇᕐᒪᑦ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᐊᐱᖅᑯᑎᖕᓄᑦ. ᐃᓕᓴᐃᔩᑦ 

ᓱᖏᐅᓕᒻᒪᒃᓴᖅᑎᑕᐅᓂᖏᑦ ᐱᓕᕆᕗᒍᑦ 

ᐋᖅᑭᒃᓱᐃᕙᓪᓕᐊᓯᒪᕗᒍᑦ ᐃᑲᔪᖅᑐᐃᖁᑉᓗᑕ 

ᐃᓕᓴᐃᔨᓂᒃ ᓱᖏᐅᓕᒻᒪᓴᖅᑕᐅᕙᑦᑐᑦ 

ᐃᖅᑲᓇᐃᔮᒥᓂᒃ ᐃᓂᖓᓄᐊᕋᒥᒃ 

ᐃᑲᔪᖅᑕᐅᖁᑉᓗᒋᓪᓗ. ᓲᕐᓗ ᑖᒃᑯᐊ 

ᐃᓕᓴᕐᕕᖁᑎᑦᑎᓐᓂᑦ ᖃᓄᓕᒫᖅ 

ᐃᑲᔪᕋᓱᒻᒪᕆᑉᐸᑦᑕᕗᑦ ᐊᒻᒪᓗ ᐃᑲᔪᕈᓐᓇᖅᑐᓂᑦ 

ᓇᓗᓇᐃᖅᓯᓇᓱᒃᓱᑕ ᐃᓕᓴᕐᕕᑎᒻᓂ. ᑖᒃᑯᐊ 

ᐃᓕᓴᐃᔪᑐᖃᐃᑦ ᑖᒃᑯᐊ ᐃᓕᓴᐃᔩᑦ ᑕᕝᕙᐅᑎᓪᓗᒋᑦ 

ᖃᓄᖅ ᐃᖏᕐᕋᒍᓐᓇᕐᒪᖔᑕ ᑕᒪᒃᑯᐊ 

ᐃᓂᓪᓚᒃᑎᖃᓯᐅᑎᕙᓪᓕᐊᕙᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᒥᓂᔅᑕ. ᐊᓯᐊᓄᐊᕐᓗᖓ. ᑖᓐᓇ ᐃᓕᐃᓴᔨᓂᑦ 

ᐱᕙᓪᓕᐊᔪᓕᕆᓂᖅ ᐃᑲᔪᖅᑐᐃᒐᓱᐊᓲᖑᒻᒪᑕ 

ᐃᖅᑲᓇᐃᔭᖅᑎᐅᕙᒌᖅᑐᓂᑦ ᐸᕐᓇᐅᑎᒥ 133-ᒥ 

ᒪᑉᐱᒐᕐᒥ ᑕᒪᒃᑯᐊ ᖃᕆᑕᐅᔭᒃᑯᑦ ᐃᓕᓴᐅᑏᑦ 

ᐃᑲᔪᖅᑕᐅᖃᑦᑕᖁᑉᓗᒋᑦ ᐃᓕᓴᐃᔩᑦ 

ᑲᔪᓯᑎᒃᑲᐃᓂᕐᒥᒃ ᐃᓄᒃᑎᑐᑦ ᑎᑎᕋᕐᓂᕐᒧᑦ. ᖃᓄᖅ 

ᑕᒪᓐᓇ ᑲᔪᑦᓯᐊᖅᓯᒪᕙ ᐅᑉᓗᒥᒧᑦ ᑎᑭᑦᑐᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ. 

 

ᒪᒥᐊᓇᖅ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᑖᓐᓇ 

ᐱᓪᓗᒍ ᐱᒋᐊᖅᐸᓪᓕᐊᓯᒪᓕᖅᑕᕗᑦ ᐃᖅᑲᓇᐃᔮᒃᓴᖅ 

ᐊᕐᕌᒎᓂᐊᖅᑐᒧᑦ ᕿᒥᕐᕈᔭᐅᓂᒃᓴᖓ 

ᐃᖏᕐᕋᑦᓯᐊᖅᑎᒋᓂᖓᓗ ᑲᒪᒋᔭᐅᔪᒫᖅᑐᖅ 

ᑕᐃᑦᓱᒪᓂ ᑕᐃᓐᓇ 

ᐅᓪᓗᖅ ᓇᓪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫ? (ᑐᓵᔨᑎᒍᑦ) ᐊᑎᖁᑎᓐᓂ 

ᑭᖑᓪᓕᐅᓕᕐᒥᔪᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᒪᑉᐱᒐᖃᖅᑐᖅ 

132 ᐸᕐᓇᕐᕕᐊᑕ ᐸᕐᓇᐅᑎᒋᔮᑕ, ᑖᒃᑯᐊ 

ᐃᓕᓐᓂᐊᖅᑎᑦᑎᔩᑦ 

ᐃᓕᓐᓂᐊᖅᑎᑦᑎᔨᓐᖑᓵᖃᑦᑕᖅᑐᑦ. 

ᖁᓐᖏᐊᖅᑕᐅᖃᑦᑕᕐᒪᑕ ᖃᓄᖅ 

ᐃᓕᓐᓂᐊᖅᑎᑦᓯᔨᓐᖑᖅᐸᓪᓕᐊᓂᕆᐊᒃᓴᐃᑕ. 

ᑖᒃᑯᐊᒡᓗ ᐊᔪᓐᖏᓐᓂᖏᑦ ᒪᓕᑦᑕᐅᓪᓗᑎᒃ ᓄᓇᕗᑦ 

ᐃᓕᓐᓂᐊᕐᕕᖏᑦᑕ ᐃᓗᐊᓂ.  

 

ᐃᓚᒋᔭᐅᑲᐅᓗᑎᒃ ᐱᕙᓪᓕᐊᓂᖏᑦᑕ 

ᓇᓗᓇᐃᖅᑕᐅᕙᓪᓕᐊᓂᖏᑕᓗ ᒥᒃᓴᓄᑦ, ᑕᐃᒃᑯᐊ 

ᐊᑐᐊᒐᒃᓴᐅᔪᑦ ᐊᑐᖅᑕᐅᖃᑦᑕᖅᑐᑦ 

ᐃᓚᒌᑦᑎᑕᐅᓪᓗᑎᒃ ᑕᐃᑉᓱᒪ 

ᐃᓕᓐᓂᐊᑦᑎᑦᑎᔨᕈᖅᐸᓪᓕᐊᓂᖏᑦᑕ ᐃᓗᐊᓂ. 

ᑕᐃᒃᑯᐊᒡᓗ ᑕᑕᑎᒐᑦᓴᐅᔪᑦ ᐊᔪᕈᐃᕈᑕᐅᒐᔭᖅᑐᓄᑦ 

ᖃᓄᖅ ᐱᓪᓗᐊᖃᑕᐅᕙᓪᓕᐊᖃᑦᑕᕐᓂᖏᑦᑕ 

ᒥᒃᓵᓄᑦ.  

 

ᐅᑯᐊ ᐃᓱᒪᒋᓪᓗᒋᑦ ᐃᓕᓐᓂᐊᖅᑎᑦᑎᓴᐅᓂᐊᓕᖅᑐᑦ 

ᐃᓄᐃᑦ ᐊᓕᓚᔫᑎᒃᓴᒥᒃ ᐊᔪᕈᐃᕈᑎᒃᓴᐃᓐᓂᒃ 

ᐱᑕᖃᖃᑦᑕᖅᑐᑦ ᓇᓗᓇᓐᖏᒻᒪᑦ. ᐃᒃᓯᕙᐅᑕᓖᒃ, 

ᑐᑭᓯᑦᑎᐊᕈᒪᕝᓗᖓ ᑖᑉᓱᒪ ᒥᒃᓵᓄᑦ ᖃᓄᖅ 

ᐸᕐᓇᑦᑕᐅᓯᒪᖃᑦᑕᕆᐊᒃᓴᐃᑕ ᐊᐱᖅᑯᑎᒋᔭᕋ 

ᒥᓂᔅᑕᒧᑦ ᑐᑭᓯᕚᓪᓕᕈᒪᓪᓗᖓ ᑐᑭᓯᓇᕐᓂᕈᒪ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓕᓴᐃᔩᑦ ᓲᕐᓗ 

ᓇᓗᓇᐃᒃᑯᑕᖃᖅᑎᑕᐅᒋᐊᖃᕐᒪᑕ 

ᐱᓕᕆᓂᐊᑐᐊᕈᑎᒃ ᐃᓕᓴᐃᔨᐅᓂᕐᒥᓂᒃ ᐊᒻᒪᓗ 

ᓯᓚᑦᑐᖅᓴᕐᕕᔾᔪᐊᓂ ᐃᓕᓯᒪᔭᕐᒥᓂᑦᑕᐅᖅ 

ᓇᓗᓇᐃᒃᑯᑕᕐᓂᒃ ᓲᕐᓗ 

ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ ᐊᕐᕌᒍᑕᒫᖑᖅᑰᖅᑐᖅ. 

ᐊᕐᕌᒍᑕᒫᑦ ᑖᓐᓇ ᑲᔪᓯᓂᖃᓲᖑᒻᒪᑦ.  

 

ᑖᒃᑯᐊ ᐃᓕᓴᐃᔨᑦᑕ ᐊᒻᒪᓗ ᐃᓕᓐᓂᐊᕐᕕᒻᒥ 

ᐊᖓᔪᖅᑳᕆᔭᐅᔪᑦ ᑕᒪᒃᑯᓇᓐᖓᑦ 

ᐊᓕᓚᔪᖁᑎᖏᓐᓂᒃ ᓲᕐᓗ 

ᓇᓗᓇᐃᔭᖅᓯᒪᑦᓯᐊᖅᑐᓂᒃ 

ᐱᓯᒪᖃᑦᑕᕆᐊᖃᖅᑎᓪᓗᒋᑦ. ᐅᓇᖃᐃ 

ᐋᖅᑭᒋᐊᕐᓗᒍ ᑖᒃᑯᐊ ᓲᕐᓗ ᐊᑕᐅᓯᖅ ᐃᓕᓴᐃᔨ 

ᖃᐅᔨᓴᖅᑕᐅᓂᐊᕈᓂ ᐊᕐᕌᒍᑦ ᐱᖓᓱᓄᑦ ᑖᓐᓇ 

ᐊᑐᕐᓂᐊᖅᑐᖅ ᓇᓗᓇᐃᒃᑯᑕᖓ. ᐊᒻᒪᓗ 

ᐃᓕᓴᐃᔨᐅᑉ ᐊᖓᔪᖅᑳᖏᑦ ᐊᖓᔪᖅᑳᖑᔪᑦ ᑖᒃᑯᐊ 

ᓇᓗᓇᐃᒃᑯᑕᖓ ᐊᑐᕈᓐᓇᔭᖅᑐᕐᓕ ᑕᓪᓕᒪᓄᑦ 

ᐅᑭᐅᓄᑦ. ᑐᑭᓯᓇᕐᓂᖅᐸᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᐃᓱᒪᒋᓪᓗᒋᑦ ᐃᓕᓐᓂᐊᖅᑎᑦᑎᔨᓐᖑᖅᓴᕙᓪᓕᐊᔪᒃ 

ᒥᒃᓵᓄᑦ, ᐅᑯᐊᓪᓗ ᓄᓇᓕᑉᑕ ᐃᓗᐊᓂ 

ᐃᓕᓐᓂᐊᖅᑎᑦᑎᕙᑦᑐᑦᑕᐅᖅ ᖃᐅᑕᒫᓐᖑᓐᖏᑦᑐᕐᓕ. 

ᑖᒃᑯᐊ ᐊᐅᓪᓚᖅᑕᐅᓂᕐᒧᑦ 

ᐃᓕᓐᓂᐊᖅᑎᑦᑎᔪᖃᓚᐅᖅᐸᒻᒪᑦ 

ᐃᖃᓪᓕᐊᖅᖢᑎᓪᓘᓐᓃᑦ 

ᓇᑦᑎᓕᐊᖅᑎᑕᐅᓗᑎᓪᓘᓐᓃᑦ 

ᐃᓕᓐᓂᐊᖅᑐᓐᓄᐊᕐᓂᒃ. ᖃᓄᕐᓕ ᑕᐃᑉᑯᐊ 

ᐊᓕᓚᔫᑎᒃᓴᐃᑦ 

ᖁᓐᖏᐊᖅᑕᐅᕙᓪᓕᐊᓕᕆᐊᒃᓴᐃᑕ? ᑐᑭᓯᔪᒪᓪᓗᖓ. 

ᐃᒃᓯᕙᐅᑕᓖᒃ, ᐊᐱᖅᑯᑎᒋᕙᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᔭᖓᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ ᓇᓗᓇᐃᖅᓯ 

ᐃᓛᒃ, ᓇᓗᓇᐃᒃᑯᑕᖅᑖᑎᑦᓯᒍᓐᓇᖃᑦᑕᕐᒥᒻᒪᑕ 

ᐃᓐᓇᐃᑦ ᐃᓄᒃᓯᐅᑎᓕᕆᔨᐅᓂᕋᖅᑕᐅᔪᓂᒃ ᑖᒃᑯᐊ 

ᑐᒃᓯᕋᖅᐸᑦᑐᑦ ᐅᕙᓐᓄᑦ ᒥᓂᔅᑕᒧᑦ ᐊᑎᖓᓂᒃ 

ᐊᒻᒪᓗ ᑭᓱᓕᕆᖃᑦᑕᕐᒪᖔᖅ 

ᐊᑎᓕᐅᖃᑦᑕᖅᑎᑕᐅᕗᖓ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐱᔪᒪᔭᖏᑦ ᒪᓕᓪᓗᒋᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᑉᓱᒪ 

ᐃᓗᐊᓂ ᖁᓕ ᐊᐱᖅᑯᑎᖃᕈᒪᓪᓗᖓ 

ᑮᓇᐅᔭᖅᑖᕈᑕᐅᕙᓪᓕᐊᔪᑦ ᐃᓕᓐᓂᐊᖅᑎᑦᑎᔨᒃᑯᑦ 

ᐃᓕᓐᓂᐊᖅᑎᑦᑎᔨᓐᖑᖅᖤᕙᓪᓕᐊᔪᑦ 

ᐊᓕᓚᔫᑎᖃᓐᖏᑦᑐᓪᓗ ᐊᓕᓚᔫᑎᖃᖅᑐᓪᓗ 

ᑮᓇᐅᔭᓕᐊᖏᑦ ᒥᑭᒃᑲᐃᒻᒪᑕ ᓇᓗᓇᓐᖏᒻᒪᑦ. 

ᑕᐃᒃᑯᐊ ᐅᐊᑦᑎᐊ ᐅᖃᐅᓯᖄᖅᑕᒪᑦ ᒥᒃᓵᓂ 

ᑕᐃᒃᑯᐊ ᐊᖑᓇᖁᐊᖅᑐᓄᑦ 

ᐃᓕᓐᓂᐊᖅᑎᑦᑎᕙᓪᓕᐊᖃᑦᑕᖅᑐᑦ 

ᐃᓕᓐᓂᐊᖅᑐᓐᓄᐊᓂᒃ. ᑮᓇᐅᔭᓕᐊᖏᑦ 

ᓇᓗᓇᐃᒃᑯᑕᖃᓐᖏᓪᓗᑎᑦᑕᐅᖅ 

ᒥᑭᓂᖅᓴᐅᓇᔭᖅᑰᕆᓪᓗᒋᑦ ᐃᓱᒪᓐᓇᕐᒪᑦ 

ᐊᓕᓚᔪᒥᓪᓘᓐᓃᑦ. ᖃᓄᕐᓕᑭᐊᖅ ᑕᐃᓐᓇ ᐊᓕᓚᔪᖅ 

ᓇᓗᓇᐃᒃᑯᑕᖃᓕᕈᓂ ᑮᓇᐅᔭᓕᐊᖓ 

ᐊᖏᓂᖅᓴᐅᓂᐊᖅᐸ ᐅᕝᕙᓗᑭᐊᖅ ᐅᓐᓂᕐᓂᐊᖏᑉᐸ 

ᐃᓕᓐᓂᐊᖅᑎᑦᑎᑎᔨᐅᓂᐊᖅᑐᖅ? ᐅᑯᐊ 

ᐃᖁᒪᒋᓪᓗᒋᑦ ᐊᐱᖅᑯᑎᒋᔭᕋ ᑕᐃᒃᑯᐊ 

ᐊᖑᓇᖁᐊᖅᑐᑦ ᐃᓕᓐᓂᐊᖅᑕᖅᓴᒪᒻᒪᑕ ᓄᓇᒥᓂᒃ 

ᓲᖃᐃᒻᒪ ᑕᕝᕙᓂᑐᐃᓐᓇᖅ ᓄᓇᖃᕋᓗᐊᕈᓂ 

ᐊᐱᖅᑯᑎᒋᓪᓗᒍ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᒻᒪ ᐃᒻᒪᖄ ᐋᖅᑭᒋᐊᕌᕐᔪᕐᓗᒍ 

ᑭᐅᔾᔪᑎᒋᕋᑖᖅᑕᒪ ᐃᓚᖓᓂ ᑖᒃᑯᐊ 

ᐃᓐᓇᐅᒋᐊᑐᓐᖏᑦᑑᒐᓗᐊᑦ 

ᐃᓄᒃᓯᐅᑎᓕᕆᔨᐅᓂᕋᑐᐃᓐᓇᓕᖅᑕᕗᑦ ᑖᓐᓇ 

ᐱᖁᔭᖅ ᐋᖅᑭᒋᐊᓚᐅᕋᑦᑎᒍ 

ᐃᓐᓇᐅᒋᐊᑐᓪᓚᑦᑖᕋᓂ, ᑭᓯᐊᓂ ᐊᔪᓐᖏᓐᓂᖏᑦ 

ᒪᓕᓪᓗᒋᑦ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓇᓗᓇᐃᒃᑯᑕᖅᑖᖅᑎᑦᓯ ᑐᒃᓯᕋᐅᑎᓕᐅᕈᓐᓇᖅᑐᑦ.  

 

ᑭᓯᐊᓂ ᑮᓇᐅᔭᖏᑦ ᖃᓄᐃᓕᖓᒻᒪᖔᑕ 

ᑐᑭᓯᒋᐊᑦᓯᐊᒃᑲᓐᓂᕆᐊᖃᕋᔭᖅᑕᕋ. ᑕᐃᒃᑯᐊᓕ 

ᐃᓕᓴᐃᔨᒃᓴᐅᓂᕐᒧᑦ ᓇᓗᓇᐃᒃᑯᑕᓖᑦ ᓯᓚᒃᑐᓴᕐᕕᒻᒥ 

ᐊᒻᒪᓗ ᐃᓚᖏᑦ ᓲᕐᓗ ᓇᓗᓇᐃᒃᑯᑕᖃᓐᖏᑐᐊᕈᑎᒃ 

ᐅᖃᐅᓯᓕᕆᓂᕐᒧᑦ ᐃᓕᓴᐃᔨᐅᒍᑎᓪᓘᓐᓃᑦ ᑕᐃᓐᓇ 

ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑕ 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕈᑎᖓ ᑖᓐᓇ ᐊᕐᕌᒍᑦ ᓯᑕᒪᐃᑦ 

ᐊᑐᖅᑕᐅᖃᑦᑕᕐᒥᒻᒪᑦ ᑕᐃᒃᑰᓇ ᑖᒃᑯᐊ 

ᐅᖃᐅᓯᓕᕆᔩᑦ ᑮᓇᐅᔭᔾᓵᕆᕙᑦᑕᖏᑦ 

ᐳᖅᑐᓯᒋᐊᖅᑕᐅᓚᐅᕐᒥᒻᒪᑕ. ᑖᓐᓇ 

ᐱᐅᔫᓚᐅᕐᒥᔫᒐᓗᐊᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑭᖑᓪᓖᑦᑑᓕᕐᓗᒍ ᐅᓇ ᐅᖃᐅᓯᒃᓴᐃᓐᓇᕐᓕ. 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑕᐃᓐᓇ 

ᐱᖁᔭᓕᐊᖓᑦ ᐊᑦᑕᐃᒪᓕᖅᑎᓪᓗᒍ 

ᑐᖅᑭᖅᓯᕙᓪᓕᐊᓂᐊᕐᒪᑦ ᓱᓇᑐᐃᓐᓇᖅ ᐅᑯᐊ 

ᑎᑎᕋᖅᓯᒪᔪᑦ ᑕᐅᑐᓐᓇᕐᓂᖏᑦ ᖃᑯᒍ 

ᑐᑭᓯᓇᑦᓯᑦᑎᐊᕈᒫᕐᒪᑕ. ᑖᓐᓇ ᖁᕕᐊᓇᖅᑑᒻᒪ 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᐱᓕᕆᐊᑐᖃᕕᓃᑦ ᒫᓐᓇ ᑐᑭᓯᕙᓪᓕᖏᓐᓇᕐᒪᑕ. 

ᑖᓐᓇ ᐃᒃᓯᕙᐅᑕᓖᒃ ᐅᖃᐅᓯᒃᓴᑐᐃᓐᓇᐅᒻᒪᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᑭᐅᒋᐊᕈᒪᕕᐅᒃ? ᐋᒡᒐᐃ. 

ᐅᖃᐅᓯᑐᐃᓐᓇᐅᕋᑖᕐᒪᑦ. ᒥᔅᑕ ᒪᐃᓐ 

ᐃᕝᕕᐅᓕᕐᒥᔪᖅ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᕐᕕᓕᕐᔪᐊᕐᒥᐅᑕᕐᒥᒃ 

ᐊᕐᕕᐊᕐᒥᐅᑕᕐᒧᑦ. ᓈᒻᒪᒃᑑᔭᑯᓂ.  

 

ᐊᐱᖅᑯᑎᒃᓴᖃᓗᐊᓐᖏᑦᑐᖓᐅᒐᓗᐊᖅ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑖᓐᓇ G-15 ᒪᕐᕉᒻᒪᑎᒃ 

ᐅᓄᖅᓯᒋᐊᖅᑕᐅᔪᑦ ᑮᓇᐅᔭᖅᑑᑎᒃᓴᑦ ᐃᓘᓐᓇᖓ 

ᑕᑯᑉᓗᒍ $660,000 ᐅᕗᖓ $1.3-ᒥᓕᐊᓐ ᐊᒻᒪᓗ 

ᐃᓕᓴᐃᓐᓄᐱᕙᓪᓕᐊᔪᓕ ᐱᕙᓪᓕᐊᔪᓕᕆᓂᖅ $3.6 

-ᒥᓕᐊᓐ $4.1-ᒥᐊᓕᓐᖑᓛᓕᖅᖢᓂ. ᒥᓂᔅᑕᖃᐃ 

ᑭᐅᒍᓐᓇᖅᐸ ᓱᒻᒪᑦ ᑕᐃᒪᐃᒻᒪᖔᕐᒥᒃ ᑖᒃᑯᐊ 

ᐅᓄᖅᓯᒋᐊᖅᑕᐅᓂᖏᒃ ᒪᕐᕉᒃ ᐃᓘᓐᓈ ᑕᑯᑉᓗᒋᑦ 

ᐊᒻᒪ ᐃᓕᓴᐃᔨ ᐊᕐᕌᒍᓕᒫᒧᑦ ᐊᕐᕌᒍᓕᒫᒧᑦ 

ᐃᓕᓴᐃᕙᑦᑐᑦ. ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕐᔪᐊᓕᒫᒧᓂᒃᑯᐊ ᑕᐃᒪᐃᑉᐸᓪᓕᐊᓂᖏᑦ 

ᒪᓕᑦᑐᒋᑦ 

ᐃᓕᓐᓂᐊᕐᕕᓪᓗ ᑖᒃᑯᓂᖓ ᐱᔨᑦᑎᕈᑎᓂᒃ ᐊᑐᖅᑐᑦ 

ᐅᓄᖅᓯᒋᐊᒃᑲᓐᓂᓚᐅᖅᓯᒪᓪᓗᑎᒃ. ᐊᒻᒪᓗ ᒪᑯᐊ 

ᐱᑐᒃᓯᒪᐅᑏᑦ ᐃᓕᓐᓂᐊᕐᕕᖕᓄᑦ ᐊᑐᖅᑕᐅᔪᑦ 

ᖁᕝᕙᕆᐊᓚᐅᕆᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᑕᐃᒃᑯᐊ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᒃᑲᓐᓂᕐᓂᖏᑦ 

$1 ᒥᓕᐊᓐ ᑮᓇᐅᔭᑦ ᓇᑉᐸᓪᓗᐊᖏᓐᓂᒃ 

ᐃᓚᔭᐅᓯᒪᖕᒪᑦ. ᖃᓄᖅ ᑲᑎᒪᕐᔪᐊᕐᓂᕐᓄᑦ ᐅᑯᐊ 

ᑐᕌᖓᔪᑦ ᐅᕝᕙᓘᓐᓃᑦ ᐊᓯᖏᖕᓄᑦ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᒃᑦ-ᑎᒍᑦ 

ᐊᑐᕆᐊᖃᖅᑕᑎᓐᓄᑦ ᐅᑯᐊ ᐊᑐᖅᑐᑦ. $385,000 

ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᖕᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᑯᐊᖃᐃ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᓂᖏᑦ 

ᐊᑕᐅᑦᑎᒃᑰᖅᑎᑕᐅᖃᑦᑕᖅᐸᑦ ᐃᓕᓴᕆᐅᖅᓴᖅᑐᓄᑦ 

ᓲᕐᓗ ᐃᓕᓐᓂᐊᖅᑎᓪᓗᒋᑦ ᐃᓕᓴᐃᔩᑦ 

ᐃᓕᓐᓂᐊᕐᕕᖏᑦ ᒪᑐᓯᒪᒡᒍᒻᒪᑕ, ᐊᒻᒪᓗ 

ᖃᐅᔨᓚᐅᕆᓪᓗᖓ ᑕᐃᒃᑯᐊ ᐸᐃᕆᕖᑦ ᓱᓕ 

ᒪᑐᐃᖓᓲᑦ ᐃᓕᓐᓂᐊᓐᖏᒃᑲᓗᐊᖅᑎᓪᓗᒋᑦ. ᑕᒪᓐᓇ 

ᓈᒻᒪᖅᑰᔨᒋᓐᖏᓐᓇᒃᑯ ᐃᓕᓴᐃᔨ 

ᐃᓕᓐᓂᐊᖅᑎᓪᓗᑕ ᑕᐃᒃᑯᐊ ᐸᐃᕆᕖᑦ 

ᒪᑐᐃᖓᔪᐃᓐᓇᐅᖃᑦᑕᖅᐹᑦ? ᐃᓛᒃ, ᐸᐃᕆᕖᑦ 

ᒪᑐᐃᖓᖃᑦᑕᖅᐹᑦ 

ᐃᓕᓐᓂᐊᕐᓂᖅ ᐱᑕᖃᖅᑎᓪᓗᒍ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑐᐃᓐᓇᐅᖃᑦᑕᓐᖏᑦᑐᑦ 

ᐊᑕᐅᑦᑎᒃᑰᖅᓯᒪᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᐅᓯᒃᓴᑐᐃᓐᓇᖃᐃ ᐅᓇ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᓂᖏᓐᓂᒃ ᑕᑯᓇᒃᑲᓐᓂᕈᓐᓇᖅᐹᑦ?  

 

ᑕᐃᒃᑯᐊ ᐃᓕᓐᓂᐊᖃᑕᐅᔪᓐᓇᓐᖏᒻᒪᑕ 

ᐅᓐᓄᒃᑰᒍᒻᒪᑦ ᐱᓇᓱᐊᕈᓯᐅᓪᓘᓐᓃᑦ ᓄᓐᖑᐊᓂ 

ᐅᓪᓗᓕᒫᖅ ᐸᐃᕆᖦᖤᖅᐳᑦ ᑕᖃᓇᖅᑐᒃᓴᐅᓪᓗᓂᓗ 

ᐊᒻᒪ ᓇᓗᓇᐃᒃᑯᑕᖅᑖᕐᓂᐊᕈᑎᒃ ᐅᓐᓄᒃᑯᑦ ᑭᓯᐊᓂ 

ᐃᓕᓐᓂᐊᕆᐊᕐᓗᑎᐅᔭᕆᐊᖃᓲᖑᔪᑦ. ᐊᑕᐅᓯᕐᒧᑦ 

ᒪᕐᕉᖕᓄᓪᓘᓐᓃᒃ ᐱᓇᓱᐊᕈᓰᖕᓄᒃ ᓲᕐᓗ 

ᐱᓇᓱᐊᕈᓯᓕᒫᖅ ᓄᖅᑲᖓᓚᐅᑲᒃᐸᑕ 

ᑕᐃᒫᑐᐃᓐᓇᖅ ᐃᓕᓴᐃᔨᑉ 

ᐃᓕᓐᓂᐊᖅᑎᑕᐅᑎᓪᓗᒋᑦ ᒪᑐᓯᒪᖃᑦᑕᕐᒪᑕ, ᑕᒪᓐᓇ 

ᐃᑲᔫᑎᓪᓚᕆᐅᒍᓐᓇᖅᑐᖅ.  

 

ᖃᓄᖅᑑᕈᑎᒃᓴᑐᐃᓐᓇᕐᖑᓇ, 

ᐊᐱᖅᑯᑎᒃᓴᖃᓐᖏᖦᖢᖓ ᑕᕝᕗᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. 

ᑭᐅᒋᐊᕈᒪᕕᐅᒃ ᒥᓂᔅᑕ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓂᒃ ᐅᖃᐅᓯᖃᕐᒪᖔᑦ 

ᐃᓛᒃ ᖃᐅᔨᓇᓱᒃᑐᖓ ᐃᓕᓴᐃᔩᑦ 

ᐃᓕᓐᓂᐊᖅᑎᓪᓗᒋᑦ. ᐊᕐᕌᒎᑉ ᐃᓗᐊᓂ 

ᐃᓕᓐᓂᐊᖅᑎᑕᐅᖃᑦᑕᕐᒪᑕᐃᒃᑯᐊ.  

 

ᒥᔅᑕ ᒪᐃᓐ, ᐊᔾᔨᒋᓐᖏᑕᖓᓂᓪᓕ ᐅᖃᐅᓯᖃᕋᕕᑦ. 

ᐃᒃᑯᐊ ᐸᐃᕆᕖᑦ ᐃᓕᓐᓂᐊᖅᑎᑕᐅᓂᖏᑦ ᐃᓛᒃ, 

ᐸᐃᕆᔩᑦ ᐃᓕᓐᓂᐊᖅᑎᑕᐅᓂᖏᖕᓂᑦ 

ᐅᖃᐅᓯᖃᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ, 

ᓇᓗᓇᐃᑲᐃᓐᓇᕈᒃ. (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᑐᐃᓐᓇᕆᖅᑲᐅᔭᐃᑦ, 

ᐅᖃᐅᓯᕆᒃᑲᓐᓂᑲᐃᓐᓇᕈᒃ. ᖁᔭᓐᓇᒦᒃ. 

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓛᒃ 

ᐆᑦᑑᑎᒋᑐᐃᓐᓇᖅᑕᕋ ᑕᐃᒃᑯᐊ ᐃᓕᓴᐃᔩᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ ᓇᓗᓇᐃᖅᑕᐅᓯᒪᔪᓂᒃ 

ᐅᓪᓗᓂᒃ ᐃᓕᓐᓂᐊᕐᕕᒃ ᒪᑐᓯᒪᔭᐅᖃᑦᑕᕐᒪᑦ 

ᑕᐃᒃᑯᐊᓕ ᐸᐃᕆᔩᑦ ᐱᓕᒻᒪᒃᓴᖅᑕᐅᓂᖓ 

ᐊᔾᔨᒌᓐᖏᑦᑑᒐᓗᐊᖅ ᖃᐅᔨᒪᔪᖓ.  

 

ᑭᓯᐊᓂ ᐅᖃᖅᑲᐅᒐᒪ ᐃᓕᓴᐃᔩᑦ ᐃᓕᓐᓂᐊᖅᐸᑕ 

ᐃᓕᓐᓂᐊᕐᕕᒃ ᒪᑐᓲᖅ ᐃᓕᓐᓂᐊᕐᓂᕐᒧᑐᐊᖅ 

ᑐᕌᖓᓂᐊᕋᒥᒃ. ᖃᓄᖅᑑᖁᔨᕗᖓ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᐃᒃᑯᐊ 

ᐃᓕᓐᓂᐊᕆᐅᖅᓴᖅᑐᑯᓗᖕᓂᒃ ᐃᓕᓐᓂᐊᖅᑐᑦ 

ᑕᕝᕙᓂᑦᓴᐃᓐᓇᖅ ᐱᓇᓱᐊᕈᓯᕐᒧᑦ ᐊᑕᐅᑦᑎᒃᑰᕐᓗᒍ 

ᒪᑐᖃᑕᐅᓯᒪᓗᑎᒃ ᐃᓕᓐᓂᐊᖃᑕᐅᔪᓐᓇᕐᓂᐊᕋᒥᒃ. 

ᖃᓄᖅᑑᕈᑎᒃᓴᑐᐃᓐᓇᖅ ᑖᓐᓇ. ᐊᒻᒪ ᒥᓂᔅᑕ 

ᐅᖃᓪᓚᖃᑎᒋᒃᑲᓐᓂᕈᓐᓇᖅᖢᒍ ᑕᒪᑐᒪᑉ ᒥᒃᓵᓄᑦ 

ᒪᓐᓇᐅᓐᖏᑦᑐᖅ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᔅᑕ 

ᖃᒪᓂᖅ ᐃᕝᕕᐅᓕᕐᒥᔪᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓐᖏᑦᑐᑯᓗᖕᓂᒃ ᒪᕐᕈᐃᓐᓈᓐᓂᖃᐃ ᑖᓐᓇ 134-

ᒥᒃ ᓈᓴᐅᑎᓕᖕᒦᑦᑐᖅ ᓯᕗᓪᓕᐅᔾᔭᐅᓯᒪᔪᒪᔪᑦ 

2020-2022 ᑖᓐᓇ ᐊᓪᓕᖅᐹᒦᑦᑐᖅ 

ᓇᓗᓇᐃᖅᓯᒪᔪᖅ ᐃᖅᑲᓇᐃᔭᖅᑎᑖᕋᑖᕆᔭᐅᔪᓄᑦ 

ᐃᓕᓐᓂᐊᖅᑎᑦᑎᔨᐅᔪᓄᑦ ᐃᓕᓐᓂᐊᖅᑎᑦᑎᓂᖅ. 

ᑐᑭᓯᒋᐊᖅᑎᑕᐅᓂᕋᖅᑕᐅᓂᖏᑦ 

ᐃᖅᑲᓇᐃᔭᕆᐊᓯᕋᑖᖅᑐᑦ ᑕᐃᒃᑯᑎᑐᓇ. ᑖᒃᑯᐊᖃᐃ 

ᓄᑖᑦ ᐃᓕᓐᓂᐊᖅᑎᑦᑎᔨᓐᖑᕋᑖᖅᑐᑦ ᑕᐅᓇᓐᖓᑦ 

ᑲᓇᑕᐅᑉ ᐃᓚᖓᓂ ᓄᓇᑦᑎᓐᓄᐊᖅᑐᑦ ᓄᓇᕘᒧᑦ, 

ᑖᒃᑯᓂᖓᖃᐅᓇᐃ ᐅᖃᐅᓯᓕᖓᐃ, ᐃᒃᓯᕙᐅᑖᖅ? 

ᐅᕝᕙᓘᓐᓃᑦ ᑕᒫᓂ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᓚᐅᖅᑎᓪᓗᒋᑦ ᑖᒃᑯᐊ ᒪᕐᕉᒃ 

ᐊᐱᖅᑯᑏᒃᑲᒃ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᖅᑰᖅᑕᖓ 134 

ᓯᕗᓪᓕᐅᔾᔭᐅᖁᔭᐅᔪᑦ 2021-2022-ᒥ, ᑖᓐᓇ 

ᐊᓪᓕᖅᐹᖓᓃᑦᑐᑦ ᑖᓐᓇ ᑕᒪᒃᑮᓐᓄᑦ ᑐᕌᖓᔪᖅ 

ᑕᒫᓂ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᕌᓂᓵᖅᑐᐃᑦ 

ᐃᓕᓴᐃᔨᕈᖅᐸᓪᓕᐊᓕᖅᑎᓪᓗᒋᑦ. ᑭᓯᐊᓂᑦᑕᐅᖅ, 

ᑖᒃᑯᐊᓗ ᓄᓇᕗᑦ ᓯᓚᑖᓃᖔᖅᑐᖃᕐᓂᕈᓂᑦᑕᐅᖅ 

ᑖᒃᑯᐊ ᐱᓕᒻᒪᒃᓴᖅᑎᑕᐅᕙᒻᒥᒻᒪᑕ 

ᐃᓂᓪᓚᒃᓴᖅᑕᐅᓪᓗᑎᑦ ᐃᓕᓐᓂᐊᕐᕕᖏᖕᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ, ᓱᓖ? ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᓕᑦᑎᐊᖓᓃᑦᑐᖅ ᑖᓐᓇ ᐋᖅᑭᒃᓰᕙᓪᓕᐊᔪᒪᓂᕐᒥᒃ 

ᑲᔪᓰᓐᓇᖅᑐᒥᒃ ᓇᓗᓇᐃᖅᓯᓯᒪᖅᑰᕐᒪᑦ ᑕᐃᒃᑯᑎᑐᓇ 

(ᑐᓵᔨᑎᒍᑦ) ᐱᓕᒻᒪᒃᓯᒪᔪᒥᒃ ᒪᓕᑲᑕᓪᓗᓂ 

ᐃᓕᓐᓂᐊᖅᑎᑕᐅᓂᖏᑦ ᐃᓕᓴᐃᔩᑦ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒫᓐᓇᐅᔪᖅ 

ᑎᑎᕋᖅᑕᐅᓯᒪᕙᖅᓯᒪᖅᑰᖅᑐᖅ 

ᓂᑖᓐᖑᖅᐸᓪᓕᐊᖏᓐᓇᕐᓂᐊᖅᑑᖅ ᑖᒃᑯᐊᒃ ᐊᕐᕌᒎᒃ 

ᒪᕐᕉᒃ ᖄᖏᕋᓱᓐᓂᖏᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᕙᓪᓕᐊᒐᓱᐊᖅᓯᒪᒐᑦᑎᒍᑦ ᐊᒻᒪᓗ ᑕᐃᑲᓐᖓᑦ 

ᑲᑎᒪᔨᑯᓗᒃᑕᖃᓕᓚᐅᕐᒪᑦᑕᐅᖅ 2020-2021-ᒥ, 

ᑕᒪᒃᑯᓇᓐᖓᑦ ᖃᓄᐃᑦᑐᓂᑦ 

ᐃᑲᔪᖅᓲᑎᒋᔭᐅᒍᓐᓇᕋᔭᖅᑐᓂᒃ 

ᐃᓕᓴᐃᔨᕈᕋᑖᖅᑐᓄᓪᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ 

ᐃᓕᓴᐃᔩᑦ ᓲᕐᓗ 

ᐃᑲᔪᖃᑦᑕᐅᑎᒍᓐᓇᖅᑎᑕᐅᓲᖑᖕᒥᒻᒪᑕ ᐊᒻᒪᓗ 

ᑕᐃᓐᓇ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᑎᒍᑦ ᑮᓇᐅᔭᓂᒃ 

ᐱᓕᒻᒪᒃᓴᐅᑎᖏᑦᑎᒍᑦ ᑮᓇᐅᔭᓂᑦᑕᐅᖅ ᑕᐃᑰᓇ 

ᑐᑦᓯᕋᕈᓐᓇᖅᑎᑕᐅᖃᑦᑕᕐᒪᑕ. ᐅᑯᐊ ᐃᓕᓴᐃᔩᑦ, 

ᓲᕐᓗ, ᖃᓄᖅ, ᐱᓕᒻᒪᒃᓴᐃᔨᒋᓗᐊᕐᓂᐊᕐᓗᓂᐅᒃ 

ᑕᐃᒪᐃᓕᖓᔪᖅ ᐆᑦᑑᑎᒋᓐᖑᐊᕐᓗᒍ. ᐊᓯᖏᓐᓄᑦ 

ᓄᓇᓕᖕᓄᑦ ᐊᐅᓪᓚᕈᒪᔪᑕᖃᕐᓂᐊᑐᐊᕈᓂ ᑕᒪᒃᑯᐊ 

ᕿᒥᕐᕈᔭᐅᒍᓐᓇᕋᔭᖅᑐᑦ ᑕᐃᑰᓇ 

ᑮᓇᐅᔭᖃᖅᑎᑕᐅᒍᓐᓇᑐᐊᕈᑎᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᑭᖑᓪᓕᖅᐹᕆᓕᕐᓗᒍ ᐃᒃᓯᕙᐅᑖᖅ, 

ᖁᔭᓐᓇᒦᒃ ᑭᐅᒪᔭᐅᑦᑎᐊᕋᒪ.  

 

ᑖᒃᑯᐊᓗ ᐊᕐᕌᒎᖕᓄᒃ ᒪᕐᕉᖕᓄᒃ ᐊᑐᖅᑕᐅᓂᐊᖅᑐᑦ 

ᐅᖃᐅᓯᕆᒐᑦᑎᒍᑦ. ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᐸᑎᒃ ᑲᔪᓰᓐᓇᕆᐊᖃᖅᐸᑕ 

ᐃᓱᒪᒃᓴᖅᓯᐅᕈᑕᐅᓛᕐᒥᔪᖅ ᓇᓗᓇᓐᖏᒻᒪᑦ. ᑖᓐᓇ 

ᖁᓕᑦᑎᐊᒃᑲᓐᓂᐊᕐᔪᐊᓃᑦᑐᖅ ᐃᓄᒃᑎᑐᓪᓗ 

ᖃᓪᓗᓈᑎᑐᓪᓗ ᐃᓕᓴᐃᔨᒃᑯᓐᓄᑦ 

ᐊᖓᔪᖅᑳᓐᖑᕋᓱᐊᕐᓂᕐᒧᑦ ᓇᓗᓇᐃᖅᓯᒪᔪᖅ.  

 

ᑖᒃᑯᐊ ᐃᓄᐃᑦ ᐃᓕᓴᐃᔨᐅᔪᑦ 

ᐊᖓᔪᖅᑳᓐᖑᕋᓱᐊᕈᒪᒃᐸᑕ ᐃᓄᒃᑎᑐᑦ 

ᐊᖓᔪᖅᑳᓐᖑᕋᓱᐊᕐᓂᕐᒧᑦ ᐃᓕᓴᐃᔾᔪᑎᓂᒃ 

ᐊᑐᖃᑦᑕᕋᔭᖅᑐᑦ ᑐᑭᓯᖅᑰᔨᓪᓗᒍ. ᑕᐃᒃᑯᐊ 

ᑲᓇᑕᒥᐅᖃᑎᕗᑦ ᐃᓄᒃᑎᑐᑦ ᐅᖃᓕᒫᕈᓐᓇᓐᖏᑦᑐᑦ 

ᐅᖃᐅᓯᕐᒥᒍᑦ ᐊᑐᕐᓗᑎᒃ ᐅᐃᕖᖑᒐᓗᐊᖅᐸᑦ, 

ᖃᓪᓗᓈᑎᑑᖑᒐᓗᐊᖅᐸᖅ ᓇᓕᐊᖕᓄᑐᐃᓐᓇᖅ 

ᑐᑭᓯᐅᒪᖅᑰᔨᓪᓗᒍ. ᑕᐃᒪᓐᓇ ᐅᑯᐊ ᐅᖃᕋᓱᒃᑑᑦ 

ᑖᔅᓱᒪᐅᑉ ᐊᖓᔪᖅᑳᓐᖑᒐᓱᒍᒪᔫᑉ ᐅᖃᐅᓯᖓ 

ᒪᓕᒡᓗᒍ ᐃᓕᓐᓂᐊᖑᔮᕐᔪᒡᓗᓂ 

ᐊᖓᔪᖅᑳᓐᖑᕋᓱᒍᓐᓇᓛᖅᑐᑦ 



ᕿᑎᖅᑰ, ᒫᑦᓯ 4, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒎᖕᓂᒃ ᒪᕐᕉᖕᓂᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓕᓴᐃᔩᑦ 

ᐃᖅᑲᓇᐃᔭᖅᑎᑖᕆᔭᐅᑎᓪᓗᒋᑦ 

ᓇᓗᓇᐃᔭᖅᑕᐅᕙᒃᑐᑦ ᐃᒻᒪᖄ ᐅᕗᖓ 

ᐊᖓᔪᖅᑳᖑᓂᕐᒧᑦ ᐱᔪᒪᔪᖃᑐᐊᕐᓂᕈᓂ ᐅᑯᓇᓐᖓᑦ 

ᐱᔭᕆᐊᖃᖅᐳᑎᑦ, ᑕᐃᒪᓐᓇ ᑐᑭᓯᐅᒪᑎᑕᐅᓲᑦ. 

ᑖᒃᑯᐊᓗ ᓇᓗᓇᐃᒃᑯᑕᓂ ᐃᓕᓴᐃᔩᑦ ᐊᖓᔪᖅᑳᖏᑦ 

ᓇᓗᓇᐃᒃᑯᑕᖃᒃᑲᓐᓂᕆᐊᖃᓲᖑᖕᒪᑕ 

ᐱᓕᒻᒪᒃᓴᐅᑎᓂᒃ ᖁᑦᑎᓐᓂᖅᓴᒧᑦ ᓇᓗᓇᐃᒃᑯᑕᖅ 

ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑎᐅᓂᖓᓄᑦ 

ᓄᓇᕗᒻᒥ. ᑖᓐᓇᑦᑕᐅᖅ 

ᐊᑐᐃᓐᓇᕈᖅᑎᑕᐅᕙᒃᑭᓪᓗᓂ ᑕᒪᒃᑯᓄᖓ 

ᐱᒍᒪᓂᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑮᑦ? (ᑐᓵᔨᑎᒍᑦ) ᕼᐄ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ. G-11 

(ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔩᑦ 

ᐃᓕᓐᓂᐊᖅᑎᑕᐅᓂᖏᑦ ᑲᑎᓕᒫᕐᓗᒋᑦ 

$12,162,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: G-12. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᐱᖅᑯᑎᒋᔪᒪᓂᐊᖅᑕᒃᑲ ᐃᓕᓴᖅᑏᑦ 

ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ ᐊᑐᕈᒫᕐᓂᐊᖅᑐᑦ. 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᓄᓇᕗᑦ 

ᓯᕗᓂᒃᓴᒧᑦ ᐊᑎᓕᐅᖃᑎᖃᖃᑕᐅᓚᐅᕐᒪᑦ ᐊᒻᒪᓗ 

ᖁᔭᓕᔪᖓ ᒥᓂᔅᑕ ᑖᔅᓱᒥᖓ 

ᓇᓗᓇᐃᖅᓯᔪᓐᓇᓚᐅᕐᒪᑦ. ᑕᐃᑲᓂ 

ᐃᓕᓐᓂᐊᕐᓂᑰᒐᕕᑦ ᓄᓇᕗᑦ ᓯᕗᓂᒃᓴᕗᒻᒥ 

ᑐᑭᓯᐊᑦᑎᐊᖅᑐᖅ ᑕᐃᒃᑯᐊ 

ᑲᔪᓯᑦᑎᐊᖅᑐᐊᓘᖃᑦᑕᕐᒪᑕ. ᖁᔭᓐᓇᒦᒃ, ᒥᔅᑕ 

ᒥᓂᔅᑕ. 

 

ᐃᓕᓴᖅᑏᑦ ᑮᓇᐅᔭᖁᑎᖏᖕᓂ ᐊᑐᕈᒫᕐᓂᐊᖅᑐᑦ 

ᐃᑲᔪᖅᓱᖅᑕᐅᒃᑲᓐᓂᕈᓐᓇᖅᑐᑦ ᐃᓕᓴᖅᑏᑦ 

ᐊᔪᕈᑎᓖᑦ. ᑖᓐᓇ ᑎᑎᖅᑲᑎᒍᑦ ᐊᐅᔭᐅᓚᐅᖅᑐᖅ 

ᐊᐱᖅᑯᑎᒋᓚᐅᖅᓯᒪᒐᒃᑯ 

ᐊᑕᐅᓯᑐᐊᑯᓗᒎᖅ ᐃᓕᓴᖅᑎ ᑖᒃᑯᓂᖓ 

ᐊᑐᓚᐅᖅᓯᒪᖕᒪᑦ ᐊᔪᕈᑎᖃᖅᖢᓂ.  

 

ᒥᓂᔅᑕ ᐊᐱᕆᔪᒪᔭᕋ, ᑖᓐᓇ ᑭᓱᓄᑦ 

ᐊᑐᖅᑕᐅᖃᑦᑕᓪᓚᕆᖕᒪᖔᑦ ᐊᒻᒪᓗ ᖃᓄᖅ ᑖᓐᓇ 

ᓴᖅᑭᔮᖅᑎᑕᐅᒃᑲᓐᓂᕈᓐᓇᕐᒪᖔᖅ 

ᖃᐅᔨᒪᔮᕆᔭᐅᓂᐊᕐᒪᑦ ᑕᐃᒃᑯᓄᖓ ᐊᔪᕈᑎᓕᓐᓄᑦ 

ᒪᑯᓄᖓ ᖃᕋᓴᐅᑎᓄᑦ ᐊᑐᖅᑕᐅᔪᓐᓇᕐᒪᖔᑦ? 

ᐊᑐᐃᓐᓇᖃᕐᓂᐊᕐᒪᑕ ᑕᐃᒃᑯᐊ 

ᐃᑲᔪᖅᑕᐅᑲᓐᓂᕆᐊᓖᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐅᖃᕋᑖᕐᖓᑦ ᐊᐱᕆᓪᓗᓂᓗ. ᐃᓕᓐᓂᐊᖅᑏᑦ 

ᐊᔪᕈᑎᖃᓪᓚᕆᑦᑐᐃᑦ ᓱᓇᒃᑯᑖᖅᑖᕆᔭᕆᐊᓕᖏᓐᓄᑦ 

ᐃᑲᔪᖅᑕᐅᖃᑦᑕᓲᑦ ᐊᔪᕈᑎᖓ ᒪᓕᓪᓗᒍ 

ᖃᓄᐃᑦᑑᓂᖓ. ᓄᓇᕗᒻᒥᐅᑕᐃᑦ ᐱᒍᓐᓇᖅᑐᐃᑦ 

ᖃᐅᔨᓴᖅᑕᐅᔾᔪᑎᒥᓂᖓᓂᒃ ᑐᓂᓯᒋᐊᓖᑦ 

ᖃᐅᔨᓴᖅᑎᓪᓚᕆᒻᒧᑦ, $8,000-ᒧᑦ ᐊᕐᕌᒍᑕᒫᑦ 

ᓱᓇᒃᑯᑖᖅᑖᕈᑎᔅᓴᓂᒃ ᐱᖃᑦᑕᕈᓐᓇᖅᑐᖅ ᐊᒻᒪ 

ᐱᓕᒻᒪᔅᓴᖅᑕᐅᒍᑎᔅᓴᖏᓐᓂᒃ. $1,000-ᓂᓪᓗ 

ᐊᕐᕌᒍᑕᒫᑦ ᐊᖏᕐᕋᒥ ᐃᓕᓴᑎᓪᓗᒍ. 

 

ᑖᓐᓇ ᑖᔅᓱᒪᓕ ᓴᖅᑭᔮᖅᑎᑕᐅᓂᖏᑦ ᐃᑲᔫᓯᐊᔅᓴᐅᑉ 

ᐊᕐᕕᐊᕐᒥ ᑲᒪᔨᐅᒻᒪᑕ ᑕᐃᒃᑯᐊ ᐃᓕᓐᓂᐊᖅᑎᓄ 

ᑮᓇᐅᔭᓕᕆᔩᑦ. ᐃᓕᓐᓂᐊᖅᑎ 

ᑮᓇᐅᔭᖅᑖᕆᓲᖏᓐᓄᑦ ᐊᐅᓚᑦᑎᔩᑦ ᑕᐅᓇᓃᒻᒪᑕ. 

ᐊᒻᒪ ᑕᖅᑲᐅᖓᑦᑕᐅᖅ ᐅᖃᐅᔾᔨᒐᓱᐊᓲᖑᒻᒥᔪᑦ 

ᐊᑐᐃᓐᓇᐅᒻᒪᑦ ᖃᓄᐃᑦᑐᑦ ᐃᑲᔫᓯᐊᔅᓴᐃᑦ 

ᓄᓇᕗᒻᒥᐅᑕᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐃᓱᒫᓗᓇᖅᑐᖅ, ᐃᓱᒫᓗᓇᖅᑐᑦ 

ᓴᖅᑭᓕᖅᑭᑦᑖᓯᒪᔭᕌᖓᑦ ᓄᓇᕘᑦ 

ᓯᓚᑦᑐᖅᓴᕐᕕᑯᓐᓄᑦ 

ᑲᓇᑕᓕᒫᒥᒃ ᓴᖅᑭᒐᔪᕕᐅᑎᓕᕐᖓᑦ 

ᓯᓚᑦᑐᖅᓴᕐᕕᓕᒫᓂᒃ ᐊᓪᓚᕝᕕᖃᐅᓕᕐᖓᑕᓕ 

ᐊᔾᔨᐅᖏᑦᑐᓂᒃ ᐃᑲᔪᕐᕕᐅᖃᑦᑕᖅᑐᓂᒃ 

ᐊᔪᕈᑎᓕᓐᓄᑦ ᐃᓕᓐᓂᐊᖅᑎᓄᑦ. 

ᓯᓚᑦᑐᖅᓴᕐᕕᒃᑯᓄᑯᐊ ᐊᒥᒐᖅᓯᔪᕐᔫᔮᕐᖓᑕ ᑕᒪᐅᓇ. 

ᑖᒃᑯᐊ ᑮᓇᐅᔭᖃᖅᑎᑦᑎᔫᒐᓗᐊᒡᒎᖅ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕐᕕᖏᑦ ᑭᓯᐊᓂ ᓯᓚᑦᑐᖅᓴᕐᕕᒃ 

ᑕᐃᒪᐃᑦᑐᖃᓐᖏᒻᒪᑦ. ᐅᖃᐅᓯᕆᓚᐅᖅᓯᒪᕕᐅᒃ 

ᓯᓚᑦᑐᖅᓴᕐᕕᒻᒥ ᓯᓚᑦᑐᖅᓴᕐᕕᒻᒥᐅᑦ ᑕᒪᑐᒪ ᒥᔅᓵᓄᑦ, 

ᑕᒪᓐᓇ ᐅᖃᐅᓯᕆᓚᐅᖅᓯᒪᕕᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ 

ᐅᖃᐅᓯᕆᓚᐅᖅᓯᒪᖏᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᐅᑉᐱᕈᓱᒃᑲᒪ ᓄᓇᕘᑦ ᐊᒥᓱᑲᓪᓚᓐᓂᒃ 

ᐃᓕᓐᓂᐊᖅᑎᖃᕐᖓᑦ ᐊᔪᕈᑎᓕᓐᓂ 

ᐃᓕᑦᑎᕇᑦᑐᓂᒃ. ᑕᐃᒃᑯᓂᖓᑐᐊᖑᖏᑦᑐᖅ 

ᒥᑭᔫᑕᐅᓂᖅᐹᓂᒃ 12-ᒧᑦ, ᓯᓚᑦᑐᖅᓴᕐᕕᒻᒥᓗᑦᑕᐅᖅ 

ᑕᐃᒪᐃᑉᐸᓚᐃᒻᒥᒻᒪᑕ. ᑖᒃᑯᐊ ᐊᑐᖅᑕᐅᑉᐸᑕ 

ᐃᓕᓐᓂᐊᖅᑎᓄᑦ 

ᐱᔭᕇᑦᑎᐊᕈᑎᕕᔾᔪᐊᕌᓘᒍᓐᓇᕐᖓᑕ. ᒥᓂᔅᑕᓕ 

ᑲᔪᖏᖅᓴᓪᓚᕆᒃᑲᔭᖅᑕᕋ ᐃᓕᓐᓂᐊᖅᑐᓕᕆᔨᒃᑯᓪᓗ 

ᐅᖃᖃᑎᖃᕆᐊᖁᓪᓗᒋᑦ ᓯᓚᑦᑐᖅᓴᕐᕕᑯᓐᓂᑦ 

ᖃᐅᔨᒃᑲᕐᓗᒋᑦ ᑮᓇᐅᔭᓂᑦ ᐊᑐᐃᓐᓇᖅᑕᖃᕐᖓᑦ 

ᑖᒃᑯᓂᖓ ᐃᑲᔪᖅᓱᐃᔾᔪᑎᔅᓴᓂᒃ. ᐃᓕᓐᓂᐊᖅᑎᓄᑦ 

ᓯᓚᑦᑐᖅᓴᕐᕕᒻᒥ ᑐᔅᓯᕋᕐᕕᔅᓴᐅᒻᒥᔪᓂᑦᑕᐅᖅ. ᒥᓂᔅᑕ 

ᐊᐱᕆᔭᕋ ᑕᐃᒪᐃᒍᓐᓇᕋᔭᕐᒪᖔ? ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᔪᓐᓇᕋᔭᕐᒪᖔᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ. ᐄ, ᑕᒪᓐᓇ 

ᐱᔭᕆᐊᑐᕙᓗᒻᒪᑦ ᐱᓕᕆᐊᕆᒋᐊᖓ. 

ᐃᓕᓐᓂᐊᖅᑏᑦ 

ᐃᑲᔪᖅᑕᐅᒋᐊᖃᖅᑲᑕ ᐊᑏ, 

ᐃᑲᔪᖅᑕᐅᑎᓚᐅᕐᓚᕗᑦ. ᑮᓇᐅᔭᖅᑖᕆᐊᖃᖅᑲᑕᓗ 

ᐃᑲᔫᓯᐊᖅᑎᖃᑦᑕᕐᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ. ᑕᐃᒪᓕ ᒪᑉᐱᒐᖓᓂ 

136, ᑕᒃᑯᐊ ᐊᖅᑯᑎᒋᔭᐅᒍᓐᓇᖅᑐᐃᑦ ᐃᓐᓇᐃᑦ 

ᖁᑦᑎᓂᖅᓴᒥ ᐱᔭᕇᕈᓐᓇᐅᑎᖏᑦ, PASS-ᒥ 

ᐊᑎᖃᖅᑎᑕᐅᓲᑦ ᖁᕝᕙᓯᓐᓂᓖᑦ 12-

ᑖᕈᑕᐅᒍᓐᓇᖅᑐᑦ. ᑮᓇᐅᔭᕐᔪᐊᕌᓘᖏᑦᑐᑦ 

$400,000-ᒦᐸᓗᑦᑐᑦ ᑕᕝᕗᖓᖅᑕᐅᕙᑦᑐᑦ. 

ᐊᐱᖅᑯᑎᒐᓕ ᖃᑦᑎᑦ ᐃᓐᓇᐃᑦ ᐱᖃᑦᑕᖅᓯᒪᕙᑦ 

ᐱᔭᕇᖅᓯᓯᒪᕙ ᖁᕝᕙᓯᓐᓂᓕᒻᒥ 12-ᕙᑦ 

ᐸᐃᑉᐹᑖᖅᑐᑎᒃ ᑕᕝᕘᓇ? ᒫᓐᓇᓕᓴᐅᓛᑦ 

ᐅᖃᐅᓯᕆᒍᓐᓇᕈᕕᒋᑦ ᐊᕐᕌᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᑲᐃᓐᓇᕐᓚᒍᐊᐃ.  

 

ᒫᓐᓇ ᐃᓕᓐᓂᐊᕐᓇᐅᑎᓪᓗᒍ ᐅᑭᐊᒃᓴᖅ 2020-

ᒥᓂᑦ, 9 ᓄᓇᓖᑦ 40-ᓂ ᑐᔅᓯᕋᐅᑎᓂᑦ 

ᑐᓂᓯᓯᒪᔪᐃᑦ ᐊᒻᒪ 25 ᐊᖏᖅᑕᒥᓂᐅᓪᓗᑎᒃ 

ᐊᒻᒪᓗ ᒫᓐᓇ 23 ᕿᒥᕐᕈᔭᐅᓂᕐᒦᑦᑐᖅ. ᑕᕝᕙᓂ 

ᓇᓗᓇᐃᖅᑐᕈᑎᓐᓂ ᑕᐃᒪᐃᓕᖓᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᐊᒥᓲᓗᐊᖏᑦᑐᓂᒃ ᑲᒪᔫᑦ? 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐱᒻᒪᕆᐅᓱᒋᔭᕋ. 

ᑖᓐᓇ ᐊᑐᐃᓐᓇᐅᑎᑕᐅᖃᑦᑕᖅᑑᖅ ᓄᓇᓕᓕᒫᓂ 

ᓄᓇᕘᒻᒥ? ᑖᕝᕙ ᑖᓐᓇ ᑭᖑᓪᓕᖅ ᐊᐱᖅᑯᑎᒐ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐃᓐᓇᐅᔪᓐᓇᖅᑐᖅ 

ᓄᓇᓕᓕᒫᓂ ᒫᓐᓇᓕ 9 ᓄᓇᓖᑦ ᑕᕝᕙᓐᖓᑦ 

ᐱᖃᑦᑕᖅᑐᑦ ᐃᓛᒃ, ᐊᑎᓕᐅᖅᓯᒪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᓚᕿᔪᖓ ᐱᔾᔪᑎᒋᓪᓗᒍᐃᓛᒃ ᐅᓇ 

ᐅᖃᐅᓯᖃᕈᒪᒐᒪ ᑎᑭᕋᕐᔪᐊᕐᒥ 

ᐅᖃᐅᓯᖃᑲᐃᓐᓇᕐᓗᖓ. ᑕᐃᒪ ᐊᕐᕌᒍᖃᓕᕋᐃᒻᒪᑕ 

ᐃᓐᓇᐃᑦ ᐃᓐᓇᕈᕋᐃᒻᒪᑕᐃᓛᒃ ᑎᑭᕋᕐᔪᐊᕐᒥ, 

ᐱᕈᖅᓴᑎᓪᓗᒋᒡᒎᖅ ᖁᕝᕙᓯᓐᓂᓕ 11 ᐊᒻᒪ 12 

ᐊᑐᐃᓐᓇᐅᖃᑦᑕᓂᖏᒻᒪᑦ ᑎᑭᕋᕐᔪᐊᕐᒥ. ᑕᐃᒃᑯᐊ 

ᑕᐃᒪ ᐱᕈᖅᑐᒥᓃᑦ 1980-ᖏᓐᓂ ᐃᓐᓇᕈᐊᔪᒥᓃᑦ, 

ᑕᐃᒃᑯᐊ ᐊᐅᓪᓚᖃᑦᑕᓂᖏᒻᒪᑕ ᑲᖏᖅᓯᓂᕐᒧᑦ 

ᐱᔭᕇᖅᓯᒋᐊᖅᑐᖅᑐᑎ ᖁᕝᕙᓯᓐᓂᓕᒻᒥ 12-ᒥ.  

 

ᑕᐃᒪ ᑎᑭᕋᕐᔪᐊᕐᒥ ᓴᖅᑭᖅᑐᖃᕈᓐᓇᖓᑦ 

ᐊᓯᖏᓐᓂᓗ ᓄᓇᓕᓐᓂ, ᑕᒪᒃᑯᐊ ᐊᕐᕌᒍᖃᑎᒌᑦ 

ᐃᖅᑲᓇᐃᔭᕆᐊᖃᓕᕋᔭᖑᐊᖅᑑᔮᑐᒐᓗᐊᖅ 

ᐅᕝᕙᓘᓐᓃᑦ ᐱᔭᕇᖅᓯᓯᒪᒐᔭᖑᐊᖅᑑᒐᓗᐊᑦ 

ᖁᕝᕙᓯᓐᓂᓕ 12-ᒥ ᐱᖃᕋᑎᒃ. ᐊᓂᒍᖅᓯᒪᔪᐃᑦ 

ᐊᐳᖅᑕᕈᑎᒥᓂ ᐱᔾᔪᑕᐅᓪᓗᑎᒃ, ᒥᓂᔅᑕᒧᑦ 

ᖃᐅᔨᒪᔭᐅᖁᔭᕋ ᑭᐅᓐᖏᒃᑲᓗᐊᖅᑲᑦ 

ᖃᓄᐃᓐᖏᑦᑐᖅ ᐅᖃᐅᓯᔅᓴᑐᐃᓐᓇᕆᒐᒃᑯ.  

 

ᑭᖑᓪᓕᖅᐹᕆᓗᒍᓕ ᐊᐱᖅᑯᑎ, ᐃᓕᓐᓂᐊᖅᑎᓄᑦ 

ᐊᑐᖅᑐᐊᖅᑕᐃᑦ ᑮᓇᐅᔭᐃᑦ 

ᐅᑎᖅᑕᐅᕋᐅᔭᕈᓐᓇᐸᑦᑐᐃᑦ G-13-ᒥ 

ᐅᖃᐅᓯᐅᓯᒪᔪᑦ. ᑕᐃᒪ ᓴᖅᑭᖅᑕᐅᓯᒪᒻᒪᑕ 

ᐊᑭᓕᔅᓴᐃᑦ $7.3-ᖑᓕᕐᖓᑕ ᐊᕐᕌᓂᓂᑦ. ᑕᐃᒪ 

ᒥᔅᓴᐅᓯᔭᐅᓯᒪᔪᑦ ᐊᑭᓕᖅᑕᐅᓂᐊᖅᑐᒋᔭᐅᖏᑦᑐᑦ 

75%-ᖑᓪᓗᑎᒃ, $5.6-ᒥᓕᐊᓐ ᑮᓇᐅᔭᑦ. ᒥᓂᔅᑕᓕ 

ᐊᐱᕆᔭᕋ ᐸᕐᓇᑉᐲᑦ ᑖᒃᑯᐊ ᐲᔭᖅᑕᐅᑎᓛᕆᐊᖏᑕ 

ᑮᓇᐅᔭᓕᕆᔾᔪᑎᓂᒃ ᐊᑭᓕᖅᑕᐅᓂᐅᓴᖏᑦᑐᑦ? 

ᑖᒃᑯᐊ ᐊᑕᖏᐸᓗᑦᑐᒋᑦ ᐊᑐᖅᑐᐊᖅᑎᔅᓯᒪᔭᓯ 

ᐊᑭᓕᖅᑕᐅᒍᓐᓇᕐᓂᐊᖅᑑᔮᖏᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎ ᐅᓇ 

ᑐᓂᒍᒪᔭᕋᓗᐊᕋ ᒥᔅᑕ ᓲᓕᒪᓐᒧᑦ. 

 

ᐃᒃᓯᕙᐅᑕᖅ: ᒥᔅᑕ ᓲᓚᒪᓐ. 

 

ᓲᓚᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᓐ. 

ᐊᒥᓱᑲᓪᓚᐅᒻᒪᑕ ᑕᐃᒃᑯᐊ 

ᐊᑭᓕᖅᑕᐅᓂᐊᖅᑐᒋᔭᐅᖏᑦᑐᑦ, ᑖᒃᑯᐊ 

ᐊᑭᓕᖅᑕᐅᑎᒐᓱᒋᐊᖏᑕ ᐊᔾᔨᒌᖏᑦᑐᓂ 

ᕿᒥᕐᕈᒐᓱᒃᑲᓗᐊᖅᑐᒍᑦ. ᑕᐃᒃᑯᐊᓕ 

ᐊᑭᓕᖅᑕᐅᔾᔪᑎᒋᒐᓱᐊᖅᑕᕗᑦ ᐊᐅᓚᑦᑎᐊᖏᑉᐸᑕ 

ᑮᓇᐅᔭᓕᕆᔨᒃᑯᓐᓄᑦ ᐊᐱᕆᔭᖅᑐᓛᖅᑐᒍᑦ ᖃᓄᖅ 

ᐊᑲᐅᓂᖅᐹᖑᒐᔭᕐᒪᖔᖅ ᓯᕗᒧᐊᕆᐊᖅᑎᒋᐊᖏᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᑕᐃᒫ? ᐊᑏ. 

 

ᒪᐃᓐ: ᒪ’ᓇ. (ᑐᓵᔨᑎᒍᑦ) ᑕᐃᒪᓕ ᖃᑦᑎᓂ 

ᐊᕐᕌᒍᓄᑦ ᖃᖓᓕᓴᐅᕙᓄᑯᐊ ᐊᑭᓕᔅᓴᐃᑦ? 

ᖃᑦᑎᓄ ᐊᕐᕌᒍᓄᑦ? 

ᐊᑭᓕᔅᓴᖃᑐᐃᓐᓇᕆᐊᖃᕐᒥᒐᒪᑦᑕᐅᖅ ᐃᓕᔅᓯᓐᓄᑦ. 

ᐃᓕᓐᓂᐊᖅᑎᐅᓪᓗᖓ ᐅᐊᑦᑎᐊᕈᐊᓗᒃ 

ᐊᑐᓚᐅᖅᓯᒪᒻᒥᒐᒪ ᐊᕐᕌᒍᒐᓛᓗᐃᑦ 

ᐊᓂᒍᖅᓯᒪᓕᖅᑐᑦ. ᖃᑦᑎᑦ ᐊᕐᕌᒍᓄᓄᑯᐊ 

ᐱᑐᖃᐅᑎᒋᕙᑦ ᐊᑭᓕᔅᓴᐃᑦ $7.5-ᒥᓕᐊᓐ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐱᓯᒪᓐᖏᓇᑦᑎᒍᑦ 

ᓵᑦᑎᓐᓂ ᐅᓪᓗᒥ. ᑭᓯᐊᓂ ᓇᓂᔪᓐᓇᖅᑕᕗᑦ 

ᑐᓂᓗᒍ 

ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓖ 

ᑕᕝᕙᓂ ᓈᓴᐅᑎᒥ ᑎᑎᖅᓯᓯᒪᒻᒥᒐᔅᓯ 

ᑮᓇᐅᔭᖅᑐᕈᑎᔅᓴᓂᑦ ᒥᔅᓴᓯᔭᐅᓯᒪᔪᓂᑦ. 

ᖃᐅᔨᒪᒻᒥᓇᓯᓗ ᖃᓄᑎᒋ ᐱᑐᖃᐅᑎᒋᒻᒪᖔᑕ, 

ᑖᒃᑯᐊ ᐊᑭᓕᔅᓴᐃᑦ? ᖁᔭᓐᓇᒦᒃ, ᒥᓂᔅᑕ 

ᐅᑎᕐᕕᒋᔪᓐᓇᓂᐊᕐᓂᕋᕋᑖᕋᕕᖓ.  

 

ᑭᖑᓪᓕᖅᐹᕆᓗᒍ ᐊᐱᖅᑯᑎᖃᐃ. ᖃᓄᑎᒋ ᑕᒪᓐᓇ 

ᑐᑭᓯᓯᒪᓐᖏᓐᓂᖅ ᐅᕝᕙᓘᓐᓃᑦ ᓇᓗᓕᖅᓯᒪᓂᐅᔪᖅ, 

ᐱᔾᔪᑎᖃᖅᑲ? ᖃᕋᓴᐅᔭᓯ 

ᐱᑐᖃᐅᓐᓄᐊᓕᕆᓕᖅᑕᖏᓐᓄᑦ ᐊᑐᖅᐸᑦᑕᓰ, 

ᑕᐃᑲᓂ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕆᖃᑦᑕᖅᑕᖏᓐᓂᑦ ᐊᐅᓚᑦᑎᕕᐅᔪᒥ 

ᐊᕐᕕᐊᕐᒥ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑭᐅᔪᓐᓇᓐᖏᑦᑕᕋ, 

ᐃᓛᒃ ᑭᐅᔪᓐᓇᓐᖏᑕᕋ, ᐃᔅᓯᕙᐅᑕᖅ. ᐅᑎᕐᕕᒋᓗᒍ 

ᑮᓇᐅᔭᓕᖅᑖᕐᓂᕆᕋᑖᖅᑕᖏᑦ. 

ᐊᕐᕌᒍᒐᓚᑲᓪᓚᓐᓄᓄᑯᐊ ᐱᑐᖃᐅᓂᖃᖅᑑᑦ. ᐄ, 

ᖃᐅᔨᒋᐊᓚᐅᕐᓗᒍ ᑐᓂᒍᓐᓇᓂᐊᖅᑕᕗᑦ ᑕᒪᓐᓇ 

ᒫᓐᓇᕈᓘᓛᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒥᒃ ᐃᔅᓯᕙᐅᑖᖅ. 

ᒪᕐᕈᐃᓈᓐᓂᒃ ᐊᐱᖅᑯᑎᔅᓴᖃᖅᑐᖓ. ᓯᕗᓪᓕᖅᐹᖅ, 

ᑖᓐᓇ ᖁᕙᓯᓐᓂᓕᒻᒥᒃ 12-ᑖᕈᑎᐅᔪᓐᓇᖅᑐᖅ 

ᐊᖅᑯᑎ ᐃᓐᓇᕐᓄᑦ. ᐱᓕᕆᖃᑎᖃᕋᔅᓯᒎᖅ 

ᓯᓚᑦᑐᖅᓴᕐᕕᒻᒥ ᐱᓕᕆᖃᑎᖃᖅᐸᓪᓚᐃᒐᔅᓯ 

ᓯᓚᑦᑐᖅᓴᕐᕕᒻᒥ. ᐱᓕᕆᐊᔅᓴᓄᑦ ᐸᕐᓇᐅᑎᓯ 

ᓇᓗᓇᐃᖅᓯᓯᒪᓪᓗᓂ, ᐃᓕᓐᓂᐊᖅᑐᓕᕆᔨᒃᑯᒡᒎᖅ 

ᐊᑐᓕᖅᑎᑦᑎᓂᐅᓴᒻᒪᑕ ᑐᑭᒧᐊᒍᑎᔅᓴᐅᔪᒥᒃ 

ᐃᓄᓐᓂᑦ ᐊᖑᑎᓂᑦ ᐱᖃᑕᐅᓕᖅᑎᑦᑎᓗᑎᒃ. 

ᐅᓪᓗᒥᒧᑦ 

ᑖᓐᓇ ᑐᑭᒧᐊᒍᑎᔅᓴᓯ ᐊᐅᓚᑦᑎᐊᖅᓯᒪᕚ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᓯᒪᔪᒍᑦ 

ᐊᑐᓕᖅᑎᑕᐅᕙᓪᓕᐊᓂᐊᓕᖅᑐᖅ ᐅᑭᐊᔅᓵᖅ. ᓱᓕ 

ᖃᐅᔨᓴᖅᓯᒪᑎᑕᕗᑦ ᖃᓄᖅ ᐊᐅᓚᑦᑎᐊᕐᒪᖔᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ. ᐊᒻᒪ 

ᖁᔭᓐᓇᒦᒃ ᑭᐅᕋᑖᕋᕕᓐᖓ. ᐃᓄᓐᓂᑦ 

ᑕᑯᔪᒐᒧᐃᓪᓚᕆᒃᑲᒪ, ᐃᓄᓐᓂᑦ ᐊᖑᑎᓂᑦ 

ᐱᓕᕆᖃᑕᐅᔪᓂᑦ. 

 

ᐱᓕᕆᕕᓰ ᐃᓄᓕᕆᔨᒃᑯᓂᒡᒎᖅ 

ᐱᓕᕆᖃᑎᖃᖅᓯᒪᓕᕐᒥᒻᒫᑦ ᐸᕐᓇᐅᑎᒥᒃ 

ᐊᑐᓕᖅᑎᑎᓪᓗᓯ ᐃᓐᓇᕐᓄᑦ, ᐃᓐᓇᐃᑦ 

ᐃᓕᓴᑎᑕᐅᓂᖏᓐᓄᑦ ᑐᑭᒧᐊᒍᑎᔅᓴᐅᒐᔭᖅᑐᒥᑦ. 

ᑖᓐᓇᓕ ᖃᓄᐃᓕᖓᓕᖅᑲ ᑐᑭᒧᐊᒍᑎᔅᓴᓕᐊᓯ? 

ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᑎᒍᓐᓇᖅᑕᕋ 

ᒪᓕᒐᓕᐅᖅᑎ, ᐃᓄᐃᓄᑯᐊ ᐊᖑᑏᑦ 

ᐃᓕᓐᓂᐊᖃᑕᐅᖃᑦᑕᖅᑐᑦ 

ᐃᓕᓐᓂᐊᖃᑕᐅᖃᑦᑕᑎᐊᖅᑐᑦ. ᑕᐃᒃᑯᐊᓗ 

ᒪᒃᑯᓂᒃᓴᐃᑦ ᐊᖑᑏᑦ ᐃᓕᑦᑎᐊᕈᒪᒐᑦᑎᒍᑦ 

ᓯᕗᒧᐊᑦᑎᐊᓇᖅᑐᓄᑦ, ᑕᐃᑯᐊ 

ᑎᑭᐅᑎᔭᐅᖁᒻᒥᒐᑦᑎᒍᑦᑕᐅᖅ.  

 

ᑕᒪᒃᑯᐊᓕ ᐃᓐᓇᐃᑦ ᐃᓕᓴᑎᑕᐅᓂᖏᑦ ᐱᓪᓗᒋᑦ, 

ᑐᑭᒧᐊᒍᑎᔅᓴᖓᐃᓛᒃ ᑎᑎᕋᕆᐊᕐᖓᐅᑎᖓ 

ᐱᓕᕆᓂᐅᕋᔭᖅᑑᑉ ᓱᒃᑲᐃᓪᓕᑎᑕᐅᓯᒪᒻᒪᑦ 

ᓄᕙᓐᓇᕐᔪᐊᒧᑦ, ᐱᔭᕇᕐᕕᔅᓴᓕᐅᒐᓗᐊᖅ ᒫᑦᓯ 

2022-ᒥ. ᑕᐃᓐᓇᓕ ᐱᔭᕇᖅᑕᐅᑉᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᑦ 

ᐱᓕᕆᖃᑎᖃᕋᔭᖅᑐᐃᑦ 

ᐊᑐᓕᖅᑎᑦᑎᓗᑎᒃ ᑖᒃᑯᓂᖓ ᐸᕐᓇᐅᑎᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ ᐃᕝᕕᐅᓕᕐᒥᔪᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ 

ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᐅᕙᓂ G-14-ᒥ (ᑐᓵᔨᑎᒍᑦ) ᖃᐅᔨᔪᒪᑐᐃᓐᓇᖅᑐᖓ 

ᓄᓇᕗᒻᒥ ᐊᑐᐃᓐᓇᐅᓕᖅᑎᑦᑎᓂᕐᒧᑦ ᓄᓇᕗᒻᒥ 

ᖃᔅᓯᑦ ᑕᐃᒪᐃᑦᑐᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᓐᓂᑐᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓄᓇᓖᑦ ᐊᓯᖏᑦ ᑖᔅᓱᒥᖓ ᐊᑐᐃᓐᓇᖃᕈᓐᓇᖅᐹᑦ? 

ᓄᓇᕗᑦ-ᓚᓯᒪᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᓯᖏᓐᓂ 

ᑲᑐᔾᔨᖃᑎᒌᑦᑐᑦ ᑖᒃᑯᓂᖓ ᑮᓇᐅᔭᓂᒃ ᑖᓐᓇ 

ᑐᒃᓯᕋᐅᑎᑎᒎᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ. ᐅᕙᖓᑦᑕᐅᖅ, ᐃᓛᒃ 

ᐅᖃᐅᓯᔅᓴᑐᐃᓐᓇᖅ, ᑖᒃᑯᐊ ᖁᕕᐊᓇᖅ ᐊᖑᑏᑦ 

ᑕᕝᕙᓂ ᐃᓚᓕᐅᑕᐅᓯᒪᔪᐊᓐᓅᒻᒪᑕ. 

ᐅᐱᒍᓱᑐᐃᓐᓇᕈᒪᓪᓗᖓ ᐅᖃᐅᓯᒃᓴᑐᐃᓐᓇᐅᓪᓗᓂ.  

 

ᑕᐃᒪᓕ, ᓇᒦᖅᑲᐅᔪᕐᖏᓐᓇ? (ᑐᓵᔨᑎᒍᑦ) ᑕᕝᕙᓂ 

ᑭᖑᓪᓕᖅᐹᑦᑎᐊᖓᓂ ᐸᕐᓇᐅᑎᒥ ᒪᒃᐱᒐᖓᓂ 

138. ᑕᐃᓐᓇ ᑖᒃᑯᓄᖓ ᐃᓕᓐᓂᐊᖅᑎᓄᑦ 

ᑮᓇᐅᔭᕆᔭᐅᔪᓄᑦ ᑖᓐᓇ ᑐᓴᐱᓚ 

ᐃᓕᓐᓂᐊᖅᑐᓕᕆᔨᒃᑯᓄᒡᒎᖅ ᑮᓇᐅᔭᓕᕆᔨᒃᑯᓪᓗ 

ᐱᓕᕆᖃᑎᒌᓐᓂᐊᖅᐹᑦ ᖃᐅᔨᓴᖅᑕᐅᓂᖓ 

ᐃᑲᔪᖅᓱᓂᕐᓗ? ᑭᖑᓪᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᑎᖅᑎᒃᑯᑦ ᐃᑲᔪᖅᑎᒋᓗᒋᑦ ᑖᓐᓇ 

ᐸᕐᓇᐅᑎ ᖃᕋᓴᐅᔭᓕᕆᔾᔪᑎᖏᓐᓂᒃ 

ᓄᑖᕈᖅᑎᑦᑎᒐᓱᐊᕋᔭᖅᑐᒍᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᖁᑦᑎᓂᖅᓴᓂᑦ 

ᐃᓕᓐᓂᐊᕐᓂᓕᕆᓂᖅ G-12, $14,136,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): G-3-ᒧᑦ. G-3. 

ᐱᓕᕆᕕᒃ ᓇᐃᓈᖅᓯᒪᔪᑦ ᐃᓕᓐᓂᐊᕐᓂᓕᕆᓂᖅ. 

$243,594,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᐱᔭᕇᕋᑦᑎᒍ ᕿᒥᕐᕈᓇᕐᓂᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᑐᔾᔪᑎᒧᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ 

ᐊᐱᖅᑯᑎᒋᖃᑦᑕᖅᓯᒪᔭᖏᓐᓄᑦ. ᑖᓐᓇ 

ᐅᖃᐅᓯᕆᒃᑲᓂᐊᕐᔪᑐᐃᓐᓇᕐᓗᒍᖃᐃ ᐃᓕᓐᓂᐊᖅᑏᑦ 

ᐃᓕᓴᐃᔩᑦ ᐊᒥᓲᓂᖏᑦ ᐊᖏᔪᒥᒃ 

ᐃᓚᒋᐊᕈᑎᔅᓴᐅᑲᓐᓂᕐᓂᐊᕐᒪᑦ ᐊᕐᕌᒎᓂᐊᖅᑐᓂᒃ 

ᐊᒡᒋᖅᑐᓂᒃ. ᑖᓐᓇ ᖁᕕᐊᓇᖅᑐᖅ ᐊᒻᒪᓗ 

ᓂᕆᐅᒋᔭᐅᓯᒪᓪᓗᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᓐᓄᑦ. ᐱᖁᔭᔪᒍᖓ ᑖᒃᑯᐊ 

ᑲᑎᒪᔨᐅᖃᑎᒃᑲ ᐃᑲᔪᖅᓱᐃᓯᒪᒻᒪᑕ.  

 

ᐊᒻᒪᓗ ᑖᒃᑯᐊ ᖁᔭᓐᓇᒦᕈᒪᑦᑎᐊᖅᑐᒋᑦᑕᐅᖅ 

ᐃᖅᑲᓇᐃᔭᖅᑎᒃᑲ ᑕᕝᕙᓃᖃᑕᐅᓯᒪᔪᑦ ᐊᒻᒪᓗ 

ᑖᓐᓇ ᐃᓕᓐᓂᐊᕕᒻᒧᑦ ᐅᐸᑦᑎᐊᖃᑦᑕᕐᓂᖅ 

ᐊᖏᔪᐊᓘᑎᓪᓗᓂ. ᓂᕆᐅᑉᐳᖓ ᑕᒪᒃᑯᐊ 

ᐊᖏᓪᓕᕙᓪᓕᐊᓂᐊᕐᒪᑕ ᐅᐸᒍᑎᖃᑦᑕᖅᑐᐃᑦ 

ᐃᓕᓐᓂᐊᕕᑦᑎᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᑦ) 

ᐃᖅᓱᖅᑏ, ᐊᓂᑎᓚᐅᕐᒥᒃᑭ ᐃᖅᑲᓇᐃᔭᖅᑎᖏᑦ. 

ᖃᓄᐃᓕᐅᕈᒪᕙᑦ ᑲᑎᒪᔩᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᓪᓗᒥ ᖄᖏᐅᑎᔭᖅ ᐱᔭᕇᕐᓂᕐᒥᒃ 

ᐅᓂᒃᑳᕈᒪᓕᖅᐳᖓ. ᐱᒋᐊᖅᑎᑦᑎᕗᖓ 

ᓄᖅᑲᕈᒪᓕᕐᓗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒥᒃ 

ᐅᓂᒃᑳᕈᒪᓂᕐᒧᑦ. ᑖᓐᓇᓗ ᐊᐃᕙᔾᔪᑎᔅᓴᐅᓇᓂ. 

ᐃᑲᔪᖅᓱᖅᑐᑦ ᐱᖁᔨᕗᖔᕈᒻᒥᒃ? ᐱᖁᔨᕗᖔᕈᑦ 

ᑲᔪᓯᕗᖅ. ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓗᖓ ᐱᔭᕇᕐᓂᕐᒧᑦ. 

ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᓴᒃᑯᑦ. (ᑐᓵᔨᑎᒍᑦ) 

ᑲᑎᒪᑐᐃᓐᓇᓂᕐᒧᑦ. ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 

ᒪᓕᒐᒃᓴᖅ 59, ᐱᔭᕇᕈᒪᓕᖅᑐᑎᓪᓗ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᓂᕐᒧᑦ ᐅᓂᒃᑳᖅ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐊᐃᑉᐱᖅᑕᐅᕚ? ᒥᔅᑕ ᖃᒪᓂᖅ. ᐱᖁᔨᕗᖔᕈᑦ 

ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᓯ 5-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 68 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ 

ᒪᑐᓯᒪᓂᐊᖅᑐᖅ ᐅᓪᓗᑐᐃᓐᓇᕈᕋᓱᓐᓂᖓᓂ, ᒫᑦᓯ 

5, 9-ᒥ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 17:53ᒧᐊᖅᑎᓪᓗᒍ



 

 

 


